
ᑭᓱᑐᐃᓐᓇᐃᑦ - ᐃᓚᕈᓯᖓ A 

 
 _________________________________________________________ 
 
ᑐᑭᓕᐅᕈᑎᖓ: ᐅᓇ ᓇᓗᓇᐃᒃᑯᑕᖅ ᐋᖅᑭᓱᖅᑕᐅᓯᒪᔪᖅ ᒪᕐᕉᖕᓂᒃ 

ᐊᑑᑎᖃᕐᓂᐊᑎᓪᓗᒍ: 
 

1. ᐊᖅᑯᑎᒃᓴᐅᓂᐊᖅᑎᓪᓗᒍ ᓇᓗᓇᖅᓯᔪᓄᑦ ᑐᑭᒧᐊᒍᑎᒃᓴᐅᓗᓂ ᓄᓇᓕᖕᓃᑦᑐᓄᑦ 
ᑐᖁᖓᔪᓕᕆᔨᓄᑦ ᖃᐅᔨᓴᖅᐸᓪᓕᐊᑎᓪᓗᒋᑦ. ᐅᓇᓗ ᓇᓗᓇᐃᔭᐅᑦ 
ᐃᑲᔪᖃᑦᑕᓂᐊᖅᑐᖅ ᐱᔭᐅᔭᕆᐊᖃᖅᐸᒃᑐᓂᒃ ᐊᐅᓚᓂᕐᒧᑦ 
ᐱᐅᓯᕆᔭᐅᔭᕆᐊᖃᖅᑐᓂᒃ, ᑕᒪᓐᓇᓗ ᐱᔭᕆᐊᖃᓪᓚᕆᖕᒪᑦ ᐊᐅᓚᑦᓯᐊᕈᓐᓇᖁᓪᓗᒍ 
ᓄᓇᕗᒥ ᑐᖁᖓᔪᓕᕆᔨᓄᑦ ᐱᓇᓱᐊᒐᖅ. 

 
2. ᐊᖅᑯᑎᒃᓴᐅᓂᐊᖅᑎᓪᓗᒍ ᑐᑭᓯᒋᐊᕈᑎᒃᓴᐅᓗᓂ ᐃᓕᓐᓂᐊᑎᑦᓯᔪᖃᖅᑎᓪᓗᒍ 

ᑐᖁᖓᔪᓕᕆᔨᓂᒃ ᐊᒻᒪᓗ ᐃᖅᑲᓇᐃᔭᖅᑎᓂᒃ ᓄᑖᖑᔪᓂᒃ ᑐᖁᖓᔪᓕᕆᔨᓄᑦ 
ᑐᑭᒧᐊᒍᑎᒃᓴᐅᓂᐊᖅᑐᓄᑦ ᐊᔾᔨᒌᓐᖏᑦᑐᓄᑦ ᐱᐅᓯᕆᔭᐅᔭᕆᐊᖃᖅᑐᓄᑦ 
ᐱᔭᕇᖅᓯᔪᓐᓇᖁᓪᓗᒋᑦ ᖃᐅᔨᓴᖅᑕᒥᖕᓂᒃ ᑐᖁᔪᖃᖅᑐᒥᓂᐅᑎᓪᓗᒍ. ᐊᒻᒪᓗᑦᑕᐅᖅ, 
ᓇᓗᓇᐃᒃᑯᑕᖅ ᑎᓕᓯᔾᔪᑎᒃᓴᓂᒃ ᐊᐅᓚᑦᓯᓂᒃᑯᑦ ᐱᔭᕆᐊᖃᖅᑎᑕᐅᓯᒪᔪᓂᒃ 
ᖃᐅᔨᓴᖅᐸᓪᓕᐊᑎᓪᓗᒋᑦ ᐊᒻᒪᓗ ᑲᔪᓯᑦᓯᐊᕈᓐᓇᖁᓪᓗᒋᑦ ᑲᒪᒋᔭᐅᔪᑦ. 

 
ᐱᒻᒪᕆᐅᓛᖅ ᐱᔭᕆᐊᓖᑦ ᐅᓇ ᖃᐅᔨᒪᒋᐊᕐᓗᒍ ᐃᓗᓕᖏᓐᓂ ᑎᑎᕋᖅᓯᒪᔪᑦ 
ᐊᒻᒪᓗ ᐊᑐᕐᓗᒍ ᑖᓐᓇ ᑐᑭᒧᐊᒍᑎᒃᓴᖅ ᖃᐅᔨᕕᒋᓂᐊᕋᕕᐅᒃ ᑭᓱᓂᒃ 
ᐃᓗᓕᖃᕐᒪᖔᑦ ᓇᓗᓇᐃᒃᑯᑕᖅ ᐊᒻᒪᓗ ᓱᑯᑦᓯᐊᓂ ᓇᓂᔪᓐᓇᕐᒪᖔᖅᐱᐅᒃ 
ᕿᓂᖅᑕᐃᑦ. 

 
ᐃᑲᔪᕈᒪᓪᓗᑎᑦ, ᐃᓘᓐᓇᑎᒃ ᐃᓚᖏᑦ ᐱᒋᐊᕐᓂᖓᓂ ᑐᑭᓕᐅᕈᑕᐅᓯᒪᔪᓂᒃ 
ᐅᖃᖅᓯᒪᕗᑦ ᑐᑭᓯᓇᕐᓂᖅᓴᐅᖁᓪᓗᒋᑦ ᐅᕝᕙᓗ ᓇᐃᓈᕐᓗᒋᑦ 
ᐅᖃᐅᑎᒋᔭᐅᔪᒪᓪᓗᑎᒃ ᑖᒃᑯᓇᓂ ᐅᖃᐅᓯᐅᓯᒪᔪᑦ. 

ᐋᖅᑭᒋᐊᕈᑎᑦ - ᐃᓚᕈᓯᖓ B 
   
 
_______________________________________________ 
 
 
ᑐᑭᓕᐅᕈᑎᖓ: ᖃᐅᔨᒪᓂᐊᖅᑯᓯ ᒪᒃᐱᒐᖏᑦ ᐃᓘᓐᓇᑎᒃ ᖁᓛᒍᑦ 
ᑕᐃᔾᔪᑎᖃᕐᒪᑕ ᐃᓚᖓ, ᐊᕕᒃᓯᒪᓂᖓ ᐊᒻᒪᓗ ᐃᓚᕈᓯᖓ. ᑖᓐᓇ ᓇᓗᓇᐃᒃᑯᑕᖅ 
ᐃᓗᓕᖃᕐᒪᑦ ᑐᑭᓯᒋᐊᕈᑎᒃᓴᓂᒃ ᐊᓯᕈᖅᑕᐅᔪᓐᓇᖅᑐᓂᒃ ᐊᑯᓚᐃᑦᑐᓂᒃ, ᐋᖅᑭᒋᐊᕈᑎᑦ 
ᑐᓂᔭᐅᖃᑦᑕᓂᐊᖅᑐᑦ ᑭᖑᕙᓯᒃᑎᓐᓇᒋᑦ ᐋᖅᑭᒃᑕᐅᓯᒪᔪᖅ ᓄᑖᖑᐃᓐᓇᕈᓐᓇᖁᓪᓗᒍ. 
ᐃᓕᖃᑦᑕᓂᐊᖅᑲᑎᑦ ᐃᓘᓐᓇᑎᒃ ᐋᖅᑭᒋᐊᕈᑎᑦ ᐱᑐᐊᕋᐃᒍᕕᒋᑦ. 

ᖃᓄᐃᓯᒪᓂᖓ ᐊᒻᒪ ᐱᔪᓐᓇᐅᑎᖓ   HISTORY 
 

   
________________________________________________ 
 
 
ᐊᒡᓚᒃᕕᖓ ᑐᖁᖓᔪᓕᕆᔨᐅᑉ ᐃᓚᒋᔭᐅᕗᖅ ᐱᑐᖃᐅᓛᓂ ᐱᓕᕆᕕᐅᔪᓂ 
ᖃᐅᔨᒪᔭᐅᔪᓄᑦ ᖃᓪᓗᓈᑦ ᒪᓕᒐᖓᓐᓂ ᐊᒻᒪᓗ ᐱᒋᐊᕈᑎᒥᓂᖏᑦ 
ᐊᐃᕙᐅᑕᐅᖏᓐᓇᖅᓯᒪᕗᑦ. ᓯᕗᓪᓕᖅᐹᖅ ᑎᑎᕋᖅᓯᒪᔪᑎᒍᑦ ᐅᖃᐅᓯᖃᕆᐊᓐᖓᖅᓯᒪᔪᑦ 
ᐊᒡᓚᒃᕕᐅᔪᒥᒃ ᓴᖅᑭᓚᐅᖅᑐᑦ ᑮᖑᑎᓪᓗᒍ ᐊᓪᕗᕆᑦ (871-901 ᔩᓱᓯ 
ᐃᓅᓚᐅᖅᑎᓐᓇᒍ). ᑭᓯᐊᓂᓕ, ᖃᓄᐃᓯᒪᓂᖏᑕ ᐱᕙᓪᓕᐊᑎᑕᐅᓯᒪᓂᖏᑦ ᐊᒡᓚᒃᕕᐅᑉ 
ᐃᒪᐃᑦᓱᓇᖅᐳᑦ, ᓱᓕᒋᐊᕐᓂᖅᓴᐅᓗᑎᒃ, ᑕᐃᑲᓐᖓᑐᖃᖅ ᓄᐊᒪᐅᓂᕋᖅᑕᐅᔪᑦ 
ᑎᒍᓯᑎᓪᓗᒋᑦ ᑕᐃᓐᓇ ᑐᖁᖓᔪᓕᕆᔨ, ᐃᓗᐊᒍᑦ ᓄᑖᑉ ᐊᐅᓚᑦᓯᔨᐅᓂᐊᖅᑑᑉ, 
ᐱᒻᒪᕆᐅᔪᒥᒃ ᐱᓕᕆᐊᒃᓴᖃᖅᑎᑕᐅᓚᐅᕐᒪᑦ ᐊᐅᓚᑕᐅᓂᖓᒍᑦ ᐃᖅᑲᖅᑐᐃᓂᓕᕆᓂᐅᑉ. 
ᐊᓯᕈᖅᐸᓪᓕᐊᓯᒪᔪᑦ ᐊᐅᓚᓂᕆᔭᖏᑦ ᐊᒡᓚᒃᕕᐅᑉ ᓴᖅᑭᔮᖅᑎᑦᓯᕗᑦ 
ᐊᓯᕈᖅᐸᓪᓕᐊᓂᖓᓂᒃ ᖃᓪᓗᓈᑦ ᒪᓕᒐᖓᑕ ᐊᒻᒪᓗ ᐱᖁᔭᕐᔪᐊᓕᕆᓂᐅᑉ 
ᖃᓄᐃᓯᒪᓂᖏᑎᒍᑦ ᑖᒃᑯᓇᓂ ᖄᖏᖅᑐᓂ ᑕᐅᓴᖏᓐᓃᑦᑐᓂ ᐊᕐᕌᒍᑦ. 

 
 ᐃᓚᖓᑦ ᑕᐃᑦᓱᒪᓂᑐᖃᖅ ᐱᓕᕆᐊᒃᓴᕆᓚᐅᖅᑕᖓ ᐊᒡᓚᒃᕕᐅᑉ ᑐᑭᓯᓇᓱᐊᖅᑎᐅᓂᕐᒥᒃ 

ᑐᖁᑲᔾᓚᒃᑐᖃᖅᑎᓪᓗᒍ ᐊᒻᒪᓗ ᑕᕝᕙᓴᐃᓐᓇᖅ ᑐᖁᔪᖃᖅᑎᓪᓗᒍ, ᓲᕐᓗ ᐅᓪᓗᒥᑎᑐᑦ. 
ᑭᓯᐊᓂᓕ, ᑕᐃᑦᓱᒪᓂᐊᓗᒃ ᐱᓕᕆᐊᒃᓴᖃᓗᐊᓚᐅᖅᑐᖅ ᐊᒡᓚᒃᕕᒃ ᓴᐳᑎᓯᒪᔪᒪᓪᓗᒋᑦ 
ᑮᓇᐅᔭᖁᑎᖏᑦ ᑮᖃᕐᕕᐅᑉ. ᐱᓕᕆᐊᒃᓴᕆᓚᐅᖅᑕᖓ ᑐᖁᖓᔪᓕᕆᔨᐅᑉ, ᐅᓪᓗᒥᑎᑐᑦ, 
ᐋᖅᑭᒃᓯᔨᐅᓪᓗᑎᒃ ᓇᓗᓇᐃᕈᑎᓂᒃ ᑐᖁᔪᒥᓂᖅ ᐱᔾᔪᑎᒋᓪᓗᒍ. ᑐᖁᖓᔪᓕᕆᔨ 
ᐊᑐᖃᑦᑕᓚᐅᖅᑐᖅ ᓈᓚᒃᑎᓂᒃ ᓇᓗᓇᐃᖅᓯᔪᓐᓇᖁᓪᓗᒍ ᓴᖅᑭᔮᖅᑐᓂᒃ ᐊᒻᒪᓗ 
ᓇᓗᓇᐃᖅᓯᔪᓐᓇᖁᓪᓗᒍ ᐱᕋᔭᖕᓂᒃᑯᑦ ᑐᖁᔪᖃᓚᐅᕐᒪᖔᑦ. ᐱᕋᔭᖕᓂᖅᑕᖃᖅᐸᑦ 
ᓇᓗᓇᐃᖅᓯᔪᓐᓇᓚᐅᕐᒪᑦ ᑮᖃᕐᕕᒃ ᑮᓇᐅᔭᐃᖅᑎᑦᓯᔪᓐᓇᓂᐊᕐᒪᑦ ᐱᕋᔭᒃᑐᒥᓂᕐᒥᒃ. 
ᐊᒻᒪᓗᑦᑕᐅᖅ, ᐅᖃᐅᔾᔨᓂᓐᖏᑉᐸᑕ ᓄᓇᓕᐅᔪᒥ ᑲᒪᔨᐅᔪᓂᒃ ᓯᕗᓪᓕᖅᐸᐅᔪᒧᑦ 
ᓇᓂᓯᔪᒧᑦ ᑐᖁᔪᖃᕆᐊᖓ, ᐊᒻᒪᓗ ᑕᒪᒃᑯᐊ ᑲᒪᔨᐅᔪᑦ, ᑭᖑᓂᐊᒍᑦ, ᖃᐅᔨᒃᑲᐃᓗᑎᒃ 
ᑐᖁᖓᔪᓕᕆᔨᒥᒃ, ᓴᖅᑮᕕᐅᖃᑦᑕᓚᐅᕐᒪᑕ ᑮᓇᐅᔭᐃᕈᑎᒃᓴᓂᒃ 
ᐊᑭᓕᖅᑕᐅᔭᕆᐊᖃᕐᓂᐊᖅᑐᓂᒃ. ᐊᐅᓚᓂᕆᔭᖓ ᐊᒡᓚᒃᕕᖓᑕ ᑐᖁᖓᔪᓕᕆᔨᑦ 
ᖃᐅᔨᓇᓱᐊᖅᑎᐅᓪᓗᑎᒃ ᑐᖁᔾᔪᑕᐅᔪᒥᓂᕐᒥᒃ ᐊᓯᕈᖅᓯᒪᕗᖅ ᖄᖏᖅᑐᓂ ᐊᕐᕌᒍᓂ 

ᑭᓯᐊᓂᓕ ᑲᔪᓰᓐᓇᖅᓯᒪᔪᖅ ᓲᕐᓗ ᑐᓐᖓᕕᒃᓴᐅᓂᐊᖅᑐᓂ ᐃᓘᓐᓇᖏᓐᓄᑦ 
ᑐᖁᖓᔪᓕᕆᔾᔪᑕᐅᕙᒃᑐᓄᑦ ᒫᓐᓇᒥᓗ ᐊᑐᖅᑕᐅᕙᒃᑐᓂᒃ ᒪᓕᒐᑐᖃᐃᑦ 
ᑎᑎᕋᖅᓯᒪᓐᖏᑦᑐᑦ ᐱᔾᔪᑎᒋᔭᐅᑎᓪᓗᒋᑦ.  

 
 

 ᑕᐃᑦᓱᒪᓂ 1361-ᒥ ᒪᓕᒐᖅᑎᒍᑦ ᓴᖅᑭᑎᑦᓯᑎᓪᓗᒋᑦ ᐃᖅᑲᖅᑐᐃᔨᕋᓛᑦ, 
ᐊᑯᓂᐅᓂᐊᖅᑐᖅ ᒥᑭᒃᓕᕙᓪᓕᐊᓂᕆᓂᐊᖅᑕᖓ ᐱᓕᕆᐊᒃᓴᖓᑕ ᑐᖁᖓᔪᓕᕆᔨᐅᑉ 
ᐱᕋᔭᒃᓯᒪᔪᓂ ᑲᒪᔾᔪᑕᐅᔪᓂ ᐱᒋᐊᓯᓚᐅᖅᐳᖅ. ᒐᕙᒪᐅᔪᑦ ᒫᓐᓇ ᐊᓯᖏᑎᒍᑦ ᑮᓇᐅᔭᓂᒃ 
ᓄᐊᑦᓯᔪᓐᓇᓕᖅᑎᓪᓗᒋᑦ, ᐱᓕᕆᐊᒃᓴᖓ ᑐᖁᖓᔪᓕᕆᔨᐅᑉ ᓈᒻᒪᒋᔭᐅᔪᓐᓃᓚᐅᖅᑐᖅ. 
ᓴᓇᕕᐅᔪᓂᒃ ᐱᓕᕆᕕᒃᑕᖃᓕᖅᑎᓪᓗᒍ ᐱᓕᕆᐊᖅᓴᖓ ᑐᖁᖓᔪᓕᕆᔨᐅᑉ 
ᓴᖅᑭᕆᐊᒃᑲᓐᓂᓚᐅᖅᐳᖅ ᐱᒻᒪᕆᐅᓕᒃᑲᓂᖅᑐᓂ. ᑕᒪᓐᓇᓗ ᐱᔾᔪᑎᖃᓚᐅᖅᑐᓂ 
ᐊᒥᓱᕈᕐᓂᖅᓴᐅᓕᓚᐅᕐᒪᑕ ᑐᖁᑲᓪᓚᒃᑐᑦ ᐊᒻᒪᓗ ᐋᓐᓂᐊᖑᓐᖏᑦᑐᒧᑦ ᑐᖁᔪᑦ. 
ᑕᐃᑦᓱᒪᓂᓗ ᐃᓄᐃᑦ ᐊᔭᐅᕆᕙᓪᓕᐊᓕᓚᐅᕐᒪᑕ ᐃᓚᒋᔭᐅᖃᑦᑕᖁᔭᐅᓪᓗᓂ 
ᓄᖅᑲᖓᑎᑦᓯᓇᓱᐊᕐᓂᖅ ᐃᓚᒋᔭᐅᓕᖅᑎᑕᐅᓪᓗᓂ ᑐᖁᖓᔪᓕᕆᔨᐅᑉ 
ᐱᓕᕆᐊᒃᓴᖏᓐᓄᑦ. ᑖᓐᓇᓗ ᓴᖅᑭᓚᐅᖅᑐᓂ ᐊᑐᓕᖁᔭᑎᒍᑦ ᐊᒻᒪᓗ 
ᖃᐅᔨᒃᑲᐃᔨᐅᓪᓗᓂ ᖃᒃᑯᓂᖓᑐᐃᓐᓇᖅ ᐊᑦᑕᓇᕈᓐᓇᖅᑐᓄᑦ ᐱᓕᕆᔾᔪᓯᐅᕙᒃᑐᓄᑦ. 
ᐃᖅᑲᖅᑐᐃᔨᕋᓛᑦ ᑲᒪᔨᐅᓕᖅᑎᓪᓗᒋᑦ ᐃᓄᐊᖅᓯᓂᕐᓂᒃ, ᑲᒪᒋᔭᐅᔭᕆᐊᖃᕐᓂᖏᑦ 
ᐃᒻᒥᓃᖅᑐᒥᓃᑦ ᐊᒻᒪᓗ ᐃᔨᕋᖅᑐᖅᑐᑎᒃ ᐃᓄᐊᖅᑐᒥᓃᑦ ᓱᓕ ᑲᒪᒋᔭᐅᖃᑦᑕᓚᐅᖅᐳᑦ 
ᑐᖁᖓᔪᓕᕆᔨᑦ ᑲᒪᕕᖏᓐᓄᑦ. 

 

 ᑕᒪᑐᒪᓂ, ᕿᑎᒐᓚᖏᓐᓂ 1900-ᐃᑦ ᐃᖕᓚᓐᒥ, ᒪᓕᒐᖅᑎᒍᑦ ᐃᓚᓕᐅᔾᔭᐅᓕᓚᐅᖅᑐᑦ 
ᑐᓂᓯᔪᒪᓪᓗᒍ ᑐᖁᖓᔪᓕᕆᔨ ᐊᑭᓕᖅᓱᐃᔪᓐᓇᓕᕐᓗᓂ ᖃᐅᔨᒪᔪᒻᒪᕆᖕᓂᒃ ᓘᒃᑖᓂᒃ 
ᐅᓂᒃᑳᑎᑦᓯᔪᒥᓂᐅᒍᓂ. ᑖᓐᓇᓗ ᐃᓚᐅᔪᖅ ᐊᖏᒃᓕᕙᓪᓕᑎᑦᓯᓚᐅᖅᑐᖅ 
ᐱᔪᓐᓇᕐᓂᕆᔭᖓᓂᒃ ᖃᐅᔨᓴᕈᓐᓇᓯᓪᓗᓂ ᐃᔨᕋᖅᑑᑕᐅᓪᓗᑎᒃ ᐃᓄᐊᖅᓯᔪᒥᓂᕐᓂᒃ 
ᐊᖅᑯᑎᖃᖅᑐᓂ ᑐᖁᖓᔪᓕᕆᔨ ᑎᓕᓯᔪᓐᓇᖅᑐᓂ ᑐᖁᔪᒥᓂᖅ 
ᖃᐅᔨᓴᖅᑕᐅᔪᓐᓇᖅᓯᑎᑕᐅᓂᖓᒍᑦ. ᖃᐅᔨᓴᖅᑎᐅᓂᕐᒥᒍᑦ ᓘᒃᑖᑎᒍᑦ-ᒪᓕᒐᓕᕆᓂᒃᑯᑦ, 
ᑐᖁᖓᔪᓕᕆᔨ ᐅᑎᖅᑎᑦᓯᔪᓐᓇᓕᓚᐅᖅᑐᖅ ᐃᓚᖓᓂᒃ ᐱᔪᓐᓇᕐᓂᕆᓚᐅᖅᑕᖓᑕ 
ᐱᕋᔭᒃᓯᒪᔪᑦ ᐃᓗᖏᓐᓂ ᐊᒻᒪᓗ ᑐᓐᖓᕕᐅᓂᐊᓕᖅᑎᓪᓗᒍ ᒫᓐᓇᐅᔪᖅ 
ᐃᓕᖅᑯᓯᕆᕙᒃᑕᑎᓐᓂᒃ. 

 
 ᑭᖑᓂᐊᒍᑦ ᐊᓯᕈᖅᓯᒪᔪᑦ ᐄᖓᓚᓯᒃᑯᑦ ᐱᐅᓯᕆᔭᖓᓐᓂ ᓴᖅᑭᑎᑦᓯᓚᐅᖅᑐᖅ 

ᐱᐅᓯᕆᔭᐅᖃᑦᑕᓂᐊᖅᑐᓂᒃ ᐊᑐᖅᐸᑕᑦᑎᓐᓂᒃ ᐅᓪᓗᒥ; ᑕᐃᑲᓂᓗ 
ᑐᑭᓯᓇᓱᐊᖅᑐᖃᕈᓐᓇᓕᖅᑐᓂ ᐅᕝᕙᓗ ᐅᖃᐅᔾᔨᔪᓐᓇᖅᑐᓂ ᑐᑭᓯᓇᓱᐊᕐᓂᕐᒥᒍᑦ 
ᖃᐅᔨᒪᒥᓂᑦ ᑭᖑᕙᕆᐊᖅᑕᐅᑎᑦᓯᔪᓐᓇᖅᑐᓂ ᐅᕝᕙᓗ ᐅᑕᖅᑭᑎᑦᓯᔪᓐᓇᖅᑐᓂ 
ᑐᖁᔪᖃᖅᑐᒥᓂᐅᑎᓪᓗᖑ ᑖᓐᓇᓗ ᐃᖅᑲᖅᑐᕋᒃᓴᕈᖅᑎᑕᐅᔪᖃᕐᓂᐊᑎᓪᓗᒍ.  

 ᑲᓇᑕᒥ ᐱᐅᓯᖅ 
 

 ᑖᓐᓇ ᐱᐅᓯᑐᖃᐅᔪᖅ ᑎᑎᕋᖅᓯᒪᓐᖏᑦᑐᑦ ᒪᓕᒐᑐᖃᐃᑦ ᒪᓕᒃᑐᒋᑦ ᑐᖁᖓᔪᓕᕆᔨᐅᔪᖅ 
ᐃᓕᔭᐅᓚᐅᖅᑐᖅ ᒥᐊᓕᒐᐃᑦ ᓄᓇᖓᓄᑦ ᐱᒋᐊᓕᕋᑖᖅᑎᓪᓗᒋᑦ ᖃᐅᔨᒪᓇᖅᑐᑦ. ᐃᓘᓐᓇᑎᒃ 
ᐳᕌᕙᓐᓯᐅᔪᑦ, ᐊᒻᒪᓗ ᑎᐅᕆᑐᐊᕆᑦ ᐊᔾᔨᒌᖏᓐᓇᐅᖏᑦᑑᒐᓗᐊᒥᒃ ᑐᖁᖓᔪᓕᕆᔾᔪᓯᖃᖅᐳᑦ. 
ᐊᒡᓚᒃᕕᖓ ᑐᖁᖓᔪᓕᕆᔨᐅᑉ ᑎᑭᓚᐅᖅᑐᖅ ᑲᓇᑕᒧᑦ ᐃᓚᒋᔭᐅᑎᓪᓗᒍ ᑎᑎᕋᖅᓯᒪᓐᖏᑦᑐᑦ 
ᒪᓕᒐᑐᖃᐃᑦ ᐃᓗᐊᓂ. 

 
 

ᐃᓘᓐᓇᑎᒃ ᐳᕌᕙᓐᓯᐅᔪᑦ ᐊᒻᒪᓗ ᑎᐅᕆᑐᐊᕆᑦ ᑲᓇᑕᒥ ᒫᓐᓇᐅᔪᖅ ᑲᔪᓯᑎᑦᓯᕙᒃᐳᑦ 
ᓇᖕᒥᓂᕆᔭᒥᖕᓂᒃ ᑕᕝᕙᖓᐃᓐᓇᖅ ᑐᖁᔪᓄᑦ ᑐᑭᓯᓇᓱᐊᕈᓐᓇᐅᑎᖃᖅᑐᑎᒃ. ᐃᓘᓐᓇᐸᓗᑎᒃ 
ᐳᕌᕙᓐᓯᐅᔪᑦ ᐊᒻᒪᓗ ᑕᒪᒃᑭᖕᓂ ᑎᐅᕆᑐᐊᕆᓂ ᓄᖅᑲᑕᕐᕕᖃᖅᐳᑦ ᐱᔪᓐᓇᕐᓂᖃᕐᕕᖏᑦ 
ᑐᖁᖓᔪᓕᕆᔨᐅᑉ ᐱᔾᔪᑕᐅᑎᓪᓗᒋᑦ ᐱᕋᔭᒃᑐᒥᓂᖅᑕᖃᕆᐊᖓ ᐅᕝᕙᓗ ᐃᓅᔪᓄᑦ 
ᐸᓯᔭᒃᓴᐅᔾᔪᑎᑕᖃᕐᒪᖔᑦ. 
 
ᑎᓴᒪᑦ ᐳᕌᕙᓐᓯᐅᔪᑦ (ᐊᓪᐴᑕ, ᓅᕙ ᓯᑰᓴ, ᒫᓂᑑᐸ ᐊᒻᒪᓗ ᓅᕙᐅᓐᓛᓐ) ᑐᖁᖓᔪᓂᒃ 
ᕿᒥᕐᕈᔨᖃᖅᐳᑦ. ᐊᒥᐊᒃᑯᑦ ᐳᕌᕙᓐᓯᐅᔪᑦ ᐊᒻᒪᓗ ᑎᐅᕆᑐᐊᕇᑦ ᑐᖁᖓᔪᓕᕆᔨᖃᐅᖅᑐᑎᒃ 
ᐃᓘᓐᓇᑎᒃᓗ ᐱᕙᓪᓕᐊᓯᒪᓪᓗᑎᒃ ᐊᒻᒪᓗ ᐃᕈᖅᐸᓕᖅᓯᒪᓪᓗᑎᒃ ᑎᒥᐅᔪᓂᑦ 
ᑎᑎᕋᖅᓯᒪᓐᖏᑦᑐᑎᒍᑦ ᒪᓕᒐᖅᑎᒍᑦ ᑐᖁᖓᔪᓕᕆᔨᐅᓂᕐᒥᑦ. 
 
 
ᓄᓇᕗᒥ ᐱᐅᓯᖅ 
 
ᐋᖅᑭᓱᖅᓯᒪᓂᖓᑕ ᖃᓄᐃᓕᖓᓂᖓ 
 
ᑐᖁᖓᔪᓕᕆᔨᔾᔪᑎᑦ, ᐋᖅᑭᒃᓯᒪᓂᖓᒍᑦ ᐊᒻᒪᓗ ᐊᐅᓚᑕᐅᓂᖓᒍᑦ, ᐃᓗᐊᓃᑉᐳᖅ 
ᐃᖅᑲᖅᑐᐃᓂᓕᕆᔨᒃᑯᑦ. ᑲᒪᒋᔭᐅᓂᖓ ᐱᐅᓯᕆᔭᐅᔫᑉ ᑲᒪᒋᔭᒃᓴᕆᕙᐅᒃ ᐊᖏᔪᖅᑳᖓᑕ 
ᑐᖁᖓᔪᓕᕆᔨᑦ ᐃᑲᔪᖅᑕᐅᕙᒃᑐᓂ ᐊᐅᓚᑦᓯᔨᒧᑦ ᑐᖁᖓᔪᓕᕆᔨᒧᑦ ᐊᒻᒪᓗ ᐅᖓᑖᓃᑦᑐᑦ 
ᓄᓇᓕᖕᓃᑦᑐᑦ ᑐᖁᖓᔪᓕᕆᔨᑦ. ᑐᖁᖓᔪᓕᕆᔨᑦ ᐃᑲᔪᖅᑕᐅᕙᒃᐳᑦ, ᐊᒥᓲᓂᖅᓴᒃᑯᑦ, 
ᐃᓕᓐᓂᐊᖅᓯᒪᓗᐊᓐᖏᑦᑐᓄᑦ ᑐᖁᖓᔪᓕᕆᔨᓄᑦ ᑎᓕᔭᐅᕙᒃᑐᓄᑦ ᒥᓂᔅᑕᒧᑦ ᐊᕐᕌᒍᓄᑦ 
ᐱᖓᓱᓄᑦ ᐊᑯᓂᐅᑎᒋᓂᐊᖅᑎᓪᓗᒋᑦ. ᒫᓐᓇᓕ ᐊᑐᖅᑐᖅ ᑐᖁᖓᔪᓕᕆᓂᕐᒧᑦ ᒪᓕᒐᖅ 
ᐊᑐᓕᓚᐅᖅᑐᖅ ᔭᓐᓄᐊᕆ 1, 1989. ᖃᐅᔨᓴᕐᓂᖅ ᐱᔾᔪᑕᐅᑎᓪᓗᒍ ᐱᓕᕆᐊᕆᕙᒃᑕᖏᑦ 
ᐸᓖᓯᒃᑯᑦ ᐊᑐᐃᓐᓇᐅᕗᑦ. 

ᐱᒋᐊᕐᓂᖓ 
ᐃᓚᖓ 1 

 
ᐱᐅᓯᖓ ᐊᒻᒪ ᐱᓂᐊᕐᓂᖃᐅᑎᖏᑦ - ᐊᕕᒃᓯᒪᓂᖓ 2 

ᑐᕌᒐᖏᑦ ᐱᔨᑦᓯᕈᑎᐅᑉ - ᐃᓚᕈᓯᖓ A 
 

_____________________________________________ 
 
ᑐᑭᓕᐅᕈᑎᖓ: ᓇᓗᓇᐃᔭᐃᖁᓪᓗᒍ ᓴᖅᑭᔮᖅᑐᑎᒍᑦ ᐃᓘᓐᓇᖏᓐᓄᑦ 

ᑕᕝᕙᓴᐃᓐᓇᖅ ᓂᕆᐅᓇᓐᖏᑐᒃᑯᑦ ᑐᖁᔪᓂᒃ ᑭᓇᒃᑯᑐᐃᓐᓇᕐᓄᑦ 
ᓴᖅᑭᔮᕐᓗᑎᒃ. 

 
ᓄᖅᑲᖓᑎᑦᓯᔪᒪᓪᓗᑎᒃ ᓯᕗᓂᒃᓴᒥ ᑕᐃᒫᑦᓴᐃᓐᓇᖅ 
ᑐᖁᒐᔭᖅᑐᓂᒃ ᐱᐅᓯᖃᕐᓗᑎᒃ ᐊᔾᔨᐸᓗᐊᓂᒃ. 

ᐱᒋᐊᕐᓂᖓ 
ᐃᓚᖓ 1 

 
ᐱᐅᓯᖓ ᐊᒻᒪ ᐱᓂᐊᕐᓂᖃᐅᑎᖏᑦ - ᐊᕕᒃᓯᒪᓂᖓ 2 

ᑐᑭᓕᐅᕈᑎᑦ ᐱᔨᑦᓯᕋᐅᑎᓄᑦ - ᐃᓚᕈᓯᖓ B 
 

_______________________________________________ 
 
ᑐᑭᓕᐅᕈᑎᖓ: ᓄᓇᕗᒥ ᑐᖁᖓᔪᓕᕆᔾᔪᑦ ᓇᓗᓇᐃᕈᑎᒃᓴᓂᒃ ᕿᓂᖅᑎᐅᕗᖅ 

ᐊᒻᒪᓗ ᐸᓯᔭᒃᓴᐅᔪᒥᒃ ᕿᓂᖅᑎᐅᓐᖏᓚᖅ 
 

ᓄᓇᕗᒥ ᑐᖁᖓᔪᓕᕆᔾᔪᓯᖅ ᐃᒻᒥᓂᖅᓱᖅᐳᖅ ᐱᔨᑦᓯᑎᐅᓪᓗᓂ ᐃᓄᖏᓐᓄᑦ 
ᓄᓇᓕᐅᔪᒥ ᐊᒻᒪᓗ ᑕᐃᒫᒃ ᑕᑯᓐᓈᖅᑕᐅᔭᕆᐊᖃᖅᑐᓂ. 
 
ᓄᓇᕗᒥ ᑐᖁᖓᔪᓕᕆᔾᔪᓯᖅᒥ ᐱᔨᑦᓯᕈᑎᑦ ᓯᕗᓪᓕᕐᒥ ᑐᕌᖅᐳᑦ ᑐᖁᖓᔪᒧᑦ ᐊᒻᒪᓗ 
ᐃᓚᖏᓐᓄᑦ ᕿᒪᒃᑕᖏᓐᓄᑦ ᑐᖁᓚᐅᖅᑑᑉ; ᑭᖑᓪᓕᕐᒥᓗ, ᐃᓄᓕᒫᓄᑦ; ᐱᖓᔪᐊᓐᓂᓗ, 
ᒐᕙᒪᒃᑯᑦ ᐱᓕᕆᔨᖏᓐᓂᒃ ᐊᒻᒪᓗ ᐊᓯᖏᓐᓄᑦ ᑎᒥᐅᔪᓄᑦ. 

ᐱᒋᐊᕐᓂᖓ 
ᐃᓚᖓ 1 

 

ᐱᐅᓯᖓ ᐊᒻᒪ ᐱᓂᐊᕐᓂᖃᐅᑎᖏᑦ - ᐊᕕᒃᓯᒪᓂᖓ 2 
ᐱᓕᕆᐊᒃᓴᖏᑦ ᑐᖁᖓᔪᓕᕆᔨᐅᑉ - ᐃᓚᕈᓯᖓ C 

 
_______________________________________________ 
 
ᑐᑭᓕᐅᕈᑎᖓ: ᑐᖁᖓᔪᓕᕆᔨ ᐃᒻᒥᓂᖅᓱᖅᑯᖅ ᖃᐅᔨᓴᖅᑎᐅᓪᓗᓂ 

ᓇᓗᓇᐃᖅᓯᔭᕆᐊᖃᖅᑎᑕᐅᓪᓗᓂ ᖃᓄᐃᓚᐅᕐᓂᖏᓐᓂᒃ ᐃᓘᓐᓇᖏᑕ 
ᑕᕝᕙᖓᑦᓴᐃᓐᓇᖅ ᑐᖁᔪᓄᑦ ᐊᒻᒪᓗ ᓂᕆᐅᓇᓐᖏᑐᒃᑯᑦ ᑐᖁᔪᓂᒃ 
ᐊᒻᒪᓗ ᓇᓗᓇᐃᖅᓯᔭᕆᐊᖃᖅᑐᑎᒃ ᑭᓇᐅᓂᖓᓂᒃ 
ᖃᒃᑯᓄᖓᑐᐃᓐᓇᖅ ᓇᓗᓇᐃᖅᑕᐅᓯᒪᖁᓪᓗᒋᑦ. 

 

ᑐᖁᖓᔪᓕᕆᔨ ᑎᓴᒪᐅᓗᐊᖅᑐᓂᒃ ᐱᓕᕆᐊᒃᓴᖃᖅᐳᖅ ᑲᔪᓯᑎᑦᓴᕆᐊᖃᖅᑕᒥᓂᒃ. 
 

1. ᖃᐅᔨᓴᕐᓂᕐᒥᒃ 
 
2. ᒪᓕᒐᓕᕆᓂᕐᒥᒃ 
 
3. ᓄᖅᑲᖓᑎᑦᓯᓂᕐᒥᒃ 
 
4. ᐊᐅᓚᑦᓯᔨᐅᓂᕐᒥᒃ 

 
ᐱᓕᕆᐊᕆᕙᒃᑕᖏᑦ ᑐᖁᖓᔪᓕᕆᔨᐅᑉ ᐊᔾᔨᒌᓐᖏᑐᒻᒪᕆᐅᕗᑦ. ᑭᓯᐊᓂᓕ, 
ᐃᓕᓐᓂᐊᖅᓯᒪᓂᖏᑦ ᑎᓕᔭᐅᓯᒪᔪᑦ ᐊᔾᔨᒌᒃᐸᓐᖏᓚᑦ. ᓄᓇᕗᒥ ᑐᖁᖓᔪᓕᕆᔾᔪᓯᖅ 
ᐃᓄᖃᖅᐳᖅ ᐃᓘᓐᓇᖏᓐᓂᑦ ᓄᓇᓕᐅᔪᓂᑦ ᐊᒻᒪᓗ ᑭᓱᑐᐃᓐᓇᑦᓯᐊᓂᒃ ᐱᓕᕆᐊᖃᖅᑐᓂᒃ. 
ᐊᔾᔨᒌᒃᑐᕐᓕ ᑭᓯᐊᓂ ᐃᓘᓐᓇᖏᓐᓄᑦ ᑐᖁᖓᔪᓕᕆᔨᓄᑦ ᓱᓕᔪᕆᔭᐅᑦᓯᐊᕈᓐᓇᕐᓂᖏᓐᓂᒃ 
ᓄᓇᖃᖅᑲᑎᖏᓐᓄᑦ. ᒫᓐᓇᐅᔪᖅ ᑐᖁᖓᔪᓕᕆᔨᓄᑦ ᐱᓇᓱᐊᒐᖅ ᑲᑐᔾᔭᐅᕗᖅ ᐊᑯᓐᓂᖏᓐᓂ 
ᑐᖁᖓᔪᓕᕆᔨᑦ, ᐸᓖᓯᒃᑯᑦ, ᓘᒃᑖᓄᑦ ᐊᒻᒪᓗ ᒪᓕᒐᕐᓂᒃ ᖃᐅᔨᒪᔨᒻᒪᕆᐅᔪᓄᑦ, ᐃᓘᓐᓇᑎᒃ 
ᑲᔪᓯᕙᓪᓕᐊᑎᓪᓗᒋᑦ ᖃᒃᑯᐊᑐᐃᓐᓇᐃᑦ ᐱᔨᑦᓯᖅᑐᒋᑦ. 

 
ᑐᖁᖓᔪᓕᕆᔨ ᐱᕙᒃᑐᖅ ᑐᑭᓯᒋᐊᕈᑎᒃᓴᓂᒃ ᐊᔾᔨᒌᓐᖏᑦᑐᓂᑦ. ᑐᖁᖓᔪᓕᕆᔨ ᖃᐅᔨᓴᖅᐸᒃᐳᖅ 
ᐱᖁᑎᓂᒃ, ᓇᓗᓇᐃᔭᐃᓪᓗᓂ ᖃᓄᐃᓐᓂᒥᓂᐅᔪᓂᒃ ᐊᒻᒪᓗ ᒪᓕᒐᒃᑯᑦ ᐃᓱᒻᒥᐸᒃᑐᓂ 
ᐱᔾᔪᑎᒋᓪᓗᒍ ᑐᖁᓚᐅᖅᑐᖅ. ᑕᕝᕙᓐᖓᑦ ᑐᑭᓯᒋᐊᕈᒻᒥᑦ ᓴᖅᑮᔪᓐᓇᖅᐳᖅ ᐊᑐᓕᖁᔭᒥᓂᒃ 
ᓯᕗᓂᒃᓴᒥ ᑐᖁᒃᑲᓐᓂᖁᔨᓇᓂ ᑕᐃᒫᑦᓴᐃᓐᓇᖅ. 

ᐱᒋᐊᕐᓂᖓ 
ᐃᓚᖓ 1 

 

ᐱᐅᓯᖓ ᐊᒻᒪ ᐱᓂᐊᕐᓂᖃᐅᑎᖏᑦ - ᐊᕕᒃᓯᒪᓂᖓ 2 
ᐃᓕᖅᑯᓯᕆᔭᐅᔭᕆᐊᓖᑦ - ᐃᓚᕈᓯᖓ D 

 
_______________________________________________ 
 
 
ᑐᑭᓕᐅᕈᑎᖓ: ᐅᑯᐊ ᐃᓕᖅᑯᓯᕆᔭᐅᔭᕆᐊᓖᑦ ᓴᖅᑭᑎᑕᐅᕙᒃᐳᑦ ᐊᖏᔪᖅᑳᖓᓐᓄᑦ 

ᑐᖁᖓᔪᓕᕆᔨᑦ ᓄᓇᕗᒥ ᑭᓱᑐᐃᓐᓇᕐᓄᑦ ᐱᐅᓂᖅᓴᒃᑯᑦ 
ᐃᓕᖅᑯᓯᖃᕆᐊᖃᕐᓂᖏᓐᓄᑦ. 

 
 
1. ᑐᖁᖓᔪᓕᕆᔨᑦ ᑲᔪᓯᑎᑦᓯᔭᕆᐊᓖᑦ ᐱᓕᕆᐊᒃᓴᒥᖕᓂᒃ ᐊᒻᒪᓗ ᐱᓕᕆᐊᕆᖁᔭᐅᓯᒪᔪᓂᒃ 

ᑲᑉᐱᐊᓱᓐᖏᓪᓗᑎᒃ, ᑕᑉᐱᓱᖅᓯᒪᓐᖏᓪᓗᑎᒃ, ᓇᕐᕈᖏᓪᓗᑎᒃ, ᐃᓚᐃᓐᓈᖏᓪᓗᑎᒃ ᐅᕝᕙᓗ 
ᓯᕐᓈᖅᓯᒪᓐᖏᓪᓗᑎᒃ ᑭᓇᑐᐃᓐᓇᕐᒥᒃ ᐃᓄᖕᒥᒃ ᐅᕝᕙᓗ ᑎᒥᐅᔪᒥᒃ. 

 
 
2. ᑐᖁᖓᔪᓕᕆᔨ ᑲᔪᓯᔭᕆᐊᓕᒃ ᐱᔾᔪᑎᓗᒋᑦ ᖃᒃᑯᐊᑐᐃᓐᓇᐃᑦ ᑲᔪᓯᑎᑦᓯᓗᓂ 

ᐱᓕᕆᐊᕆᑦᓯᐊᕐᓗᒍ ᐊᒻᒪᓗ ᑭᖑᕙᓯᓐᖏᓪᓗᓂ ᐱᓕᕆᐊᒃᓴᒥᖕᓂᒃ ᐊᒻᒪᓗ 
ᐱᓕᕆᐊᕆᖁᔭᐅᓯᒪᔪᓂᒃ ᒪᓕᒃᓗᒋᑦ ᑎᑎᕋᖅᓯᒪᔪᑦ ᒪᓕᒐᒃᑯᑦ. ᐃᒻᒥᖕᓄᑦ ᐱᔪᓂᒃ 
ᓯᕗᓪᓕᐅᑎᑦᓯᓂᐊᓐᖏᑦᑐᑦ ᖃᒃᑯᐊᑐᐃᓐᓇᐃᑦ ᐃᓱᒪᒋᒃᑳᕆᐊᓕᖏᑦ. 

 
 

3. ᑐᖁᖓᔪᓕᕆᔨᑦ ᐃᒃᐱᒍᓱᑦᓯᐊᕆᐊᓖᑦ ᑲᔪᓯᑎᑦᓯᒐᒥᒃ ᖃᒃᑯᐊᑐᐃᓐᓇᐃᑦ ᐱᔾᔪᑎᓪᓗᒋᑦ 
ᐊᒻᒪᓗ ᖃᓄᐃᓕᐅᕐᓂᕆᔭᖏᑦ ᐊᒻᒪᓗ ᐃᓱᓕᐅᕐᓂᕆᔭᖏᑦ ᐊᒃᑐᐃᓂᐊᕐᒪᑕ 
ᐃᓄᑐᐃᓐᓇᕐᓅᖓᔪᓂᒃ ᐊᒻᒪᓗ ᖃᒃᑯᓂᖓᑐᐃᓐᓇᖅ. 

 
 

4. ᑐᖁᖓᔪᓕᕆᔨᑦ ᐱᓕᕆᕙᓪᓕᐊᑎᓪᓗᒋᑦ ᐱᓕᕆᐊᒃᓴᒥᖕᓂᒃ ᐃᓱᒪᖃᓯᐅᔾᔨᔭᕆᐊᓖᑦ ᐊᒻᒪᓗ 
ᐊᔪᕐᓇᑎᓐᓇᒍ ᑕᐸᒍᓱᓐᖏᓪᓗᑎᒃ ᐃᓱᒪᒋᔭᐅᔪᓂᒃ, ᐃᓕᖅᑯᓯᕆᔭᐅᔪᓂᒃ ᐊᒻᒪᓗ 
ᐅᒃᐱᕐᓂᕆᔭᐅᔪᓂᒃ ᑐᖁᔪᒥᓂᕐᓄᑦ, ᐅᕝᕙᓗ ᕿᒪᒃᑕᖏᑕ. 

 
 

5. ᑐᖁᖓᔪᓕᕆᔨᑦ ᑲᔪᓯᑎᑦᓯᕙᓪᓕᐊᓗᑎᒃ ᐱᓕᕆᐊᒃᓴᒥᖕᓂᒃ, ᐃᒃᐱᒍᓱᑦᓯᐊᕆᐊᓖᑦ 
ᐃᓱᒫᓘᑎᒋᔭᖏᓐᓂᒃ ᖃᓂᓛᑦ ᕿᒪᒃᑕᐅᔪᑦ. 

6. ᑐᖁᖓᔪᓕᕆᔨᑦ ᐃᒪᐃᑦᓴᕆᐊᓖᑦ, ᑎᓕᓯᔾᔪᑎᖃᖅᑎᓪᓗᒋᑦ ᖃᐅᔨᓴᕈᓐᓇᓂᕐᒥᖕᓂᒃ 
ᒪᓕᒐᖅᑎᒍᑦ ᐃᓕᑕᕆᔭᐅᓯᒪᔪᓄᑦ ᓘᒃᑖᓄᑦ, ᐸᓖᓯᓄᑦ ᐅᕝᕙᓗ 
ᐱᔪᓐᓇᕐᓂᖃᖅᑎᑕᐅᔪᒧᑦ ᖃᐅᔨᓴᖅᑎᒧᑦ, ᓇᓗᓇᐃᖅᓯᓗᑎᒃ ᖃᐅᔨᒪᑦᓯᐊᕐᓗᑎᒃ 
ᐊᒻᒪᓗ ᐸᕐᓇᐃᔭᖅᓯᒪᑦᓯᐊᕐᓗᑎᒃ ᐃᓕᖅᑯᓯᖃᕐᓗᑎᒃ ᐅᑯᓂᖓ 
ᐃᓕᖅᑯᓯᕆᔭᐅᔭᕆᐊᖃᖅᑐᓂᒃ ᐊᒻᒪᓗ ᒪᓕᒃᓗᒍ ᓄᓇᕗᒥ ᑐᖁᖓᔪᓕᕆᓂᕐᒧᑦ 
ᒪᓕᒐᖅ. 

 
 

7. ᑐᖁᖓᔪᓕᕆᔨᑦ ᐃᒪᐃᓐᓂᐊᓐᖏᓚᑦ, ᑲᔪᓯᑎᑦᓯᑎᓪᓗᒋᑦ ᐱᓕᕆᐊᒃᓴᒥᖕᓂᒃ 
ᐃᓱᒪᓕᐅᕐᓗᑎᒃ ᓯᒪᑖᒍᑦ ᓴᖕᒥᓂᖅ ᐱᔪᓐᓇᖅᑕᖏᑕ ᐊᒻᒪᓗ ᖃᐅᔨᒪᔭᖏᑕ, 
ᑭᓯᐊᓂᓕ ᕿᓂᕆᐊᓕᒃ ᑐᑭᒧᐊᒍᑎᒃᓴᒥᓂᒃ ᓈᒻᒪᒃᑐᓂᑦ ᐱᓕᕆᔨᒃᓴᓂᑦ ᐅᕝᕙᓗ 
ᐱᓕᕆᔾᔪᔾᔨᔪᓐᓇᖅᑐᓂᑦ. 

 
 

8. ᑐᖁᖓᔪᓕᕆᔨᑦ ᐃᑲᔪᕆᐊᓖᑦ ᒪᓕᒐᕐᓂᒃ ᑲᔪᓯᑎᑦᓯᔨᓂᒃ ᐊᒻᒪᓗ 
ᐃᖅᑲᓇᐃᔭᖅᑎᖏᓐᓂᒃ ᑎᒥᐅᔪᑦ ᐃᓚᒋᔭᐅᔪᓂᒃ ᐊᐅᓚᑕᐅᓂᖏᓐᓄᑦ 
ᒪᓕᒐᓕᕆᓂᐅᑉ ᐊᔪᕐᓇᑎᓐᓇᒍ, ᐃᓱᒪᒌᓐᓇᕐᓗᒋᑦ ᐃᓗᓕᖏᑦ ᓄᓇᕗᒥ 
ᑐᖁᖓᔪᓕᕆᔨᑦ ᒪᓕᒐᖓ. 

 
 

9. ᑐᖁᖓᔪᓕᕆᔨᑦ ᐊᒡᕕᐊᕆᐊᖃᓐᖏᑦᑐᑦ ᖃᐅᔨᓴᕐᓂᐅᔪᒥᒃ ᐅᕝᕙᓗ 
ᑐᑭᓯᓇᓱᐊᕐᓂᐅᔪᒥᒃ ᑲᔪᓯᑎᑕᐅᓚᐅᖅᑐᒥᒃ ᐊᓯᐊᓄᑦ ᑐᖁᖓᔪᓕᕆᔨᒧᑦ, ᑭᓯᐊᓂ 
ᑎᓕᔭᐅᒍᓂ ᑕᐃᒪᐃᖁᔭᐅᓗᓂ ᐱᔪᓐᓇᕐᓂᖃᖅᑐᒧᑦ ᑕᐃᒪᐃᑎᑦᓯᔪᓐᓇᕐᓗᓂ. 

 
 

10. ᑐᖁᖓᔪᓕᕆᔨᑦ ᓴᒃᑯᑦᓯᓂᐊᖅᑐᑦ ᐱᔪᓐᓇᖏᓐᓂᕋᕐᓗᑎᒃ ᖃᐅᔨᓴᕐᓂᐅᔪᒥᑦ, 
ᑐᑭᓯᓇᓱᐊᕐᓂᐅᔪᒥᑦ, ᐅᕝᕙᓗ ᑐᑭᓯᓇᓱᖕᓂᐅᔪᒥᑦ ᐃᒻᒥᓄᑦ ᖃᓂᓗᐊᖅᐸᑦ ᐅᕝᕙᓗ 
ᐃᒻᒥᓄᑦ ᑐᕌᒐᓗᐊᖅᑰᔨᓂᐊᖅᐸᑦ. 

 
 

11. ᑐᖁᖓᔪᓕᕆᔨᑦ ᑲᔪᓯᑎᑦᓯᔪᑦ ᑐᑭᓯᓇᓱᐊᕐᓂᐅᔪᒥᒃ ᑲᔪᓯᑎᑦᓯᔪᓐᓇᖅᐳᑦ 
ᐱᓕᕆᐊᒃᓴᒥᖕᓂᒃ ᐊᒻᒪᓗ ᐱᓕᕆᐊᕆᖁᔭᐅᓯᒪᔪᓂᒃ ᐃᑲᔪᕐᓂᐊᕐᓗᓂᒋᑦ ᓈᓚᒃᑎᐅᔪᑦ 
ᐋᖅᑭᒃᓯᖁᓗᒋᑦ ᓈᒻᒪᑐᒃᑯᑦ, ᐃᓚᐃᓐᓈᖏᑦᑐᒃᑯᑦ ᐊᒻᒪᓗ ᓈᒪᑐᒃᑯᑦ ᐃᓱᒪᓕᐅᖁᓗᒋᑦ 
ᐊᒻᒪᓗ ᑎᒍᓯᓂᐊᖅᑐᖅ ᑕᐃᒪᐃᑦᑐᒥᒃ ᐃᓱᒪᓕᐊᖑᔪᒥᒃ ᐃᓚᐃᓐᓈᖏᓪᓗᑎᒃ. 

 
 

12. ᑲᔪᓯᑎᑦᓯᓗᓂ ᑐᑭᓯᓇᓱᐊᕐᓂᐅᔪᒥᒃ ᐅᕝᕙᓗ ᓇᓗᓇᐃᖅᓯᓇᓱᐊᕐᓂᐅᔪᒥᒃ, 
ᑐᖁᖓᔪᓕᕆᔨ ᑕᑯᒃᓴᐅᑎᑦᓯᔭᕆᐊᓕᒃ ᐱᒻᒪᕆᐅᓂᖓᓂᒃ ᐊᒻᒪᓗ ᓴᓐᖏᓂᖏᓐᓂᒃ 

ᒪᓕᒐᒃᑯᑦ ᐃᖅᑲᖅᑐᐃᓃᑦ ᑲᔪᓯᑎᑦᓯᕙᓪᓕᐊᓗᓂ ᑐᑭᓯᓇᓱᐊᕐᓂᕐᒥᒃ ᐅᕝᕙᓗ 
ᓇᓗᓇᐃᖅᓯᓇᓱᐊᕐᓂᕐᒥᒃ. 

 
 

13. ᑐᖁᖓᔪᓕᕆᔨᑦ ᐃᒃᐱᒍᓱᒋᐊᓖᑦ ᐃᓘᓐᓇᑎᒃ ᓴᖅᑭᑦᑐᑦ ᓵᖏᓐᓂ ᑕᐸᒋᓐᖏᓪᓗᒋᑦ 
ᐊᒻᒪᓗ ᐃᓕᑕᕆᑦᓯᐊᕐᓗᒋᑦ. 

 
14. ᑐᖁᖓᔪᓕᕆᔨᑦ ᑕᑯᒃᓴᐅᑎᑦᓯᓂᐊᖅᑐᖅ ᐱᓐᖑᐊᖑᓐᖏᓐᓂᖓᓂᒃ 

ᑐᓐᖓᓇᑦᓯᐊᕐᓗᓂ ᐊᒻᒪᓗ ᖃᖓᓕᒫᒃᑯᑦ ᐅᐃᒪᔮᓐᖏᓪᓗᓂ ᐊᒻᒪᓗ 
ᑕᐸᓇᓐᖏᓐᓂᖓᓂᒃ ᑲᔪᓯᕙᓪᓕᐊᑎᓪᓗᒍ ᑐᑭᓯᓇᓱᐊᕐᓂᖅ. 

 
15. ᑐᖁᖓᔪᓕᕆᔨᑦ ᐃᖅᑲᒪᔭᕆᐊᓖᑦ ᑐᑭᓯᓇᓱᐊᕐᓂᐅᔪᖅ ᐋᖅᑭᓱᖅᑕᐅᓯᒪᖕᒪᑦ 

ᓇᓗᓇᐃᖅᓯᓂᐊᕐᓗᑎᒃ ᐊᒻᒪᓗ ᓴᖅᑭᑦᓯᓗᓂ ᓇᓗᓇᐃᕈᑕᐅᔪᓂᒃ ᐱᔾᔪᑕᐅᓯᒪᔪᓂᒃ 
ᑐᖁᓚᐅᖅᑐᒧᑦ ᐊᒻᒪᓗ ᑐᑭᓯᓇᓱᐊᕐᓂᖅ ᒪᑐᐃᖓᔭᕆᐊᓕᒃ ᖃᒃᑯᓄᖓᑐᐃᓐᓇᖅ 
ᑭᓯᐊᓂ ᓇᓗᓇᐃᖅᑕᐅᓯᒪᑎᓪᓗᒍ ᐃᓗᐊᒍᑦ ᓄᓇᕗᑦ ᑐᖁᖓᔪᓕᕆᔨᑦ ᒪᓕᒐᒃᑯᑦ. 

 
16. ᑐᖁᖓᔪᓕᕆᔨᑦ ᐱᐅᓯᖃᕐᓂᐊᖏᑦᑐᑦ ᐱᐅᓯᖃᕐᓗᑎᒃ ᐋᖅᑭᓱᖅᑕᐅᓯᒪᔪᒃᑯᑦ 

ᑐᓴᕋᒃᓴᐅᓂᐊᖅᑎᓪᓗᒋᑦ ᐅᕝᕙᓗ ᐊᒃᑐᐃᓂᐊᖅᑎᓪᓗᒋᑦ ᐱᕙᓪᓕᐊᔪᑎᒍᑦ 
ᓴᖅᑭᑕᐅᔪᓐᓇᕐᓗᑎᒃ ᐅᕝᕙᓗ ᐃᒻᒥᖕᓂᒃ ᐱᐅᑎᓐᓇᓱᐊᕐᓗᑎᒃ ᐅᕝᕙᓗ 
ᓇᖕᒥᓂᖁᑎᒋᔭᒥᖕᓂᒃ ᐱᐅᓂᖅᓴᐅᑎᑦᓯᓇᓱᐊᕐᓗᑎᒃ. 

 
17. ᑐᖁᖓᔪᓕᕆᔨᑦ ᐃᓕᖅᑯᓯᖃᕆᐊᖃᓐᖏᓚᑦ ᑲᓐᖑᓇᖅᓯᑎᑦᓯᔪᓐᓇᖅᑐᓂᒃ 

ᐱᓕᕆᐊᒃᓴᖏᓐᓂᒃ ᐅᕝᕙᓗ ᐊᒃᑐᐃᓂᐊᖅᑐᓂᒃ ᖃᒃᑯᓄᖓᑐᐃᓐᓇᖅ 
ᓱᓕᔪᕆᔭᐅᓂᖓᓂᒃ ᑐᖁᖓᔪᓕᕆᔨᑦ ᐊᒡᓚᒃᕕᖓᓂᒃ. 

 
 

18. ᑐᖁᖓᔪᓕᕆᔨᑦ ᒪᓕᒋᐊᓖᑦ ᑲᔪᓯᑎᑦᓯᕙᓪᓕᐊᑎᓪᓗᒋᑦ ᐱᓕᕆᐊᒃᓴᒥᖕᓂᒃ 
ᐱᐅᓯᖓᓂᒃ ᐊᖏᔪᖅᑳᖓᑕ ᑐᖁᖓᔪᓕᕆᔨᑦ. 

 
 

19. ᑐᖁᖓᔪᓕᕆᔨᑦ ᑲᔪᓯᑎᑦᓯᓇᓱᐊᕐᓂᐊᖅᑐᑦ ᐃᓕᑉᐸᓕᐊᔾᔪᑎᒃᓴᓂᒃ ᐱᔾᔪᑎᖃᖅᑐᓂᒃ 
ᓈᒻᒪᓂᖅᓴᒃᑯᑦ ᐊᒻᒪᓗ ᐊᑑᑎᖃᕐᓂᓴᒃᑯᑦ ᑲᔪᓯᑎᑦᓯᔾᔪᑎᒋᔪᓐᓇᖅᑕᖏᓐᓂᒃ 
ᐱᓕᕆᐊᒃᓴᖏᑕ ᐊᒻᒪᓗ ᐊᔪᕐᓇᑎᓐᓇᒍ ᐃᓚᐅᕙᒃᓗᑎᒃ ᐱᔭᕆᐊᖃᖅᑎᑕᐅᓯᒪᔪᓂᒃ 
ᐱᓇᓱᐊᒐᕐᓂᒃ ᐊᒻᒪᓗ ᐃᓕᓐᓂᐊᕋᒃᓴᓂᒃ ᑲᔪᓯᑎᑕᐅᔪᓂᒃ ᐊᖏᔪᖅᑳᖓᓐᓄᑦ 
ᑐᖁᖓᔪᓕᕆᔨᑦ ᐃᓕᓐᓂᐊᖅᑎᑕᐅᔭᕆᐊᖃᖅᑎᓪᓗᒋᑦ ᑐᖁᖓᔪᓕᕆᔨᑦ 
ᐱᓕᕆᐊᒃᓴᖏᓐᓂᒃ. 

20. ᑐᖁᖓᔪᓕᕆᔨᑦ ᑎᒍᓯᔭᕆᐊᓖᑦ ᐱᓕᕆᐊᒃᓴᕆᔭᒥᖕᓂᒃ ᐃᑲᔪᕐᓗᒋᑦ ᐃᓅᖃᑎᖏᑦ 
ᐱᔾᔪᑕᐅᑎᓪᓗᒋᑦ ᖃᒃᑯᐊᑐᐃᓐᓇᐃᑦ ᐋᓐᓂᐊᑦᑕᐃᓕᔾᔪᑎᖏᑦ, ᐋᓐᓂᐊᑦᑕᐃᓕᓂᕐᒧᑦ 
ᐃᓕᓐᓂᐊᕈᑎᓂᒃ ᐊᒻᒪᓗ ᒪᓕᒐᕐᓂᒃ ᐊᒃᑐᐃᓂᐊᖅᑐᓂᒃ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐊᒻᒪᓗ ᖃᓄᐃᑦᓴᕆᐊᖃᓐᖏᓐᓂᖏᓐᓄᑦ ᓄᓇᓕᐅᔪᑦ. 

 
 

21. ᑐᖁᖓᔪᓕᕆᔨᑦ ᑲᔪᓯᑎᑦᓯᔭᕆᐊᓖᑦ ᐅᓂᒃᑳᕆᐊᖃᓐᖏᓂᕐᒥᖕᓂᒃ ᑐᓴᖅᑕᒥᖕᓂᒃ 
ᑲᔪᓯᑎᑦᓯᕙᓪᓕᐊᑎᓪᓗᒋᑦ ᐱᓕᕆᐊᒃᓴᒥᖕᓂᒃ. 

ᐱᒋᐊᕐᓂᖓ 
ᐃᓚᖓ 1 

 
ᐱᐅᓯᖓ ᐊᒻᒪ ᐱᓂᐊᕐᓂᖃᐅᑎᖏᑦ - ᐊᕕᒃᓯᒪᓂᖓ 2 

ᑎᓕᔭᐅᓂᖓ ᑐᖁᖓᔪᓕᕆᔨᐅᑉ - ᐃᓚᕈᓯᖓ E 
 

_______________________________________________ 
 

 
ᑐᑭᓕᐅᕈᑎᖓ:ᑐᖁᖓᔪᓕᕆᔨ ᑎᓕᔭᐅᕙᒃᐳᖅ ᐊᒡᓚᒃᕕᖓᒍᑦ ᑐᖁᖓᔪᓕᕆᔨᑦ 

ᓴᖅᑭᑎᐸᒃᑐᑎᒃᓗ ᐊᑐᓕᖁᔭᐅᓯᒪᔪᓂᑦ ᑐᓂᔭᐅᓯᒪᔪᓂᑦ 
ᐊᖏᔪᖅᑳᖓᓐᓄᑦ ᑐᖁᖓᔪᓕᕆᔨᑦ. ᐱᒍᓂ ᐱᖁᔭᐅᓯᒪᔾᔪᒻᒥᒃ 
ᑕᓐᓇ ᐊᖏᔪᖅᑳᖓᑦ ᑐᖁᖓᔪᓕᕆᔨᑦ 
ᓇᓗᓇᐃᖅᓯᖁᔨᓂᐊᖅᑐᖅᑦ ᑐᒃᓯᕋᖅᓯᒪᔪᒥᒃ 
ᑐᖁᖓᔪᓕᕆᔨᐅᒻᒪᕆᒍᒪᖕᒪᖔᑦ. ᓄᓇᓕᐅᔪᒥ ᑲᑎᒪᔨᑦ 
ᐅᖃᕐᕕᐅᓲᑦ ᑭᓱᒫᓘᑎᖃᕐᒪᖔᑕ ᑎᓕᔭᐅᖁᔭᐅᓯᒪᔪᒧᑦ. 
ᐃᓘᓐᓇᑎᒃ ᑎᑎᖅᑲᑦ ᐊᒻᒪᓗ ᑐᑭᓯᒋᐊᕈᑎᒃᓴᑦ ᐱᓯᒪᓕᕈᓂᒋᑦ, 
ᐊᖏᔪᖅᑳᖓᑦ ᑐᖁᖓᔪᓕᕆᔨᑦ ᐊᑐᓕᖁᔨᓂᐊᖅᑐᖅ 
ᑎᓕᔭᐅᖁᓗᓂᐅᒃ ᒥᓂᔅᑕᒧᑦ. ᑭᓇᑐᐃᓐᓇᖅ ᑎᓕᔭᐅᔪᖅ 
ᑐᖁᖓᔪᓕᕆᔨᐅᖁᔭᐅᓗᓂ ᑎᓕᓯᔾᔪᑎᒃᑯᑦ ᐊᑎᓕᐅᖅᑕᐅᓯᒪᔪᒧᑦ 
ᒥᓂᔅᑕᒧᑦ. ᐊᑯᓂᐅᓂᖃᕐᓂᐊᖅᑐᖅ ᑎᓕᔭᐅᓯᒪᓂᖓ ᐱᖓᓱᓄᑦ 
ᐊᕐᕌᒍᓄᑦ. 

ᖃᐅᔨᓴᕐᓂᒃᑯᑦ ᐱᔨᑦᓯᕈᑎᑦ 
ᐃᓚᖓ 2 

 
ᖃᐅᔨᓴᕐᓂᕐᒧᑦ ᐱᓕᕆᐊᒃᓴᖓ - ᐊᕕᒃᓯᒪᓂᖓ 1 

ᑭᓱᑐᐃᓐᓇᐃᑦ - ᐃᓚᕈᓯᖓ A 
 

_______________________________________________ 
 

 
ᑐᑭᓕᐅᕈᑎᖓ: ᑐᖁᖓᔪᓕᕆᔨ ᐃᒻᒥᓂᖅᓱᖅᑯᖅ ᖃᐅᔨᓴᖅᑎᐅᓪᓗᓂ 

ᓇᓗᓇᐃᖅᓯᔭᕆᐊᖃᖅᑎᑕᐅᓪᓗᓂ ᖃᓄᐃᔾᔪᑕᐅᓚᐅᖅᑐᓂᒃ 
ᐃᓘᓐᓇᖏᑕ ᑲᒪᒋᔭᐅᖁᔭᐅᓯᒪᔪᑦ ᑐᖁᔪᒥᓃᑦ. ᑐᖁᖓᔪᓕᕆᔨ 
ᒪᓕᒐᒃᑯᑦ ᐱᔪᓐᓇᕐᓂᖃᖅᐳᖅ ᓴᖅᑭᑦᓯᔪᓐᓇᖅᑐᓂ 
ᓇᓗᓇᐃᒃᑯᑕᕐᒥᒃ ᐊᒻᒪᓗ ᑎᒍᓯᓗᓂ ᑎᒥᒥᒃ ᑐᖁᔪᒥᓂᕐᒥᒃ 
ᑲᒪᒋᔭᒃᓴᖃᕐᕕᖓᓂ. ᑐᖁᖓᔪᓕᕆᔨᓄᑦ ᒪᓕᒐᖅ ᑎᓕᓯᓯᒪᕗᖅ 
ᑖᓐᓇ ᑐᖁᖓᔪᓕᕆᔨ ᑲᔪᓯᑎᑦᓯᔪᓐᓇᖅᑐᓂ 
ᑐᑭᓯᓇᓱᐊᕐᓂᑲᓐᓂᕐᒥᒃ ᑐᑭᓯᓂᐊᕐᓗᓂ 
ᑐᑭᓯᓇᓱᐊᕐᓂᖅᑕᖃᕆᐊᖃᕐᒪᖔᑦ. 

 

ᐱᔪᓐᓇᐅᑎᖓ: ᑐᖁᖓᔪᓕᕆᔨᑦ ᒪᓕᒐᖓ, ᐊᕕᒃᓯᒪᓂᖓ 

9(a)(b),ᐊᕕᒃᓯᒪᓂᖓ 21(1) 
 

ᖃᓄᐃᓕᐅᕈᑕᐅᔭᕆᐊᓕᒃ:  
 

A.1. ᖃᐅᔨᓴᕐᓗᓂ ᑕᕝᕙᓴᐃᓐᓇᖅ ᑐᖁᔪᖃᖅᑎᓪᓗᒍ 
ᑲᑐᔾᔭᐅᖏᓐᓇᕆᐊᓕᒃ, ᐃᑲᔪᖅᑎᒌᒍᑕᐅᓗᓂ ᐅᑯᓄᖓ 
ᑐᖁᖓᔪᓕᕆᔨ, ᐸᓖᓯᑦ, ᑐᖁᖓᔪᓂᒃ ᖃᐅᔨᓴᖅᑎᑦ ᐊᒻᒪᓗ 
ᖃᐅᔨᓴᖅᑎᐅᔪᓂᒃ ᐊᓯᐊᒍᑦ ᑎᓕᔭᐅᓯᒪᔪᓂᒃ*. 

 

A.2. ᑲᖐᓇᖅᑐᖃᖅᑎᓐᓇᒍ ᐱᕋᔭᖕᓂᒃᑯᑦ ᑐᖁᑕᐅᔪᖃᓚᐅᕆᐊᖓ, 
ᑐᖁᖓᔪᓕᕆᔨ ᑎᒍᓯᓂᐊᖅᑐᖅ ᐱᓕᕆᔭᐅᔭᕆᐊᖃᖅᑐᒥᒃ 
ᖃᐅᔨᓴᕐᓂᐊᕐᓗᓂ ᐊᒻᒪᓗ ᐃᑲᔪᖅᑕᐅᔪᒪᓂᐊᖅᑐᓂ ᐸᓖᓯᓄᑦ 
ᐊᒻᒪᓗ ᐊᓯᖏᓐᓄᑦ ᖃᐅᔨᓴᖅᑎᐅᔪᓄᑦ ᐱᑕᖃᕆᐊᖃᖅᑐᓄᑦ. 

A.3. ᓇᓗᓇᐃᖅᑎᓪᓗᒍ ᑐᖁᔾᔪᑎᒥᓂᖅ, ᐅᕝᕙᓗ ᑲᖐᓇᖅᑎᓪᓗᒍ 
ᐅᕝᕙᓗ ᐱᕋᔭᐅᑕᐅᓯᒪᑎᓪᓗᒍ, ᐸᓖᓯᒃᑯᑦ ᑎᒍᓯᓂᐊᖅᑐᑦ 
ᖃᐅᔨᓴᕐᓂᕐᒥᒃ. ᑐᖁᖓᔪᓕᕆᔾᔪᑎᑦ ᐱᔾᔪᑎᖃᓗᐊᕐᒪᑕ 
ᐋᓐᓂᐊᒃᑯᑦ ᐱᔾᔪᑕᐅᔪᓂᒃ ᑐᖁᔾᔪᑕᐅᓚᐅᖅᑐᓂᒃ ᐊᒻᒪᓗ 
ᐋᖅᑭᒃᓱᐃᔨᐅᓪᓗᓂ ᖃᐅᔨᓴᖅᑎᓄᑦ ᖃᐅᔨᓴᖅᑕᐅᖁᓂᐊᕐᓗᒍ 
ᑎᒥ. 

 

A.4. ᑲᖐᓇᖅᑎᓪᓗᒍ ᑐᖁᔪᒥᓂᖅ ᐅᕝᕙᓗ ᐱᕋᔭᖕᓂᒃᑯᑦ ᑲᒪᒋᔭᐅᔪᒧᑦ 
ᑐᓴᖅᑐᒥᓂᐅᒍᓂ ᑐᒃᓯᕋᕐᓂᐊᖏᑦᑐᖅ ᐸᓖᓯᓂᒃ ᑕᓐᓇ 
ᑲᒪᒋᔭᐅᔪᖅ ᐃᖅᑲᖅᑐᐃᕕᖕᒨᓚᐅᓐᖏᓐᓂᖓᓂ 
ᑳᖏᓇᕈᑕᐅᓚᐅᖅᑐᑦ ᐲᖅᑕᐅᓗᑎᒃ. ᑐᖁᖓᔪᓕᕆᔨ 
ᑲᔪᓯᑐᐃᓐᓇᓂᐊᖅᑐᖅ ᐃᑲᔪᕐᓗᓂ ᐸᓖᓯᓂᒃ ᖃᓄᑐᐃᓐᓇᑦᓯᐊᖅ. 
ᑎᑎᕋᕆᐊᓖᑦ/ᐸᐃᑉᐹᑦ ᐱᔭᐅᔪᑦ ᐸᓖᓯᒃᑯᓐᓂᑦ 
ᓴᖅᑭᑕᐅᓂᐊᓐᖏᑦᑐᑦ ᓯᕗᓂᐊᒍᑦ ᐊᖏᖅᑕᐅᓂᐅᑉ. ᖃᐅᔨᔪᒥᓃᑦ 
ᐅᖃᐅᓯᖏᑦ ᐱᔭᐅᔪᑦ ᑐᖁᖓᔪᓕᕆᔨᒧᑦ ᑲᒪᒋᔭᐅᔪᒧᑦ 
ᑕᑯᔭᐅᔪᓐᓇᖅᑐᑦ ᖃᓂᓛᒧᑦ ᕿᒪᒃᑕᖓᓄᑦ ᑐᖁᔪᒥᓂᐅᑉ. 

 

A.5. ᐊᖏᔪᖅᑳᖓᑦ ᑐᖁᖓᔪᓕᕆᔨᑦ ᐊᒡᓚᒃᕕᖓ 
ᐃᑲᔪᓯᑲᐅᑎᒋᓂᐊᖅᑐᖅ, ᐱᔭᕆᐊᖃᖅᐸᑦ ᑐᖁᖓᔪᓕᕆᔨᒧᑦ, 
ᒪᑯᑎᒎᓇᖅ ᑎᓕᔭᐅᔪᓄᑦ ᖃᐅᔨᓴᖁᔭᐅᓗᑎᒃ, ᖃᐅᔨᒪᔨᒻᒪᕆᖕᓄᑦ 
ᖃᐅᔨᓴᖅᑎᓄᑦ ᐅᕝᕙᓗ ᐊᓯᖏᓐᓄᑦ ᐃᓱᒪᓯᐅᒐᖅᑎᒍᑦ 
ᑲᒪᒋᔭᐅᔪᓄᑦ. 

 
 
 
 
 

 
 
 
* ᖃᐅᔨᓴᖅᑎᐅᔪᑦ ᐊᒡᓚᒃᕕᖓᓂᑦ ᐃᑭᑦᑐᓕᕆᔨᒃᑯᑦ, ᐅᔭᕋᖕᓂᐊᕕᖕᓂ 

ᐊᑦᑕᓇᑦᑕᐃᓕᔨᔾᔪᑎᓕᕆᔨᓂᑦ, ᐃᖅᑲᓇᐃᔭᕐᕕᖕᓂ ᖃᓄᐃᓐᖏᓯᐊᖅᑐᓕᕆᔨᓂᑦ 
ᐊᒻᒪᓗ ᐊᑦᑕᓇᔾᔭᐃᒃᑯᑎᓕᕆᔨᓂᑦ, ᑲᓇᑕᒥ ᐃᖏᕐᕋᔪᓕᕆᔨᓂᑦ 
ᐊᑦᑕᓇᔾᔭᐃᒃᑯᑎᓄᓪᓗ ᑲᑎᒪᔨᓂᑦ (ᖃᖓᑕᓲᒃᑯᑦ, ᓄᓇᓯᐅᑎᑯᑖᒃᑯᑦ, 
ᓄᓇᓯᐅᑎᒃᑯᑦ, ᓱᓪᓗᓕᒃᑯᑦ, ᐃᒪᒃᑯᑦ), ᑲᓇᑕᒥ ᓯᑯᓯᐅᑎᓕᕆᔨᒃᑯᑦ ᐊᒻᒪᓗ 
ᐃᖅᑲᓇᐃᔭᖅᑎᓕᕆᔨᒃᑯᑦ ᑲᓇᑕᒥ. 

ᖃᐅᔨᓴᕐᓂᒃᑯᑦ ᐱᔨᑦᓯᕈᑎᑦ 
ᐃᓚᖓ 2 

 
ᖃᐅᔨᓴᕐᓂᕐᒧᑦ ᐱᓕᕆᐊᒃᓴᖓ - ᐊᕕᒃᓯᒪᓂᖓ 1 

ᑭᓱᑐᐃᓐᓇᐃᑦ - ᐃᓚᕈᓯᖓ B 
 

_______________________________________________ 
 
ᑐᑭᓕᐅᕈᑎᖓ: ᑐᖁᖓᔪᓕᕆᔨ ᐱᒋᐊᓲᖅ ᑐᖁᔾᔪᑎᒥᓂᕐᒥᒃ ᖃᐅᔨᓴᕆᐊᓕᖅᑐᓂ 

ᓱᓕᔪᕐᓇᑎᓪᓗᒍ ᐃᓄᒃ ᑐᖁᔪᒥᓂᐅᔭᕆᐊᖓ ᓇᓕᐊᒃᑯᑐᐃᓐᓇᖅ 
ᐋᓐᓂᑎᖅᑕᐅᓂᒃᑯᑦ, ᐋᓐᓂᐊᒨᓐᖏᑦᑐᖅ ᐅᕝᕙᓗ 
ᑕᕝᕙᖓᑦᓴᐃᓐᓇᖅ ᑐᖁᓗᓂ ᖃᐅᔨᔭᐅᑲᐅᑎᒋᓐᖏᑐᒃᑯᑦ ᐅᕝᕙᓗ 
ᐊᓯᐊᒍᑦ ᐱᔾᔪᑎᖃᕐᓗᓂ ᓇᓗᓇᐃᔭᖅᑕᐅᓯᒪᖃᑕᐅᔪᒃᑯᑦ 
ᑐᖁᖓᔪᓕᕆᔨᑦ ᒪᓕᒐᖓᒍᑦ. 

 

ᐱᔪᓐᓇᐅᑎᖓ: ᑐᖁᖓᔪᓕᕆᓂᕐᒧᑦ ᒪᓕᒐᖅ,  
 ᐊᕕᒃᓯᒪᓂᖓ 8 (1) (2) (3) (4) 

 
 

ᐱᐅᓯᖓ: 
 
 

B.1. ᖃᐅᔨᒃᑲᖅᑕᐅᒍᓂ ᑐᖁᔪᖃᖅᑐᒥᓂᐅᔭᕆᐊᖓ, ᑐᖁᖓᔪᓕᕆᔨ 
ᐱᔭᕆᐊᓕᒃ ᑐᑭᓯᒋᐊᕈᑎᒃᓴᓂᒃ ᐃᔪᓐᓇᖅᑕᒥᓂᒃ ᐊᒻᒪᓗ 
ᐃᓱᒪᓕᐅᕐᓗᓂ ᐃᓗᐊᓃᒻᒪᖔᑦ ᐊᕕᒃᓯᒪᓂᐅᑉ 8 ᐃᓗᐊᓂ 
ᑐᖁᖓᔪᓕᕆᓂᕐᒧᑦ ᒪᓕᒐᖅᒥ. 

 

B.2. ᑐᑭᓯᒋᐊᕈᑎᒃᓴᑦ ᐃᓘᓐᓇᖏᓐᓂ ᖃᐅᔨᓴᖅᑕᐅᔭᕆᐊᖃᖅᓯᒪᔪᓂ 
ᑐᖁᔾᔪᑕᐅᔪᓂ ᑐᓂᔭᐅᔭᕆᐊᓖᑦ ᐊᖏᔪᖅᑳᖓᓐᓄᑦ 
ᑐᖁᖓᔪᓕᕆᔨᑦ ᐊᒡᓚᒃᕕᖓᓄᑦ ᐱᔪᓐᓇᖅᓯᑐᐊᕈᑎᒃ. 
ᐅᖄᓚᐅᑎᐅᑉ ᓇᒻᒪᖓ, ᖃᐅᔨᓴᖅᑕᐅᖏᓐᓇᕐᒪᑦ ᐃᑲᕐᕋᓄᑦ 24-
ᓄᑦ ᓇᓕᑐᐃᓐᓇᖓᓄᑦ ᐊᖏᔪᖅᑳᖓᓐᓄᑦ ᑐᖁᖓᔪᓕᕆᔨᑦ 
ᐅᕝᕙᓗ ᐊᒡᓚᕕᖕᒥ ᑲᒪᔨ ᑐᖁᖓᔪᓕᕆᕕᖕᒥ, ᑐᓂᔭᐅᕙᒃᐳᑦ 
ᐃᓘᓐᓇᖏᓐᓄᑦ ᑐᖁᖓᔪᓕᕆᔨᓄᑦ ᐊᑐᕋᒃᓴᐅᓂᐊᕐᒪᑦ. 

B.3 ᑎᒥᑕᖃᖅᑎᓐᓇᒍ, ᑐᖁᖓᔪᓕᕆᓕᔨ ᐱᓯᒪᔭᕆᐊᓕᒃ 
ᓱᓕᔪᕐᓇᖅᑐᓂ ᑐᑭᓯᔾᔪᑎᓂᒃ ᐅᕝᕙᓗ ᓇᓗᓇᖅᑎᓐᓇᒋᑦ 
ᑐᖁᔾᔪᑎᒥᓃᑦ ᑎᒍᓯᓚᐅᓐᖏᓂᕐᒥᓂ ᑲᒪᔾᔪᑎᒃᓴᒥᓂᒃ. 
ᐅᖃᐅᓯᕆᔭᐅᔪᑦ ᑕᑯᓐᓇᖅᑐᒥᓂᕐᓂᑦ ᐱᓗᒋᑦ 
ᖃᐅᔨᒪᑐᐃᓐᓇᕆᐊᓕᖕᓂᑦ ᑐᖁᔾᔪᑎᒥᓂᕐᓂᒃ. ᑖᓐᓇᓗ 
ᑐᑭᓯᒋᐊᕈᑎᒃᓴᖅ ᑐᓂᔭᐅᔪᒃᓴᐅᕗᖅ ᐊᖏᔪᖅᑳᖓᓐᓄᑦ 
ᑐᖁᖓᔪᓕᕆᔨᑦ ᑖᓐᓇᓗ ᒪᑐᐃᖅᓯᓂᐊᕐᒪᑦ ᑎᑎᖅᑲᓂᒃ 
ᓄᐊᑦᓯᕕᐅᓂᐊᖅᑐᒥᒃ (ᑐᖁᖓᓱᒋᔭᐅᔪᖅ). ᑐᖁᖓᔪᓕᕆᔨ 
ᐱᔪᓐᓇᕐᓂᖃᓐᖏᒻᒪᑦ ᑐᑭᓕᐅᕈᓐᓇᓂᕐᒥᒃ 
“ᑐᖁᖓᓱᒋᔭᐅᓕᖅᑐᖅ” ᑎᓕᓯᔾᔪᑎᒃᑯᑦ. ᑭᖑᓂᐊᒍᑦ 
ᐊᑯᓂᑲᓪᓚᐅᓕᖅᑎᓪᓗᒍ ᖃᓂᒋᓛᖓ ᑐᒃᓯᕋᕈᓐᓇᖅᑐᖅ 
ᐃᖅᑲᖅᑐᐃᕕᒃᔪᐊᒧᑦ ᑕᐃᒪᐃᑦᑐᒥᒃ ᑎᓕᓯᔾᔪᑎᓕᐅᕆᖁᔨᓗᓂ. 

 

B.4. ᐃᒪᐃᑎᓪᓗᒍ ᐃᓄᒃ ᐊᐅᓪᓚᖅᑎᑕᒥᓂᐅᓗᓂ ᑐᐊᕕᕐᓇᑐᒃᑯᑦ 
ᐋᓐᓂᖅᑐᒥᓂᐅᑎᓪᓗᒍ ᓄᓇᕗᒥ ᐊᒻᒪᓗ ᑐᖁᓗᓂ 
ᐊᐅᓪᓚᖅᑎᑕᐅᕙᓪᓕᐊᓗᓂ ᐅᕝᕙᓗ ᐋᓐᓂᐊᕕᖕᒥ; 
ᑐᖁᖓᔪᓕᕆᔨ ᑐᖁᕕᐅᓚᐅᖅᑐᒥ ᓄᓇᒥ ᖃᐅᔨᓴᕐᓂᐊᖅᑐᖅ 
ᖃᓄᖅ ᑐᖁᓚᐅᕐᒪᖔᑦ ᐊᒻᒪᓗ ᐅᓂᒃᑳᓕᐅᕐᓂᐊᖅᑐᓂ. 
ᐊᖏᔪᖅᑳᖓᑦ ᑐᖁᖓᔪᓕᕆᔨᑦ ᑐᓴᖅᑎᑕᐅᓂᐊᖅᑐᖅ ᑕᒪᒃᑯᐊ 
ᑎᑎᕋᕆᐊᓖᑦ, ᐃᓚᒋᔭᐅᓪᓗᑎᒃ ᑐᖁᖓᔪᓂᒃ ᐱᓚᒃᑐᐃᔨᑉ 
ᐅᓂᒃᑳᓕᐊᖓ, ᑐᒃᓯᕋᖅᑕᓴᐅᔪᓐᓇᖅᑐᓂ ᐋᓐᓂᐊᕕᖕᒥᑦ. 

ᖃᐅᔨᓴᕐᓂᒃᑯᑦ ᐱᔨᑦᓯᕈᑎᑦ 
ᐃᓚᖓ 2 

 
ᖃᐅᔨᓴᕐᓂᕐᒧᑦ ᐱᓕᕆᐊᒃᓴᖓ - ᐊᕕᒃᓯᒪᓂᖓ 1 

ᑐᖁᕕᐅᔪᒥ ᖃᐅᔨᓴᕐᓂᖅ - ᐃᓚᕈᓯᖓ C 
 

_______________________________________________ 
 
ᑐᑭᓕᐅᕈᑎᖓ: ᒪᕐᕉᒃ ᐱᓗᐊᖅᑑᒃ ᑐᑭᓕᐅᕈᑕᐅᓯᒪᔫᒃ ᓇᓕᐊᖕᓄᑐᐃᓐᓇᖅ 

ᑐᖁᔪᒥᓂᕐᒧᑦ ᖃᐅᔨᓴᐅᑕᐅᔪᓂ ᒪᑯᐊᖑᕗᑦ ᑎᑎᕋᕆᐊᓖᑦ 
ᐊᒻᒪᓗ ᔭᒐᑎᑕᐅᑦᑕᐃᓕᓂᖏᑦ ᓇᓗᓇᐃᕈᑎᒃᓴᑦ. 

 

ᐱᔪᓐᓇᐅᑎᖓ: ᑐᖁᖓᔪᓕᕆᓂᕐᒧᑦ ᒪᓕᒐᖅ, ᐊᕕᒃᓯᒪᓂᖓ 

11(1)(2)(3) ᐊᒻᒪᓗ ᐊᕕᒃᓯᒪᓂᖓ 9(1), ᐊᕕᒃᓯᒪᓂᖓ 

12, ᐊᕕᒃᓯᒪᓂᖓ 13. 
 
 

ᐱᐅᓯᖓ:  
 

C.1. ᑐᖁᖓᔪᓕᕆᔨ ᐅᐸᒋᐊᖃᕐᓂᐊᖅᑐᖅ ᑐᖁᕕᒥᓂᕐᒧᑦ ᓯᕗᓂᐊᒍᑦ 
ᑎᒥᐅᑉ ᓅᑕᐅᓂᖓᑕ ᐊᔪᕐᓇᑎᓐᓇᒍ ᐅᕝᕙᓗ 
ᑭᖑᓂᑦᓯᐊᑯᓗᐊᒍᑦ. 

 
 

C.2. ᑐᖁᕕᒥᓂᖅ ᐊᖏᕐᕋᕆᔭᐅᒃᐸᑦ ᐊᒻᒪᓗ ᐃᓯᖁᔨᑎᓐᓇᒋᑦ 
ᐃᒡᓗᖃᖅᑐᑦ, ᑐᖁᖓᔪᓕᕆᔨ ᐱᔭᕆᐊᖃᕐᓂᐊᖅᑐᖅ 
ᐃᓯᕈᓐᓇᐅᒻᒥᒃ ᓄᓇᓕᖕᓂ ᐃᖅᑲᖅᑐᐃᔨᒥᑦ 
ᐃᓯᕈᓐᓇᐅᑎᒋᓂᐊᖅᑕᖓᓂᒃ ᐃᒡᓗᒧᑦ. 

 
 

C.3. ᑐᖁᖓᔪᓕᕆᔨ ᓇᓗᓇᐃᖅᓯᓯᒪᓂᐊᖅᑐᖅ ᑖᓐᓇ 
ᐃᓯᖁᓐᓇᐅᑎᖓ ᐃᓚᖃᕋᓗᐊᕐᒪᖔᑦ ᑎᒍᓯᔪᓐᓇᓂᐊᕐᓂᖓᓂᒃ 
ᑭᓱᑐᐃᓐᓇᕐᒥᒃ ᓇᓗᓇᐃᕈᑎᒃᓴᐅᓂᐊᖅᑐᒥᒃ ᐱᔾᔪᑎᖃᖅᑐᒥᒃ 
ᑐᖁᔾᔪᑕᐅᔪᒧᑦ. 

C.4. ᑐᖁᖓᔪᓕᕆᔨᐅᑉ ᐱᓕᕆᐊᒃᓴᕆᕙᐅᒃ 
ᑐᑭᒧᐊᒃᑎᑦᓯᔭᕆᐊᖃᖅᑐᓂ ᖃᐅᔨᓴᕐᓂᐅᔪᒥᒃ ᐊᒻᒪᓗ 
ᓇᓗᓇᐃᖅᓯᓯᒪᓗᓂ ᐃᓘᓐᓇᑎᒃ ᐊᑑᑎᒃᓴᓖᑦ ᑐᑭᓯᒋᐊᕈᑎᒃᓴᑦ 
ᓄᐊᑕᐅᒐᓗᐊᕐᒪᖔᑕ. 

 

C.5. ᑐᖁᖓᔪᓕᕆᔨ ᓱᕐᕋᐃᓂᐊᓐᖏᑦᑐᖅ ᑐᖁᕕᒥᓂᕐᒥᒃ ᐸᓖᓯᒃᑯᑦ 
ᐅᐸᒃᓯᒪᒃᐸᑕ ᖃᐅᔨᓴᖅᐸᓕᐊᖕᒥᓗᑎᒃ ᑐᖁᔾᔪᑕᐅᔪᒥᓂᕐᒥᒃ. 

 
 

C.6. ᑐᖁᖓᔪᓕᕆᔨ ᑎᓕᓯᔪᓐᓇᖅᑐᖅ ᐸᓖᓯᒃᑯᓐᓂᒃ 
ᖃᐅᔨᒋᐊᒃᑲᓐᓂᖁᓗᒋᑦ. 

 
 

C.7. ᑐᖁᖓᔪᓕᕆᔨ ᑎᑎᕋᖅᑐᒃᓴᐅᕗᖅ ᑕᑯᔭᒥᓂᒃ ᑐᖁᕕᒥᓂᕐᒥ. 
 
 

C.8. ᑐᖁᖓᔪᓕᕆᔨ ᐃᓕᑕᖅᓯᔭᕆᐊᓕᒃ ᑎᓕᔭᐅᓯᒪᓂᖏᓐᓂᒃ 
ᐊᓯᖏᑕ ᖃᐅᔨᓴᖅᑎᐅᔪᑦ (ᓲᕐᓗ ᐸᓖᓯᒃᑯᑦ, ᐅᔭᕋᖕᓂᐊᕕᖕᒥ 
ᐊᑦᑕᓇᔾᔭᐃᒃᑯᑎᓕᕆᔨᑦ, ᐃᑭᑦᑐᓕᕆᔨᑦ ᐊᖏᔪᖅᑳᖓᑦ, ᑲᓇᑕᒥ 
ᐊᑦᑕᓇᑦᑕᐃᓕᑎᑦᓯᓂᕐᒧᑦ ᑲᑎᒪᔨᑦ, ᐊᓯᖏᓪᓗ). 

 
 

C.9. ᑐᖁᖓᔪᓕᕆᔨ ᑲᒪᔨᕈᕈᓐᓇᖅᐳᖅ ᓱᕋᒃᓯᒪᔪᒥᒃ ᑕᐃᑲᓂ ᐃᓄᖕᒧᑦ 
ᑐᖁᕕᐅᓚᐅᖅᑐᒥ ᐋᓐᓂᓂᒃᑯᑦ. 

 



 20   
  

 

ᖃᐅᔨᓴᕐᓂᒃᑯᑦ ᐱᔨᑦᓯᕈᑎᑦ 
ᐃᓚᖓ 2 

 
ᖃᐅᔨᓴᕐᓂᕐᒧᑦ ᐱᓕᕆᐊᒃᓴᖓ - ᐊᕕᒃᓯᒪᓂᖓ 1 
ᑐᖁᕕᒥᓂᕐᒥᒃ ᑎᒍᓯᓯᒪᓂᖅ - ᐃᓚᕈᓯᖓ C.1. 

 
_______________________________________________ 
 
ᑐᑭᓕᐅᕈᑎᖓ: ᑐᖁᖓᔪᓕᕆᔨ ᐱᔪᓐᓇᕐᓂᖃᖅᑎᑕᐅᕗᖅ ᑎᒍᓯᓯᒪᔪᓐᓇᓂᕐᒥᒃ 

ᑐᖁᕕᒥᓂᕐᒥᒃ ᐊᒻᒪᓗ ᓇᓗᓇᐃᖅᓯᓯᒪᓗᓂ 
ᑲᒪᒋᔭᐅᓕᓐᖏᒃᑲᓗᐊᕐᒪᖔᑦ ᐃᓂᐅᔪᖅ 
ᖃᐅᔨᓴᖅᑕᐅᑦᓯᐊᓚᐅᓐᖏᓐᓂᖓᓂ. 

 

ᐱᔪᓐᓇᐅᑎᖓ: ᑐᖁᖓᔪᓕᕆᓂᕐᒧᑦ ᒪᓕᒐᖅ, ᐊᕕᒃᓯᒪᓂᖓ 11(1)(b) 
 
 

ᐱᐅᓯᖓ: 
 

C.1.1 ᑐᖁᕕᒥᓂᕐᒥ ᑎᒍᓯᓯᒪᔭᕆᐊᓕᒃ ᐋᖅᑭᒃᓯᒪᓲᖑᖕᒪᑕ ᓯᕗᓂᐊᒍᑦ 
ᑐᖁᖓᔪᓕᕆᔨᐅᑉ ᐅᐸᖕᓂᖓᑕ ᑐᖁᕕᒥᓂᕐᒥ. ᑕᒪᓐᓇᓗ 
ᑲᒪᒋᔭᐅᒐᔪᖕᒪᑦ ᐸᓖᓯᒃᑯᓐᓂ. 

 

C.1.2. ᓄᓇᓯᐅᑎᓂᒃ ᐱᔾᔪᑎᖃᖅᑎᓪᓗᒋᑦ ᐱᕐᕈᓗᐊᕿᔪᑦ ᐅᕝᕙᓗ 
ᑐᖁᔪᖃᖅᑎᓪᓗᒍ ᑲᖐᓇᖅᑐᒃᑯᑦ ᐱᕋᔭᐅᑕᒥᓂᐅᔭᕆᐊᖓ, 
ᐸᓖᓯᒃᑯᑦ ᑎᒍᓯᓂᐊᖅᑐᑦ ᑲᒪᔨᐅᓂᕐᒥᒃ ᑐᖁᕕᒥᓂᐅᑉ 
ᑲᒪᒋᔭᐅᓂᖓᓂᒃ. 

 

C.1.3. ᐅᐸᒃᓯᒪᓗᓂ ᑐᖁᕕᐅᔪᒥᓂᕐᒥᒃ ᑎᒍᒥᐊᖅᑕᐅᓗᓂᓗ 
ᐸᓖᓯᒃᑯᓐᓂᑦ, ᑐᖁᖓᔪᓕᕆᔨ ᐊᒻᒪᓗ ᑕᒪᒃᑯᐊ ᐅᐸᒃᓯᒪᔪᑦ 
ᐱᔾᔪᑎᓗᖑ ᑐᖁᖓᔪᓕᕆᔨ ᑕᕝᕙᑲᐅᑎᒋ ᑐᕌᖅᑕᕐᕕᐅᓕᕆᐊᓕᒃ 
ᐸᓖᓯᓄᓪᓗ ᑲᒪᔨᐅᔪᒧᑦ ᐃᓯᕐᓂᐊᕈᓂ ᐊᑦᓱᖏᖅᑕᐅᓯᒪᔪᒧᑦ 
ᐅᕝᕙᓗ ᑎᒍᒥᐊᖅᑕᐅᔪᓄᑦ. 

C.1.4. ᑐᖁᖓᔪᓕᕆᔨ ᑐᕌᖅᑕᕐᕕᐅᔭᕆᐊᓕᒃ ᑐᖁᕕᒥᓂᐅᔪᒥᒃ 
ᐱᓕᕆᐊᖑᔪᓂᒃ ᐸᓖᓯᒃᑯᓐᓂᑦ ᖃᐅᔨᓴᖅᑎᑕᐅᔪᓂᒃ. (ᓲᕐᓗ ᑎᒥ 
ᓅᑕᐅᑎᓪᓗᒍ). 

 

C.1.5. ᑐᖁᖓᔪᓕᕆᔨ ᓇᓗᓇᐃᖅᓯᓯᒪᔭᕆᐊᓕᒃ ᐊᓯᖏᑦ 
ᖃᐅᔨᓴᖅᑎᐅᖁᔭᐅᓯᒪᔪᑦ ᑐᓴᖅᑎᑦᓯᖃᑦᑕᕋᓗᐊᕐᒪᖔᑕ ᐊᒻᒪᓗ 
ᑐᑭᓯᓗᑎᒃ ᖃᓄᐃᑦᑑᓂᖓᓂᒃ ᑐᖁᕕᒥᓂᐅᑉ 
ᑎᒍᒥᐊᖅᑕᐅᓂᖓᑕ. 

ᖃᐅᔨᓴᕐᓂᒃᑯᑦ ᐱᔨᑦᓯᕈᑎᑦ 
ᐃᓚᖓ 2 

 
ᖃᐅᔨᓴᕐᓂᕐᒧᑦ ᐱᓕᕆᐊᒃᓴᖓ - ᐊᕕᒃᓯᒪᓂᖓ 1 

ᑎᒍᓯᓂᖅ ᑎᒥᒥᒃ ᐊᒻᒪ ᑕᑯᑎᑦᓯᓂᖅ - ᐃᓚᕈᓯᖓ C.2. 
_________________________________________________ 
 
ᑐᑭᓕᐅᕈᑎᖓ: ᑐᖁᖓᔪᓕᕆᔨ ᑐᓴᖅᑎᑕᐅᒍᓂ ᑕᑲᒪᒋᔭᐅᔾᔪᑕᐅᔭᕆᐊᖃᖅᑐᒥᒃ 

ᑐᖁᔪᒥᓂᕐᒥᒃ ᓇᓗᓇᐃᖅᑕᐅᖃᑕᐅᓯᒪᔪᒃᑯᑦ ᐊᕕᒃᓯᒪᓂᖓ 8 
ᑐᖁᖓᔪᓕᕆᓂᕐᒧᑦ ᒪᓕᒐᕐᒥ, ᒪᓕᒐᒃᑯᑦ ᐱᔭᕆᐊᖃᖅᐳᖅ 
ᑎᒍᓗᓂᐅᒃ ᑎᒥ. 

 

ᐱᔪᓐᓇᕐᓂᖓ: ᑐᖁᖓᔪᓕᕆᓂᕐᒧᑦ ᒪᓕᒐᖅ, ᐊᕕᒃᓯᒪᓂᖓ 9(1)(a), 
ᐊᕕᒃᓯᒪᓂᖓ 18 

 

ᐱᐅᓯᖓ: 
 

C.2.1. ᐅᖃᐅᓯᐅᓯᒪᔪᖅ ᑐᖁᔾᔪᑎᒥᓂᖅ ᑲᒪᒋᔭᐅᓕᖅᑎᓪᓗᖑ 
ᑐᖁᖓᔪᓕᕆᔨᒧᑦ, ᑎᒥ ᕿᒥᕐᕈᔭᐅᔪᓐᓇᖅᑐᖅ ᑐᖁᕕᒥᓂᖓᓂ, 
ᐊᔪᕐᓇᑎᓐᓇᒍ. ᐊᔪᕐᓇᖅᐸᑦ, ᕿᒥᕐᕈᔭᐅᓂᐊᖅᑐᖅ ᑐᖁᖓᔪᑦ 
ᑐᖅᑯᖅᓯᒪᕕᖓᓂ ᐅᕝᕙᓗ ᐃᓂᒋᑎᑕᐅᔪᒥᑦ. 

 

C.2.2. ᑐᖁᖓᔪᖅ ᓅᑕᐅᔭᕆᐊᖃᓐᖏᑦᑐᖅ ᐃᓂᖓᓂᑦ ᑐᖁᖓᔪᓕᕆᔨ 
ᐅᖃᓚᐅᖅᑎᓐᓇᒍ ᓅᑕᐅᔪᓐᓇᓕᕆᐊᖓ. 

 

C.2.3. ᑐᖁᖓᔪᓕᕆᔨ ᑐᓂᓯᓂᐊᖅᑐᖅ ᐱᔪᓐᓇᐅᒻᒥᒃ ᑎᒍᓯᓂᐊᖅᑐᒧᑦ 
ᑎᒥᒥᒃ. ᐱᔪᓐᓇᐅᑦ ᐊᑕᐅᓯᖅ ᐊᑐᕐᓂᐊᖅᑐᖅ ᑎᒥᒧᑦ ᐊᑕᐅᓯᕐᒧᑦ. 

 

C.2.4. ᑎᒥ ᐱᓯᒪᐃᓐᓇᓂᐊᖅᑕᖓ ᑐᖁᖓᔪᓕᕆᔨᐅᑉ ᐱᒃᑲᔪᒃᑐᓂᓗ 
ᑐᖁᖓᔪᒃᑯᕕᖕᒥ ᐅᕝᕙᓗ ᐃᓂᒋᑎᑕᐅᔪᒥ 
ᑭᓐᖒᒪᔭᐅᒃᑲᓐᓂᓚᐅᓐᖏᓐᓂᖓᓂ ᑎᒥᐅᔪᖅ 
ᖃᐅᔨᓴᖅᑕᐅᑲᓐᓂᓂᐊᖅᑎᓪᓗᒍ. 

 

C.2.5. ᑐᖁᖓᔪᓕᕆᔨ ᓇᓗᓇᐃᖅᓯᓯᒪᔭᕿᐊᓕᒃ ᐸᓖᓯ 
ᐱᔪᓐᓇᖅᓯᓚᐅᓐᖏᓐᓂᖓᓂ ᑯᓪᓗᖓᑕ ᒪᐅᓇᒃᓯᐅᕈᑎᖓᓂᒃ. 

ᑖᓐᓇ ᐊᑐᖅᑕᐅᔪᓐᓇᕐᒪᑦ ᓇᓗᓇᐃᕈᑎᖏᔭᐅᓗᓂ ᐊᒻᒪᓗ 
ᓇᓗᓇᐃᖅᓯᔾᔪᑕᐅᓗᓂ ᐱᑕᖃᖅᑐᓂᒃ ᐸᓖᓯᓄᑦ 
ᑎᑎᕋᖅᑕᐅᓯᒪᔪᓂᒃ ᐱᕋᔭᖃᑦᑕᓕᓂᖏᓐᓂᒃ. 

ᖃᐅᔨᓴᕐᓂᒃᑯᑦ ᐱᔨᑦᓯᕈᑎᑦ 
ᐃᓚᖓ 2 

 
ᖃᐅᔨᓴᕐᓂᕐᒧᑦ ᐱᓕᕆᐊᒃᓴᖓ - ᐊᕕᒃᓯᒪᓂᖓ 1 

ᑎᒍᓯᓂᖅ ᑎᒥᒥᒃ ᐊᒻᒪ ᑎᒍᓯᓂᖅ ᓇᓗᓇᐃᕈᑎᒃᓴᓂᒃ - ᐃᓚᕈᓯᖓ C.3. 
_______________________________________________ 
 
ᑐᑭᓕᐅᕈᑎᖓ: ᑐᖁᖓᔪᓕᕆᔨ ᒪᓕᒐᒃᑯᑦ ᐱᔪᓐᓴᕐᓂᖃᖅᐳᖅ ᐊᒻᒪᓗ ᑲᒪᔨᐅᕗᖅ 

ᕿᒥᕐᕈᓂᐊᕐᓗᓂ ᐊᒻᒪᓗ ᑎᒍᓯᔨᐅᓗᓂ ᓱᓇᑐᐃᓐᓇᕐᓂᒃ 
ᓱᓕᔪᕆᔭᒥᓂᒃ ᐃᓚᒋᔭᐅᔭᕆᐊᖓ ᖃᐅᔨᓴᕐᓂᖓᓄᑦ. 
ᑭᖑᓂᐊᒍᓪᓗ ᑲᒪᒋᔭᖏᑦ ᐊᒻᒪᓗ ᑎᖑᒥᐊᖅᑕᖏᑦ ᑭᓱᑐᐃᓐᓇᐃᑦ 
ᑎᒍᔭᖏᑦ ᐱᒻᒪᕆᐅᔭᕆᐊᖃᕐᒪᑕ. ᓇᓗᓇᐃᕈᑎᒃᓴᑦ 
ᐱᔾᔪᑎᖃᖅᐸᖕᒪᑕ ᐊᒥᓱᓂᒃ ᑐᖁᖓᔪᓕᕆᔨᐅᑉ 
ᖃᐅᔨᓴᐅᑎᖏᓐᓂ ᐅᕝᕙᓗ ᐱᕋᔭᖕᓂᕐᒧᑦ ᐊᒻᒪᓗ 
ᐃᓅᖃᑎᒌᓅᖓᔪᓄᑦ ᐃᖅᑲᖅᑐᐃᕕᖕᓂ. 

 

ᐱᔪᓐᓇᐅᑎᖓ: ᑐᖁᖓᔪᓕᕆᓂᕐᒧᑦ ᒪᓕᒐᖅ, ᐊᕕᒃᓯᒪᓂᖓ 11(1)(c), 

ᐊᕕᒃᓯᒪᓂᖓ 13(2) 
 

ᐱᐅᓯᖓ:  
 

C.3.1. ᐸᓖᓯᒃᑯᑦ ᑎᖑᓯᓂᐊᖅᑐᑦ ᑭᓱᑐᐃᓐᓇᕐᓂᒃ ᐱᖁᑎᓂᒃ, 
ᑎᑎᖅᑲᓂᒃ ᐊᓯᖏᓐᓂᒃᓗ ᐊᑐᐃᓐᓇᐅᔭᕆᐊᖃᕐᓂᐊᖅᑐᓂᒃ 
ᖃᐅᔨᓴᕐᓂᕐᒥ, ᑖᒃᑯᐊᓗ ᐱᐅᔪᒃᑯᑦ ᓇᓗᓇᐃᖅᑕᐅᓯᐊᕐᓗᑎᒃ, 
ᑎᑎᕋᖅᑕᐅᓗᑎᒃ ᐊᒻᒪᓗ ᐊᑦᓱᖏᖅᓯᒪᔪᒥ ᐃᓂᖃᕐᓗᑎᒃ. 
ᑐᖁᖓᔪᓕᕆᔨ ᐃᑲᔪᕈᓐᓇᖅᑐᖅ ᑕᐃᒪᐃᓕᐅᖅᑐᖃᖅᑎᓪᓗᒍ. 

 

C.3.2. ᑎᑎᖅᑲᑦ ᓇᓗᓇᐃᕈᑎᒃᓴᑦ, ᓲᕐᓗ ᑎᑎᕋᖅᓯᒪᔪᑦ ᐊᒻᒪᓗ ᐊᔾᔨᑦ, 
ᑲᔪᓯᑎᑕᐅᓂᐊᖅᑐᑦ ᑎᑎᖅᑲᖁᑎᒻᒪᕆᖏᓐᓂ ᐊᒡᓚᒃᕕᖓᓂ 
ᐊᖏᔪᖅᑳᖓᑕ ᑐᖁᖓᔪᓕᕆᔨᑦ. 

 

C.3.3. ᑕᑯᒃᓴᐅᔪᑦ ᓇᓗᓇᐃᕈᑎᒃᓴᑦ ᐱᓯᒪᔭᐅᖏᓐᓇᕈᓐᓇᖅᑐᑦ ᓄᓇᓕᐅᑉ 
ᐃᓗᐊᓂ ᐊᑦᑕᓇᓐᖏᑦᑐᒥ ᐊᒻᒪᓗ ᐊᑦᓱᖏᖅᓯᒪᔪᒥ ᐃᓂᐅᔪᒥ 
ᐸᓖᓯᒃᑯᓐᓂ ᐱᔾᔪᑎᓗᒍ ᑐᖁᖓᔪᓕᕆᔨ. 

C.3.4. ᑲᒪᒋᔭᐅᔪᑦ ᐱᕋᔭᖕᓂᒃᑯᑦ ᑐᖁᔪᖃᖅᑐᒥᓂᐅᔭᕆᐊᖓ 
ᐋᖅᑭᓱᖅᑕᐅᕙᓪᓕᐊᓗᑎᒃᓗ ᑕᐃᒪᐃᑦᑐᒧᑦ, ᓇᓗᓇᐃᕈᑎᒃᓴᑦ 
ᐃᓯᒪᔭᐅᓂᐊᖅᑐᑦ ᐸᓖᓯᒃᑯᓐᓂᑦ. 

 

C.3.5. ᓇᓗᓇᐃᕈᑎᒃᓴᑦ ᐱᖁᑎᒋᔭᐅᔪᑦ ᓇᖕᒥᓂᖃᖅᑐᒧᑦ 
ᐅᑎᖅᑎᑕᐅᔪᒃᓴᐅᕗᑦ ᐱᔭᕇᑐᐊᖅᐸᑦ ᖃᐅᔨᓴᖅᑐᖅ 
ᑐᖁᖓᔪᓕᕆᔨ ᐅᕝᕙᓗ ᑐᑭᓯᓇᓱᐊᕐᓂᐅᑉ. ᐱᖁᑎᓕᒃ ᐅᕝᕙᓗ 
ᑭᒡᒐᖅᑐᐃᔪᖅ ᐅᖃᖃᑎᒋᔭᐅᔪᒃᓴᐅᕗᑦ ᖃᓄᐃᑕᐅᔪᒃᓴᐅᖕᒪᖔᑕ 
ᓇᓗᓇᐃᕈᑎᒃᓴᑦ. ᐱᔪᒪᔭᐅᓐᖏᑉᐸᑕ, 
ᑎᓕᓯᔾᔪᑎᓕᐅᖅᑐᖃᕈᓐᓇᖅᑐᖅ ᓱᕋᒃᑕᐅᖁᔭᐅᓗᑎᒃ ᐊᒻᒪᓗ 
ᑎᑎᖅᑲᖏᓐᓅᖅᑕᐅᓗᓂ. ᐊᖏᔪᖅᑳᖓᑦ ᑐᖁᖓᔪᓕᕆᔨᑦ 
ᐃᑲᔪᖁᓐᓇᓂᐊᖅᑐᖅ ᑕᒪᐅᓇ. 

 

C.3.6. ᐃᒥᐊᓗᐃᑦ, ᐋᖓᔮᕐᓇᖅᑐᑦ ᐊᒻᒪᓗ ᖁᑭᐅᑎᑦ, ᐃᒪᐃᑦᓴᕆᐊᓖᑦ, 
ᑎᓕᓯᔾᔪᑎᒃᑯᑦ, ᓴᒃᑯᑕᐅᔭᕆᐊᓖᑦ ᒐᕙᒪᑐᖃᒃᑯᑦ 
ᑭᒡᒐᖅᑐᐃᔨᖏᓐᓄᑦ. ᓴᒃᑯᑕᐅᓂᐊᖅᑐᑦ ᐸᓖᓯᒃᑯᓐᓄᑦ 
ᑲᒪᖏᔭᐅᓂᐊᕐᒪᑕ. 

 

C.3.7. ᐅᑎᖅᑎᑕᐅᓇᓱᐊᖅᓯᒪᓐᖏᑦᑐᑦ ᑮᓇᐅᔭᑦ ᐅᕝᕙᓗ 
ᑮᓇᐅᔭᕈᕈᓐᓇᖅᑐᑦ ᓴᒃᑯᑕᐅᓂᐊᖅᑐᑦ ᖃᒃᑯᓂᖓᑐᐃᓐᓇᖅ 
ᓴᐳᔾᔨᔨᒧᑦ. 

 

C.3.8. ᐅᑎᖅᑎᑕᐅᓇᓱᐊᖅᓯᒪᓐᖏᑦᑐᑦ ᓇᓗᓇᐃᕈᑎᒃᓴᑦ 
ᐊᑭᖃᕈᓐᓇᖏᑦᑐᑦ ᓱᕋᒃᑕᐅᔪᓐᓇᖅᑐᑦ ᑎᓕᓯᔾᔪᑕᐅᓗᑎᒃ 
ᑐᖁᖓᔪᓕᕆᔨᖁᑎᖓᓄᑦ ᐊᖏᔪᖅᑳᖓᑕ ᑐᖁᖓᔪᓕᕆᔨᑦ. 

 

C.3.9. ᐃᓘᓐᓇᖏᓐᓂ ᑲᒪᒋᔭᐅᔪᓂ, ᐃᒋᑕᐅᓂᖏᑦ ᓇᓗᓇᐃᕈᑎᒃᓴᑦ 
ᑎᑎᕋᖅᑕᐅᔭᕆᐊᓖᑦ ᑎᑎᖅᑲᖁᑎᖏᓐᓂ. 

ᖃᐅᔨᓴᕐᓂᒃᑯᑦ ᐱᔨᑦᓯᕈᑎᑦ 
ᐃᓚᖓ 2 

 
ᖃᐅᔨᓴᕐᓂᕐᒧᑦ ᐱᓕᕆᐊᒃᓴᖓ - ᐊᕕᒃᓯᒪᓂᖓ 1 

ᑎᒥᒥᒃ ᓅᑦᓯᓂᖅ - ᐃᓚᕈᓯᖓ C.4. 
 

_______________________________________________ 
 
ᑐᑭᓕᐅᕈᑎᖓ: ᑐᖁᖓᔪᓕᕆᔨ ᑲᒪᔨᐅᕗᖅ ᐱᔪᓐᓇᕐᓂᖃᖅᑐᓂ ᓅᑕᐅᖁᓗᒍ 

ᑎᒥ ᑐᖁᖓᔪᖅ ᓇᑭᑐᐃᓐᓇᖅ. 
 
 

ᐱᔪᓐᓇᐅᑎᖓ: ᑐᖁᖓᔪᓕᕆᓂᕐᒧᑦ ᒪᓕᒐᖅ, ᐊᕕᒃᓯᒪᓂᖓ 9(1)(a), 

ᐊᕕᒃᓯᒪᓂᖓ 18 
 

ᐱᐅᓯᖓ: 
 

C.4.1. ᐱᑐᐃᓐᓇᐃᔭᖅᑐᖃᖅᑎᓪᓗᒍ ᑎᒥ ᓅᑕᐅᓂᐊᕐᓗᓂ 
ᑐᖁᕕᒥᓂᖓᓂᑦ, ᑐᖁᖓᔪᓕᕆᔨ ᓇᓗᓇᐃᖅᓯᓯᒪᔭᕆᐊᓕᒃ ᑎᒥ 
ᐊᐅᓚᑕᐅᓗᐊᓐᖏᒃᑲᓗᐊᕐᒪᖔᑦ ᐊᔪᕐᓇᖏᑉᐸᑦ. 

 

C.4.2. ᐃᓘᓐᓇᑎᒃ ᐊᓐᓄᕌᑦ ᐲᖅᑕᐅᔪᒃᓴᐅᓐᖏᓚᑦ, ᑭᓯᐊᓂᓕ, 
ᐱᕋᔭᖕᓂᒃᑰᖓᑎᓐᓇᒍ ᐊᑭᖃᕈᓐᓇᖅᑐᑦ ᒪᑯᐊ ᑮᓇᐅᔭᒃᑯᕖᑦ, 
ᑕᓕᐊᑦ, ᐱᐅᓴᐅᑎᑦ ᐊᓯᖏᓪᓗ ᑐᓂᔭᐅᔪᓐᓇᖅᑐᑦ ᐸᓖᓯᒃᑯᓐᓄᑦ 
ᖃᓂᓛᒧᑦ ᕿᒪᒃᑕᒧᑦ ᑐᕌᕐᓂᐊᑎᓪᓗᒍ. 

 

C.4.3. ᑐᒥ (ᕆᕋᔭᖕᓂᒃᑰᓐᖏᑐᒃᑯᑦ) ᐊᐅᓪᓚᖅᑎᑕᐅᓂᐊᖅᑎᓪᓗᒍ 
ᑕᐃᔭᐅᓯᒪᔪᒧᑦ ᐃᓂᒧᑦ ᑐᖁᖓᓕᖅᑎᓪᓗᒍ 
ᖃᐅᓴᖅᑕᐅᕕᒋᓂᐊᖅᑕᖓᓄᑦ, ᓄᓇᕗᒥ ᑐᖁᖓᔪᓕᕆᔾᔪᑎᑦ 
ᑲᒪᔨᐅᓂᐊᖅᐳᑦ ᐊᑭᓕᕆᐊᓕᖕᓂᒃ ᓅᑕᐅᓂᖓᓄᑦ ᑎᒥᐅᑉ 
ᐊᐅᓪᓚᖅᑎᑕᐅᕕᒋᔭᕆᐊᓕᖓᓄᑦ. 

 

C.4.4. ᐱᕕᒃᓴᖃᖅᑎᑕᐅᒐᓗᐊᖅᑎᓪᓗᒋᑦ ᐊᔾᔨᒌᓐᖏᑦᑐᑦ 
ᖃᓄᐃᓐᓂᐅᕙᒃᑐᑦ, ᓄᓇᕗᒥ ᑐᖁᖓᔪᓕᕆᔾᔪᑎᑦ ᑲᒪᔨᐅᕗᑦ 

ᐊᑭᓕᖅᑕᐅᔭᕆᐊᓕᖕᓄᑦ ᐅᑎᖅᑎᑕᐅᓂᖓᓄᑦ ᑎᒥᐅᑉ 
ᖃᐅᔨᒪᔭᐅᔪᒥᑦ ᐃᓂᒋᔭᖓᓂᑦ. 

 

C.4.5. ᐊᔾᔨᐅᖏᑦᑐᒃᑯᑦ ᐊᑭᓕᐅᑕᐅᔭᕆᐊᓖᑦ (ᖁᓛᒎᓕᒃᑯᑦ, 
ᖃᖓᑕᓲᒃᑯᑦ, ᐊᖅᑲᐅᒪᔫᖅᑎᑎᒍᑦ) ᐊᖏᖅᑕᐅᖅᑳᕆᐊᓖᑦ 
ᐊᖏᔪᖅᑳᖓᓐᓄᑦ ᑐᖁᖓᔪᓕᕆᔨᑦ. 

 

C.4.6. ᐱᕋᔭᒃᕕᒥᓂᐅᑉ ᐃᓂᖓᓂ, ᑐᖁᖓᔪᓕᕆᔨ ᑲᒪᔨᐅᓂᐊᖅᑐᖅ 
ᓅᑕᐅᓂᖓᓂᒃ ᑎᒥᐅᑉ ᐃᓚᖃᕐᓗᓂ ᐸᓖᓯᓂᒃ. ᐸᓖᓯᒃᑯᑦ 
ᐊᐃᑉᐸᖃᓲᑦ ᑎᒥᒥᒃ ᑐᖁᖓᔪᒃᑯᕕᖕᒧᑦ ᐅᕝᕙᓗ 
ᐃᓂᒋᓂᐊᖅᑕᖓᓄᑦ. 

 

C.4.7. ᐃᖅᑲᐅᓚᐃᓐᓇᕐᓗᒋᑦ ᐱᕙᓪᓕᐊᔪᓕᕆᔨᑦ 
ᐊᑐᐃᓐᓇᐅᖏᓐᓇᕐᓂᖓᑦ, ᑐᖁᖓᔪᓕᕆᔨ 
ᓇᓗᓇᐃᖅᓯᓯᒪᔭᕆᐊᓕᒃ ᑲᔾᔮᓇᓐᖏᑐᒃᑯᑦ 
ᑲᒪᒋᔭᐅᓕᓐᖏᒃᑲᓗᐊᕐᒪᖔᑦ ᑐᖁᖓᔪᖅ ᐃᓂᖏᔭᐅᔪᒥᒃ 
ᖃᐅᔨᓴᕐᓗᓂ ᐊᒻᒪᓗ ᑎᒥᐅᔪᖅ ᓅᑎᑕᐅᓕᖅᑎᓪᓗᒍ. 

ᖃᐅᔨᓴᕐᓂᒃᑯᑦ ᐱᔨᑦᓯᕈᑎᑦ 
ᐃᓚᖓ 2 

 
ᖃᐅᔨᓴᕐᓂᕐᒧᑦ ᐱᓕᕆᐊᒃᓴᖓ - ᐊᕕᒃᓯᒪᓂᖓ 1 

ᑐᓴᖅᑎᑦᓯᓂᖅ ᑐᖁᔾᔪᒻᒥᒃ - ᐃᓚᕈᓯᖓ D 
__________________________________________ 

 
ᑐᑭᓕᐅᕈᑎᖓ: ᓇᓗᓇᐃᖅᓯᓂᖅ ᑐᖁᔪᒥᒃ ᓇᓗᓇᐃᖅᓯᓂᑐᐃᓐᓇᐅᕗᖅ 

ᑐᖁᔪᖃᓚᐅᕆᐊᖓ. ᑖᓐᓇᓗ ᐱᒋᐊᕈᑕᐅᕗᖅ ᑎᒍᓯᓂᕆᔭᖓᓂᒃ 
ᑐᖁᖓᔪᓕᕆᔨᐅᑉ ᑲᒪᒋᓂᐊᖅᑕᖓᓄᑦ. 

 

ᐱᔪᓐᓇᐅᑎᖓ: ᑐᖁᖓᔪᓕᕆᓂᕐᒧᑦ ᒪᓕᒐᖅ, ᐊ(ᒃᓯᒪᓂᖓ 8(1)(2)(3), 

ᐊᕕᒃᓯᒪᓂᖓ 9(1) 
 

ᐱᐊᓯᖓ:  
 

D.1. ᐃᓘᓐᓇᑎᒃ ᑐᖁᔪᑦ, ᐃᓚᒋᔭᐅᓪᓗᑎᒃ ᑐᖁᖓᔪᓕᕆᔨᐅᑉ ᑲᒪᒋᔭᖏᑦ, 
ᐃᒪᐃᑦᓴᕆᐊᖃᖅᐳᑦ, ᐊᔪᕐᓇᖏᑉᐸᑦ, ᓘᒃᑖᒧᑦ ᓇᓗᓇᐃᖅᑕᐅᓗᑎᒃ ᐅᕝᕙᓗ 
ᐋᓐᓂᐊᓯᐅᖅᑎᒧᑦ. ᑕᒪᓐᓇ ᐊᔪᕐᓇᑎᓪᓗᒍ ᑐᖁᖓᔪᓕᕆᔨ ᓇᓗᓇᐃᖅᓯᔪᓐᓇᖅᑐᖅ 
ᑐᖁᓂᐅᔪᒥᒃ. 
 

D.2. ᑕᐃᒪᐃᖏᓐᓇᕆᐊᖃᓐᖏᑦᑐᖅ ᓘᒃᑖᖅ ᐅᕝᕙᓗ ᐋᓐᓂᐊᓯᐅᖅᑎ 
ᐅᐸᒃᓗᓂ ᑐᖁᕕᐅᔪᒥᓂᕐᒧᑦ ᓇᓗᓇᐃᖅᓯᓂᐊᕐᓗᓂ 
ᑐᖁᔪᖃᓚᐅᕆᐊᖓ. ᑐᓴᖅᑎᓯᔾᔪᑎᑦ ᓇᓗᓇᐃᖅᑕᐅᔪᓐᓇᖅᑐᑦ 
ᑐᖁᖓᔪᒃᑯᕕᖕᒥ, ᐃᓂᒋᔭᐅᑎᑕᐅᔪᒥ, ᐋᓐᓂᐊᕕᖕᒥ ᓄᓇᓕᖕᒥ 
ᐅᕝᕙᓗ ᐋᓐᓂᐊᕕᖕᒥ ᐊᑲᐅᓂᖅᓴᐅᒃᐸᑦ. 

 

D.3. ᖃᖓᐅᓂᖓ ᐊᒻᒪᓗ ᐅᓪᓗᖓ ᑐᖁᕕᐅᑉ ᓇᓗᓇᖅᑎᓪᓗᒍ, 
ᐅᓪᓗᖓ ᐊᒻᒪᓗ ᖃᖓᐅᓂᖓ ᓇᓗᓇᐃᖅᑕᐅᓂᖓᑕ 
ᑐᖁᓂᖓᑕ ᑎᑎᕋᖅᑕᐅᔭᕆᐊᓕᒃ. ᐊᒻᒪᓗ ᑎᑎᕋᖅᑕᐅᓂᖓ 
ᓱᓕᔪᕆᔭᐅᑉ ᖃᖓᐅᓚᐅᕆᐊᖓ ᐅᓪᓗᖓ ᐊᒻᒪᓗ ᖃᖓᐅᓂᖓ 
ᑐᖁᓂᖓᑕ ᓇᓗᓇᐃᖅᑕᐅᔭᕆᐊᓕᒃ ᖃᐅᔨᓴᕐᓂᐅᔪᒃᑯᑦ. 

D.4. ᐃᒪᐃᑎᓪᓗᒍ ᑐᖁᖓᔪᓕᕆᔨ ᐱᔪᓐᓇᑎᓐᓇᒍ ᓇᓗᓇᐃᕈᑎᒃᓴᒥᒃ 
ᐅᓪᓗᖓᓄᑦ ᐊᒻᒪᓗ ᓇᒦᓐᓂᕆᔭᖓᓄᑦ ᑐᖁᕕᐅᑉ 
ᖃᓄᐃᒋᔭᐅᔾᔮᖏᑦᑐᖅ ᑕᐃᔭᐅᑎᓪᓗᒍ ᑐᖁᕕᒥᓂᐅᓂᕋᖅᑕᐅᓗᓂ 
ᐅᓇᐅᓗᓂ ᑎᒥᐅᑉ ᓇᓂᔭᐅᕕᒋᔭᖓ. ᐅᓪᓗᖓ ᑐᖁᓂᖓᑕ 
ᓇᓗᓇᐃᖅᑕᐅᓂᕆᓂᐊᖅᑐᓂᐅᒃ ᑐᖁᕕᖓᑕ. 

ᖃᐅᔨᓴᕐᓂᒃᑯᑦ ᐱᔨᑦᓯᕈᑎᑦ 
ᐃᓚᖓ 2 

 
ᖃᐅᔨᓴᕐᓂᕐᒧᑦ ᐱᓕᕆᐊᒃᓴᖓ - ᐊᕕᒃᓯᒪᓂᖓ 1 

ᓴᒃᑯᐃᓂᖅ ᑎᒥᒥᒃ - ᐃᓚᕈᓯᖓ E 
 

_______________________________________________ 
 
 
ᑐᑭᓕᐅᕈᑎᖓ: ᑐᖁᖓᔪᓕᕆᔨᐅᑉ ᐱᓯᒪᒃᓯᔨᐅᓂᖓ ᑎᒥᒥᒃ ᓄᖅᑲᓂᐊᖅᑐᖅ 

ᑐᖁᖓᔪᓕᕆᔨ ᓈᒻᒪᒃᓴᓕᖅᑲᑦ ᑎᒥ 
ᐊᑐᐃᓐᓇᐅᔭᕆᐊᖃᕈᓐᓃᕆᐊᖓ ᖃᐅᔨᓴᖅᑕᐅᓂᐅᔪᒥ 
ᑭᓇᐅᓂᖓᓄᑦ ᓇᓗᓇᐃᖅᑕᐅᓇᓱᐊᖅᑎᓪᓗᒍ. 

 

ᐱᐅᓯᖓ:  
 

E.1. ᑐᖁᖓᔪᓕᕆᔨ ᓇᓗᓇᐃᖅᓯᓯᒪᔭᕆᐊᓕᒃ ᓘᒃᑖᓄᑦ 
ᖃᐅᔨᓴᖅᑕᐅᑲᓐᓂᕆᐊᖃᕈᓐᓃᕆᐊᖓ ᓴᒃᑯᓚᐅᓐᖏᓪᓗᒍ ᑎᒥ. 

 

E.2. ᐱᕋᔭᖕᓂᒃᑯᑦ ᑲᒪᒋᔭᐅᑎᓪᓗᒋᑦ ᑐᖁᖓᔪᓕᕆᔨ 
ᑐᕌᖅᑕᕐᕕᐅᓂᐊᖅᑐᖅ ᓴᒃᑯᑕᐅᓂᖓᓄᑦ ᑎᒥᐅᑉ ᐸᓖᓯᓄᑦ. 

 

E.3. ᓯᕗᓂᐊᒍᑦ ᑐᖁᖓᔪᓕᕆᔨᐅᑉ ᓴᒃᑯᐃᓂᖓᑕ ᑎᒥᒥᒃ, 
ᓇᓗᓇᐃᖅᓯᔭᕆᐊᓕᒃ ᑭᖑᓪᓕᖅᐸᐅᓕᖅᑐᒥᒃ 
ᓴᒃᑯᐃᓂᕆᓂᐊᖅᑕᒥᓂᒃ ᐃᒪᐃᑦᑑᒐᔪᒃᑯᑎᒃ: 

 
1) ᖃᓂᒋᓛᖓ ᐃᓚᖓ 
2) ᐃᓄᓕᕆᔨᒃᑯᑦ 
3) ᐃᓗᕕᕋᒃᓴᓂᒃ ᑲᒪᕕᖕᒧᑦ ᐱᔭᕆᐊᖃᖅᐸᑦ 
4) ᐊᔪᕆᖅᓱᐃᔨ ᐅᕝᕙᓗ ᐃᒃᓯᕋᕐᔪᐊᖅ. 

E.4. ᑐᖁᖓᔪᓕᕆᔨ ᓇᓗᓇᐃᖅᓯᓯᒪᔭᕆᐊᓕᒃ ᑕᐃᓐᓇ ᓘᒃᑖᒧᑦ 
ᓇᓗᓇᐃᒃᑯᑕᖅ ᑐᖁᓂᖓᓄᑦ (ᑕᓕᖅᐱᐊᓂ ᐊᑎᓕᐅᕈᑕᐅᔫᑉ 
ᑐᖁᔪᒧᑦ) ᑕᑕᑎᕐᓗᓂᐅᒃ. 

 

E.5. ᑎᒥ ᐱᓚᒃᑐᖅᑕᐅᔭᕆᐊᖃᖅᐸᑦ ᐊᒻᒪᓗ ᑐᖁᖓᔪᖅ 
ᐅᓗᕕᖅᑕᐅᒃᐸᑦ ᓄᓇᕘᑉ ᓯᓚᑖᓂ, ᑐᖁᖓᔪᓕᕆᔨ 
ᓇᓗᓇᐃᖅᓯᓯᒪᔭᕆᐊᓕᒃ ᐃᓗᕕᕈᓐᓇᐅᑦ ᐊᒻᒪᓗ ᐊᔾᔨᖓ 
ᑎᑎᕋᖅᑕᐅᓂᖓᑕ ᑐᖁᓚᐅᕆᐊᖓ ᐃᓚᒋᔭᐅᒐᓗᐊᕐᒪᖔᖅ 
ᐊᓯᖏᓐᓄᑦ ᐸᐃᑉᐹᓄᑦ ᐱᑕᖃᕆᐊᖃᖅᑐᓄᑦ ᐊᒻᒪᓗ 
ᑲᑎᒪᓗᓂᐅᒃ ᑎᒥᐅᑉ. 

 
 

E.6. ᓄᓇᕘᒥᓕ ᑕᐃᒪᐃᑉᐸᖕᒪᑕ ᐊᓯᖏᓐᓂ ᑲᑎᑎᑕᐅᓯᒪᓇᑎᒃ 
ᐊᐃᑉᐸᕇᒃᐸᖕᒪᑕ. ᐊᖏᖃᑎᒌᒃᑐᖃᓐᖏᑉᐸᑦ ᑎᒥ ᓇᒥ 
ᐃᓗᕕᖅᑕᐅᓂᐊᕐᒪᖔᑦ ᐅᕝᕙᓗ ᖃᓄᐃᑦᑐᒃᑯᑦ 
ᐃᓗᕕᖅᑕᐅᓂᐊᕐᒪᖔᑦ, ᑐᖁᖓᔪᓕᕆᔨ ᐃᓯᒪᒃᓰᓇᕐᓂᐊᖅᑐᖅ 
ᑐᖁᖓᔪᒥᒃ ᐊᐃᕙᐅᑕᐅᔪᖅ ᐋᖅᑭᓚᐅᓐᖏᓐᓂᖓᓂ. ᑕᑯᓗᒍ 
ᐅᐃᒍ ᒪᓕᒐᖅᑎᒍᑦ ᐃᓱᒪᒋᔭᐅᔪᑦ. 

ᖃᐅᔨᓴᕐᓂᒃᑯᑦ ᐱᔨᑦᓯᕈᑎᑦ 
ᐃᓚᖓ 2 

 
ᖃᐅᔨᓴᕐᓂᕐᒧᑦ ᐱᓕᕆᐊᒃᓴᖓ - ᐊᕕᒃᓯᒪᓂᖓ 1 

ᖃᐅᔨᒃᑲᐃᔾᔪᑎᑦ ᑐᖁᔪᓄᑦ ᐊᖏᔪᖅᑳᖓᓐᓄᑦ ᑐᖁᖓᔪᓕᕆᔨᑦ- 
ᐃᓚᕈᓯᖓ F 

 ______________________________________________ 
 
ᑐᑭᓕᐅᕈᑎᖓ: ᑐᑭᓯᒋᐊᕈᑎᒃᓴᑦ ᐃᓘᓐᓇᖏᓐᓄᑦ ᑐᖁᔪᓄᑦ ᐅᖃᐅᓯᕆᔭᐅᔪᑦ 

ᑐᖁᖓᔪᓕᕆᔨᒧᑦ ᑐᓴᖅᑕᐅᑎᑕᐅᔭᕆᐊᓖᑦ ᐊᖏᔪᖅᑳᖓᓐᓄᑦ 
ᑐᖁᖓᔪᓕᕆᔨᑦ. 

 
ᐱᔪᓐᓇᐅᑎᖓ: ᑐᖁᖓᔪᓕᕆᓂᕐᒧᑦ ᒪᓕᒐᖅ, ᐊᕕᒃᓯᒪᓂᖓ 10(1) 
 

ᐱᐅᓯᖓ:  

     F.1. ᑐᖁᖓᔪᓕᕆᔨ ᐅᓂᒃᑲᐅᓯᖃᕐᓂᐊᖅᑐᖅ ᐃᓘᓐᓇᖏᓐᓂᒃ 
ᐅᖃᐅᑕᐅᓯᒪᔪᓂᒃ ᑐᖁᓂᐅᔪᓂᒃ ᐊᖏᔪᖅᑳᖓᓐᓄᑦ ᑐᖁᖓᔪᓕᕆᔨᑦ 
ᐱᔪᓐᓇᖅᓯᑐᐊᕈᓂ ᑭᖑᕙᓯᓐᖏᓪᓗᓂ. 

 

F.2. ᐅᑯᐊᖑᓂᐊᖅᑐᑦ ᑐᑭᓯᒋᐊᕈᑎᒃᓴᑦ ᒥᑭᔫᒐᓗᐊᑦ ᑭᓯᐊᓂ 
ᐃᓐᖏᑦᑑᔭᕆᐊᖃᓐᖏᑦᑐᑦ: 

 
1. ᑐᖁᖓᔪᓕᕆᔨᐅᑉ ᐊᑎᖓ 
 
2. ᑐᖁᔪᒥᓂᐅᑉ ᐊᑎᖓ ᐃᓘᓐᓇᓂ 

 
3. ᐃᓅᓕᕐᕕᖓ ᐊᒻᒪᓗ ᐊᕐᓇᐅᓂᖓ/ᐊᖑᑕᐅᓂᖓ 

 
4. ᐅᓪᓗᖓ ᑐᖁᑎᓪᓗᒍ 

 
5. ᓄᓇᒐ ᑐᖁᕕᖓᑕ 

 
6. ᐱᓕᕈᕕᒃ ᐅᕝᕙᓗ ᐃᓄᒃ ᐅᖃᐅᓯᓕᒃ ᑐᖁᖓᔪᓕᕆᔨᒧᑦ 
 
7. ᖃᓄᐃᓐᓂᐅᓯᒪᔪᑦ (ᓇᐃᓈᕐᓗᒍ ᐊᓐᓂᐊᒨᖅᑲᑦ ᐅᕝᕙᓗ ᓘᒃᑖᒧᑦ 

ᐊᑭᓕᐅᖅᑕᐅᒃᐸᑦ ᑐᖁᓂᖓᑕ ᑎᑎᕋᖅᑕᐅᓂᖓᓂᒃ). 
 



 33   
  

 

ᖃᐅᔨᓴᕐᓂᒃᑯᑦ ᐱᔨᑦᓯᕈᑎᑦ 
ᐃᓚᖓ 2 

 
ᖃᐅᔨᓴᕐᓂᕐᒧᑦ ᐱᓕᕆᐊᒃᓴᖓ - ᐊᕕᒃᓯᒪᓂᖓ 1 

ᑎᒥᐅᑉ ᖃᐅᔨᓴᖅᑕᐅᓂᖓ - ᐃᓚᕈᓯᖓ G 
 

_______________________________________________ 
 
 
ᑐᑭᓕᐅᕈᑎᖓ: ᓘᒃᑖᑎᒍᑦ ᖃᐅᔨᔭᐅᔪᖅ ᑐᖁᔾᔪᑎᖓ ᓇᓗᓇᐃᖅᑕᐅᓂᐊᖅᑐᖅ 

ᑎᒥᐅᑉ ᐱᓚᒃᑐᖅᑕᐅᓂᖓᒍᑦ. ᑕᒪᓐᓇᓗ ᐱᔭᕿᐊᖃᓲᖅ 
ᐱᔾᔪᑎᖓ ᐊᒻᒪᓗ ᖃᓄᖅ ᑐᖁᓚᐅᕐᓂᖓ ᐊᓯᐊᒍᑦ 
ᖃᐅᔨᔭᐅᔪᓐᓇᑎᓐᓇᒍ. ᑎᒥᒥᒃ ᐱᓚᒃᑐᐃᓂᖅ 
ᐊᖅᑯᑎᒋᔭᐅᔪᓐᓇᕐᒥᔪᖅ ᓇᓗᓇᐃᖅᑕᐅᓇᓱᐊᖅᑎᓪᓗᒍ 
ᑭᓇᐅᓂᕆᔭᖓ ᑐᖁᖓᔫᑉ. 

 

ᐱᔪᓐᓇᐅᑎᖓ: ᑐᖁᖓᔪᓕᕆᓂᕐᒧᑦ ᒪᓕᒐᖅ, ᐊᕕᒃᓯᒪᓂᖓ 14 
 

ᐱᐅᓯᖓ:  
 

G.1. ᑎᒥᒥᒃ ᐱᓚᒃᑐᐃᓂᐊᖅᑐᑦ ᑐᖁᔾᔪᑎᒥᓂᖓ ᐊᓯᐊᒍᑦ 
ᓇᓗᓇᐃᖅᑕᐅᔪᓐᓇᑎᓐᓇᒍ (ᓲᕐᓗ ᖃᐅᔨᒋᐊᖅᑕᐅᓗᑎᒃ ᓘᒃᑖᓄᑦ 
ᑲᒪᒋᔭᐅᔾᔪᑎᒥᓂᖏᑦ ᐅᖃᖃᑎᒋᓗᒍ ᓘᒃᑖᖅ ᐅᕝᕙᓗ 
ᐃᓚᒋᔭᐅᔪᑦ ᐋᓐᓂᐊᒋᓚᐅᖅᑕᖏᓐᓂᒃ ᐱᔾᔪᑎᖃᕐᓗᑎᒃ, 
ᐃᑯᐊᓚᒃᑯᑦ ᑐᖁᔪᑦ, ᐅᕝᕙᓗ ᐃᒫᒎᖅᑐᑦ). 

 

G.2. ᐃᓘᓐᓇᖓᒍᑦ ᑎᒥ ᐱᓚᒃᑐᖅᑕᐅᓂᐊᖅᑐᖅ ᑭᓯᐊᓂ 
ᐃᓚᐃᓐᓇᖓᒍᑦ ᖃᐅᔨᓴᖁᔨᔪᖃᖅᑎᓪᓗᒍ. 

 

G.3. ᑎᒥᓂᒃ ᐱᓚᒃᑐᐃᓂᐅᔪᑦ ᐱᔾᔪᑎᓗᒍ ᑐᖁᖓᔪᓕᕆᔨ 
ᑲᔪᓯᑎᑕᐅᔭᕆᐊᖃᖅᑐᑦ ᖃᐅᔨᓴᖅᑎᒻᒪᕆᖕᓄᑦ ᑎᒥᓂᒃ. 

 

G.4. ᑲᖐᒋᔭᑦ ᐅᓄᐊᖅᑕᒥᓂᐅᔭᕆᐊᖏᑕ ᐊᒻᒪᓗ 
ᐃᓅᔪᓐᓃᖅᑎᑕᒥᓂᐅᒃᔭᕆᐊᖏᑕ ᑲᒪᖏᔭᐅᓂᐊᖅᑐᑦ 
ᖃᐅᔨᓴᖅᑎᓄᑦ ᐱᓚᒃᑐᐃᔨᓄᑦ. 

G.5. ᑎᒥᒥᒃ ᐱᓚᒃᑐᐃᓂᐅᔪᑦ ᑲᔪᓯᑎᑕᐅᓂᐊᖅᑐᑦ ᐃᓂᖃᕐᓗᑎᒃ 
ᐊᖏᖅᑕᐅᓯᒪᔪᒥᒃ ᐊᖏᔪᖅᑳᖓᑕ ᑐᖁᖓᔪᓕᕆᔨᑦ. 

 

G.6. ᑎᒥᒥᒃ ᖃᐅᔨᓴᖅᑎ ᑐᓂᓯᓂᐊᖅᑐᖅ ᐊᖏᔪᖅᑳᖓᓐᓄᑦ 
ᑐᖁᖓᔪᓕᕆᔨᑦ ᓇᓗᓇᐃᔭᖅᓯᒪᔪᒥᒃ ᐅᓂᒃᑳᒥᒃ ᖃᐅᔨᔭᖏᓐᓂᒃ 
ᐱᓚᒃᑐᐃᔨᐅᑉ. ᐊᖏᔪᖅᑳᖓᑦ ᑐᖁᖓᔪᓕᕆᔨᑦ 
ᐊᐅᓪᓚᑎᑦᓯᓂᐊᖅᑐᖅ ᐊᔾᔨᖏᓐᓂᒃ ᑐᖁᖓᔪᓕᕆᔨᒧᑦ ᐊᒻᒪᓗ 
ᐊᓖᓯᒃᑯᓐᓄᑦ. ᓴᓇᔭᐅᒋᐊᓐᖓᖅᓯᒪᔪᖅ ᐃᓕᓯᒪᓂᐊᖅᑐᖅ 
ᑎᑎᖅᑲᖏᓐᓂ ᑲᒪᒋᔭᐅᑉ. 

 

G.7. ᐱᒍᓂ ᐱᓚᒃᑐᐃᔫᑉ ᑐᖁᖓᔪᒥᒃ ᐅᓂᒃᑳᒥᒃ ᑐᖁᖓᔪᓕᕆᔨ 
ᐅᖃᐅᔾᔨᓂᐊᖅᑐᖅ ᐃᓚᒋᔭᐅᔪᓂᒃ ᐱᓗᒋᑦ ᖃᐅᔨᔭᐅᔪᑦ ᐊᒻᒪᓗ 
ᑐᑭᓯᒋᐊᕐᓗᓂ ᐅᖃᐅᓯᖃᕈᒪᓂᐊᕐᒪᖔᑕ. ᐅᖃᐅᓯᖃᕈᒪᒃᐸᑕ, 
ᓄᓇᓕᖕᒥ ᐋᓐᓂᐊᓯᐅᖅᑎ ᐅᕝᕙᓗ ᓘᒃᑖᖅ ᑐᒃᓯᕋᖅᑕᐅᔪᒃᓴᐅᕗᑦ 
ᐃᑲᔪᖁᔭᐅᓗᑎᒃ. ᐱᒻᒪᕆᐅᕗᖅ ᑕᒪᒃᑯᐊ ᑐᓴᕆᐊᓖᑦ 
ᐅᖃᐅᔾᔭᐅᔭᕆᐊᖃᖅᐳᑦ ᑐᖁᔾᔪᑕᐅᓚᐅᖅᑐᒥᒃ. 

 

G.8. ᑎᒥᒥᒃ ᐱᓚᒃᑐᐃᔫᑉ ᐅᓂᒃᑳᖓ ᓴᖅᑮᓯᒪᒃᐸᑦ ᑭᓇᐅᓂᖓᓄᑦ 
ᐅᕝᕙᓗ ᓯᕗᓕᖏᓐᓃᖔᖅᑐᓂᒃ ᐊᑲᐃᓪᓕᐅᕈᑎᓂᒃ 
ᐊᖏᔪᖅᑳᖓᑦ ᑐᖁᖓᔪᓕᕆᔨᑦ ᐅᖃᐅᔾᔨᓂᐊᖅᑐᖅ 
ᑐᖁᖓᔪᓕᕆᔨᒥᒃ ᐊᒻᒪᓗ ᐊᐱᕆᓗᓂᒋᑦ ᐅᖃᐅᔾᔨᖁᓗᒋᑦ 
ᐃᓚᖏᓐᓂᒃ. 

ᖃᐅᔨᓴᕐᓂᒃᑯᑦ ᐱᔨᑦᓯᕈᑎᑦ 
ᐃᓚᖓ 2 

 

ᖃᐅᔨᓴᕐᓂᕐᒧᑦ ᐱᓕᕆᐊᒃᓴᖓ - ᐊᕕᒃᓯᒪᓂᖓ 1 
ᑎᒥᒥᒃ ᐃᑦᓯᓯᐅᕆᓂᖅ - ᐃᓚᕈᓯᖓ H 

_______________________________________________ 
ᑐᑭᓕᐅᕈᑎᖓ: ᑎᒥᐅᑉ ᐃᑦᓯᖏᑎᒍᑦ ᖃᐅᔨᓴᕐᓗᓂ ᑲᔪᓯᑎᑕᐅᕙᒃᐳᖅ 

ᐃᓘᓐᓇᑲᓴᖏᓐᓂ ᑲᒪᒋᔭᐅᔪᓂ. ᐃᑦᓯᓯᐅᕆᓂᖅ ᑲᔪᓯᑎᑕᐅᖏᓐᓇᖅᑐᖅ 
ᑎᒥ ᐱᓚᒃᑐᖅᑕᐅᑎᓪᓗᒍ. ᑭᓯᐊᓂᓕ, ᑲᔪᓯᔪᓐᓇᕆᓪᓗᓂ ᐊᒻᒪᓗ 
ᑲᔪᓯᑎᑕᐅᔪᒃᓴᐅᓪᓗᓂ ᑎᒥ ᐱᓚᒃᑐᖅᑕᐅᓂᐊᓐᖏᒃᑲᓗᐊᖅᑎᓪᓗᒍ. 
ᖃᐃᔨᓴᕐᓂᐅᔪᖅ ᑐᑭᓯᓇᓱᐊᕈᑕᐅᓂᐊᓐᖏᑦᑑᒐᓗᐊᖅ ᑐᖁᔾᔪᑎᒥᓂᕐᒥᒃ, 
ᓴᖅᑮᒃᑲᔪᖕᒪᑦ ᐱᔾᔪᑕᐅᖃᑕᐅᓚᐅᖅᑐᒥᒃ. 

 
ᐱᔪᓐᓇᐅᑎᖓ: ᑐᖁᖓᔪᓕᕆᓂᕐᒧᑦ ᒪᓕᒐᖅ, ᐊᕕᒃᓯᒪᓂᖓ 14 
 

ᐱᐅᓯᖓ:  
 

H.1. ᐃᑦᓯᓯᐅᕆᓂᖅ ᑲᔪᓯᔭᕆᐊᖃᓲᖅ ᑐᖁᔪᖃᖅᑎᓪᓗᒍ ᐅᑯᐊᖑᓂᐊᖅᑐᑦ 
ᐃᓚᖓᑎᒍᑦ: 

 
a) ᑐᖁᖓᔪᓕᕆᔨᐅᑉ ᖃᐅᔨᓴᕐᓂᖓ ᓇᓗᓇᐃᖅᓯᒃᐸᑦ 

ᐃᒥᐊᓗᖕᒥᒃ/ᐋᖓᔮᕐᓇᖅᑐᒥᒃ ᐃᑲᓚᖃᓚᐅᕐᒪᖔᑦ ᑐᖁᔾᔪᑎᖓ, 
ᓲᕐᓗ ᐃᒥᐊᓗᒃᑎᐅᓗᐊᖅᓯᒪᒃᐸᑦ, ᐋᖓᔮᕐᓇᖅᑐᓂᒃ 
ᐊᑐᕐᓂᓗᒃᑎᐅᒃᐸᑦ, ᐃᒻᒥᓃᕋᓱᐊᖃᑦᑕᖅᓯᒪᒃᐸᑦ, ᐃᒥᐊᓗᓚᐅᖅᐸᑦ 
ᐅᕝᕙᓗ ᐋᖓᔮᕐᓇᑐᖅᑐᓚᐅᖅᐸᑦ ᑐᖁᓚᐅᓐᖏᓯᐊᖅᑐᓂ. 

 

b) ᓄᓇᓯᐅᑎᒃᑯᑦ ᐱᕐᕈᓗᐊᕿᔪᑦ. 
 

c) ᑲᖐᒋᔭᐅᒃᐸᑦ ᓄᓇᓯᐅᑎᐅᑉ ᐳᔪᖓᓄᑦ ᑐᖁᓚᐅᕆᐊᖓ. 
 

d) ᐃᑯᒪᒧᑦ, ᐃᒫᒍᑦ ᐋᖓᔮᕐᓇᖅᑐᓄᑦ/ᐃᒥᐊᓗᖕᒧᑦ ᐱᓗᐊᕐᓗᓂ. 
 

e) ᐃᖅᑲᓇᐃᔭᕐᕕᖕᓂ ᐱᕐᕈᓗᐊᕿᔪᑦ. 
 

f) ᖃᖓᑕᓲᒃᑯᑦ ᐱᕐᕈᓗᐊᕿᔪᑦ. 
 

g) ᑎᒍᔭᐅᓯᒪᕕᖕᓂ ᐱᕐᕈᓗᐊᕿᔪᑦ. 

ᖃᐅᔨᓴᕐᓂᒃᑯᑦ ᐱᔨᑦᓯᕈᑎᑦ 

ᐃᓚᖓ 2 
 

ᖃᐅᔨᓴᕐᓂᕐᒧᑦ ᐱᓕᕆᐊᒃᓴᖓ - ᐊᕕᒃᓯᒪᓂᖓ 1 
ᐃᑦᓯᓯᐅᕈᑎᓂᑦ ᖃᐅᔨᔭᐅᔪᑦ - ᐃᓚᕈᓯᖓ I 

 _______________________________________________ 
 

ᑐᑭᓕᐅᕈᑎᑦ: ᖃᐅᔨᔭᐅᔪᑦ ᐃᓘᓐᓇᖏᓐᓂᑦ ᖃᐅᔨᓴᕐᕕᖕᓂ ᖃᐅᔨᓴᐅᑕᐅᔪᓂᑦ 
ᑎᓕᓯᔾᔪᑕᐅᓯᒪᔪᑦ ᑐᖁᖓᔪᓕᕆᔨᒧᑦ ᖃᐅᔨᒃᑲᐅᔾᔭᐅᓂᐊᖅᑐᑦ 
ᐊᖏᔪᖅᑳᖓᓐᓄᑦ ᑐᖁᖓᔪᓕᕆᔨᑦ. 

 

ᐱᐅᓯᖓ:  
 

I.1. ᐊᖏᔪᖅᑳᖓᑦ ᑐᖁᖓᔪᓕᕆᔨᑦ ᑐᓂᓯᓂᐊᖅᑐᖅ ᓄᓇᓕᖕᒥ 
ᑐᖁᖓᔪᓕᕆᔨᒥᒃ ᐊᒻᒪᓗ ᓄᓇᓕᖕᒥ ᐸᓖᓯᓂᒃ ᐊᔾᔨᖓᓂᒃ 
ᐃᑦᓯᓯᐅᕆᓂᒃᑯᑦ ᖃᐅᔨᓴᐅᑎᒥᓃᑦ ᐅᓂᒃᑳᖏᓐᓂᒃ. 

 

I.2. ᑎᑎᕋᕆᐊᓐᖓᖅᓯᒪᔪᖅ ᐅᓂᒃᑳᖅ ᐃᓕᓯᒪᐃᓐᓇᓂᐊᖅᑐᖅ 
ᑎᑎᖅᑲᑯᑎᖏᓐᓂ ᑲᒪᒋᔭᐅᔾᔪᑎᐅᑉ 

ᖃᐅᔨᓴᕐᓂᒃᑯᑦ ᐱᔨᑦᓯᕈᑎᑦ 
ᐃᓚᖓ 2 

 
ᖃᐅᔨᓴᕐᓂᕐᒧᑦ ᐱᓕᕆᐊᒃᓴᖓ - ᐊᕕᒃᓯᒪᓂᖓ 1 

ᑭᓱᑐᐃᓐᓇᐃᑦ - ᐃᓚᕈᓯᖓ J 
 

_______________________________________________ 
 
 
ᑐᑭᓕᐅᕈᑎᖓ: ᑭᒍᑎᑦ ᐊᒻᒪᓗ ᐊᑦᑕᑎᖏᑕ ᐅᕕᓂᖓ ᐊᔾᔨᒌᓐᖏᑦᑐᓂᒃ ᐱᑕᖃᕐᒪᑕ. 

ᑭᒍᑎᑦ ᓱᕋᑲᐅᑎᒋᓐᖏᓛᖑᖕᒪᑕ ᐃᓅᑉ ᑎᒥᖓᓂ ᐊᒻᒪᓗ 
ᓴᓇᒋᐊᕈᑕᐅᓯᒪᔪᑦ ᓱᕋᒃᓴᕋᐃᒐᑎᒃ; ᑕᒪᒃᑮᒃ ᐱᔭᐅᔪᓐᓇᓲᒃ.  

 

ᐱᐅᓯᖅ:  
 

J.1. ᑭᒍᓐᓂᐊᕆᓲᑦ ᐃᒪᐃᑦᓱᒪᓪᓗᑎᒃ: 
 

a) ᕿᒥᕐᕈᓗᒋᑦ ᑐᖁᓚᐅᖅᑎᓐᓇᒍ ᐊᒻᒪᓗ ᑐᖁᖓᓕᖅᑎᓪᓗᒍ 
ᑭᒍᑎᖏᑕ ᑲᒪᒋᔭᐅᔾᔪᑎᒥᓂᖏᑦ ᐅᕝᕙᓗ ᓇᓗᓇᐃᖅᓯᔾᔪᑕᐅᓗᑎᒃ 
ᐅᕝᕙᓗ ᐃᒡᓗᐊᓄᑦ ᓇᓗᓇᐃᕈᑕᐅᓗᑎᒃ ᑭᓇᐅᓂᖓᓄᑦ, ᐊᒻᒪ 

 
b) ᓇᓗᓇᐃᖅᑕᐅᓇᓱᐊᕐᓗᓂ ᐊᕐᓇᐅᓂᖓ/ᐊᖑᑕᐅᓂᖓ, ᐊᒻᒪᓗ 

ᖃᑦᓯᓂᒃ ᐅᑭᐅᖃᕐᒪᖔᑦᓇᓗᓇᐃᖅᑕᐅᓇᓱᐊᕐᓗᓂ 
ᐊᕐᓇᐅᓂᖓ/ᐊᖑᑕᐅᓂᖓ, ᐊᒻᒪᓗ ᖃᑦᓯᓂᒃ ᐅᑭᐅᖃᕐᒪᖔᑦ ᐊᒻᒪ 
ᐊᔾᔨᒋᔭᐅᓐᖏᑦᑐᑦ ᑕᒃᑯᖏᑦ. 

 

J.2. ᑭᒍᑎᑎᒍᑦ ᓇᓗᓇᐃᖅᓯᓂᖅ ᐆᒃᑐᖅᑕᐅᓂᐊᖅᑐᖅ ᐊᓯᖏᑦᑎᒍᑦ 
ᓇᓗᓇᐃᖅᑕᐅᔪᓐᓇᐃᓕᒃᐸᑦ. 

 

J.3. ᑭᒍᑎᖏᑎᒍᑦ ᓇᓗᓇᐃᖅᓯᓇᓱᐊᕐᓂᐊᖅᑐᑦ ᐃᓘᓐᓇᑎᒃ 
ᓴᐅᓐᓃᓐᓇᕈᖅᓯᒪᔪᑦ ᐅᕝᕙᓗ ᓴᐅᓃᓐᓇᕈᑲᓴᒃᓯᒪᔪᑦ ᑎᒥᑦ. 

 

J.4. ᑭᒍᑎᑎᒍᑦ ᓇᓗᓇᐃᖅᓯᔭᕆᐊᖃᖅᑎᓪᓗᒋᑦ ᐱᔭᐅᓯᒪᔪᓄᑦ 
ᑲᖐᓇᖅᑎᓪᓗᒍ ᐃᓄᐊᖅᑕᒥᓂᐅᔭᕆᐊᖓ, ᖃᐅᔨᓴᕐᓂᐅᔪᖅ 
ᑲᔪᓯᑎᑕᐅᓂᐊᖅᑐᖅ ᐃᓄᖕᒧᑦ ᓂᕈᐊᖅᑕᐅᔪᒧᑦ ᐸᓖᓯᒃᑯᓐᓂᑦ. 

ᖃᐅᔨᓴᕐᓂᒃᑯᑦ ᐱᔨᑦᓯᕈᑎᑦ 
ᐃᓚᖓ 2 

 
ᑐᖁᔾᔪᑕᐅᔪᑦ - ᐊᕕᒃᓯᒪᓂᖓ 2 

ᓄᓇᓯᐅᑎᓄᑦ ᐱᕐᕈᓗᐊᕿᔪᑦ - ᐃᓚᕈᓯᖓ A.1. 
_______________________________________________ 

 
ᑐᑭᓕᐅᕈᑎᖓ: ᑐᖁᖓᔪᓕᕆᔨ, ᐃᓚᖃᕐᓗᓂ ᐸᓖᓯᒃᑯᓐᓂᒃ ᑲᔪᓯᑎᑦᓯᓂᐊᖅᑐᖅ 

ᖃᐅᔨᓴᕐᓂᕐᒥᒃ ᑐᖁᔪᖃᖅᑐᒥᓂᐅᑎᓪᓗᒍ ᓄᓇᓯᐅᑎᒃᑯᑦ 
ᐱᕐᕈᓗᐊᕿᓂᒃᑯᑦ. ᑖᒃᑯᐊᓗ ᐃᓚᖃᖅᐳᑦ ᓄᓇᓯᐅᑎᒃᑯᑦ, 
ᓄᓇᓯᐅᑎᒻᒪᕆᒃᑯᑦ, ᐃᖅᑲᓇᐃᔭᕐᕕᒋᔭᐅᔪᓂ ᓄᓇᓯᐅᑎᒃᑯᑦ, 
ᖃᒧᑕᐅᔭᒃᑯᑦ, ᐱᓲᑎᒃᑯᑦ, ᐃᓘᓐᓇᖏᑦ ᐃᖏᕐᕋᔾᔪᑎᑦ ᐱᓲᑎᑦ, 
ᐊᓯᖏᓪᓗ. ᐃᔾᔪᑎᖓᓕ ᑕᐃᒪᐃᑦᑑᑉ ᖃᐅᔨᓴᕐᓂᐅᑉ ᐊᒻᒪᓗ 
ᑭᖑᓂᐊᒍᑦ ᑐᑭᓯᓇᓱᐊᕐᓂᐅᑉ ᐅᕝᕙᓗ ᓇᓂᓯᓇᓱᐊᕐᓂᐅᑉ 
ᑐᖁᔾᔪᒻᒥᒃ ᖃᐅᔨᓴᕐᓂᐊᖅᑐᑎᒃ ᐱᕐᕈᓗᐊᕿᓂᒃᑰᓚᐅᕐᒪᖔᑕ. 
ᑕᒪᓐᓇᓗ ᖃᐅᔨᔭᐅᔭᕆᐊᓕᒃ ᑲᔪᓯᑎᑦᓯᔪᒪᓪᓗᑎᒃ 
ᑐᑭᖃᑦᓯᐊᖅᑐᓂᒃ ᐊᑐᓕᖁᔭᐅᔪᓂᒃ ᓄᖅᑲᖓᑎᑦᓯᔪᓐᓇᕋᔭᖅᑐᓂᒃ 
ᑕᐃᒫᑦᓴᐃᓐᓇᖅ ᑐᖁᓂᕐᓂᒃ. 

 

ᐱᔪᓐᓇᐅᑎᖓ: ᑐᖁᖓᔪᓕᕆᓂᕐᒧᑦ ᒪᓕᒐᖅ, ᐊᕕᒃᓯᒪᓂᖓ 8, ᐊᕕᒃᓯᒪᓂᖓ 
9(1)(b) 

 

ᐱᐅᓯᖓ:  
 

A.1.1. ᑐᖁᖓᔪᓕᕆᔨᐅᑉ ᖃᐅᔨᓴᕐᓂᖓ ᐃᓚᖃᕐᓂᐊᖅᑐᖅ ᑐᖁᕕᐊᔪᒧᑦ 
ᐅᐸᒃᓗᓂ ᐊᔪᕐᓇᖏᑉᐸᑦ. ᑭᖑᕙᕆᐊᖃᓐᖏᑦᑐᖅ ᐅᐸᒋᐊᖃᕐᓗᓂ 
ᐃᖏᕐᕋᔭᕆᐊᓖᑦ ᓄᖅᑲᖓᖁᓇᒋᑦ. 

 

A.1.2. ᑐᖁᖓᔪᓕᕆᔨ ᐅᖃᐅᔾᔨᔭᕆᐊᓕᒃ ᐸᓖᓯᒃᑯᓐᓂᒃ 
ᖃᓄᐃᓐᓂᐊᕐᒪᖔᕐᒥ ᐅᐸᖕᓂᕐᒧᑦ ᑐᖁᕕᐅᔪᒧᑦ. ᐱᔾᔪᑎᒋᓪᓗᒍ 
ᐱᓕᕆᐊᒃᓴᖓ ᓄᑖᓂᒃ ᓇᓗᓇᐃᕈᑎᒃᓴᓂᒃ ᔭᒐᐃᓂᐅᓴᓂᖅ, 
ᓴᐳᔾᔭᐅᓯᒪᔭᕆᐊᖃᕐᒪᑦ ᑐᖁᕕᒥᓂᖅ ᓱᕋᒃᑕᐅᓕᕐᓂᖅᑲᑦ. 
ᐅᐸᒃᓯᓂᖅ ᑐᖁᕕᖕᒧᑦ ᐊᑲᐅᓈᓐᖏᑉᐸᑦ ᐸᓖᓯᒃᑯᑦ 
ᐅᖃᐅᔾᔭᐅᔪᒃᓴᐅᕗᑦ ᐊᒻᒪᓗ ᑎᓕᔭᐅᓗᑎᒃ ᖃᖓᒃᑯᑦ ᐊᒻᒪᓗ 
ᓇᒧᑦ ᑐᖁᖓᔪᓕᕆᔨ ᕿᒥᕐᕈᔪᓐᓇᓂᐊᕐᒪᖔᑦ ᑎᒥᒥᒃ. 

A.1.3. ᐸᓖᓯᒃᑯᑦ ᖃᐅᔨᓴᖅᑎᒻᒪᕆᒋᔭᐅᖕᒪᑕ ᑐᖁᖓᔪᓕᕆᔨᒧᑦ. 
ᐸᓖᓯᒃᑯᑦ ᑎᓕᔭᐅᓯᒪᓂᖃᕐᒪᑕ ᓄᐊᑦᓯᔨᐅᖁᔭᐅᓪᓗᑎᒃ 
ᓇᓗᓇᐃᕈᑎᒃᓴᓂᒃ ᐱᕋᔭᒃᓯᒪᔪᓄᑦ ᐅᕝᕙᓗ ᐊᓯᖏᓐᓄᑦ ᒪᓕᒐᒃᑯᑦ 
ᑲᔪᓯᔭᕆᐊᓕᖕᓄᑦ. ᒪᕐᕉᒃ ᐱᓕᕆᐊᒃᓴᖏᒃ ᒪᓕᖃᑎᒌᑦᓯᐊᖅᐴᒃ. 
ᐃᓘᓐᓇᖓᓂᒃ ᖃᐅᔨᓴᖅᑎᓪᓗᒋᑦ ᐸᓖᓯᑦ ᓈᒻᒪᓂᐊᕐᒪᑕ 
ᑐᖁᖓᔪᓕᕆᔨᒧᑦ ᐊᒻᒪᓗ ᐸᓖᓯᓄᑦ ᐊᒻᒪᓗ ᐱᖁᔭᐅᓯᒪᔪᓄᑦ. 
ᑕᐃᒪᐃᒃᑲᓗᐊᖅᑎᓪᓗᒍ ᐸᓖᓯᑦ ᖃᐅᔨᓴᐅᑎᖓᑦ ᑲᔪᓯᑎᓪᓗᒋᑦ, 
ᐊᖏᔪᖅᑳᖓᑦ ᑐᖁᖓᔪᓕᕆᔨ ᑎᓕᓯᔪᓐᓇᖅᑐᖅ ᐊᓯᖏᓐᓄᑦ 
ᖃᐅᔨᓴᖁᔨᓗᑎᒃ. 

 

A.1.4. ᐸᓖᓯᑦ ᑲᒪᔨᐅᓂᐊᖅᑐᑦ ᓇᓗᓇᐃᖅᑕᐅᔭᕆᐊᖃᕐᓂᖓᓂᒃ ᑎᒥᐅᑉ, 
ᕿᓂᖅᑕᐅᓂᖏᓐᓂᒃ ᑐᖁᖓᔪᑦ, ᑎᒍᓯᓂᕐᒥᒃ ᐊᒻᒪᓗ 
ᐱᓯᒪᒃᓯᔨᐅᓂᕐᒥᒃ ᓇᓗᓇᐃᕈᑎᒃᓴᓂᒃ. 

 

A.1.5. ᐸᓖᓯᑦ ᑐᓴᖅᑎᑦᓯᓂᐊᖅᑐᑦ ᖃᓂᓛᒥᒃ ᕿᒪᒃᑕᐅᔪᒥᒃ. 
 

A.1.6. ᐊᖁᑦᑐᒥᓃᑦ ᐊᒻᒪᓗ ᑕᑯᓐᓈᖅᑐᒥᓃᑦ ᐅᓂᒃᑳᓲᑦ 
ᖃᓄᐃᓕᔪᖃᕐᓂᕐᒪᖔᑦ ᓯᕗᓂᑦᓯᐊᖓᒍᑦ ᐱᕐᕈᓗᐊᕿᓂᐅᑉ. 
ᑐᖁᖓᔪᓕᕆᔨ, ᑭᓯᐊᓂ, ᐱᒋᐊᕆᐊᓖᑦ ᐱᕐᕈᓗᐊᕿᓂᕐᒥᑦ ᐊᒻᒪᓗ 
ᖃᐅᔨᓴᕐᓗᓂ ᐅᑎᒧᑦ ᐱᔭᕆᐊᓕᖕᒥᒍᑦ ᑐᑭᓯᓂᐊᕋᒥ ᖃᓄᖅ, 
ᓱᒻᒪᑦ, ᖃᖓ, ᐊᒻᒪᓗ ᓇᒥ, ᐱᕐᕈᓗᐊᕿᓂᖅ ᑲᔪᓯᓚᐅᕐᒪᖔᑦ. 

 

A.1.7. ᖃᐅᔨᓴᕐᓂᖅ ᑐᖁᕕᒥᓂᕐᒥᒃ ᐃᓚᖃᕆᐊᓕᒃ ᐅᑯᐊᖑᓂᐊᖅᑐᓂᒃ: 
 

 a. ᐊᕙᑎᒃᑯᑦ ᐱᔾᔪᑕᐅᔪᑦ 
 

 i. ᐊᑐᕆᐊᖅ: ᖃᓄᐃᑦᑑᓂᖓ ᐊᒻᒪᓗ 
ᖃᓄᐃᓕᖓᓂᖓ. (ᖁᐊᓴ, ᖃᐅᓯᖅ, ᐃᓯᖅᓴᓕᒃ, 
ᑐᐊᐸᒃ, ᐊᓯᖏᓪᓗ) 

 

 ii. ᐊᓚᒡᒐᐃᓐᓂᖓ:  ᐅᓪᓗᒃᑯᑦ, ᑖᖅᑎᓪᓗᒍ, 
ᐳᔪᕐᓘᓂᖓ, ᐊᐳᑕᐅᓂᖓ, ᓯᓚᓗᖕᓂᖓ, 
ᑕᒃᓯᕐᓂᖓ, ᐊᓯᖏᓪᓗ. 

 iii. ᐊᒥᓲᓂᖏᑦ ᓄᓇᓯᐅᑎᑦ 
(ᓄᓇᓯᐅᑎᖃᑦᓯᐊᖏᑦᑐᖅ, ᐊᒥᓱᒐᓚᐃᑦ, 
ᐊᒥᓱᐊᓗᐃᑦ). 

 

b. ᓄᓇᓯᐅᒻᒧᑦ ᖃᓄᐃᓐᓂᖅ 
 

i. ᓄᖅᑲᖅᑕᐅᑎᖏᑦ, ᖃᐅᒻᒪᖅᑯᑎᖏᑦ, 
ᐊᒃᓴᓗᐊᖏᑦ, ᐊᖂᑎᖓ, 
ᐊᓯᖏᓪᓗ. 

 

 c. ᐊᐳᖅᑐᓂ ᓇᓗᓇᐃᕈᑎᒃᓴᑦ 
 

  i. ᓱᕋᒃᓯᒪᓂᖓ ᓄᓇᓯᐅᑎᐅᑉ (ᑎᑦ) 
 

  ii. ᓇᒦᓐᓂᐊ (ᖏᑦ) ᐅᕝᕙᓗ ᓄᓇᓯᐅᑦ (ᑎᑦ) 
 

 iii. ᖁᐊᔭᕿᓐᓃᑦ ᐊᒻᒪᓗ ᐊᓯᖏᑦ ᐊᒃᓴᓗᐊᓄᑦ 
ᓴᕐᒥᒃᑕᐅᔪᑦ 

 

 iv. ᓴᓃᑦ ᓲᕐᓗ ᐊᓕᒍᖅ, ᕿᓪᓕᖅᑐᑦ, ᐊᐅᓚᐅᑎᑦ 
ᐃᒥᖏᑦ, ᐅᕐᓱᖅᑎᕈᑎᑦ ᐊᓯᖏᓪᓗ. 

 

 ᐊᔾᔨᒌᓐᖏᑦᑐᑦ ᓇᓗᓇᐃᕈᑎᒃᓴᑦ ᐃᑲᔪᕈᓐᓇᕐᒪᑕ 
ᓇᓗᓇᐃᖅᑕᐅᓂᖏᓐᓄᑦ ᓯᕗᓂᐊᒍᑦ ᐊᒻᒪᓗ ᑭᖑᓂᐊᒍᑦ 
ᐊᐳᕐᓂᐅᑉ ᓇᒦᓚᐅᕐᒪᖔᑕ ᓄᓇᓯᐅᑦ (ᑎᑦ) ᐃᓚᒋᔭᐅᔪᑦ. 

d. ᐃᓄᖕᓄᑦ ᐱᔾᔪᑕᐅᔪᑦ 
 
i. ᓇᒦᓐᓂᖏᑦ ᐅᕝᕙᓗ ᖃᓄᐃᓕᖓᓂᖏᑦ ᐊᖁᑦᑐᑦ 

ᐊᒻᒪᓗ ᐅᓯᔭᖏᑦ ᓄᓇᓯᐅᒻᒥ ᐊᒻᒪᓗ/ᐅᕝᕙᓗ 
ᓇᒦᓐᓂᖏᑦ ᐱᓱᒃᑯᑦ ᐊᑐᕆᐊᒥ. 

 
ii. ᐊᖁᑎᑦ, ᐅᓯᔭᑦ ᐊᒻᒪᓗ ᐱᖁᒃᑐᑦ. ᖃᓄᐃᑦᑑᓂᖓ 

ᐊᒻᒪᓗ ᓇᒦᓐᓂᖓ ᐋᓐᓂᕈᑎᐅᑉ. 
ᖃᓄᐃᓕᖓᓂᖓ ᐋᓐᓂᕈᑎᐅᑉ ᐱᖁᑎᓄᑦ 
ᐋᓐᓂᕈᑎᒋᔭᐅᓚᐅᖅᑐᓄᑦ ᑐᑭᓯᔭᐅᔭᕆᐊᓕᒃ. 

 
iii. ᓇᓗᓇᐃᕈᑎᒃᓴᑦ ᑭᓇ ᐊᖁᓚᐅᕐᒪᖔᑦ 

ᓄᓇᓯᐅᒻᒥᒃ (ᓂᒃ) ᐃᓚᖏᔭᐅᔪᓂ ᐱᔭᐅᔭᕆᐊᓕᒃ. 
 

iv. ᓇᓗᓇᐃᕈᑎᒃᓴᑦ ᑭᓇᒃᑯᑦ ᐃᑭᒪᓚᐅᕐᒪᖔᑕ 
ᐊᒻᒪᓗ ᓱᑯᑦᓯᐊᓃᓚᐅᕐᒪᖔᑕ ᐊᖁᑦᑑᑉ 
ᖃᐅᔨᔭᐅᓗᑎᒃ. 

 

A.1.8. ᑎᑎᕋᐅᔭᖅᑕᐅᔪᒃᓴᐅᕗᖅ ᖃᓄᐃᓕᕕᐅᔪᖅ. ᑕᒪᓐᓇᓕ 
ᑲᒪᒋᔭᐅᓂᐊᖅᑐᖅ ᐸᓖᓯᒧᑦ. 

 

A.1.9. ᐊᒡᓚᒃᕕᖓ ᐊᖏᔪᖅᑳᖓᑕ ᑐᖁᖓᔪᓕᕆᔨᐅᑉ ᑐᒃᓯᕋᕐᓂᐊᖅᑐᖅ 
ᐃᓘᓐᓇᖓᓂᒃ ᐱᕐᕈᓗᐊᕿᔪᓄᑦ ᖃᐅᔨᓴᕐᓂᐅᑉ ᒥᒃᓵᓄᑦ 
ᐸᓖᓯᒃᑯᓐᓂᑦ ᑎᑎᕋᖅᑕᐅᓯᒪᔪᓂᑦ. 

 

A.1.10. ᑎᒥᑦ ᐱᔭᐅᔭᕆᐊᖃᖅᑐᑦ ᐱᑦᓯᐊᖅᑕᐅᓗᑎᒃ ᐊᒻᒪᓗ 
ᑭᖑᕙᓗᐊᖅᑎᓐᓇᒍ. ᓅᑕᐅᓂᖏᑦ ᐋᓐᓂᐊᕕᖕᓄᑦ 
ᓇᓗᓇᐃᖅᑕᐅᔪᓐᓇᓂᐊᕐᒪᑕ ᑐᖁᓂᕆᔭᖏᑦ 
ᐱᔪᓐᓇᓕᖅᑎᑕᐅᔭᕆᐊᖃᕐᒪᑕ. 

ᖃᐅᔨᓴᕐᓂᒃᑯᑦ ᐱᔨᑦᓯᕈᑎᑦ 
ᐃᓚᖓ 2 

 
ᑐᖁᔾᔪᑕᐅᔪᑦ - ᐊᕕᒃᓯᒪᓂᖓ 2 

ᐃᖏᕐᕋᔾᔪᑦ - ᖃᖓᑕᓲᒃᑯᑦ - ᐃᓚᕈᓯᖓ A.2. 
 

_______________________________________________ 
 
 
ᑐᑭᓕᐅᕈᑎᖓ: ᑐᖁᖓᔪᓕᕆᔨ ᒪᓕᒐᒃᑯᑦ ᐱᔪᓐᓇᐅᑎᖃᖅᐳᖅ ᐊᒻᒪᓗ 

ᑲᒪᔨᐅᕗᖅ ᖃᐅᔨᓴᕐᓂᕐᒥᒃ ᐊᒻᒪᓗ ᐊᐱᖅᓲᑎᖃᕐᓗᓂ 
ᐃᓘᓐᓇᖏᓐᓂᒃ ᑐᖁᔪᓂᒃ ᐱᔾᔪᑎᖃᖅᐸᑕ ᖃᖓᑕᓲᒥᒃ, 
ᓄᓇᓯᐅᑎᑯᑖᒥᒃ ᐊᒻᒪᓗ ᓄᓇᓯᐅᑎᓂᒃ ᐃᖏᕐᕋᔾᔪᑎᓂᒃ. 
ᒪᓕᒐᒃᑯᑦ ᐱᔪᓐᓇᐅᑎᖃᖅᐳᖅ ᑲᒪᔨᕈᕈᓐᓇᕐᓗᓂ ᐃᓘᓐᓇᖏᓐᓂᒃ 
ᐱᕐᕈᓗᐊᕿᔪᓂᒃ ᖃᖓᑕᓲᒃᑯᑦ, ᓄᓇᓯᐅᑎᒃᑯᑦ ᐊᒻᒪᓗ ᐅᒥᐊᒃᑯᑦ. 

 

ᐱᔪᓐᓇᐅᑎᖓ: ᑐᖁᖓᔪᓕᕆᓂᕐᒧᑦ ᒪᓕᒐᖅ, ᐊᕕᒃᓯᒪᓂᖓ 8, ᐊᕕᒃᓯᒪᓂᖓ 
18 

 

ᐱᐅᓯᖓ:  
 

A.2.1. ᖃᐅᔨᒃᑲᖅᑕᐅᒍᓂ ᖃᖓᑕᓲᒃᑯᑦ ᑐᖁᔪᖃᕆᐊᖓ, ᑐᖁᖓᔪᓕᕆᔨ 
ᐅᖃᖃᑎᖃᕆᐊᓕᒃ ᐱᓕᕆᔨᐅᔪᓂᒃ ᖃᐅᔨᒪᔭᕆᐊᖃᖅᑐᓂᒃ 
ᑐᖁᔪᖃᕆᐊᖓ. ᐊᑲᐅᓈᓐᖏᑉᐸᑦ ᑕᒪᓐᓇ ᐊᖏᔪᖅᑳᖓᑦ 
ᑐᖁᖓᔪᓕᕆᔨᑦ ᐅᖃᐅᔾᔭᐅᔭᕆᐊᓕᒃ ᐊᒻᒪᓗ 
ᖃᐅᔨᒃᑲᐃᔪᖃᕐᓂᐊᖅᑐᓂ ᑕᐃᑰᓇ ᐊᒡᓚᒃᕕᖓᒍᑦ. 
ᐅᑯᐊᖑᓂᐊᖅᑐᑦ ᐃᓚᒋᔭᐅᑐᐃᓐᓇᕆᐊᓖᑦ: 

 

a) ᑲᓇᑕᒥ ᐊᑦᑕᓇᑦᑕᐃᓕᑎᑦᓯᔨᑦ ᑲᑎᒪᔨᖏᑦ 
 

b) ᐸᓖᓯᒃᑯᑦ 
 

c) ᐅᓇᑕᖅᑐᓕᕆᔨᒃᑯᑦ  

 ᐅᑯᐊᖑᓂᐊᖅᑐᑦ ᐃᓚᒋᔭᐅᔭᕆᐊᖃᑐᐃᓐᓇᕆᐊᓖᑦ 
ᖃᐅᔨᔭᐅᔪᓄᑦ ᖃᐅᔨᓴᕐᓂᕐᒥᑦ ᐊᒻᒪᓗ ᐃᓚᖓᒍᑦ 
ᑐᒃᓯᕋᕈᒪᑐᐃᓐᓇᕆᐊᓖᑦ ᑕᑯᔭᖅᑐᕈᒪᓗᑎᒃ ᐱᕐᕈᓗᐊᕿᕕᐅᔪᒥᒃ: 
 

a) ᐃᖏᕐᕋᔪᓕᕆᔨᑦ ᑲᓇᑕᒥ 
 
b) ᓇᓪᓕᐅᑯᒫᖃᖅᑎᑦᓯᔨᓂᑦ ᖃᐅᔨᓴᖅᑎ 

 
c) ᐱᖁᑎᓕᐅᑉ ᑭᒡᒐᖅᑐᐃᔨᖓ 

 
d) ᐃᖏᕐᕋᑎᑦᓯᔨᑦ ᑭᒡᒐᑐᖅᑎᖓ 

 
 

A.2.2. ᑐᖁᖓᔪᓕᕆᔨ ᐱᔪᓐᓇᓂᕐᒥᒍᑦ ᐅᐸᒐᓱᐊᕆᐊᓕᒃ 
ᖃᓄᐃᓕᕕᐅᔪᒧᑦ ᑖᒃᑯᐊ ᑎᒥᑦ ᓅᑕᐅᓚᐅᓐᖏᓐᓂᖏᓐᓂ. 
ᐃᒪᐃᒃᑲᔪᒃᑯᖅ ᑐᖁᖓᔪᓕᕆᔨ ᐊᒻᒪᓗ ᐸᓖᓯᒃᑯᑦ 
ᓯᕗᓪᓕᖅᐸᐅᓂᐊᕐᒪᑕ ᖃᓄᐃᓕᕕᐅᔪᒧᑦ ᐊᒻᒪᓗ ᑐᖁᖓᔪᓕᕆᔨ 
ᑎᓕᔭᐅᓯᒪᕗᖅ ᓇᓗᓇᐃᖅᓯᓯᒪᔭᕆᐊᖃᖅᑐᓂ ᑎᒥᐅᔪᑦ 
ᓄᐊᑕᐅᒐᓗᐊᕐᒪᖔᑕ ᐱᔪᓐᓇᖅᓯᑐᐊᕈᑎᒃ ᐊᒻᒪᓗ 
ᐆᓇᖅᑐᒦᑎᑕᐅᓪᑕᐃᓕᓗᑎᒃ, ᑎᒥ 
ᐱᓚᒃᑐᖅᑕᐅᔭᕆᐊᖃᓕᐊᕿᓂᐊᖅᐸᑦ. 

 

A.2.3. ᐊᔪᕐᓇᖏᑉᐸᑦ, ᑐᖁᖓᔪᓕᕆᔨ ᐋᖅᑭᒃᓱᐃᔪᓐᓇᖅᑐᖅ ᐊᒻᒪᓗ 
ᑐᕌᖅᑕᕐᕕᐅᓗᓂ ᐃᑭᒪᔪᓐᓇᖅᑐᓂ ᐊᑕᐅᑦᓯᒃᑯᑦ ᐃᑭᒪᓗᑎᒃ 
ᐱᕐᕈᓗᐊᕿᕕᖕᒧᑦ ᐊᒻᒪᓗ ᐃᓘᓐᓇᑎᒃ ᐃᓚᐅᔭᕆᐊᓖᑦ ᑎᑭᓪᓗᑎᒃ 
ᐊᑕᐅᑦᓯᒃᑯᑦ ᐱᔪᕐᓇᖏᑦᓴᕋᐃᒃᐸᑦ. 

 

A.2.4. ᑐᓴᐅᒪᖃᑦᑕᐅᑎᔪᒃᓴᐅᕗᑦ ᑐᓴᕋᒃᓴᓂᒃ ᑭᒡᒐᖅᑐᐃᔪᑦ ᐊᒻᒪᓗ 
ᑐᖁᖓᔪᓕᕆᔨ. ᐃᓘᓐᓇᑎᒃ ᑭᒡᒐᖅᑐᐃᔪᑦ ᖃᐅᔨᒪᓂᐊᕐᒪᑕ, 
ᐱᔪᓐᓇᕐᖅᑕᖃᕐᓗᑎᒃ, ᐱᓕᕆᔨᐅᓗᑎᒃ ᐊᒻᒪᓗ 
ᐱᓕᕆᔾᔪᑎᒃᓴᖃᕐᓗᑎᒃ ᑲᔪᓯᑎᑦᓯᕙᓪᓕᐊᔪᖃᖅᑎᓪᓗᒍ 
ᖃᐅᔨᓴᕐᓂᕐᒥᒃ. ᑐᖁᖓᔪᓕᕆᔨ ᐊᒡᕕᐊᕆᐊᖃᓐᖏᓚᖅ, 
ᑭᓯᐊᓂᓕ ᐱᓕᕆᓗᓂ ᐱᓕᕆᖃᑎᒋᓗᒋᑦ ᑭᒡᒐᖅᑐᐃᔪᑦ 
ᓇᓗᓇᐃᖅᓯᓯᒪᖁᓪᓗᒋᑦ ᐃᓘᓐᓇᖏᓐᓂᒃ ᐃᓚᖃᕐᓂᐊᕐᒪᑦ 
ᖃᐅᔨᓴᕐᓂᖅ. 

A.2.5. ᐊᔪᕐᓇᖏᑉᐸᑦ ᑐᖁᖓᔪᓕᕆᔨ ᑲᑎᓯᔪᒃᓴᐅᕗᖅ 
ᖃᐅᔨᓴᖅᑎᐅᓂᐊᖅᑐᓂᒃ ᐱᔪᓂᒃ ᑲᓇᑕᒥ ᐃᖏᕐᕋᔪᓕᕆᔨᒃᑯᑦ 
ᐊᑦᑕᓇᑦᑕᐃᓕᓂᕐᒧᑦ ᑲᑎᒪᔨᓂᑦ (ᖃᖓᑕᓲᓄᑦ) 
ᓇᓗᓇᐃᖅᑕᐅᖁᓪᓗᒋᑦ ᐃᓱᒫᓘᑎᒋᔭᐅᑐᐃᓐᓇᕆᐊᓖᑦ 
ᓇᓕᑐᐃᓐᓇᖏᓐᓄᑦ ᑎᒥᐅᔪᑦ.  

 

A.2.6. ᑲᓇᑕᒥ ᐃᖏᕐᕋᔪᓕᕆᔨᒃᑯᑦ ᑲᑎᒪᔨᖏᑦ ᒫᓐᓇᓯᐅᑎᑦ ᐅᓂᒃᑳᑦ 
ᐊᐅᓪᓚᖅᑎᑕᐅᖏᓐᓇᓲᖅ ᐊᖏᔪᖅᑳᖓᓐᓄᑦ ᑐᖁᖓᔪᓕᕆᔨᑦ 
ᑖᓐᓇᓗ ᐊᐅᓪᓚᑎᑦᓯᓂᐊᕐᒪᑦ ᐊᔾᔨᖓᓂᒃ ᓄᓇᓕᖕᓃᑦᑐᒧᑦ 
ᑐᖁᖓᔪᓕᕆᔨᒧᑦ. ᑖᒃᑯᐊᓗ ᑎᑎᖅᑲᑦ ᐃᓱᒪᒋᔭᐅᓂᐊᖅᑐᑦ 
ᑲᓐᖑᓇᕆᐊᖏᑕ ᐊᒻᒪᓗ ᓴᖅᑭᑎᑕᐅᔭᕆᐊᖃᓐᖏᓚᑦ 
ᖃᒃᑯᓄᖓᑐᐃᓐᓇᖅ. 

 

A.2.7. ᑎᒥᒥᒃ ᑎᒍᓯᓂᖅ ᐊᒻᒪᓗ ᓱᕋᒃᑎᑕᐅᑦᑕᐃᓕᔭᕆᐊᖃᕐᓂᖓᓂᒃ 
ᑎᓕᔭᐅᔾᔪᑎᒋᓯᒪᓪᓗᓂᐅᒃ ᑐᖁᖓᔪᓕᕆᔨᐅᑉ. ᑐᖁᖓᔪᓕᕆᔨ 
ᐃᓱᒪᓯᐅᕆᓂᐊᖅᑐᖅ ᐃᖏᕐᕋᔪᓕᕆᔨᑦ ᐊᑦᑕᓇᑦᑕᐃᓕᑎᑦᓯᔨᑦ 
ᑲᑎᒪᔨᖏᓐᓂᑦ ᓯᕗᓂᐊᒍᑦ ᓅᑕᐅᓂᖏᑕ ᑎᒥᑦ. 

 

A.2.8. ᑐᖁᖓᔪᓕᕆᔨ ᓇᓗᓇᐃᖅᓯᓂᐊᖅᑐᖅ ᐊᔾᔨᓕᐅᖅᑕᐅᑲᑕᖕᒪᖔᑦ 
ᐊᒻᒪᓗ ᑎᑎᕋᐅᔭᖅᑐᖃᕐᒪᖔᑦ ᐃᓂᐅᔪᒥ. 

 

A.2.9. ᐸᓃᓯᒃᑯᑦ ᐃᑲᔪᕐᓂᐊᖅᑐᑦ ᐱᓕᕆᐊᒃᓴᓂ ᐊᒻᒪᓗ 
ᐱᓕᕆᖃᑎᖃᕐᓗᓂ ᑐᖁᖓᔪᓕᕆᔨᒥᒃ ᐱᓕᕆᐊᒃᓴᒥᓂᒃᑕᐅᖅ 
ᑲᒪᔪᒥᒃ. 

 

A.2.10. ᐸᓖᓯᒃᑯᑦ ᑲᒪᔨᐅᓂᐊᖅᑐᑦ ᕿᓂᖅᑕᐅᓂᖏᓐᓂᒃ ᑎᒥᑦ, 
ᑎᒍᔭᐅᓂᖏᓐᓂᒃ ᐊᒻᒪᓗ ᐱᓯᒪᔭᐅᓂᖏᓐᓂᒃ ᓇᓗᓇᐃᕈᑎᒃᓴᑦ. 
ᑐᖁᖓᔪᓕᕆᔨ ᖃᐅᔨᒪᔭᕆᐊᓕᒃ ᑭᓱᑦ ᓇᓗᓇᐃᕈᑎᒃᓴᑦ 
ᑎᖑᔭᐅᓂᐊᕐᒪᖔᑕ. 

 

A.2.11. ᑭᓇᐅᓂᕐᒥᒃ ᓇᓗᓇᐃᖅᓯᓇᓱᐊᕐᓂᖅ ᑲᑐᔾᔭᐅᔭᕆᐊᓕᒃ ᐸᓖᓯᓄᑦ 
ᐊᒻᒪᓗ ᑐᖁᖓᔪᓕᕆᔨᒧᑦ. ᐸᓖᓯᒃᑯᑦ ᐊᑐᕆᐊᖃᖅᑐᑦ 
ᓇᓗᓇᐃᖅᓯᔾᔪᑎᓂᒃ ᕿᓂᕐᓗᓂ ᒪᐅᓇᐃᑦ ᐃᓂᖏᓐᓂᒃ 
ᐊᑐᕆᐊᖃᖅᐸᑕ. ᑐᖁᖓᔪᓕᕆᔨᑦ ᐱᐅᓯᖓᑦ ᐊᑐᕐᓂᐊᖅᑐᑦ 
ᑭᒍᓐᓂᐊᕈᑎᓂᒃ ᓇᓗᓇᐃᖅᑕᐅᔪᖃᕐᓂᐊᑎᓪᓗᖑ ᑭᓇᐅᓂᕐᒥᒃ 
ᑭᒍᑎᓄᑦ ᐊᔾᔨᓕᐅᕈᑕᐅᓯᒪᔪᓂᒃ ᐊᔪᕐᓇᑎᓐᓇᒍ. 

 

A.2.12. ᐸᓖᓯᒃᑯᑦ ᑐᓴᖅᑎᑦᓯᓂᐊᖅᑐᑦ ᖃᓂᓛᒥᒃ ᐃᓚᒋᔭᐅᔪᒥᒃ. 

A.2.13. ᑎᒥᑦ ᓅᖃᐅᓯᒪᓕᖅᑎᓪᓗᒋᑦ ᑐᖁᖓᔪᒃᑯᕕᖕᒧᑦ ᐅᕝᕙᓗ 
ᐃᓂᖏᓂᐊᖅᑕᖓᓄᑦ, ᑐᖁᖓᔪᓕᕆᔨ ᐅᖃᖃᑎᖃᕐᓂᐊᖅᑐᖅ 
ᐊᖏᔪᖅᑳᖓᓐᓂᒃ ᑐᖁᖓᔪᓕᕆᔨᑦ ᐱᔾᔪᑎᒋᓗᒍ 
ᐱᓚᒃᑐᖅᑕᐅᓂᐊᕐᓂᖓ. ᐱᓚᒃᑐᐃᓃᑦ ᐅᓇᑕᖅᑐᒃᓴᓄᑦ ᐊᒻᒪᓗ 
ᐊᑦᑕᓇᑦᑕᐃᓕᒪᑎᑦᓯᔨᑦ ᑲᑎᒪᔨᖏᓐᓄᑦ ᒪᓕᒐᒃᓴᖃᕆᕗᑦ 
ᐱᐅᓯᕆᔭᕆᐊᖃᖅᑕᖏᓐᓂᒃ. ᐊᖏᔪᖅᑳᖓᑦ ᑐᖁᖓᔪᓕᕆᔨᑦ 
ᖃᐅᔨᒪᓂᐊᖅᑐᑦ ᖃᓄᐃᓕᐅᖅᑐᖃᕆᐊᖃᕐᒪᖔᑦ.  

 

A.2.14. ᐱᑕᖃᖅᑎᓐᓇᒍ ᑎᒥᒥᒃ ᐃᔭᐅᔪᒥᒃ (ᑭᓯᐊᓂᓕ ᐃᓚᐃᓐᓇᕐᓂᒃ 
ᐱᔪᖃᖅᑐᒥᓂᐅᑎᓪᓗᖑ) ᐊᒻᒪᓗ ᑐᖁᖓᔪᓕᕆᔨ 
ᓇᓗᓇᐃᕈᑎᒃᓴᖅᑕᖃᖅᐸᑦ ᑐᖁᖓᔪᖃᓕᕆᐊᖓ, ᓇᓗᓇᐃᕈᑦ 
ᓘᒃᑖᒧᑦ ᑐᖁᔪᖃᕐᓂᕆᐊᖓ ᐊᑭᓕᐅᖅᑕᐅᔭᕆᐊᓕᒃ. 
ᑐᖁᔾᔪᑎᒋᔭᐅᓚᐅᖅᑐᖅ ᑎᑎᕋᖅᑕᐅᓯᒪᔪᓐᓇᖅᑐᖅ 
ᑐᑭᓯᔭᐅᓯᒪᓐᖏᓐᓂᕋᖅᑕᐅᓗᓂ ᐃᒪᐃᑉᐸᑦ, ᖃᐅᔨᓴᓚᐅᖅᑎᓪᓗᒍ, 
ᐱᔾᔪᑎᒋᔪᓇᖅᑕᖓᐊᓂᒃ ᑐᖁᓂᖓᑕ ᓇᓂᓯᔪᖃᓐᖏᑉᐸᑦ. 

ᖃᐅᔨᓴᕐᓂᒃᑯᑦ ᐱᔨᑦᓯᕈᑎᑦ 
ᐃᓚᖓ 2 

 
ᑐᖁᔾᔪᑕᐅᔪᑦ - ᐊᕕᒃᓯᒪᓂᖓ 2 

ᐃᖏᕐᕋᔾᔪᑦ - ᐃᒪᒃᑯᑦ  - ᐃᓚᕈᓯᖓ A.3. 
 

______________________________________________________ 
  

 ᑐᑭᓕᐅᕈᑎᖓ:  ᑕᑯᓗᒋᑦ ᐊᓯᖏᑦ ᐃᖏᕐᕋᔾᔪᑎᓕᕆᔪᑦ 
 

 ᐱᔪᓐᓇᐅᑎᖓ:  ᑐᖁᖓᔪᓕᕆᓂᕐᒧᑦ ᒪᓕᒐᖅ, ᐊᕕᒃᓯᒪᓂᖓ 8, ᐊᕕᒃᓯᒪᓂᖓ 
18 
 

 ᐱᐅᓯᖓ: 
 

 A.3.1   ᑭᖑᓂᐊᒍᑦ ᑐᖁᖓᔪᓕᕆᔨ ᑐᓴᖅᑎᑕᐅᓂᖓᑕ ᐃᒫᒍᑦ 
ᑐᖁᔪᖃᕆᐊᖓ, ᑐᓴᖅᑎᑦᓯᓂᐊᖅᑐᖅ ᐃᓘᓐᓇᖏᓐᓂᒃ 
ᐊᓯᖏᓐᓂᒃ ᑲᒪᔭᕆᐊᖃᖅᑐᓂᒃ ᑐᖁᔾᔪᑕᐅᔪᒥ. 
ᐊᑲᐅᓂᖅᓴᐅᔪᓐᓇᑐᐃᓐᓇᕆᐊᓕᒃ ᐅᖃᐅᑎᖅᑳᕐᓗᒍ 
ᐊᖏᔪᖅᑳᖓᑦ ᑐᖁᖓᔪᓕᕆᔨᑦ ᐊᒻᒪᓗ 
ᑐᓴᖅᑎᑦᓯᔨᐅᓂᐊᓕᖅᑎᓪᓗᖑ ᐊᒡᓚᒃᕕᖓ. 
ᐊᖏᔪᖅᑳᖓᑦ ᑐᖁᖓᔪᓕᕆᔨᑦ ᑲᔪᓯᓂᐊᖅᑐᖅ 
ᑐᕌᖅᑕᕐᕕᐅᓂᕐᒥᓂᒃ ᓄᓇᓕᖕᒦᑦᑐᒧᑦ ᑐᖁᖓᔪᓕᕆᔨᒧᑦ. 
ᐅᑯᐊᖑᓂᐊᖅᑐᑦ ᐃᓚᒋᔭᐅᑐᐃᓐᓇᕆᐊᓖᑦ:  

 

a)ᑲᓇᑕᒥ ᐃᖏᕐᕋᔪᓕᕆᔨᑦ ᐊᑦᑕᓇᔾᔭᐃᒃᑯᑎᓄᑦ ᑲᑎᒪᔨᑦ 
(ᐃᒫᓄᑦ) ᐊᑭᓕᖅᓗᒍ ᐃᖏᕐᕋᔾᔪᑕᐅᒃᐸᑦ ᐅᒥᐊᖅ 

 

    b)ᐸᓖᓯᒃᑯᑦ 
 

c)ᐃᖅᑲᓇᐃᔭᖅᑎᓕᕆᔨᒃᑯᑦ ᑲᓇᑕᒥ (ᐃᖅᑲᓇᐃᔭᕐᕕᖕᒥ 
ᑐᖁᔪᖃᖅᑎᓪᓗᒍ ᒐᕙᒪᑐᖃᒃᑯᑦ ᐱᖁᑎᖓᓐᓂ) 

 

    d)ᐃᖅᑲᓇᐃᔭᖅᑎᑦ ᓇᓪᓕᐅᒃᑯᒫᓕᕆᔨᒃᑯᖏᑦ ᑲᑎᒪᔨᑦ 

e)ᐅᓇᑕᖅᑐᒃᓴᓕᕆᔨᑦ ᐊᑐᕈᑎᒃ ᐅᓇᑕᖅᑐᒃᓴᑦ ᐱᖁᑎᖏᓐᓂᒃ 
ᐅᕝᕙᓗ ᓱᓇᒃᑯᑖᖏᓐᓂᒃ. 

 
 ᖃᐅᔨᒪᒋᑦ:  A.2.2 ᑎᑭᑦᑐᒋᑦ A.2.13 ᐃᓚᖃᖅᐳᑦ ᐃᒫᒍᑦ ᐊᒻᒪᓗ ᖃᖓᑕᓲᒃᑯᑦ 

ᑐᖁᔪᖃᖅᑎᓪᓗᒍ, ᑭᓯᐊᓂ ᑎᓕᔭᐅᔾᔪᑎᓕᐅᖅᓯᒪᔪᖃᖅᑎᓐᓇᒍ ᑎᒥᒧᑦ 
ᐱᓚᒃᑐᖅᑕᐅᔭᕆᐊᖃᖅᑐᒧᑦ. 

ᖃᐅᔨᓴᕐᓂᒃᑯᑦ ᐱᔨᑦᓯᕈᑎᑦ 
ᐃᓚᖓ 2 

 
ᑐᖁᔾᔪᑕᐅᔪᑦ - ᐊᕕᒃᓯᒪᓂᖓ 2 
ᑎᒍᔭᐅᖅᑲᔪᑦ  - ᐃᓚᕈᓯᖓ B 

____________________________________________________________ 
  
 ᑐᑭᓕᐅᕈᑎᖓ: ᑐᖁᖓᔪᓕᕆᔨ ᒪᓕᒐᒃᑯᑦ ᐱᔪᓐᓇᕐᓂᖃᖅᐳᖅ ᐊᒻᒪᓗ ᑲᒪᔨᐅᔭᕆᐊᖃᖅᑐᓂ 

ᖃᐅᔨᓴᕐᓂᐅᔪᒥᒃ ᐃᓘᓐᓇᖏᓐᓂ ᑐᖁᔾᔪᑕᐅᔪᓂ ᑖᓐᓇ ᑐᖁᔪᖅ 
ᑎᒍᔭᐅᓯᒪᓐᓂᖅᑲᑦ ᐅᕝᕙᓗ ᑎᒍᔭᐅᓯᒪᓚᐅᕈᓂ ᐃᓱᒪᖅᓱᕐᓗᓂ 
ᒪᓕᒃᓗᒍ ᒪᓕᒐᖅ ᑎᒍᔭᐅᓯᒪᕕᖕᒥ, ᐊᓄᓪᓚᒃᓰᕕᖕᒥ, ᐃᑲᔪᖅᑕᐅᕕᖕᒥ, 
ᐋᓐᓂᐊᕕᖕᒥ ᐅᕝᕙᓗ ᐊᓯᐊᓂ ᐃᓂᒋᔭᐅᓲᒥ. ᐃᓱᒪᖅᓱᕋᓂ 
ᑎᒍᔭᐅᓯᒪᓂᕋᖅᑕᐅᓂᐊᖅᐳᖅ ᐃᓄᒃ ᑎᒍᔭᐅᓯᒪᒃᐸᑦ ᑎᒍᔭᐅᓚᐅᕐᓗᓂ 
ᐸᓖᓯᒧᑦ ᑭᓱᑐᐃᓐᓇᕐᒥᒃ ᐱᔾᔪᑎᖃᕐᓗᓂ. ᑐᖁᔪᖃᖅᑎᓪᓗᒍ ᒪᓕᒃᓗᒋᑦ 
ᖁᒫᓂ ᑎᑎᖃᖅᓯᒪᔪᑦ, ᑐᒃᓯᓇᓱᐊᕆᐊᖃᕐᓂᐊᖅᑐᑦ 
ᑕᐃᒪᐃᑦᓴᐃᓐᓇᕆᐊᖃᕋᒥᒃ. 

  
ᑐᑭᓕᐅᕈᑕᐅᓯᒪᔪᖅ ᐅᓇᐅᖕᒪᑦ ᐃᓄᒃ ᑐᖁᒃᐸᑦ ᑕᐃᒪᐃᑦᑐᓂ, 
ᖃᓄᐃᔾᔪᑎᒋᓚᐅᖅᑕᖏᑦ ᑐᖁᑎᓪᓗᒍ ᑭᓇᒃᑯᓕᒫᓄᑦ 
ᑐᓴᖅᑕᐅᔭᕆᐊᖃᖅᑎᑕᐅᖕᒪᑦ. 

 
ᐃᓚᒋᔭᐅᒐᒥ ᓇᖕᒥᓂᖅᓱᖅᑐᓄᑦ ᑎᒥᐅᔪᓄᑦ, ᑐᖁᖓᔪᓕᕆᔨ 
ᓇᓗᓇᐃᖅᓯᓯᒪᔭᕆᐊᓕᒃ ᖃᐅᔨᓴᕐᓂᕆᔭᖓ 
ᑕᑯᓐᓇᖅᑕᐅᑐᐃᓐᓇᑎᓐᓇᒍ ᐃᓚᒋᔭᐅᔭᕆᐊᖓ ᑲᒪᒋᔭᐅᔪᓂᑦ ᐸᓖᓯᓄᑦ 
ᖃᐅᔨᓴᖅᑐᓄᑦ ᑭᓯᐊᓂᑦᑕᐅᖅ ᐃᒻᒥᑰᕐᒪᑦ. 

 

 ᒡᒡᒡᒡᒡᒡᒡ:   ᑐᖁᖓᔪᓕᕆᓂᕐᒧᑦ ᒪᓕᒐᖅ, ᐊᕕᒃᓯᒪᓂᖓ 8(1)(h), ᐊᕕᒃᓯᒪᓂᖓ 
21(2) 

 
 ᐱᐅᓯᖓ:  
 B.1.   ᑭᓱᑐᐃᓐᓇᖅᓯᐅᑎᑦ ᒧᐱᐅᓯᕆᔭᐅᔭᕆᐊᓖᑦ 
 
 ᑐᖁᖓᔪᓕᕆᔨ ᕿᒥᕐᕈᔭᕆᐊᓕᒃ ᖃᓄᐃᓕᕕᐅᔪᒥᒃ ᐊᑐᕐᓗᓂ ᖃᐅᔨᔭᕆᐊᖃᕐᓂᕐᒥᓂᒃ 

ᑐᖁᔾᔪᑕᐅᔪᖅ ᓄᖅᑲᖓᑎᑕᐅᔪᓐᓇᓚᐅᕐᒪᖔᑦ, ᐊᒻᒪᓗ ᑕᐃᒪᐃᑉᐸᑦ, 
ᑭᓱᑦ ᓯᕗᓂᒃᓴᒥ,ᑕᐃᒪᐃᑦᑐᐸᓗᖕᓂᒃ ᐱᔾᔪᑎᖃᕐᓗᑎᒃ. 

ᖃᐅᔨᓴᕐᓂᒃᑯᑦ ᐱᔨᑦᓯᕈᑎᑦ 
ᐃᓚᖓ 2 

 
ᑐᖁᔾᔪᑕᐅᔪᑦ - ᐊᕕᒃᓯᒪᓂᖓ 2 
ᑎᒍᔭᐅᖅᑲᔪᑦ  - ᐃᓚᕈᓯᖓ B 

____________________________________________________________ 
     
 ᑎᒍᔭᐅᖅᑲᓪᓗᑎᒃ ᑐᖁᔪᑦ ᐃᒪᐃᑦᑑᓂᐊᕐᒪᑕ ᐃᓄᐊᕐᓂᒃᑯᑦ, ᐃᒻᒥᓃᕐᓂᒃᑯᑦ, ᐊᓐᓂᐊᒃᑯᑦ, 

ᐅᕝᕙᓗ ᐱᕐᕈᓗᐊᕿᓂᒃᑯᑦ. ᖃᓄᐃᓐᓂᐅᔪᑦ 
ᐊᔾᔨᒌᓐᖏᑐᒻᒪᕆᐅᕗᑦ, ᑭᓯᐊᓂᓕ, ᑐᖁᖓᔪᓕᕆᔨ 
ᒪᓕᖕᓂᐊᖅᑐᖅ ᐅᑯᐊᖑᓂᐊᖅᑐᓂᒃ ᐱᐅᓯᐅᔭᕆᐊᓕᖕᓂᒃ: 

 

  a)  ᖃᐅᔨᓴᑦᓯᐊᕐᓗᓂ ᑭᒡᓕᓕᐊᖑᓯᒪᔪᓂᒃ ᐃᓚᐅᓗᓂ ᐸᓖᓯᒃᑯᑦ 
ᖃᐅᔨᓴᕐᓂᖓᓂ ᐋᖅᑭᓱᖅᑕᐅᓯᒪᔪᓂᒃ ᓴᐳᑎᓯᒪᔪᒪᓗᒍ 
ᖃᓄᐃᓕᕕᒥᓂᖅ. 

 

  b) ᓇᓗᓇᐃᖅᓯᓗᓂ ᑭᓇᐅᓂᖓᓂᒃ ᑐᖁᔪᒥᓂᐅᑉ. 
 

  c) ᑲᒪᔨᐅᓗᓂ ᑎᒥ ᓅᑕᐅᓂᖓᓂᒃ. 
 

  d) ᑎᓕᓯᔾᔪᑎᖃᕐᓗᓂ ᑐᖁᖓᓕᖅᑎᓪᓗᒍ ᖃᐅᔨᓴᖅᑕᐅᓂᒃᓴᖓᓂᒃ 
ᐃᓘᓐᓇᖏᓐᓂ ᐸᓖᓯᒃᑯᓐᓄᑦ ᑎᒍᔭᐅᒪᔪᑦ ᑐᖁᑎᓪᓗᒋᑦ. 
ᐱᓚᒃᑐᖅᑕᐅᑎᑦᓯᓂᖅ ᑎᒥᒥᒃ ᐃᓚᖃᕐᓗᓂ ᐋᖓᔮᕐᓇᖅᑐᓂᒃ ᐊᒻᒪᓗ 
ᐃᒥᐊᓗᖕᒥᒃ ᖃᐅᔨᓴᐅᑕᐅᓂᐊᖅᑎᓪᓗᒋᑦ ᑎᓕᓯᔾᔪᑦ 
ᐱᑕᖃᕆᐊᖃᕐᓂᐊᖅᑐᖅ. 

 

  e) ᑐᓴᖅᑎᑦᓯᓂᖅ ᖃᓂᓛᒥᒃ ᐃᓚᒋᔭᐅᔪᒥᒃ ᐊᒻᒪᓗ ᑐᓂᓯᓗᓂ 
ᑐᑭᓯᒋᐊᕈᑎᒃᓴᓂᒃ ᓈᒻᒪᓂᐊᖅᐸᑕ. ᐱᕋᔭᖕᓂᒃᑰᖓᒃᐸᑦ, ᐅᖃᐅᑎᓗᒍ 
ᖃᓂᓛᖅ ᐃᓚᒋᔭᐅᔪᖅ ᖃᐅᔨᓴᖅᑎᒋᔭᐅᔪᒧᑦ ᐸᓖᓯᒧᑦ. 

 

  f) ᑐᓴᖅᑎᑦᓯᓗᓂ ᑲᒪᔨᐅᔪᓂᒃ ᑐᑭᓯᓇᓱᐊᖅᓂᖅᑕᖃᕐᓂᐊᕐᒪᑦ ᒪᓕᒃᓗᒍ 
ᐅᓇ ᑐᖁᖓᔪᓕᕆᓂᕐᒧᑦ ᒪᓕᒐᖅ, ᐊᕕᒃᓯᒪᓂᖓ 21(2). 

 

 B.2. ᐃᓄᐊᖅᓯᓂᖅ 
 



 50   
  

 ᐃᓄᐊᖅᑐᒥᓂᐅᔪᖃᕆᐊᖓ ᐃᓱᒪᔪᖃᖅᑎᓪᓗᒍ, ᑐᖁᕕᒥᓂᐅᑉ ᖃᐅᔨᓴᖅᑕᐅᓂᖓ 
ᐸᓖᓯᓂᑦ ᑲᒪᖏᔭᐅᓗᐊᕐᓂᐊᖅᑐᖅ ᑐᖁᖓᔪᓕᕆᔨ ᐱᓕᕆᔨᐅᓗᐊᕐᓗᓂ ᑐᕌᖅᑕᕐᕕᐅᓗᓂ 
ᐊᒻᒪᓗ ᑐᑭᒧᐊᒃᑎᑦᓯᔨᐅᓗᓂ ᓘᒃᑖᓄᑦ ᖃᐅᔨᓴᐅᑕᐅᔪᓂᒃ ᑐᖁᖓᔪᓕᕆᔨ ᐃᒪᐃᑦᑐᒃᓴᐅᕗᖅ: 
 

 a) ᐋᖅᑭᒃᓱᐃᓗᓂ ᑎᑎᕋᐅᔭᖅᓯᒪᔪᒥᒃ ᑐᖁᕕᐅᔫᑉ ᐊᒻᒪᓗ ᑎᑎᕋᕐᓗᓂᒋᑦ 
ᐃᓘᓐᓇᑎᒃ ᓇᓗᓇᐃᔭᐅᑎᑦ ᐃᓚᖃᕐᓗᑎᒃ ᑕᑯᒃᓴᐅᔪᑦ ᐃᑭᑦ, 
ᐊᐅᖏᓐᓇᐃᑦ, ᐊᓯᖏᓪᓗ. 

 
  

 b) ᐱᓗᓂ ᖃᓄᐃᓐᓂᕆᓯᒪᔭᖏᓐᓂᒃ ᑐᖁᖓᔫᑉ ᐃᓚᖃᕐᓗᑎᒃ ᐱᔾᔪᑕᐅᔪᓂᒃ 
ᑎᖑᔭᐅᓯᒪᓂᖓᓄᑦ ᐊᒻᒪᓗ ᐱᔾᔪᑎᖏᔭᐅᑐᐃᓐᓇᕆᐊᓖᑦ 
ᐱᒋᐊᖅᑕᐅᓂᖓᓄᑦ. 

 

 B.3. ᐃᒻᒥᓃᖅᑐᑦ 
 
 ᑎᒍᔭᐅᓯᒪᕕᖕᒦᑦᑐᑦ ᐃᒻᒥᓃᖅᑐᑎᒃ ᑐᖁᔪᑦ ᓴᖅᑭᒃᑲᔪᓛᖑᕗᑦ ᑎᒍᔭᐅᓯᒪᔪᓂ 
ᐊᓄᓪᓚᒃᓰᕕᖕᓂ ᑐᖁᔪᓂ. ᖃᓄᐃᔾᔪᑕᐅᔪᑦ ᐊᔾᔨᒌᔾᔮᖏᑦᑐᑦ ᐊᓄᓪᓚᓯᖅᑐᑦ ᑐᖁᑎᓪᓗᒋᑦ 
ᐸᕐᓇᐃᔭᐅᑕᐅᓯᒪᑦᓯᐊᓲᖑᖕᒪᑕ ᐱᓪᓗᒍ ᐱᕕᒃᓴᖃᑦᓯᐊᕐᒪᑕ ᐊᑯᓂ ᑎᖑᔭᐅᓯᒪᓪᓗᑎᒃ. 
ᐃᒻᒥᓃᖅᑐᑦ ᐸᓖᓯᒃᑯᑦ ᑎᒍᔭᐅᓯᒪᕕᖓᓐᓂ ᑕᕝᕙᖓᑦᓴᐃᓐᓇᖅ ᑲᔪᓯᔾᔪᑕᐅᓲᖑᓪᓗᑎᒃ 
ᐸᕐᓇᒍᓐᓇᖅᓯᓗᐊᖅᐸᖏᒻᒪᑕ ᐊᒻᒪᓗ ᑐᑭᓯᓯᒪᓗᐊᖅᐸᒐᑎᒃ ᐅᐊᑦᓯᑦ ᑕᑯᔭᖅᑐᕐᓂᕆᕙᒃᑕᖏᓐᓂᒃ. 
ᑐᖁᖓᔪᓕᕆᔨ ᐃᒪᐃᑦᑐᒃᓴᐅᕗᖅ: 
 

 a) ᐱᓗᒍ ᐊᑎᖓ ᐅᐊᑦᓯᐅᑉ ᐊᒻᒪᓗ ᐊᔾᔨᓕᐅᕐᓗᒋᑦ ᑎᑎᕋᖅᓯᒪᔭᖏᑦ 
(ᑎᑎᕋᕐᕕᖕᒥ) ᐱᔾᔪᑎᒋᓗᒋᑦ ᖃᐅᔨᓇᓱᐊᖅᑲᖏᑦ ᐊᑯᓚᐃᓐᓂᖏᑦ ᐊᒻᒪᓗ 
ᐅᐸᖃᑦᑕᕐᓂᖏᑦ ᑎᒍᔭᐅᓯᒪᔪᓂᒃ ᑕᑯᔭᖅᑐᖃᑦᑕᕐᓂᖏᑦ. 

 

 b) ᐱᓗᓂ ᐊᔾᔨᖏᓐᓂᒃ ᐃᓘᓐᓇᖏᑕ ᑎᑎᕋᖅᓯᒪᔪᑦ, 
ᓘᒃᑖᓄᑦ/ᐃᓱᒪᓕᕆᔨᒧᑦ ᖃᐅᔨᓴᖅᑕᐅᓂᒥᓂᖏᑦ ᐊᒻᒪᓗ ᐃᓅᓯᖓᑕ 
ᒥᒃᓵᓄᑦ ᑎᑎᕋᖅᑕᐅᓯᒪᔪᑦ ᑎᒍᔭᐅᓯᒪᔪᒧᑦ. 

 

 c) ᕿᓂᕐᓗᓂ ᑎᑎᕋᖅᓯᒪᔪᖃᕐᒪᖔᑦ, ᕿᒪᒃᑕᐅᔪᓄᑦ ᑐᕌᖅᑎᓯᔾᔪᑎᑦ, 
ᐅᕝᕙᓗ ᐅᖃᐅᓯᒃᑯᑦ ᐅᖃᐅᓯᕆᓚᐅᖅᑕᖏᑦ ᐊᓯᒥᓄᑦ ᑎᒍᔭᐅᓯᒪᔪᓄᑦ 
ᐅᕝᕙᓗ ᐅᐊᑦᓯᓄᑦ  

 

 d) ᐱᓗᒋᑦ ᐊᑎᖏᑦ ᐊᒻᒪᓗ ᐊᔾᔨᖏᑦ ᐅᖃᐅᓯᒥᓂᖏᑦ ᐃᓘᓐᓇᖏᑕ ᐅᐸᒃᓯᒪᔪᑦ 
ᐃᖅᑲᓇᐃᔭᖅᑎᑦ ᐊᒻᒪᓗ ᑎᖑᔭᐅᓯᒪᔪᑦ ᑕᑯᓐᓈᑐᐃᓐᓇᕆᐊᓕᒥᓃᑦ. 

 e) ᖃᐅᔨᓴᕐᓗᒋᑦ ᐊᔾᔨᓕᐅᕈᑎᑎᒍᑦ ᖃᐅᔨᓴᐅᑎᑦ ᐊᒻᒪᓗ ᓇᓗᓇᐃᖅᓯᓗᓂ 
ᓱᖕᒪᑦ ᐱᔾᔪᑕᐅᔪᑦ ᑕᑯᔭᐅᓐᓂᖏᒻᒪᖔᑦ ᑲᔪᓯᕙᓪᓕᐊᑎᓪᓗᒍ 
ᐃᒻᒥᓃᕈᑎᒥᓂᒃ. 

 

 f) ᐃᓘᓐᓇᓂ ᐊᔾᔨᓕᐅᖅᑕᐅᑎᓪᓗᒍ ᐊᒻᒪᓗ ᐱᓗᓂ 
ᑎᑎᕋᐅᓯᔭᖅᓯᒪᓂᖏᓐᓂᒃ ᑎᒍᔭᐅᓯᒪᕕᐅᑉ. 

  

 g) ᐱᓗᓂ ᐊᔾᔨᖏᓐᓂᒃ ᓄᓇᓕᖕᑉᒥ ᑎᓕᓯᔾᔪᑎᓕᐊᖑᓯᒪᔪᓂᒃ 
ᓇᓗᓇᐃᔭᖅᓯᒪᔪᓂᒃ ᖃᓄᖅ ᑎᖑᔭᐅᓯᒪᓂᐊᕐᒪᖔᑦ. 

 B.4. ᐋᓐᓂᐊᔪᑦ ᑐᖁᔪᑦ 
 
 ᐋᓐᓂᐊᒧᑦ ᑐᖁᔪᑦ ᑲᔪᓯᒐᔪᒃᑐᑦ ᑎᒍᔭᐅᓯᒪᔪᓂ ᑎᒍᔭᐅᖅᑲᔪᖅ ᐊᑯᓂ 

ᑎᖑᔭᐅᓯᒪᓕᖅᑎᓪᓗᒍ ᐊᒻᒪᓗ ᓘᒃᑖᒧᑦ ᑲᒪᒋᔭᐅᖃᑦᑕᓕᕐᓗᓂ ᐊᑯᓂ. 
ᐃᓛᓐᓂᒃᑯᑦ, ᐋᓐᓂᐊᒧᑦ ᑐᖁᔪᑦ ᑲᔪᓯᕙᖕᒥᔪᑦ ᐸᓖᓯᒃᑯᑦ ᑎᒍᔭᐅᓯᒪᕕᖁᑎᖓᓐᓂ 
ᑕᐃᑲᓃᑲᐃᓐᓇᖅᑎᑕᐅᑎᓪᓗᒍ ᐊᒻᒪᓗ ᖃᓄᐃᓐᓂᖓ ᖃᐅᔨᒪᔭᐅᓐᓂᑎᓐᓇᒍ. 
ᐃᓘᓐᓇᖏᓐᓂ ᑲᒪᒋᔭᐅᔪᓂ ᐋᓐᓂᐊᒧᑦ ᑐᖁᔪᒥᓂᐅᑎᓪᓗᒋᑦ, ᑐᖁᖓᔪᓕᕆᔨᐅᑉ 
ᖃᐅᔨᓴᒃᓂᖓ ᐱᔾᔪᑎᖃᓗᐊᕐᓂᐊᖅᑐᖅ ᑖᓐᓇ ᑎᖑᔭᐅᖅᑲᔪᖅ 
ᑲᒪᒋᔭᐅᑦᓯᐊᓚᐅᕋᓗᐊᕐᒪᖔᑦ ᑲᒪᒋᔭᐅᔾᔪᑎᒋᔭᕆᐊᓕᖏᓐᓂᒃ. ᑐᖁᖓᔪᓕᕆᔨ 
ᐃᒪᐃᑦᑐᒃᓴᐅᕗᖅ: 

 

 a) ᑐᑭᓯᒋᐊᕐᓗᓂ ᐊᓐᓂᐊᒧᑦ ᖃᓄᐃᓯᒪᓂᖓᓂᒃ, ᖃᓄᐃᓚᐅᕐᒪᖔᑦ 
ᑭᖑᓪᓕᖅᐹᒥ ᑕᑯᔭᐅᒐᒥ ᐃᓅᑎᓪᓗᒍ ᐊᒻᒪᓗ ᑎᒍᔭᐅᓯᒪᔪᖅ 
ᐋᖓᔮᕐᓇᑐᖅᑐᖅᑎᐅᓚᐅᕐᒪᖔᑦ. 

 

 b) ᐊᔾᔨᓕᐅᖅᑕᐅᑎᓪᓗᖑ ᐃᓘᓐᓇᖓ ᐊᒻᒪᓗ ᑎᑎᕋᐅᔭᖅᑕᐅᓗᓂ 
ᐃᓂᒋᓚᐅᖅᑕᖓ. 

 

 c) ᑎᑎᕋᕐᓗᒋᑦ ᐊᑏᑦ ᐊᒻᒪᓗ ᐅᓂᒃᑳᕆᔭᐅᔪᑦ ᐃᓘᓐᓇᖏᓐᓄᑦ 
ᐃᖅᑲᓇᐃᔭᖅᑎᓄᑦ ᐊᒻᒪᓗ ᑎᒍᔭᐅᓯᒪᔪᓄᑦ ᑐᖁᔪᒥᓂᖅ 
ᐅᖃᖃᑎᖃᖅᑐᒥᓂᐅᔭᕆᐊᖓ. 

 

 B.5. ᖄᖓᒍᑦ ᐅᖃᐅᓯᕆᔭᐅᔪᑦ ᐱᔪᑦ ᐸᓃᓯᒃᑯᑦ ᑎᒍᔭᐅᓯᒪᕕᖏᓐᓄᑦ 
 

  ᑐᖁᖓᔪᓕᕆᔨ ᐃᒪᐃᑦᑐᒃᓴᐅᕗᖅ: 
 

 a) ᐱᓗᒋᑦ ᐊᑎᖏᑦ ᐊᒻᒪᓗ ᐅᖃᐅᓯᕆᔭᐅᔪᑦ ᑎᒍᓯᓚᐅᖅᑐᓄᑦ ᐸᓃᓯᓄᑦ. 
 
 b) ᐱᓗᓂ ᓱᖕᒪᑦ ᑎᒍᔭᐅᓚᐅᕐᒪᖔᑦ. 
 

 c) ᐱᓗᓂ ᐊᔾᔨᖓᓂᒃ ᐸᓖᓯᒃᑯᑦ ᐊᑐᐊᒐᖓᑕ ᐱᔾᔪᑎᓕᖕᓂᒃ ᑎᒍᔭᐅᓯᒪᔪᑦ 
ᐊᓄᓪᓚᒃᓰᕕᖕᒦᑎᓪᓗᒋᑦ ᐊᒻᒪᓗ ᑲᒪᔭᕆᐊᖃᕐᓂᖏᓐᓂᒃ. 

 

 d) ᐱᓗᓂ ᐅᓂᒃᑳᓂᒃ ᓯᕗᓪᓕᐅᓚᐅᖅᑐᓂᒃ ᖃᐅᔨᔪᓂᒃ ᐃᖅᑲᓇᐃᔭᖅᑎᓂᒃ 
ᐊᓯᒋᒃᐸᒋᑦ ᖁᓛᓂ ᑎᑎᖃᖅᓯᒪᔪᑦ, ᓲᕐᓗ ᑐᐊᕕᕐᓇᖅᑐᓕᕆᔨᓂ 
ᐊᐃᒃᓯᖅᑎᑦ ᐊᒻᒪᓗ ᐊᓐᓂᐊᕕᖕᒥ ᑐᐊᕕᕐᓇᖅᑐᓕᕆᕕᖕᒥ 
ᐃᖅᑲᓇᐃᔭᖅᑎᑦ. 

ᖃᐅᔨᓴᕐᓂᒃᑯᑦ ᐱᔨᑦᓯᕈᑎᑦ 
ᐃᓚᖓ 2 

 
ᑐᖁᔾᔪᑕᐅᔪᑦ - ᐊᕕᒃᓯᒪᓂᖓ 2 
ᐋᓐᓂᐊᕕᖕᓂ  - ᐃᓚᕈᓯᖓ C 

 
______________________________________________________________ 
 

 ᑐᑭᓕᐅᕈᑎᖓ: ᐊᒥᓱᑦ ᑐᖁᔪᑦ ᐅᖃᐅᓯᕆᔭᐅᓂᐊᖅᑐᑦ ᑐᖁᖓᔪᓕᕆᔨᒧᑦ 
ᑕᐃᒪᐃᑦᑐᑦ ᑐᖁᔪᑦ ᑲᔪᓯᓂᐊᕐᒪᑕ ᐋᓐᓂᐊᕕᖕᓂ, 
ᐋᓐᓂᐊᕕᕋᓛᓂ ᐅᕝᕙᓗ ᐋᓐᓂᐊᕕᒻᒪᕆᖕᓂ. ᖃᐅᔨᒃᑲᐃᓂᖅ 
ᐱᔭᐅᖃᑦᑕᓂᐊᖅᑐᖅ ᓇᓕᐊᖕᓂᑐᐃᓐᓇᖅ ᐋᓐᓂᐊᕕᖕᒥᑦ, 
ᐋᓐᓂᐊᕕᕋᓛᒥᑦ, ᐸᓖᓯᒥᑦ, ᐅᕝᕙᓗ ᖃᓂᓛᒥᑦ ᕿᒪᒃᑕᖓᓂᑦ 
ᐃᓚᖓᓂᑦ. 

 
ᐱᓕᕆᐊᒃᓴᖓ ᑐᖁᖓᔪᓕᕆᔨᐅᑉ ᑎᒍᓯᔨᐅᓪᓗᓂ 
ᑲᒪᒋᔭᐅᔾᔪᑎᒃᓴᖓᓂᒃ ᐃᓗᐊᓂ ᑲᒪᒋᔭᐅᔪᒃᓴᐅᑕᐅᔪᑦ ᐊᒻᒪᓗ 
ᑲᔪᓯᑎᑦᓯᓗᓂ ᐱᓕᕆᐊᒃᓴᖏᓐᓂᒃ ᐃᓗᐊᒍᑦ ᑐᖁᖓᔪᓕᕆᓂᕐᒧᑦ 
ᒪᓕᒐᕐᒥ. 

 

 ᐱᔪᓐᓇᐅᑎᖓ: ᑐᖁᖓᔪᓕᕆᓂᕐᒧᑦ ᒪᓕᒐᖅ, ᐊᕕᒃᓯᒪᓂᖓ 8, ᐊᕕᒃᓯᒪᓂᖓ 
9(1) 

    ᑭᒡᓕᓯᐅᕆᔨᑦ ᐃᓄᖕᓂᒃ ᒪᓕᒐᖅ, ᐊᕕᒃᓯᒪᓂᖓ 18(2)(b) 
 

 ᐱᐅᓯᖓ: 
 

 C.1.   ᑐᖁᖓᔪᓕᕆᔨ ᓇᓗᓇᐃᖅᓯᓂᐊᖅᑐᖅ ᑕᐃᓐᓇ ᐊᕕᒃᓯᒪᓂᓕᒃ 8 
ᑐᖁᖓᔪᓕᕆᓂᕐᒧᑦ ᒪᓕᒐᕐᒥ ᐊᑐᕐᓂᐊᕐᒪᖔᑦ ᐊᒻᒪᓗ, 
ᑕᐃᒪᐃᑉᐸᑦ, ᐱᔪᓐᓇᐅᒻᒥᒃ ᑐᓂᔭᐅᓂᐊᖅᑐᖅ ᑎᒍᓯᔪᓐᓇᓂᐊᕐᒪᑦ 
ᑎᒥᒥᒃ. 

 

 C.2.   ᑐᖁᓚᐅᖅᐸᑦ ᐱᓚᒃᑐᖅᑕᐅᓗᓂ (ᐅᕝᕙᓗ ᐃᔭᕆᐊᑐᔪᒃᑯᑦ 
ᖃᐅᔨᓴᖅᑕᐅᓗᓂ), ᑐᖁᖓᔪᓕᕆᔨ ᐃᓱᒪᒃᓴᖅᓯᐅᕈᓐᓇᖅᑐᖅ 
ᐊᓐᓂᐊᕕᓕᐊᕐᓂᐊᕐᒪᖔᕐᒥ. ᐃᒡᓗᕈᓯᖅ ᐊᒻᒪᓗ ᓱᓇᒃᑯᑖᑦ 
ᕿᒥᕐᖁᔭᐅᔪᒃᓴᐅᕗᑦ ᑐᖁᖓᔪᓕᕆᔨᒧᑦ ᐃᓚᖃᕐᓗᓂ ᓘᒃᑖᓂᒃ 

ᑲᒪᔪᒥᓂᕐᓂᒃ. ᑕᒪᓐᓇᓗ ᐱᒧᓐᓇᑎᑦᓯᓂᐊᕐᒪᑦ ᑐᖁᖓᔪᓕᕆᔨᒥᒃ 
ᑐᑭᓯᒋᐊᕐᓗᓂ ᖃᓄᐃᓕᐅᖅᑕᐅᓚᐅᕐᓂᖓᓂᒃ. 

 
 C.3.   ᑭᖑᓂᐊᒍᑦ ᖃᐅᔨᓴᕐᓂᖓᑕ, ᑐᖁᖓᔪᓕᕆᔨ ᑐᑭᓯᔪᓐᓇᖅᑐᖅ 

ᑐᖁᓂᐅᔪᖅ ᐃᓗᐊᓃᓐᖏᑦᓴᕆᐊᖓ ᐊᕕᒃᓯᒪᓂᐅᑉ 8 ᐃᓗᐊᓂ 
ᑐᖁᖓᔪᓕᕆᓂᕐᒧᑦ ᒪᓕᒐᖅ. ᑕᐃᒪᐃᑎᓪᓗᒍ, ᑐᖁᖓᔪᓕᕆᔨ 
ᓴᒃᑯᐃᓂᐊᖅᑐᖅ ᑎᒥᒥᒃ ᐊᒻᒪᓗ ᓇᓗᓇᐃᖅᓯᓗᓂ 
ᖃᓄᐃᓐᓂᐅᔪᖅ ᑲᒪᒋᔭᐅᔭᕆᐊᖃᓐᖏᓐᓂᕋᕐᓗᒍ 
ᑐᖁᖓᔪᓕᕆᔨᒧᑦ. 

 
 C.4.   ᑐᖁᔪᖅ ᐃᓚᖃᖅᐸᑦ ᐱᔭᕆᐊᑐᔪᓂᒃ ᓘᒃᑖᑕᐅᔾᔪᑎᓂᒃ, 

ᑐᖁᖓᔪᓕᕆᔨ ᐃᓱᒪᒃᓴᖅᓯᐅᕈᓐᓇᖅᑐᖅ ᑐᒃᓯᕋᖅᑐᖃᕈᓐᓇᖅᑐᖅ 
ᓘᒃᑖᒥᒃ ᑲᒪᒋᔭᐅᖁᓗᖑ ᑐᖁᖓᔪᓕᕆᔨᑦ ᐊᖏᔪᖅᑳᖓᑕ 
ᐊᒡᓚᒃᕕᖓᒍᑦ. ᑐᖁᖓᔪᓕᕆᔨᑐᐃᓐᓇᐅᓗᓂ, ᓇᓗᓇᓲᖑᖕᒪᑦ 
ᑐᑭᓯᓇᓱᐊᕆᐊᖏᑕ ᓘᒃᑖᑦ ᐅᖃᐅᓯᖏᓐᓂᒃ ᐅᕝᕙᓗ 
ᑲᒪᔾᔪᓯᖏᓐᓂᒃ. 

 
 
 
 
 
 
 
 
 
 
 
 
 
 
 
 
 
 
 
 
 
 
 
 

ᖃᐅᔨᓴᕐᓂᒃᑯᑦ ᐱᔨᑦᓯᕈᑎᑦ 

ᐃᓚᖓ 2 
 

ᑐᖁᔾᔪᑕᐅᔪᑦ - ᐊᕕᒃᓯᒪᓂᖓ 2 
ᓱᕈᓰᑦ ᑐᖁᔪᑦ - ᐃᕐᓂᐊᑦ ᑐᖁᖓᔪᑦ  - ᐃᓚᕈᓯᖓ D 

 
______________________________________________________________ 
 
 ᑐᑭᓕᐅᕈᑎᖓ: ᑐᖁᖓᑦᓴᐅᑎᒋᔪᖅ ᐃᕐᓂᐊᖅ ᑐᑭᖃᖅᐳᖅ ᐊᓂᑎᓪᓗᖑ ᐅᕝᕙᓗ 

ᐲᖅᑎᓪᓗᒍ ᐊᓈᓇᒥᓂᑦ, ᑭᖑᓂᐊᒍᑦ ᐊᕙᑎᑦ (20) ᐱᓇᓱᐊᕈᓰᑦ 
ᓇᔾᔨᐊᖑᓕᖅᑐᓂ ᐅᕝᕙᓗ ᐅᖁᒪᐃᓐᓂᖃᓕᕐᓗᓂ 500 ᒍᕌᒻᓯᓂᒃ 
ᐅᖓᑖᓅᓪᓘᓐᓃᑦ, ᐊᓂᖅᓵᑐᓐᖏᓪᓗᓂ, ᑎᒡᓕᕐᓂᖃᓐᖏᓪᓗᓂ, 
ᑎᒡᓕᕐᓂᖃᓐᖏᓪᓗᓂ ᒥᒃᑎᐊᖓ ᐅᕝᕙᓗ ᕿᓗᐊᓐᖏᓪᓗᑎᒃ 
ᓄᑭᖏᑦ.  

 

 ᐱᔪᓐᓇᐅᑎᖓ: ᑐᖁᖓᔪᓕᕆᓂᕐᒧᑦ ᒪᓕᒐᖅ, ᐊᕕᒃᓯᒪᓂᖓ 8(1)(f) 

    ᑭᒡᓕᓯᐅᕆᔨᑦ ᒪᓕᒐᖓ, ᐊᕕᒃᓯᒪᓂᖓ 2 
 

 ᐱᐅᓯᖓ:  
 
 D.1.   ᑐᖁᖓᔪᓕᕆᔨ ᑲᖐᓱᒃᑯᓂ ᐊᓐᓂᖅᓱᐃᓂᒃᑯᑦ ᐅᕝᕙᓗ ᐊᓯᐊᒍᑦ 

ᑕᐃᒪᐃᑦᓯᐊᖏᑦᑐᒃᑯᑦ ᐱᔭᕆᐊᖓ, ᐊᖏᔪᖅᑳᖓᑦ 
ᑐᖁᖓᔪᓕᕆᔨᑦ ᐅᖃᐅᔾᔭᐅᔪᒃᓴᐅᕗᖅ ᐅᖃᐅᓯᕆᔭᐅᓂᐊᕐᒪᑦ ᑎᒥ 
ᐱᓚᒃᑐᖅᑕᐅᔭᕆᐊᖃᕐᓂᐊᕐᒪᖔᑦ. 

 

 D.2.   ᓘᒃᑖᖅ ᑐᒃᓯᕋᖅᐸᑦ ᐱᓚᒃᑐᖅᑕᐅᖁᓗᒍ ᐋᓐᓂᐊᖓ ᐱᔾᔪᑎᒋᓗᒍ, 
ᐊᖏᖅᑕᐅᖅᑳᕆᐊᓕᒃ ᐊᖏᔪᖅᑳᖏᓐᓄᑦ ᐊᒻᒪᓗ ᐃᓘᓐᓇᑎᒃ 
ᐊᑭᓕᐅᑕᐅᔭᕆᐊᓖᑦ ᑲᒪᒋᔭᐅᓂᐊᖅᑐᑦ ᓄᓇᓕᐅᔪᒥ 
ᐋᓐᓂᐊᖅᑐᓕᕆᔨᒃᑯᓐᓂᑦ ᐅᕝᕙᓗ ᐊᓐᓂᐊᕕᖕᒥᑦ. 



 57   
  

 

ᖃᐅᔨᓴᕐᓂᒃᑯᑦ ᐱᔨᑦᓯᕈᑎᑦ 
ᐃᓚᖓ 2 

 
ᑐᖁᔾᔪᑕᐅᔪᑦ - ᐊᕕᒃᓯᒪᓂᖓ 2 

ᓱᕈᓰᑦ ᑐᖁᔪᑦ - ᑐᖁᑲᓪᓚᒃᑯᑦ ᑐᖁᔾᔪᑕᐅᓲᒧᑦ  - ᐃᓚᕈᓯᖓ E 
______________________________________________________________ 
 
 ᑐᑭᓕᐅᕈᑎᖓ: ᓇᓗᓇᐃᖅᑕᐅᑎᓪᓗᒍ ᑐᖁᑲᓪᓚᑎᓪᓗᒍ ᑕᕝᕙᖓᑦᓴᐃᓐᓇᖅ 

ᐱᐊᕋᕐᓄᑦ ᑐᖁᔾᔪᑕᐅᓲᒧᑦ (ᓯᑦᔅ) ᐃᓚᐅᑎᑕᐅᑎᓐᓇᒋᑦ 
ᓇᓗᓇᐃᖅᑕᐅᓲᖅ ᖃᐅᔨᔾᔪᑕᐅᕙᒃᑐᑦ ᐋᓐᓂᐊᖃᖅᑐᓄᑦ. 
ᐲᔭᐃᖔᕐᓂᖅ ᑲᔪᓯᓲᖑᕗᖅ ᑎᒥᓕᒫᖓ ᐱᓚᒃᑯᑕᐅᓪᓗᓂ 
ᐊᓯᖏᓐᓂᒃ ᐋᓐᓂᐊᓂᒃ ᑐᖁᔾᔪᑎᒋᔪᓐᓇᖅᑕᖏᓐᓂᒃ ᐅᕝᕙᓗ 
ᓯᓚᑖᓂᑦ ᐱᔪᓂᒃ ᓲᕐᓗ ᐱᔮᕆᓐᖏᓂᒃᑯᑦ ᐃᐱᓗᑎᒃ, ᐳᓐᖓᓗᑎᒃ, 
ᐊᐅᓚᓗᐊᖅᑎᑕᐅᓗᑎᒃ, ᐃᓗᐃᕐᓗᑎᒃ, ᐊᓯᖏᓪᓗ. 
ᑐᖁᖓᓕᖅᑎᓪᓗᒍ ᖃᐅᔨᓴᖅᑕᐅᓂᖓ ᑕᐃᒪᐃᒻᒪᑦ, 
ᑲᔪᓰᓐᓇᕆᐊᖃᖅᐳᖅ ᐃᓘᓐᓇᖏᓐᓂ ᑲᖐᓇᖅᑐᓂ 
ᑐᖁᑲᓪᓚᒍᑕᐅᔪᓂ. 

  
 ᐱᔪᓐᓇᐅᑎᖓ: ᑐᖁᖓᔪᓕᕆᓂᕐᒧᑦ ᒪᓕᒐᖅ, ᐊᕕᒃᓯᒪᓂᖓ 8 
 

 ᐱᐅᓯᖓ: 
 

 E.1.   1) ᑐᖁᖓᔪᓕᕆᔨ ᑕᑯᔭᖅᑐᑐᒃᓴᐅᕗᖅ ᑐᖁᕕᒥᓂᕐᒥᒃ 
ᐊᑲᐅᓈᖅᑲᑦ. 

 

    2) ᑐᖁᖓᔪᓕᕆᔨ ᑐᒃᓯᕋᖅᑐᖅᓴᐅᕗᖅ ᐋᓐᓂᐊᓯᐅᖅᑎᒥᑦ 
ᐅᕝᕙᓗ ᓘᒃᑖᒥᑦ, ᓇᐃᓈᖅᓯᒪᔪᒥᒃ ᑎᑎᕋᖅᓯᒪᔪᒥᒃ 
ᐊᓐᓂᐊᒧᑦ ᖃᓄᐃᓐᓂᕆᓚᐅᖅᑕᖓᓂᒃ ᐱᐊᕋᐅᑉ. ᑕᓐᓇᓗ 
ᐅᓂᒃᑳᖅ ᐃᓚᐅᔪᒃᓴᐅᕗᖅ ᐱᔪᓐᓇᐅᒻᒥᒃ 
ᐱᓚᒃᑐᖅᑕᐅᔪᓐᓇᕈᑕᐅᓂᐊᖅᑐᒥᒃ. 

    3) ᐱᔭᕇᖅᑎᓪᓗᒍ ᐱᓚᒃᑐᐃᓂᖅ, ᐊᒻᒪᓗ ᖃᐅᔨᔭᐅᑎᓪᓗᖑ 
ᑐᖁᓚᓪᓚᑐᐃᓐᓇᓚᐅᕆᐊᖓ, ᑭᓇᑐᐃᓐᓇᖅ ᐱᓯᒪᔪᖅ 
ᐊᖏᔪᖅᑳᖓᑕ ᑐᖁᖓᔪᓕᕆᔨᑦ ᐊᒡᓚᒃᕕᖓᓂᑦ 
ᐅᖃᖃᑎᖃᕐᓂᐊᖅᑐᖅ ᓄᓇᓕᖕᒥ ᐋᓐᓂᐊᕕᖕᒦᖔᖅᑐᒥᒃ, 
ᐊᒻᒪᓗ ᑐᓴᖅᑎᑦᓯᓗᓂ ᖃᐅᔨᔭᐅᔪᓂᒃ ᐊᓐᓂᐊᓯᐅᖅᑎᒧᑦ 
ᐅᕝᕙᓗ ᓘᒃᑖᒧᑦ. ᐅᖃᐅᔾᔨᖁᔭᐅᓂᐊᖅᑐᑦ ᐊᒻᒪᓗ 
ᑐᓴᖅᑎᑦᓯᓗᑎᒃ ᐊᖏᔪᖅᑳᖏᓐᓂᒃ. ᐱᒻᒪᕆᐅᕗᖅ 
ᐊᖏᔪᖅᑳᕿᔭᐅᔪᑦ ᐅᕝᕙᓗ ᐃᓚᖏᔭᐅᔪᑦ 
ᑐᑭᓯᑎᑦᓯᐊᕐᓗᒋᑦ ᖃᓄᐃᓕᐅᕐᓂᖏᓐᓄᑦ 
ᑐᖁᓚᐅᓐᖏᓐᓂᖓᓂᒃ. 

 

    4) ᐱᔾᔪᑕᐅᑎᓪᓗᒋᑦ ᑕᕝᕙᖓᑦᓴᐃᓐᓇᖅ ᑐᖁᔾᔪᑕᐅᓲᒧᑦ 
ᑐᖁᑎᓪᓗᒋᑦ ᐱᐊᕋᐃᑦ ᐅᖓᑖᓂ ᐊᑕᐅᓯᐅᑉ (1) 
ᐊᕐᕌᒍᓖᑦ, ᑐᖁᖓᔪᓕᕆᔨ ᖃᐅᔨᓴᑦᓯᐊᕆᐊᓕᒃ 
ᐃᓖᔭᐅᓂᕐᒧᑦ ᐅᕝᕙᓗ ᐊᓯᐊᒍᑦ ᐋᓐᓂᐊᖑᓐᖏᑦᑐᒧᑦ 
ᑐᖁᓚᕿᓚᐅᓐᖏᒃᑲᓗᐊᕐᒪᖔᑦ. 

ᖃᐅᔨᓴᕐᓂᒃᑯᑦ ᐱᔨᑦᓯᕈᑎᑦ 
ᐃᓚᖓ 2 

 
ᑐᖁᔾᔪᑕᐅᔪᑦ - ᐊᕕᒃᓯᒪᓂᖓ 2 

ᓱᕈᓰᑦ ᑐᖁᔪᑦ - ᐃᓖᔭᑦ  - ᐃᓚᕈᓯᖓ F 
 
 

 ᑐᑭᓕᐅᕈᑎᖓ: ᐃᓖᔭᖃᕐᓂᖅ, ᑲᒪᒋᔭᐅᑦᓯᐊᖏᓐᓂᖅ ᐅᕝᕙᓗ 
ᑲᒪᖏᔭᐅᓂᕐᓗᖕᓂᖅ ᐃᑲᔪᕈᑕᒥᓂᐅᑎᓪᓗᒍ ᑐᖁᓂᖓᓄᑦ 
ᓱᖁᓯᐅᑉ ᐃᓘᓐᓇᑦᓯᐊᖓᒍᑦ ᖃᐅᔨᓴᖅᑕᐅᔭᕆᐊᖃᐅᑕᐅᕗᑦ. 
ᐃᖅᑲᐅᒪᔭᕆᐊᓕᒃ ᑕᐃᒪᐃᑦᑐᑦ ᑐᖁᔾᔪᑕᐅᔪᑦ 
ᐃᓚᒋᔭᐅᕕᐅᓂᐊᕐᒪᑕ ᐸᓖᓯᓂᒃ ᑲᒪᔪᒃᓴᐅᑕᐅᔪᓂᒃ. 
ᐃᓚᒋᔭᐅᑲᐅᑎᒋᔭᕆᐊᓖᑦ ᐱᒋᐊᕐᓂᖓᓂᑦ. 

 

 ᐱᔪᓐᓇᐅᑎᖓ: ᑐᖁᖓᔪᓕᕆᓂᕐᒧᑦ ᒪᓕᒐᖅ, ᐊᕕᒃᓯᒪᓂᖓ 8 
 

 ᐱᐅᓯᖓ:   
 
 F.1.   ᑐᖁᖓᔪᓕᕆᔨ ᑕᑯᔭᖅᑐᕆᐊᓕᒃ ᑐᖁᕕᐅᔪᒥᒃ ᐊᑲᐅᓈᖅᑲᑦ 

ᐸᓖᓯᓂᒃ ᐃᓚᖃᕐᓗᓂ ᖃᐅᔨᓴᖅᑐᓂᒃ  
 
F.2.   ᓇᓗᓇᐃᖅᓯᓗᓂ ᐸᓖᓯᑦ ᐱᖓᓗᐊᕐᒪᖔᑕ ᑐᑭᓯᒋᐊᕈᑎᒃᓴᓂᒃ 

ᐃᓚᐅᔪᓂᑦ. 
 

 F.3.   ᑐᒃᓯᕋᐅᑎᖃᕐᓗᓂ ᓘᒃᑖᒧᑦ ᖃᐅᔨᓴᖅᑕᐅᖁᓗᒍ 
ᐱᓚᒃᑐᖅᑕᐅᓗᓂ. 

 

 F.4.   ᓇᓗᓇᐃᖅᓯᓗᓂ ᐸᓖᓯᒃᑯᑦ ᐊᔾᔨᓕᐅᕆᒐᓗᐊᕐᒪᖔᑕ 
ᐃᓘᓐᓇᖏᓐᓂᒃ ᐊᓐᓂᖅᓯᒪᓂᖏᓐᓂᒃ. 

 

 F.5.   ᐱᓗᓂ ᐃᓘᓐᓇᖏᓐᓂᒃ ᑎᑎᕋᖅᓯᒪᔪᓂᒃ. ᑐᖁᔪᒥᓂᖅ 
ᐱᓯᒪᔭᐅᒃᐸᑦ ᐅᕝᕙᓗ ᐱᓯᒪᔭᐅᒃᐸᑦ ᒐᕙᒪᒃᑯᓐᓂᑦ. 

ᖃᐅᔨᓴᕐᓂᒃᑯᑦ ᐱᔨᑦᓯᕈᑎᑦ 
ᐃᓚᖓ 2 

 

ᑐᖁᔾᔪᑕᐅᔪᑦ - ᐊᕕᒃᓯᒪᓂᖓ 2 
ᐃᒻᒥᓃᖅᑐᑦ  - ᐃᓚᕈᓯᖓ G 

 
 

 ᑐᑭᓕᐅᖁᑎᖓ: ᑐᖁᖓᔪᓕᕆᔨ ᖃᐅᔨᓴᕐᓂᐊᖅᑐᖅ ᑕᕝᕙᖓᐃᓐᓇᖅ ᐅᕝᕙᓗ 
ᓂᕆᐅᓇᓐᖏᑐᒃᑯᑦ ᑐᖁᔪᓂᒃ. ᓴᖅᑭᔮᓕᖅᐸᓪᓕᐊᑐᐃᓐᓇᕐᒪᑕ 
ᐅᓪᓗᒥ ᐃᓄᐃᑦ ᐱᔮᖅᑯᒻᒥᒃ ᑐᖁᓴᖅᐸᓕᖅᑐᑎᒃ. 
ᖃᐅᔨᓴᖅᑕᐅᑦᓯᐊᕆᐊᓖᑦ ᑐᖁᖓᔪᓕᕆᔨᒧᑦ 
ᓇᓗᓇᐃᖅᑕᐅᖁᓪᓗᖑ ᐅᕝᕙᓗ ᐲᖅᑕᐅᖁᓪᓗᒍ ᐃᒻᒥᓃᕐᓂᖅ. 

 
 ᐱᔪᓐᓇᐅᑎᖓ: ᑐᖁᖓᔪᓕᕆᓂᕐᒧᑦ ᒪᓕᒐᖅ, ᐊᕕᒃᓯᒪᓂᖓ 8 
 

 ᐱᐅᓯᖓ:  ᐃᒻᒥᓃᖅᑐᒥᓂᕐᓂᒃ ᖃᐅᔨᓴᕐᓂᖅ ᐃᔾᔪᑎᖃᕆᐊᓕᒃ ᐅᑯᓂᖓ: 
ᐃᓄᑑᓗᐊᒧᑦ, ᐃᓅᓯᖓᓂᒃ ᐊᒃᓱᕈᕐᓇᖅᑐᑦ, ᑮᓇᐅᔭᑎᒍᑦ ᐊᒻᒪᓗ 
ᐋᓐᓂᐊᒃᑯᑦ ᐊᑲᐃᓪᓕᐅᕈᑎᓂᒃ, ᐊᐃᑉᐸᕇᖕᓂᒃᒧᑦ ᐊᒃᓱᕉᑎᑦ, 
ᐃᓚᒌᓄᑦ ᐊᒃᓱᕉᑎᑦ, ᖁᓱᖃᑦᑕᓚᐅᕆᐊᖓ ᐊᒻᒪ 
ᖁᕕᐊᓱᓕᑲᓪᓚᒃᓗᓂ, ᑎᑎᕋᕐᓗᓂ ᕿᒪᒐᒃᓴᒥᓂᒃ, 
ᑐᓂᕐᕈᑎᖃᕐᓗᓂ ᐊᓐᓂᕆᓚᐅᖅᑕᒥᓂᒃ ᐱᖁᑎᓂᒃ ᐅᕝᕙᓗ 
ᐅᖃᐅᓯᖃᖃᑦᑕᕐᓗᓂ “ᐊᐅᓪᓚᕐᓂᐊᕆᐊᒃᓴᖅ” ᐅᕝᕙᓗ ᐊᑯᓂ 
“ᐊᐅᓪᓚᖅᓯᒪᓂᐊᕆᐊᒃᓴᖅ”. 

 

    ᑐᖁᖓᔪᓕᕆᔨ ᐃᒪᐃᑦᑐᒃᓴᐅᕗᖅ: 
 

 G.1.   ᐅᐸᖃᑎᖃᕐᓗᓂ ᐸᓖᓯᓂᒃ ᑐᖁᕕᐅᔪᒧᑦ. 
 

 G.2.   ᓇᓗᓇᐃᖅᓯᓗᓂ ᐸᓖᓯᒃᑯᑦ ᐊᔾᔨᓕᐅᕆᒐᓗᐊᕐᒪᖔᑕ ᑐᖁᕕᖕᒥᒃ. 
 

 G.3.   ᑎᒥᐅᑉ ᐃᑦᓯᖏᓐᓂᒃ ᐲᔭᐃᓗᓂ ᖃᐅᔨᓴᕋᒃᓴᓂᒃ. 
 

 G.4.   ᓇᓗᓇᐃᖅᓯᓗᓂ ᖁᑭᐅᑎᑦ ᐃᓚᒋᔭᐅᔪᑦ ᑎᒍᔭᐅᒐᓗᐊᕐᒪᖔᑕ 
ᐸᓖᓯᓄᑦ. 

 

 G.5.   ᓇᓗᓇᐃᖅᓯᓗᓂ ᐸᓖᓯᑦ ᑎᒍᓯᒐᓗᐊᕐᒪᖔᑕ ᐃᓘᓐᓇᖏᓐᓂᒃ 
ᐋᖓᔮᕐᓇᖅᑐᓂᒃ ᐊᒻᒪᓗ ᐄᔭᒐᕐᓂᒃ. 

 G.6.   ᓇᓗᓇᐃᖅᓯᓗᓂ ᐸᓖᓯᒃᑯᑦ ᑎᒍᓯᒐᓗᐊᕐᒪᖔᑕ ᐃᒻᒥᓃᕐᓂᐊᕐᓗᓂ 
ᑎᑎᖃᖅᑕᒥᓂᖏᓐᓂᒃ. 

 

 G.7.   ᓇᓗᓇᐃᖅᓯᓗᓂ ᓅᒃᑖᑦ ᑎᑎᕋᖅᓯᒪᔭᖏᓐᓂᒃ ᖃᓄᐃᓯᒪᓂᖓᓄᑦ 
ᐱᔭᐅᒐᓗᐊᕐᒪᖔᑕ. 

ᖃᐅᔨᓴᕐᓂᒃᑯᑦ ᐱᔨᑦᓯᕈᑎᑦ 
ᐃᓚᖓ 2 

 
ᑐᖁᔾᔪᑕᐅᔪᑦ - ᐊᕕᒃᓯᒪᓂᖓ 2 

ᐃᓄᐊᖅᑕᑦ, ᐃᓅᔪᓐᓃᖅᑎᑕᑦ ᐊᒻᒪ ᑕᐃᒪᐃᓕᖓᔪᑦ ᐱᕋᔭᒃᑐᓄᑦ ᐱᕋᔭᐅᑎᑦ 
ᑐᖁᔾᔪᑕᐅᔪᑦ  - ᐃᓚᕈᓯᖓ H 

_____________________________________________________________________________________ 

 ᑐᑭᓕᐅᕈᑎᖓ: ᒪᓕᒋᐊᕐᓗᒋᑦ ᐊᑐᖅᑐᑦ ᒪᓕᒐᐃᑦ ᐊᒻᒪᓗ ᐊᑐᐊᒐᐃᑦ, 
ᑐᖁᖓᔪᓕᕆᔨ ᑐᓴᖅᑎᑕᐅᔭᕆᐊᓕᒃ ᐃᓘᓐᓇᖏᓐᓂᒃ ᑐᖁᔪᓂᒃ 
ᐱᕋᔭᖕᓂᒃᑯᑦ ᐅᕝᕙᓗ ᑲᖐᓇᖅᑐᒃᑯᑦ. ᑐᖁᖓᔪᓕᕆᔨ 
ᑲᒪᔨᐅᓂᐊᕐᒪᑦ ᐊᐳᒃᑎᐅᓗᓂᓗ ᐃᓘᓐᓇᖏᓐᓂᒃ ᑕᐃᒪᐃᑦᑐᓂᒃ 
ᑐᖁᔾᔪᑕᐅᔪᓂᒃ, ᐊᔪᕐᓇᑎᓐᓇᒍ, ᐊᒻᒪᓗ ᑎᑎᕋᕐᓗᒋᑦ ᑕᑯᔭᓂ. 
ᒪᓕᒃᑕᐅᔭᕆᐊᓖᑦ ᓯᕗᓪᓕᐅᔪᑦ ᐊᑐᕐᓗᒋᑦ ᐊᒻᒪᓗ ᐃᓘᓐᓇᖏᓐᓂ 
ᒪᓕᑦᓯᐊᖅᑕᐅᔪᒃᓴᐅᕗᑦ. 

 

 ᐱᔪᓐᓇᐅᑎᖓ: ᑐᖁᖓᔪᓕᕿᓂᕐᒧᑦ ᒪᓕᒐᖅ, ᐊᕕᒃᓯᒪᓂᖓ 8, ᐊᕕᒃᓯᒪᓂᖓ 

9, ᐊᕕᒃᓯᒪᓂᖓ 12,ᐊᕕᒃᓯᒪᓂᖓ 13, ᐊᕕᒃᓯᒪᓂᖓ 27 
 

 ᐱᐅᓯᖓ:   
 

 H.1.   ᐃᓘᓐᓇᑎᒃ ᐱᕋᔭᖕᓂᒃᑯᑦ ᑐᖁᔪᑦ, ᐃᓄᐊᕐᓂᒃᑯᑦ, 
ᐃᓅᔪᓐᓃᑎᑦᓯᓂᒃᑯᑦ, ᐊᒻᒪᓗ ᑲᖐᓇᖅᑐᒃᑯᑦ ᑐᖁᔪᑦ 
ᐅᐸᒃᑕᐃᓐᓇᕆᔭᕆᐊᓕᖏᑦ ᑐᖁᖓᔪᓕᕆᔨᐅᑉ ᑐᖁᕕᐅᔪᒧᑦ. 
ᑕᒪᓐᓇᓗ ᓇᓗᓇᐃᖅᓯᓂᐊᖅᑐᖅ ᑐᖁᖓᔪᓕᕆᔨ ᖃᐅᔨᒪᓂᐊᕐᒪᑦ 
ᖃᓄᐃᓕᐅᕈᑕᐅᔪᓂᒃ ᖃᐅᔨᓴᕐᓂᕐᒥ ᐱᒋᐊᕐᓂᖓᓂᑦ. 

 

 H.2.   ᑐᖁᖓᔪᓕᕆᔨ ᐃᓱᒪᓯᐅᕆᔭᕆᐊᓕᒃ ᐊᖏᔪᖅᑳᖑᓂᖅᓴᐅᔪᒥᒃ 
ᐸᓖᓯᒥᒃ ᐅᐸᒃᑯᓂ ᑐᖁᕕᒥᓂᕐᒧᑦ ᐊᒻᒪᓗ ᐋᖅᑭᒃᓯᓇᓱᐊᕐᓗᓂ 
ᐃᑲᔪᖃᑎᒌᒍᑕᐅᓂᐊᖅᑐᒥᒃ. 

 

 H.3.   ᓱᕐᕋᒃᑕᐅᔭᕆᐊᖃᓐᖏᓐᓂᖓ ᑐᖁᕕᒥᓂᐅᑉ ᐱᒻᒪᕆᐅᕗᖅ 
ᓯᕗᓪᓕᐸᐅᓪᓗᓂ. ᑐᖁᖓᔪᓕᕆᔨ ᐃᑲᔪᕐᓂᐊᖅᑯᖅ ᐸᓖᓯᓂᒃ 
ᑐᖁᕕᒥᓂᖅ ᕿᒥᕐᕈᔭᐅᑦᓯᐊᕋᓗᐊᕐᒪᖔᑦ ᓱᕋᒃᑕᐅᑎᓐᓇᒍ 
ᓱᕐᕋᒋᐊᖃᓐᖏᑦᑐᖅ ᐅᕝᕙᓗ ᐱᔭᐅᕙᓪᓕᐊᓂᖏᓐᓂᒃ 
ᓇᓗᓇᐃᕈᑎᒃᓴᑦ. 

 H.4.   ᐸᓖᓯᒃᑯᑦ ᓇᓗᓇᐃᖅᓯᓯᒪᓂᐊᖅᑐᑦ ᐸᐃᑉᐹᓄᑦ ᐴᒃᓴᓄᑦ 
ᐴᖅᑕᐅᒐᓗᐊᕐᒪᖔᑕ ᐊᒡᒐᖏᑦ, ᓂᐊᖁᖓ, ᐊᒻᒪᓗ ᐃᓯᒐᖏᑦ 
ᓴᔭᐃᓂᐊᓐᖏᒻᒪᑕ ᓇᓗᓇᐃᕈᑎᒃᓴᓂᒃ. 

 

 H.5.   ᖃᓄᐃᑕᐅᕙᓪᓕᐊᖕᒪᖔᑦ ᑎᒥ ᑲᔪᓯᑎᑕᐅᔪᒃᓴᐅᕗᑦ ᐸᓖᓯᓄᑦ. 
ᐊᓯᐊᓃᑦᑐᒥ ᑮᒃᓯᒪᔪᒥ ᑐᖅᑯᖅᓯᒪᔭᕆᐊᓕᒃ ᑎᒥ ᐱᓚᒃᑐᐃᔨᒧᑦ 
ᖃᐅᔨᓴᖅᑕᐅᔪᓐᓇᖅᓯᓚᐅᓐᖏᓐᓂᖓᓂ. 

 

 H.6.   ᐊᒥᓱᑦ ᖃᐅᔨᓴᕐᓂᒃᑯᑦ ᖃᐅᔨᔭᐅᔪᑦ ᐊᔪᕐᓇᖏᑦᑐᑦ 
ᐅᖃᐅᓯᐅᔪᒃᓴᐅᕗᑦ ᐱᓚᒃᑐᐃᔨᒧᑦ ᓯᕗᓂᐊᒍᑦ ᐱᓚᒃᑐᐃᓂᐅᑉ 
(ᓲᕐᓗ ᐊᔾᔨᑦ, ᑎᑎᕋᐅᔭᖅᓯᒪᔪᑦ, ᐊᓯᖏᓪᓗ) ᑕᒪᓐᓇᓗ 
ᑲᔪᓯᑎᑕᐅᒃᑲᔪᒃᑯᖅ ᑲᒪᔨᒋᔭᐅᔪᒧᑦ ᐸᓖᓯᒧᑦ. 

 

 H.7.   ᐊᖏᔪᖅᑳᖓᑦ ᑐᖁᖓᔪᓕᕆᔨᑦ ᐅᖃᐅᔾᔭᐅᔭᕆᐊᓕᒃ 
ᑐᖁᖓᔪᓕᕆᔨᒧᑦ ᑲᒪᔨᐅᔪᒧᑦ. ᖃᓄᐃᓐᓂᐅᓯᒪᔪᑦ ᑐᖁᑎᓪᓗᒍ 
ᐊᒻᒪᓗ ᓯᕗᓪᓖᑦ ᖃᐅᔨᔭᐅᔪᑦ ᐅᓂᒃᑳᕆᔭᐅᓗᑎᒃ. 

 

 H.8   ᓈᒻᒪᒃᑯᓂᒃ ᑐᑭᓯᒋᐊᕈᑎᒃᓴᓂᒃ ᐊᒻᒪᓗ ᑎᑎᕋᕆᐊᓕᖕᓂᒃ 
ᐊᑐᐃᓐᓇᐅᔪᖃᓕᖅᑎᓪᓗᒍ ᐱᔭᕇᖅᑕᐅᖁᓪᓗᒍ 
ᑐᖁᖓᔪᓕᕆᔨᐅᑉ ᐅᓂᒃᑳᓕᐊᖓ ᑐᑭᓯᓇᓱᐊᕐᓂᒃᑯᑦ, 
ᑐᖁᖓᔪᓕᕆᔨ ᑲᑐᔾᔨᖃᑎᖃᕐᓗᓂ ᐸᓖᓯᓂᒃ 
ᓇᓗᓇᐃᖅᓯᓂᐊᖅᑐᖅ ᐃᖅᑲᑐᖅᑕᐅᑎᑕᐅᓂᐊᕋᓗᐊᕐᒪᖔᑦ 
ᐱᕋᔭᖕᑉᓂᒃᑯᑦ ᓴᖅᑭᓂᐊᖅᑐᒥᒃ ᓱᕈᖅᑕᐅᓂᐊᓐᖏᒃᑲᓗᐊᕐᒪᖔᑦ 
ᓴᖅᑭᑎᑕᐅᓂᖏᑎᒍᑦ ᑐᓴᖅᑕᐅᔭᕆᐊᖃᓐᖏᑦᑐᑦ 
ᑐᑭᓯᒋᐊᕈᑎᒃᓴᑦ. ᑐᖁᖓᔪᓕᕆᔨ ᒪᓕᒐᒃᑯᑦ ᐱᔪᓐᓴᖅᑎᑕᐅᕗᖅ 
ᐃᓘᓐᓇᖏᓐᓂᒃ ᑕᑯᑎᑕᐅᔪᓐᓇᖅᑐᓂ ᐃᖅᑲᑐᖅᑕᐅᑎᑦᓯᔨᒃᑯᑦ 
ᓄᐊᓯᒪᔭᖏᓐᓂᒃ ᓯᕗᓂᐊᒍᑦ ᑐᑭᓯᓇᓱᐊᕐᓂᐅᑉ 
ᐃᖅᑲᑐᖅᑕᐅᒋᐊᓪᓚᑐᒃᓴᐅᖕᒪᖔᑦ ᐅᕝᕙᓗ ᐃᖅᑲᑐᖅᑕᐅᓂᖓᑕ. 
ᑐᖁᖓᔪᓕᕆᔨᐅᑉ ᐅᓂᒃᑳᓕᐊᖓ ᑐᑭᓯᓇᓱᐊᓚᐅᕐᓗᓂ 
ᓇᐃᑦᑑᔭᕆᐊᓕᒃ ᐊᒻᒪᓗ ᓴᖅᑭᔮᖅᑐᓂᒃ ᐅᖃᐅᓯᖃᖅᓯᒪᓗᓂ 
ᐊᑑᑎᖃᖅᑐᓂᒃ ᐊᑐᓕᖁᔭᐅᔪᓄᑦ. 
ᐅᑕᖅᑭᔭᕆᐊᖃᕆᐊᖃᓐᖏᓚᖅ ᐱᕋᔭᖕᑉᓂᒃᑯᑦ ᑲᔪᓯᑎᑕᐅᔪᖤᒃ 
ᐱᔭᕇᖅᓯᓂᐊᕐᓗᓂ ᑐᖁᖓᔪᓕᕆᔨᐅᑉ ᐸᐃᑉᐹᖁᑎᖏᓐᓂᒃ. 

ᖃᐅᔨᓴᕐᓂᒃᑯᑦ ᐱᔨᑦᓯᕈᑎᑦ 
ᐃᓚᖓ 2 

 
ᑐᖁᔾᔪᑕᐅᔪᑦ - ᐊᕕᒃᓯᒪᓂᖓ 2 

ᔭᒐᓯᒪᔪᑦ, ᑐᖁᖓᓱᕆᔭᑦ  - ᐃᓚᕈᓯᖓ I 
____________________________________________ 
 

ᑐᑭᓕᐅᕈᑎᖓ: ᐃᓄᒃ(ᐃᑦ) ᐅᖃᐅᓯᕆᔭᐅᑎᓪᓗᒍ ᔭᒐᓯᒪᔭᕆᐊᖓ ᐊᒻᒪᓗ 
ᐱᑕᖃᓪᓚᕆᒃᑎᓪᓗᒍ ᓱᓕᔪᕐᓇᕈᑎᒃᓴᒥᒃ ᐃᓅᔪᓐᓃᕆᐊᖓ, 
ᐅᖃᐅᑕᐅᔭᕆᐊᓕᒃ ᑐᖁᖓᔪᓕᕆᔨᒧᑦ. ᑐᖁᖓᔪᓕᕆᔨ 
ᐅᖃᕆᐊᓕᒃ ᑐᖁᔪᖃᖅᑐᒥᓂᐅᔭᕆᐊᖓ ᐊᖏᔪᖅᑳᖓᓐᓄᑦ 
ᑐᖁᖓᔪᓕᕆᔨᑦ. ᐃᓄᒃ ᔭᒐᐅᖅᑲᔪᖅ ᐊᒻᒪᓗ 
ᑐᖁᖓᓱᒋᔭᐅᓕᖅᑐᖅ ᑕᑯᓐᓇᖅᑕᐅᓯᒪᔪᓐᓇᖅᑐᖅ ᐅᕝᕙᓗ 
ᑕᑯᓐᓇᖅᑕᐅᓯᒪᓐᖏᓪᓗᓂ. ᑎᑎᕋᖅᑕᐅᔭᕆᐊᓖᑦ ᐃᓘᓐᓇᖏᓐᓄᑦ 
ᐃᓚᐅᔪᓄᑦ ᑭᒡᒐᖅᑐᐃᔨᓄᑦ/ᐃᓄᖕᓄᑦ ᐱᔭᐅᔭᕆᐊᓖᑦ 
ᖃᐅᔨᓴᖅᑕᐅᔪᓐᓇᖁᓪᓗᒋᑦ ᑲᒪᒋᔭᐅᔪᒃᓴᐅᖕᒪᖔᑦ. 
ᐊᐱᖅᓱᓯᐊᕐᓗᑎᒃ ᖃᓄᐃᓯᒪᓂᖓᓄᑦ ᐃᓅᑉ ᓴᖅᑮᔪᓐᓇᕐᒪᑕ 
ᑐᑭᓯᒃᑲᓐᓂᕈᑎᒃᓴᓂᒃ. ᒪᑐᓯᔾᔪᑕᐅᓂᐊᖅᑐᖅ ᑲᒪᒋᔭᐅᔪᒧᑦ 
ᐅᓇᐅᕗᖅ ᐱᔭᕆᐊᖃᖅᑐᓂ ᐊᔾᔨᖓᓂᒃ ᑐᖁᖓᓱᒋᔭᐅᓕᖅᑐᒧᑦ 
ᑎᓕᓯᔾᔪᑕᐅᔪᒥᒃ. 

 
ᑐᖁᖓᔪᓕᕆᔨ ᐅᐸᒃᑕᐅᔪᓐᓇᖅᑐᖅ ᐃᓚᒋᔭᐅᔪᓄᑦ ᑐᖁᔪᒥᓂᐅᑉ 
ᐅᕝᕙᓗ ᑭᒡᒐᖅᑐᐃᔨᖓᓄᑦ ᐊᐱᖅᓲᑎᖃᕐᓗᑎᒃ ᐱᔪᓐᓇᕐᒪᖔᕐᒥᒃ 
ᓇᓗᓇᐃᕈᒻᒥᒃ ᑐᖁᓯᒪᓕᕐᓂᖓᓄᑦ. ᓄᓇᕘᒥᓕ, ᑐᖁᔪᒧᑦ 
ᓇᓗᓇᐃᕈᑦ ᑐᓂᔭᐅᓂᐊᓐᖏᑦᑐᖅ ᑐᖁᖓᓱᒋᔭᐅᑐᐃᓐᓇᖅᑐᒧᑦ. 
ᑕᓐᓇᓕ “ᑐᖁᖓᓱᖏᔭᐅᓕᖅᑐᒧᑦ ᑎᓕᓯᔾᔪᑦ” ᑎᑎᖅᑲᖅ 
ᑐᓂᔭᑑᓲᖑᕗᖅ. ᑐᖁᖓᔪᓕᕆᔨ ᐅᖃᐅᔾᔨᔭᕆᐊᓕᒃ 
ᐃᓚᒋᔭᐅᔪᓂᒃ ᓴᖅᑮᖁᓗᒋᑦ ᐱᑕᖃᕆᐊᓕᖕᓂᒃ ᑎᑎᖅᑲᓂᒃ 
ᓄᓇᕗᑦ ᐃᖅᑲᖅᑐᐃᕕᖓᒍᑦ ᑕᐃᒪᐃᑦᑐᒥᒃ ᐸᐃᑉᐹᒥᒃ 
ᑎᓕᓯᔾᔪᑎᑖᕈᒪᓗᓂ. 

 
 ᐱᔪᓐᓇᐅᑎᖓ: ᑐᖁᖓᔪᓕᕆᓂᕐᒧᑦ ᒪᓕᒐᖅ, ᐊᕕᒃᓯᒪᓂᖓ 8 

 ᐱᐅᓯᖓ: ᑐᖁᖓᔪᓕᕆᔨ ᐃᒪᐃᑦᑐᒃᓴᐅᔪᖅ: 
 

 1.1.   ᐱᓗᓂ ᐃᓘᓐᓇᖏᓐᓂᒃ ᑎᑎᖅᑲᓂᒃ/ᐅᖃᐅᓯᒥᓂᕐᓂᒃ 
ᓇᓗᓇᐃᔭᖅᓯᒪᔪᓂᒃ ᖃᓄᐃᓕᔪᖃᓚᐅᕐᒪᖔᑦ ᔭᒐᑎᓪᓗᒍ 
ᔭᒐᐃᔭᐅᖅᑲᔪᖅ ᐃᓄᒃ.  

 
  
 

 1.2.   ᐱᓗᓂ ᑐᑭᓯᒋᐊᕈᑎᒃᓴᓂᒃ ᐱᔾᔪᑎᒋᓗᒋᑦ ᐃᓅᑉ ᖃᓄᐃᓐᓂᖏᑦ, 
ᑮᓇᐅᔭᖁᑎᖏᑦ, ᐊᒻᒪᓗ ᓘᒃᑖᓄᑦ ᖃᐅᔨᒪᔭᐅᔪᑦ. 

 

 1.3.   ᐱᓗᓂ ᐃᓘᓐᓇᖏᓐᓂᒃ ᐊᑐᐃᓐᓇᐅᔪᓂᒃ 
ᑎᑎᕋᖅᓯᒪᔪᓂᒃ/ᐅᖃᐅᓯᒥᓂᕐᓂᒃ ᓇᓗᓇᐃᔭᐃᓯᒪᔪᓂᒃ ᕿᓂᕈᑎᒥᓂᕐᓂᒃ 
ᔭᒐᐅᖅᑲᔪᒧᑦ ᐃᓄᖕᒧᑦ. 

 

 1.4.  ᐊᐅᓪᓚᑎᑦᓯᓗᓂ ᖁᓛᓂ ᑎᑎᖃᖅᓯᒪᔪᓂᒃ ᑐᑭᓯᒋᐊᕈᑎᒃᓴᓂᒃ 
ᐊᖏᔪᖅᑳᖓᓐᓄᑦ ᑐᖁᖓᔪᓕᕆᔨᑦ. 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 66   
  

 

ᖃᐅᔨᓴᕐᓂᒃᑯᑦ ᐱᔨᑦᓯᕈᑎᑦ 
ᐃᓚᖓ 2 

 
ᑐᖁᔾᔪᑕᐅᔪᑦ - ᐊᕕᒃᓯᒪᓂᖓ 2 

ᐅᔭᕋᖕᓂᐊᕕᖕ ᑐᖁᔪᑦ  - ᐃᓚᕈᓯᖓ J 
___________________________________________________ 

ᑐᑭᓕᐅᕈᑎᖓ: ᐅᔭᕋᖕᓂᐊᕕᖕᓂ ᑐᖁᔪᑦ ᖃᐅᔨᓴᖅᑕᐅᓂᐊᖅᑐᑦ ᐅᔭᕋᖕᓂᐊᕕᖕᒥ 
ᖃᐅᔨᓴᖅᑎᒧᑦ, ᐊᓖᓯᒃᑯᓐᓄᑦ ᐊᒻᒪᓗ ᑐᖁᖓᔪᓕᕆᔨᒧᑦ . 

 

 ᐱᔪᓐᓇᐅᑎᖓ: ᑐᖁᖓᔪᓕᕆᓂᕐᒧᑦ ᒪᓕᒐᖅ, ᐊᕕᒃᓯᒪᓂᖓ 11 
 

 ᐱᐅᓯᖓ: 
 
 J.1.   ᑐᖁᖓᔪᓕᕆᔨ ᓇᓗᓇᐃᖅᓯᓂᐊᖅᑐᖅ ᐊᒻᒪᓗ ᑐᕌᖅᑕᕐᕕᐅᓗᓂ 

ᐊᔾᔨᒌᓐᖏᑦᑐᓄᑦ ᖃᐅᔨᓴᖅᑐᓄᑦ ᑐᖁᕕᒥᓂᕐᒥ. 
 

 J.2.   ᑐᖁᕕᒥᓂᖅ ᓄᓇᐅᑉ ᐃᓗᐊᓃᑉᐸᑦ, ᑐᖁᖓᔪᓕᕆᔨ 
ᓇᓗᓇᐃᖅᓯᓯᒪᔭᕆᐊᓕᒃ ᐊᑦᑕᓇᑦᑕᐃᓕᑎᑦᓯᓂᖅ ᓯᕗᓪᓕᐅᖕᒪᑦ 
ᑐᕌᖅᑕᖅᕕᒋᔭᐅᓗᓂ ᐅᔭᕋᖕᓂᐊᕕᖕᒥ ᖃᐅᔨᒪᔨᐅᔪᓂᑦ ᓯᕗᓂᐊᒍᑦ 
ᐃᓯᓚᐅᓐᖏᓪᓗᓂ ᐅᔭᕋᖕᓂᐊᕕᖕᒧᑦ. 

 

 J.3.   ᑎᓕᓯᔾᔪᑎᖃᕐᓗᓂ ᐱᓚᒃᑐᖅᑕᐅᑯᓗᒍ ᖃᐅᔨᓴᖅᑕᐅᓂᐊᖅᑎᓪᓗᒍ 
ᒪᓕᒃᓴᖅᓯᒪᓂᐊᖅᑐᖅ ᖃᓄᐃᓐᓂᐅᔪᓂᒃ. 

 

 J.4.  ᑎᓕᓯᓗᓂ ᑐᑭᓯᓇᓱᐊᖁᔨᓗᓂ ᒪᓕᒃᓴᖅᓯᒪᓂᐊᕐᒥᔪᖅ 
ᖃᓄᐃᓐᓂᐅᓯᒪᔪᓂᒃ ᐊᒻᒪᓗ ᐊᑑᑎᖃᕐᓂᐊᕐᒪᖔᑦ ᖃᒃᑯᓄᖓᑐᐃᓐᓇᖅ 
(ᐊᕕᒃᓯᒪᓂᖓ 21). 

ᖃᐅᔨᓴᕐᓂᒃᑯᑦ ᐱᔨᑦᓯᕈᑎᑦ 
ᐃᓚᖓ 2 

 
ᑐᖁᔾᔪᑕᐅᔪᑦ - ᐊᕕᒃᓯᒪᓂᖓ 2 
ᐃᑭᑦᑐᓂ ᑐᖁᔪᑦ  - ᐃᓚᕈᓯᖓ K 

_____________________________________________________
  
 ᑐᑭᓕᐅᕈᑎᖓ: ᐃᑭᑦᑐᓂ ᑐᖁᔪᑦ ᖃᐅᔨᓴᖅᑕᐅᓂᐊᖅᑐᑦ ᖃᐅᔨᓴᖅᑎᓄᑦ 

ᐃᑭᑦᑐᓕᕆᔨᒃᑯᑦ ᐊᒡᓚᒃᕕᖓᓐᓂᑦ, ᐸᓖᓯᒃᑯᓐᓂᑦ ᐊᒻᒪᓗ 
ᑐᖁᖓᔪᓕᕆᔨᒧᑦ. ᖃᐅᔨᓴᖅᑎ ᐱᓚᒃᑐᐃᔨ ᐊᒻᒪᓗ ᐃᑦᓯᓯᐅᕆᔨ 
ᖃᐅᔨᓴᖅᑎ ᐃᓚᒋᔭᐅᓂᐊᕐᒥᔪᑦ ᐃᑭᑦᑐᒃᑯᑦ ᑐᖁᔪᖃᖅᑎᓪᓗᒍ. 

 

 ᐱᐅᓯᖓ:   
 K.1.   ᑐᖁᖓᔪᓕᕆᔨ ᓇᓗᓇᐃᖅᓯᔭᕆᐊᓕᒃ ᐊᒻᒪᓗ ᑐᕌᖅᑕᕐᕕᐅᓗᓂ 

ᐊᔾᔨᒌᓐᖏᑦᑐᓄᑦ ᖃᐅᔨᓴᖅᑎᓄᑦ ᑐᖁᕕᒥᓂᕐᓃᒃᑐᓄᑦ. 
 

 K.2.   ᑐᖁᕕᒥᓂᖅ ᓱᕐᕋᒃᑕᐅᔭᕆᐊᖃᓐᖏᑦᑐᖅ ᐊᔪᕐᓇᖏᑉᐸᑦ. ᑎᒥ ᓅᑕᐅᒃᐸᑦ 
ᓯᕗᓂᐊᒍᑦ ᖃᐅᔨᓴᖅᑎᐅᔪᑦ ᐅᐸᒃᑐᐃᓐᓇᐅᓚᐅᖅᑎᓐᓴᒋᑦ, 
ᑐᖁᖓᔪᓕᕆᔨ ᓇᓗᓇᐃᖅᓯᔭᕆᐊᓕᒃ ᐊᔾᔨᓕᐅᖅᑕᐅᑦᓯᐊᕋᓗᐊᕐᒪᖔᑦ 
ᑎᒥ ᓅᑕᐅᓚᐅᓐᖏᓐᓂᖓᓂ ᐊᒻᒪᓗ ᓇᓗᓇᐃᖅᓯᓯᒪᓗᓂ 
ᑎᑎᕋᐅᔭᖅᑕᐅᓗᓂ ᓇᒦᓐᓂᖓ ᓇᓗᓇᐃᖅᓯᒪᓂᐊᕐᒪᑦ ᓇᒦᓚᐅᖅᒪᖔᑦ 
ᑎᒥ. 

 

 K.3.   ᐃᓘᓐᓇᑎᒃ ᑕᑯᓐᓇᖅᑐᒥᓃᑦ ᐊᒻᒪᓗ ᖃᑦᑎᕆᔨᑦ 
ᐊᐱᖅᓱᖅᑕᐅᔪᒃᓴᐅᕗᑦ ᐅᐸᒃᓯᒪᔪᓂᑦ ᑭᒡᒐᖅᑐᐃᔪᑦ. 

 

 K.4.   ᑐᖁᖓᔪᓕᕆᔨ ᑎᓕᓯᔾᔪᑎᖃᕆᐊᓕᒃ ᐱᓚᒃᑐᖅᑕᐅᖁᔨᓗᓂ ᑎᒥ 
ᓇᓗᓇᐃᖅᑕᐅᒻᒪᕆᒍᓐᓇᖏᑉᐸᑦ ᐊᒻᒪᓗ 
ᑕᑯᓐᓈᖅᑐᖃᖅᑐᒥᓂᐅᑎᓐᓇᒍ ᑭᓇ ᐃᒡᓗᒦᓚᐅᕐᒪᖔᑦ, 
ᑲᖐᓇᖅᑐᖅᑕᖃᖅᑎᓪᓗᒍ, ᐅᕝᕙᓗ ᑎᒥ 
ᕿᒥᕐᕈᔭᐅᑦᓯᐊᖁᓐᓇᖏᑉᐸᑦ (ᓲᕐᓗ ᐃᑭᓄᑦ 
ᖃᓄᐃᑦᑐᑐᐃᓐᓇᕐᓄᑦ). 

 

 K.5.   ᑭᖑᑎᖏᑕ ᒥᒃᓵᓄᑦ ᑎᑎᕋᖅᓯᒪᔪᑦ ᐅᕝᕙᓗ ᓯᕗᓂᐊᒍᑦ 
ᑕᕐᕋᑐᖅᑕᐅᔾᔪᑎᒥᓂᖏᑦ ᐅᕝᕙᓗ ᓘᒃᑖᓄᑦ ᑎᑎᕋᖅᑕᐅᓯᒪᔪᑦ 

ᐃᓚᒋᔭᐅᔭᕆᐊᓖᑦ ᑎᒥᒧᑦ ᓇᓗᓇᐃᖅᑕᐅᓇᓱᐊᖅᑎᓪᓗᒍ 
ᑭᓇᐅᓂᖓ. ᑕᕐᕋᑐᖅᑕᐅᔾᔪᑎᒥᓃᑦ ᐊᑐᐃᓐᓇᐅᖏᑉᐸᑕ, 
ᑎᑎᕋᖅᓯᒪᔪᑦ ᖃᐅᔨᒪᔭᓄᑦ ᐋᓐᓂᕈᑎᒋᓯᒪᔭᖏᓐᓄᑦ ᓲᕐᓗ 
ᓴᐅᓂᖏᑦ ᓯᖁᒥᓚᐅᖅᓯᒪᒃᐸᑕ ᐅᕝᕙᓗ ᐊᖏᓂᖅᓴᐅᔪᒥᒃ 
ᐱᓚᒃᑐᖅᑕᐅᓯᒪᒃᐸᑦ ᐃᓚᐅᔭᕆᐊᖃᕐᒥᔪᑦ ᑎᒥᒧᑦ. 

ᑭᓱᑐᐃᓐᓇᐃᑦ 
ᐃᓚᖓ 3 

 

ᐊᕕᒃᓯᒪᓂᖓ 1 
ᓴᖅᑭᑕᐅᓂᖏᑦ ᑐᑭᓯᒋᐊᕈᑎᒃᓴᑦ ᐊᒻᒪ ᑎᑎᕋᕆᐊᓖᑦ - ᐃᓚᕈᓯᖓ A 

 
 

 ᐱᐅᓯᖓ: 
 A.1.   ᑐᖁᖓᔪᓕᕆᔨ ᓴᖅᑭᑦᓯᔪᓐᓇᖅᑐᖅ ᑐᑭᓯᒋᐊᕈᑎᒃᓴᓂᒃ 

ᐱᔾᔪᑎᖃᖅᑐᓂᒃ ᑐᖁᔪᒥᓂᕐᒥᒃ ᖃᓂᓛᒧᑦ ᕿᒪᒃᑕᒧᑦ. 
 

 A.2.   ᓯᕗᓂᐊᓂ ᐱᔭᕇᖅᓯᓂᖓᑕ ᖃᐅᔨᓴᕐᓂᕐᒥᓂᒃ, ᑐᖁᖓᔪᓕᕆᔨ 
ᓴᖅᑭᑎᑦᓯᓂᐊᖅᑐᖅ ᐱᕙᓪᓕᐊᔪᓕᕆᔨᓄᑦ, 
ᓇᓗᓇᐃᕈᑎᑐᐃᓐᓇᑦᓯᐊᖏᓐᓂᒃ ᑲᒪᖏᔭᖓᑕ, ᐃᒥᓃᓐᖔᖅᑐᓂᒃ 
ᐃᓚᓐᖏᓯᐊᕐᓗᒍ ᐅᕝᕙᓗ ᐃᓱᒪᒋᔭᑐᐃᓐᓇᕐᒥᓂᒃ ᐅᖃᓐᖏᓪᓗᓂ. 
ᐃᕙᓪᓕᐊᔪᓕᕆᔨᓄᑦ ᓴᖅᑭᑕᐅᔪᑦ ᐃᓚᖃᕆᐊᖃᓐᖏᑦᑐᑦ 
ᐅᖃᐅᓯᑐᐃᓐᓇᖏᓐᓂᒃ ᐱᔾᔪᑎᖃᖅᑐᓂᒃ ᖃᐅᔨᔭᖏᓐᓂᒃ 
ᑐᑭᓯᔭᐅᑦᓯᐊᓂᐊᖅᑐᓂᒃ ᑐᑭᓯᓇᓱᐊᕐᓂᕐᒥ ᐅᕝᕙᓗ 
ᓇᓗᓇᐃᕋᓱᐊᕈᑕᐅᓂᐊᖅᑐᓂ. 

 

 A.3.   ᐱᕙᓪᓕᐊᔪᓕᕆᔨᑦ ᐊᐱᖅᑯᑎᖏᑦ ᐱᔾᔪᑕᐅᓗᑎᒃ ᐃᓄᐊᖅᑐᒥᓃᑦ 
ᐅᕝᕙᓗ ᑲᖐᓇᖅᑐᑦ ᑐᖁᔾᔪᑎᒥᓃᑦ ᑐᕌᖅᑎᑕᐅᓂᐊᖅᑐᑦ 
ᖃᐅᔨᓴᖅᑎᒋᔭᖓᓐᓄᑦ ᐸᓖᓯᒃᑯᑦ. 

 

 A.4.   ᑐᖁᖓᔪᓕᕆᔨ ᖃᒃᑯᓄᖓᑐᐃᓐᓇᖅ ᓴᖅᑮᔭᕆᐊᖃᓐᖏᑦᑐᖅ, 
ᐅᖃᐅᓯᖃᕐᓗᓂ, ᐅᕝᕙᓗ ᐃᓚᒋᔭᐅᓗᓂ ᐊᐱᖅᓱᖅᑕᐅᔪᓄᑦ 
ᑐᖁᖓᔪᓕᕆᔨᐅᑉ ᐅᓂᒃᑳᓕᐊᖓ ᐅᕝᕙᓗ ᑐᑭᓯᓇᓱᐊᕐᓂᐅᔪᖅ 
ᐱᔭᕇᖅᑕᐅᓚᐅᓐᖏᓐᓂᖓᓂ. ᓈᒻᒪᖏᒻᒪᑦ ᑐᖁᖓᔪᓕᕆᔨ 
ᑭᐅᖃᑦᑕᑎᓪᓗᒍ ᐊᐱᖅᓲᑕᐅᔪᓂᒃ ᐱᔾᔪᑎᒋᓗᒋᑦ 
ᖃᓄᐃᓐᓂᐅᓯᒪᔪᑦ, ᐃᓱᒪᒋᔭᐅᔪᑦ, ᐅᕝᕙᓗ ᐱᔾᔪᑎᒋᔭᐅᔪᑦ 
ᐊᕙᑖᓃᑦᑐᑦ ᒪᓕᒐᖅᑎᒍᑦ ᐃᓱᒪᓕᐊᕆᔭᖏᑦ ᐅᕝᕙᓗ 
ᖃᐅᔨᔭᐅᔪᑦ ᓈᓚᒃᑎᓂᑦ. 

 

 A.5.   ᐊᖏᔪᖅᑳᖓᑦ ᑐᖁᖓᔪᓕᕆᔨᑦ ᓴᖅᑭᑎᑦᓯᔪᓐᓇᖅᑐᖅ 
ᑐᑭᓯᒋᐊᕈᑎᒃᓴᓂᒃ ᐱᔾᔪᑎᖃᖅᑐᓂᒃ ᑐᖁᔪᒥᓂᕐᒧᑦ ᖃᓂᓛᒧᑦ 

ᐃᓚᖓᓄᑦ ᐅᕝᕙᓗ ᖃᐅᔨᓴᖅᑎᐅᖃᑕᐅᔪᓄᑦ ᐱᔾᔪᑎᖃᕐᑐᓂᒃ 
ᐃᓅᓯᖓᓄᑦ ᓇᓪᓕᐅᒃᑯᒫᓂᒃ, ᐊᓯᖏᓐᓂᒃᓗ. ᑕᒪᓐᓇᓕ 
ᑲᔪᓯᑎᑕᐅᔪᒃᓴᐅᕗᖅ ᑭᓯᐊᓂ ᐊᖏᖅᑕᐅᖄᖅᓯᒪᑎᓪᓗᒍ 
ᖃᓂᓛᒧᑦ ᕿᒪᒃᑕᐅᔪᒧᑦ ᐅᕝᕙᓗ ᐃᒻᒥᓄᑦ ᑭᒡᒐᖅᑐᐃᔨᖓᓄᑦ 
ᑐᖁᔪᒥᓂᐅᑉ. 

 

A.6.  ᑎᑎᖅᑲᑦ ᑲᒪᒋᔭᒧᑦ ᐊᑐᐃᓐᓇᐅᔭᕆᐊᓖᑦ ᓯᕗᓂᐊᓂ ᑐᑭᓯᓇᓱᐊᕐᓂᐅᑉ 
ᕿᒥᕐᕈᔭᐅᔪᓐᓇᓂᐊᕐᒪᑕ ᑭᒡᒐᖅᑐᐃᔨᓄᑦ, ᓴᐳᓐᓂᐊᖅᑎᓄᑦ, ᐅᕝᕙᓗ 
ᐃᓄᖕᓄᑦ ᐅᖃᕈᓐᓇᖅᑎᑕᐅᔪᓄᑦ. ᑐᖁᖓᔪᓕᕆᔨ ᐅᕝᕙᓗ 
ᐊᖏᔪᖅᑳᖓᑦ ᑐᖁᖓᔪᓕᕆᔨᑦ ᐊᑐᐃᓐᓇᐅᑎᑦᓯᓂᐊᓐᖏᑦᑐᑦ ᐅᓂᒃᑳᓂᒃ 
ᓯᕗᓂᐊᒍᑦ ᐊᖏᖅᑕᐅᖄᓐᖏᓪᓗᓂ ᑭᒡᒐᖅᑐᐃᔨᐅᔪᓄᑦ. ᑕᒪᒃᑯᐊᓗ 
ᑐᓴᖁᒪᔪᑦ ᓯᓚᑖᓂᑦ ᑭᒡᒐᖅᑐᐃᔪᑦ ᐅᓂᒃᑳᓕᐊᖏᑕ ᐅᖃᐅᔾᔭᐅᔪᒃᓴᐅᕗᑦ 
ᐅᖃᖃᑎᖃᖁᔭᐅᓗᑎᒃ ᑲᒪᔨᐅᔪᓂᒃ ᐱᔾᔪᑎᖏᓐᓄᑦ. 

 

 A.7.  ᓇᓕᐊᑐᐃᓐᓇᐃᑦ ᓴᒃᑯᑕᐅᓂᖏᓐᓄᑦ ᑎᑎᖅᑲᑦ ᐊᓯᖏᓐᓄᑦ ᖃᓂᓛᑦ 
ᕿᓚᒃᑕᐅᔪᑦ ᑲᔪᓯᑎᑕᐅᓂᐊᖅᑐᑦ ᐱᔭᕇᖅᑎᓪᓗᒍ ᖃᐅᔨᓴᕐᓂᖅ 
ᐊᒡᓚᒃᕕᖓᒍᑦ ᐊᖏᔪᖅᑳᖓᑕ ᑐᖁᖓᔪᓕᕆᔨᑦ. 

ᑭᓱᑐᐃᓐᓇᐃᑦ 
ᐃᓚᖓ 3 

 

ᐊᕕᒃᓯᒪᓂᖓ 1 
ᓴᖅᑭᑕᐅᓂᖏᑦ ᑎᑎᖅᑲᑦ - ᐃᓚᕈᓯᖓ B 

 
 

 ᐱᐅᓯᖓ: 
 B.1.   ᑎᑎᖅᑲᑦ ᑲᒪᒋᔭᐅᔪᒧᑦ ᐊᑐᐃᓐᓇᐅᓂᐊᖅᑐᑦ ᓯᕗᓂᐊᒍᑦ 

ᑐᑭᓯᓇᓱᐊᕐᓂᐅᑉ ᕿᒥᕐᕈᔭᐅᔪᓐᓇᓂᐊᕐᒪᑕ ᑭᒡᒐᖅᑐᐃᔪᓄᑦ, 
ᓴᐳᓐᓂᐊᖅᑎᓄᑦ, ᐅᕝᕙᓗ ᐃᓄᖕᓄᑦ ᐅᖃᕈᓐᓇᖅᑎᑕᐅᔪᓄᑦ. 
ᓯᓚᑖᓃᓐᖔᖅᑐᑦ ᑎᒥᐅᔪᑦ ᐅᓂᒃᑳᓕᐊᖏᑦ 
ᕿᒥᕐᕈᔭᐅᓂᐊᓐᖏᑦᑐᑦ ᐅᕝᕙᓗ ᐊᔾᔨᓕᐅᖅᑕᐅᓗᑎᒃ 
ᐊᖏᖅᑕᐅᖄᖅᓯᒪᓐᖏᓪᓗᑎᒃ. ᐅᖃᐅᔾᔭᐅᓗᑎᒃ ᑕᑯᔪᒪᓯᒪᔪᑦ 
ᐅᓂᒃᑳᓂᒃ ᐅᖃᖃᑎᖃᖁᓗᒋᑦ ᑲᒪᔨᐅᔪᓂᒃ ᕿᒥᕐᕈᔪᓐᓇᓂᐊᕐᒪᑕ 
ᐅᕝᕙᓗ ᐊᔾᔨᐅᕆᓗᑎᒃ. 

 

 B.2.   ᓴᖅᑭᑕᐅᔪᑦ ᓇᓕᐊᑐᐃᓐᓇᐃᑦ ᑎᑎᖃᖅᓯᒪᔪᑦ ᐊᓯᖏᑦ ᖃᓂᓛᑦ 
ᕿᓚᒃᑕᐅᔪᑦ ᑲᔪᓯᑎᑕᐅᓂᐊᖅᑐᑦ ᐱᔭᕇᖅᑎᓪᓗᒍ 
ᖃᐅᔨᓴᕐᓂᕆᔭᖓ ᐊᖏᔪᖅᑳᖓᑕ ᑐᖁᖓᔪᓕᕆᔨᑦ. 

ᑭᓱᑐᐃᓐᓇᐃᑦ 
ᐃᓚᖓ 3 

 

ᐊᕕᒃᓯᒪᓂᖓ 1 
ᐃᓗᕕᕐᒥᒃ ᐲᖅᓯᓂᖅ - ᐃᓚᕈᓯᖓ C 

 
 

 ᓇᓗᓇᐃᔭᐅᑎᖓ: ᑐᖁᖓᔪᓕᕆᔨ ᑭᓯᐊᓂ ᐃᓚᐅᓕᕐᓂᐊᖅᑐᖅ ᐃᓗᕕᖕᒥᒃ 
ᐲᖅᓯᔪᖃᕐᓂᐊᑎᓪᓗᒍ, ᑐᖁᔪᒥᓂᖅ ᐅᖃᐅᓯᕆᔭᐅᒃᐸᑦ 
ᑐᖁᖓᔪᓕᕆᔨᒧᑦ. ᑕᒪᓐᓇᓗ ᐱᔭᐅᑲᑕᒃᓯᒪᓂᐊᓐᖏᑦᑐᖅ ᐊᒻᒪᓗ 
ᑭᓯᐊᓂ ᐊᑐᖅᑕᐅᔭᕆᐊᓕᒃ ᐃᓗᕕᕐᒥᑦ ᐲᖅᓯᓂᐅᔪᖅ 
ᐃᑲᔪᕐᓂᐊᖅᑲᑦ ᖃᐅᔨᓴᕐᓂᐅᔪᒥᒃ. 

 

 ᐱᔪᓐᓇᐅᑎᖓ: ᑐᖁᖓᔪᓕᕆᓂᕐᒧᑦ ᒪᓕᒐᖅ, ᐊᕕᒃᓯᒪᓂᖓ 15 
 

 ᐱᐅᓯᖓ: 
 C.1.   ᑎᓕᓯᔾᔪᑕᐅᔪᖅ ᐃᓗᕕᕐᒥᒃ ᐲᖅᓯᖁᔨᓗᓂ ᓴᖅᑭᑕᐅᓂᐊᖅᑐᖅ 

ᓇᓕᐊᖕᓄᑐᐃᓐᓇᖅ ᒥᓂᔅᑕᒧᑦ ᐅᕝᕙᓗ ᐊᖏᔪᖅᑳᖓᓐᓄᑦ 
ᑐᖁᖓᔪᓕᕆᔨᑦ. 

 

 C.2.   ᖃᐅᔨᓴᕐᓂᐅᔪᖅ ᐲᕆᐊᖃᖅᑎᓯᒃᐸᑦ ᐃᓗᕕᖕᒥᒃ, ᑐᖁᖓᔪᓕᕆᔨ 
ᐱᔪᓐᓇᕐᓂᖃᖅᑎᑕᐅᔪᖅ, ᐅᖃᐅᔾᔨᓂᐊᖅᑐᖅ ᐊᖏᔪᖅᑳᖓᓐᓂᒃ 
ᑐᖁᖓᔪᓕᕆᔨᑦ ᐊᒻᒪᓗ ᐱᓗᓂ ᐱᔪᓐᓇᓕᕈᒻᒥᒃ. 

 

 C.3.   ᖃᓂᓛᖅ ᕿᒪᒃᑕᐅᔪᖅ ᐃᓚᒋᔭᖅ ᐊᒻᒪᓗ ᐃᓄᒃ ᑲᒪᔨᐅᔪᖅ 
ᐃᓗᕕᖅᓯᕕᖕᒥᒃ, ᖃᐅᔨᒃᑲᖅᑕᐅᔭᕆᐊᓕᒃ ᓯᕗᓂᐊᒍᑦ 72 
ᐃᑲᕐᕋᐃᑦ ᐲᖅᓯᓚᐅᓐᖏᓐᓂᖏᓐᓂ ᐃᓗᕕᕐᒥᒃ. 

ᐃᖅᑲᖅᑐᐃᕕᒃᑯᑦ ᐱᔨᑦᓯᕈᑎᑦ 
ᐃᓚᖓ 4 

 
ᐃᖅᑲᖅᑐᐃᓂᒃᑯᑦ ᐃᓕᕆᐊᒃᓴᑦ – ᐊᕕᒃᓯᒪᓂᖓ 1 

ᑭᓱᑐᐃᓐᓇᐃᑦ – ᐃᓚᕈᓯᖓ A 
 

 
 ᑐᑭᓕᐅᕈᑎᖓ: ᑐᖁᖓᔪᓕᕆᔨ ᒪᓕᒐᒃᑯᑦ ᐱᓕᕆᔪᒃᓴᐅᕗᖅ ᐃᓘᓐᓇᖓᓂᒃ 

ᖃᐅᔨᓴᕆᐊᖃᖅᑐᑎᒃ ᐃᓘᓐᓇᖏᓐᓄᓪᓗ ᐅᖃᐅᓯᕿᔭᐅᓯᒪᔪᑦ 
ᑐᖁᔪᒥᓃᑦ, ᓇᓗᓇᐃᖅᑕᐅᓗᑎᒃ ᓴᖅᑭᔮᖅᑐᑦ ᖃᒃᑯᓄᖓᑐᐃᓐᓇᖅ 
ᖃᐅᔨᔾᔪᑎᒃᓴᐅᓂᐊᖅᑎᓪᓗᒋᑦ ᐊᒻᒪᓗ ᓄᖅᑲᖓᑎᑦᓯᓇᓱᐊᕐᓗᑎᒃ 
ᑕᐃᒪᐃᒃᑲᓐᓂᕈᑕᐅᔪᓐᓇᖅᑐᓂᒃ ᑐᖁᔾᔪᑕᐅᓗᑎᒃ. ᑐᖁᖓᔪᓕᕆᔨ 
ᑲᒪᔨᐅᕗᖅ ᓇᓗᓇᐃᖅᓯᓂᕐᒥᒃ ᑭᓇᐅᓂᖓᓂᒃ ᑐᖁᔪᒥᓂᐅᑉ ᐊᒻᒪᓗ 
ᑭᓱᓂᒃ ᑐᖁᔾᔪᑎᖃᓚᐅᕐᒪᖔᑦ. ᑐᖁᖓᔪᓕᕆᔨ 
ᐃᖅᑲᖅᑐᐃᔪᓐᓇᖏᑦᑐᖅ ᑲᒪᒋᔭᒥᓄᑦ, ᓇᓗᓇᐃᖅᓯᓗᓂ 
ᐸᓯᔭᒃᓴᐅᓂᕐᒥᒃ ᐅᕝᕙᓗ ᖃᓄᐃᓕᒃᓯᓗᑎᒃ. 

 
 ᐱᔪᓐᓇᐅᑎᖓ: ᑐᖁᖓᔪᓕᕆᓂᕐᒧᑦ ᒪᓕᒐᖅ, ᐊᕕᒃᓯᒪᓂᖓ 6, 8, 11, 21 
 
 ᐱᐅᓯᖓ:  

 A.1    ᑐᖁᖓᔪᓕᕆᔨ ᓄᖅᑲᑎᑦᓯᔪᓐᓇᖅᑐᖅ ᑲᒪᒋᔭᒥᓂᒃ ᓇᓕᐊᒃᑯᑐᐃᓐᓇᖅ 
ᑐᖁᖓᔪᓕᕆᔨᐅᑉ ᐅᓂᒃᑳᓕᐊᖓᒍᑦ ᐅᕝᕙᓗ ᑐᑭᓯᓇᓱᐊᕐᓂᒃᑯᑦ. 

 

 A.2   ᐱᔭᕇᖅᑎᓪᓗᒍ ᖃᐅᔨᓴᕐᓂᖅ, ᑐᖁᖓᔪᓕᕆᔨ ᐊᐅᓪᓚᑎᑦᓯᔭᕆᐊᓕᒃ 
ᐃᓘᓐᓇᖏᓐᓂᒃ ᐊᑑᑎᒃᓴᖃᖅᑐᓂᒃ ᑎᑎᖅᑲᓂᒃ ᐊᒡᓚᒃᕕᖓᓄᑦ 
ᐊᖏᔪᖅᑳᖓᑕ ᑐᖁᖓᔪᓕᕆᔨᑦ. 

 

 A.3   ᐃᓱᓕᐅᕐᓂᖅ ᑲᔪᓯᑎᑦᓯᓂᐊᕐᓗᓂ ᑐᑭᓯᓇᓱᐊᕐᓂᕐᒥᒃ ᐅᕝᕙᓗ 
ᑲᔪᓯᑎᑦᓯᓂᐊᕐᓗᓂ ᑐᑭᓯᓇᓱᐊᕐᓂᕐᒥᒃ ᐃᓱᒪᖅᓲᑎᒋᕙᐅᒃ 
ᑐᖁᖓᔪᓕᕆᔨᐅᑉ ᑭᓯᐊᓂ ᑐᑭᓯᓇᓱᐊᕐᓂᖅ ᑲᔪᓰᓐᓇᕆᐊᖃᖅᑎᓪᓗᒍ 
ᐅᕝᕙᓗ ᑎᓕᓯᔾᔪᑕᐅᓯᒪᑎᓪᓗᒍ ᐊᖏᔪᖅᑳᖓᓐᓄᑦ ᑐᖁᖓᔪᓕᕆᔨᑦ 
ᐅᕝᕙᓗ ᒥᓂᔅᑕᐅᑉ. 

 

 A.4   ᐃᓄᐃᑦ ᐊᒃᑐᖅᑕᐅᓂᐊᖅᑐᑦ ᖃᐅᔨᔭᐅᔪᓄᑦ ᖃᐅᔨᓴᕐᓂᕐᒥᑦ 
ᐅᓐᓂᕐᓗᒍᓐᓇᖅᑐᑦ ᐊᖏᔪᖅᑳᖓᓐᓄᑦ ᑐᖁᖓᔪᓕᕆᔨᑦ ᐊᒻᒪᓗ 
ᑭᖑᓂᐊᒍᑦ ᒥᓂᔅᑕᒧᑦ ᐃᓱᒪᒍᓂ ᑲᔪᓯᔭᕆᐊᖓ ᑐᑭᓯᓇᓱᐊᕐᓂᖅ. 

ᐃᖅᑲᖅᑐᐃᕕᒃᑯᑦ ᐱᔨᑦᓯᕈᑎᑦ 
ᐃᓚᖓ 4 

 
ᐃᖅᑲᖅᑐᐃᓂᒃᑯᑦ ᐃᓕᕆᐊᒃᓴᑦ – ᐊᕕᒃᓯᒪᓂᖓ 1 

ᓇᓗᓇᐃᖅᑕᐅᓂᖓ ᖃᓄᖅ ᑐᖁᓚᐅᕐᒪᖔᑦ – ᐃᓚᕈᓯᖓ B 
 

 
 ᑐᑭᓕᐅᕈᑎᖓ: ᐱᔭᕇᖅᑎᓪᓗᒍ ᖃᐅᔨᓴᕐᓂᖅ, ᑐᖁᖓᔪᓕᕆᔨ 

ᓇᓗᓇᐃᖅᓯᔭᕆᐊᓕᒃ ᑐᖁᓂᐅᔪᒥᒃ. ᑲᒪᒋᔭᐅᑎᓪᓗᒍ 
ᑐᑭᓯᓇᓱᐊᕐᓂᒃᑯᑦ, ᓈᓚᒃᑎᑦ ᓇᓗᓇᐃᖅᓯᔭᕆᐊᓖᑦ 
ᖃᓄᐃᑦᑑᓂᖓᓂᒃ ᑐᖁᔾᔪᑎᐅᑉ. 

 

 ᐱᔪᓐᓇᐅᑎᖓ: ᐃᓄᖕᓂᒃ ᑭᒡᓕᓯᐅᕆᔨᑦ ᒪᓕᒐᖓ 
 

 ᐱᐅᓯᖓ:   

 B.1   ᑐᖁᖓᔪᓕᕆᔨ ᐅᖃᕆᐊᓕᒃ ᓇᓗᓇᐃᖅᓯᔾᔪᑎᒥᓂᒃ 
ᖃᓄᐃᑦᑑᓂᖓᓂᒃ ᑐᖁᔾᔪᑎᐅᑉ ᐊᑎᓕᐅᖅᑕᐅᕕᖓᓂ ᑐᖁᔪᑦ 
ᐊᒡᓚᕕᒃᓴᒥ. 

 

 B.2   ᑐᖁᖓᔪᓕᕆᔨ ᓇᓗᓇᐃᖅᓯᔭᕆᐊᓕᒃ ᑐᖁᔾᔪᑕᐅᔪᒥᒃ 
ᑐᖁᖓᔪᓕᕆᔨᐅᑉ ᐅᓂᒃᑳᖏᓐᓂ. 

 

 B.3   ᓈᓚᒃᑎᑦ ᓇᓗᓇᐃᖅᔭᕆᐊᓖᑦ ᑐᖁᔾᔪᑕᐅᔪᒥᒃ ᖃᐅᔨᔭᒥᖕᓂ 
ᑐᖁᖓᔪᓕᕆᔨ ᑐᑭᓯᓇᓱᐊᕐᓂᕐᒥᒃ ᑲᔪᓯᑎᑦᓯᑎᓪᓗᒍ. 

 
    ᓇᓗᓇᐃᕈᑕᐅᔪᑦ ᖃᓄᖅ ᑐᖁᔪᖃᓚᐅᕐᒪᖔᑦ ᑐᑭᓕᐅᖅᑕᐅᓯᒪᕗᑦ 

ᐃᒫᒃ: 
 

    ᐋᓐᓂᐊᒧᑦ:  
     ᑐᖁᓗᓂ ᐱᔾᔪᑎᖃᓗᐊᕐᓗᓂ ᐋᓐᓂᐊᒥᒃ 

ᑎᒥᖓᓂ, ᐊᒻᒪᓗ ᓴᖅᑭᖏᑦᑐᓂᑦ ᐊᓐᓂᕈᑎᓂᑦ 
ᐅᕝᕙᓗ ᐊᕙᑎᐅᑉ ᑕᐃᒪᐃᑦᓯᐊᖏᓐᓂᖓᒍᑦ. 

 

    ᐃᓄᐊᖅᑕᐅᓂᖅ:  

     ᑐᖁᔪᖅ ᓴᖅᑭᑐᒃᑯᑦ ᐋᓐᓂᑕᐅᓪᓗᓂ ᐊᒃᑐᐃᓂᒃᑯᑦ 
ᐅᕝᕙᓗ ᐊᒃᑐᐊᑎᓐᓇᒍ ᖃᓄᐃᓕᓂᖓᓄᑦ 
ᐃᓅᖃᑎᖓᑕ. (ᐃᓄᐊᕐᓂᖅ ᐅᖃᐅᓯᐅᕙᒃᐳᖅ 
ᑐᑭᖃᖅᑎᑕᐅᑎᓐᓇᒍ ᐸᓯᔭᒃᓴᖅᑕᖃᕆᐊᖓ). 

 
    ᐃᒻᒥᓃᖅᑐᑦ:  

     ᑐᖁᓗᓂ ᓇᖕᒥᓂᖅ ᐋᓐᓂᕐᓗᓂ, 
ᓇᓗᓇᖅᑎᓐᓇᒍ ᑐᖁᑎᒋᐊᓚᐅᕆᐊᖓ. 

 

    ᐱᔮᖅᑯᑕᐅᓐᖏᑐᒃᑯᑦ: 
     ᑐᖁᔪᖅ ᖃᓄᐃᓕᔾᔪᒻᒥᑦ ᐅᕝᕙᓗ 

ᖃᓄᐃᓕᔾᔪᑎᓂᑦ ᐃᓄᖕᓂᑦ ᑐᖁᔾᔪᑎᒋᓗᒍ, 
ᐅᕝᕙᓗ ᑐᖁᔪᖃᖅᑎᓪᓗᖑ ᓴᖅᑭᑦᑐᒥᒃ 
ᐃᓄᖕᓅᖏᑦᑐᖅ. 

 

    ᑐᑭᓯᔭᐅᓐᖏᑦᑐᖅ: 
     ᑐᖁᔪᖅ, ᑐᑭᓯᓪᓚᕆᒍᑎᒃᓴᒥᒃ ᐱᑕᖃᖅᑎᓐᓇᒍ 

ᓇᓗᓇᐃᖅᑕᐅᔾᔪᑎᒃᓴᒥᒃ. ᑖᒃᑯᓇᓂᓕ, 
ᐱᓚᒃᑐᖅᑕᐅᓯᒪᑎᓪᓗᒍ ᑎᒥ ᐊᒻᒪᓗ 
ᓇᓗᓇᐃᖅᑕᐅᔪᓐᓇᑎᓐᓇᒍ ᑐᖁᔾᔪᑎᒥᓂᖓ. 

 
    ᓇᓗᓇᐃᖅᑕᐅᓯᒪᓐᖏᑦᑐᖅ: 
     ᑐᖁᔾᔪᑎᒥᓂᖅ ᖃᐅᔨᒪᔭᐅᑎᓪᓗᒍ, ᑭᓯᐊᓂᓕ 

ᖃᓄᒻᒪᕆᐅᓂᖏᑦ ᓇᓗᓇᖅᑎᓪᓗᒋᑦ. 
(ᐆᒃᑑᑎᒋᓗᖑ - ᑭᓇᑐᐃᓐᓇᖅ ᑐᖁᒃᐸᑦ 
ᐱᓗᐊᕐᓗᓂ ᐊᐳᑕᐅᔭᒥᒃ - ᐃᓄᒃ 
ᑐᖁᒋᐊᓚᐅᖅᑲ ᐅᕝᕙᓗ 
ᐱᔮᖅᑯᑕᐅᓚᐅᓐᖏᓚᖅ?) 

ᐃᖅᑲᖅᑐᐃᕕᒃᑯᑦ ᐱᔨᑦᓯᕈᑎᑦ 
ᐃᓚᖓ 4 

 
ᐃᖅᑲᖅᑐᐃᓂᒃᑯᑦ ᐃᓕᕆᐊᒃᓴᑦ – ᐊᕕᒃᓯᒪᓂᖓ 1 
ᑐᖁᖓᔪᓕᕆᔨᐅᓐᖏᑦᑑᑉ ᑲᒪᒋᔭᖓ – ᐃᓚᕈᓯᖓ C 

 
 
 ᑐᑭᓕᐅᕈᑎᖓ: ᖃᐅᔨᓴᕐᓃᑦ ᖃᓄᐃᓚᐅᕐᓂᐅᔪᓂᒃ ᐅᖃᐅᓯᐅᓯᒪᔪᑦ ᑐᖁᔪᒥᓃᑦ 

ᓇᓗᓇᐃᖅᓯᓲᖑᖕᒪᑕ ᓇᓕᐊᒃᑯᑦ ᐃᔭᕆᐊᓕᒃᑯᑦ 
ᐅᖃᐅᓯᐅᓯᒪᔪᑎᒍᑦ ᐊᕕᒃᓯᒪᓂᖓ 8 ᑐᖁᖓᔪᓕᕆᓂᕐᒧᑦ 
ᒪᓕᒐᖅ ᐱᑕᖃᖅᑎᓐᓇᒋᑦ ᐊᒻᒪᓗ ᐊᑎᓕᐅᕈᑕᐅᔪᖅ 
ᑐᖁᔾᔪᑎᒥᓂᕐᒧᑦ ᐸᐃᑉᐹᓂ ᐊᑎᓕᐅᖅᑕᐅᔪᓐᓇᖅᑐᖅ ᓘᒃᑖᑯᓐᓂ 
ᐃᖅᑲᓇᐃᔭᖅᑎᒧᑦ. ᑕᒪᓐᓇᓗ ᐃᓚᖃᖅᐳᖅ ᑭᓯᐊᓂ ᐋᓐᓂᐊᒧᑦ 
ᑐᖁᔪᒥᓂᕐᓄᑦ. 

 

 ᐱᔪᓐᓇᐅᑎᖓ: ᑐᖁᖓᔪᓕᕆᓂᕐᒧᑦ ᒪᓕᒐᖅ, ᐊᕕᒃᓯᒪᓂᖓ 19 
 

 ᐱᐅᓯᖓ: 
 C.1   ᑐᖁᖓᔪᓕᕆᔨ ᑎᑎᕋᕐᓂᐊᖅᑐᖅ ᐊᑕᖐᔪᒥᒃ ᐅᓂᒃᑳᒥᒃ 

ᖃᐅᔨᓴᕐᓂᕆᓚᐅᖅᑕᒥᓂ ᐊᑐᕐᓗᓂ ᑕᑕᑎᕆᐊᓕᖕᒥᒃ ᐊᒻᒪᓗ 
ᓇᓗᓇᕐᓗᒍ ᑐᑭᓯᓇᓱᐊᕐᓂᖃᕆᐊᖃᓐᖏᓐᓂᖓ. 

 

 C.2   ᐃᓘᓐᓇᑎᒃ ᑐᖁᔪᑦ ᐅᖃᐅᓯᕆᔭᐅᔪᑦ ᑲᒪᒋᔭᐅᖁᔭᐅᓪᓗᑎᒃ 
ᑐᖁᖓᔪᓕᕆᔨᑦᒧ ᑎᑎᕋᖅᑕᐅᔭᕆᐊᓖᑦ ᐊᒻᒪᓗ 
ᐅᖃᐅᓯᕆᔭᐅᓗᑎᒃ ᐊᖏᔪᖅᑳᖓᓐᓄᑦ ᑐᖁᖓᔪᓕᕆᔨᑦ 
ᐃᓱᒪᒋᔭᐅᒐᓗᐊᖅᐸᑕ ᐃᓱᒪᒋᔭᐅᓐᖏᒃᑲᓗᐊᖅᐸᑕᓗ 
ᑐᖁᖓᔪᓕᕆᔨᐅᑉ ᑲᒪᒋᔭᖏᑎᒍᑦ. 

 

 C.3   ᑐᖁᖓᔪᓕᕆᔨ ᐊᐅᓪᓚᑎᑦᓯᔭᕆᐊᓕᒃ ᐅᓂᒃᑳᒥᓂᒃ 
ᐊᖏᔪᖅᑳᖓᓐᓄᑦ ᑐᖁᖓᔪᓕᕆᔨᑦ ᐃᓕᔭᐅᓂᐊᕐᒪᑦ 
ᑎᑎᖅᑲᑯᑎᖏᓐᓄᑦ. 

ᐃᖅᑲᖅᑐᐃᕕᒃᑯᑦ ᐱᔨᑦᓯᕈᑎᑦ 
ᐃᓚᖓ 4 

 
ᑐᖁᖓᔪᓕᕆᔨᐅᑉ ᐅᓂᒃᑳᖓ (ᑐᑭᓯᓇᓱᐊᕐᓂᖅ) – ᐊᕕᒃᓯᒪᓂᖓ 2 

ᑭᓱᑐᐃᓐᓇᐃᑦ – ᐃᓚᕈᓯᖓ A 
 

 
 ᑐᑭᓕᐅᕈᑎᖏᑦ: ᑐᖁᖓᔪᓕᕆᔨᐅᑉ ᐅᓂᒃᑳᓕᐊᖓ (ᑐᑭᓯᓇᓱᐊᕐᓂᖓ) 

ᐃᒪᐃᑦᑑᕗᖅ ᒪᓕᒐᖅᑎᒍᑦ ᐱᔪᓐᓇᕐᓂᖃᖅᑎᑕᐅᓪᓗᓂ 
ᐱᐅᓯᐅᔪᖅ, ᑲᔪᓯᑎᑕᐅᕙᒃᑐᓂ ᓈᓚᒃᑎᖃᖅᑎᓐᓇᒍ. 
ᑐᖁᖓᔪᓕᕆᔨᐅᑉ ᐅᓂᒃᑳᓕᐊᖓ ᑲᔪᓯᑎᑕᐅᕙᒃᐳᖅ ᓇᖕᒥᓂᖅ 
ᐊᒻᒪᓗ ᐃᓕᑕᕆᔭᐅᓯᒪᔪᒃᑯᑦ ᖃᒃᑯᓄᖓᑐᐃᓐᓇᖅ 
ᑕᑯᔭᐅᔪᓐᓇᕐᓗᓂ ᑎᑎᖅᑲᐅᓂᐊᖅᑐᓂ 
ᖃᐃᔨᓴᕐᓂᕆᔭᐅᓚᐅᖅᑐᒧᑦ ᑐᖁᔾᔪᑎᒋᓚᐅᖅᑕᖓᓄᑦ ᐃᓅᑉ. 

 

 ᐱᔪᓐᓇᐅᑎᖓ: ᑐᖁᖓᔪᓕᕆᓂᕐᒧᑦ ᒪᓕᒐᖅ, ᐸᑯᒃᓯᒪᓂᖓ 19 
 

 ᐱᐅᓯᖓ: ᑐᖁᖓᔪᓕᕆᔨ ᐃᒪᐃᑦᓴᕆᐊᓕᒃ: 
 

 A.1   ᐋᖅᑭᒃᓱᐃᓗᓂ ᓇᓗᓇᓐᖏᑦᑐᒥᒃ, ᓱᓕᔪᒥᒃ ᐅᓂᒃᑳᒥᒃ 
ᑲᑎᑎᕆᓯᒪᔪᒥᒃ ᐃᓘᓐᓇᖏᓐᓂᒃ ᐊᑑᑎᒃᓴᓕᖕᓂᒃ ᓴᖅᑭᓯᒪᔪᓂᒃ. 

 

 A.2   ᓇᓗᓇᐃᖅᓯᓗᓂ ᐅᓂᒃᑳᖅ ᑕᑯᒃᓴᐅᑎᑦᓯᒐᓗᐊᕐᒪᖔᑦ 
ᐃᒻᒥᓂᖅᓱᕐᓂᖓᓂᒃ ᐊᒻᒪᓗ ᐃᓘᓐᓇᖏᓐᓂᒃ 
ᖃᐅᔨᓴᐅᑕᐅᓯᒪᔪᓂᒃ. 

 

 A.3   ᐱᓇᓱᐊᕐᓗᓂ ᓈᒪᔪᒥᒃ ᑎᑎᖅᑲᒃᑯᑦ ᐅᓂᒃᑳᓕᐅᕐᓗᓂ 
ᐱᐅᓯᖃᕐᓗᓂ ᐱᔪᓐᓇᕈᑕᐅᓗᓂ ᐃᓄᖕᒧᑦ, ᖃᐅᔨᒪᓚᐅᓐᖏᑦᑐᒧᑦ 
ᖃᓄᖅ ᑲᔪᓯᓚᐅᕐᒪᖔᑦ ᐊᒻᒪᓗ ᖃᓄᐃᓕᐅᕈᑕᐅᓚᐅᖅᑐᓂᒃ 
ᑐᖁᑎᓪᓗᒍ, ᐃᒃᐱᒍᓱᒍᑕᐅᓕᕈᓐᓇᕐᓗᑎᒃ ᑐᑭᓯᓯᒪᓂᕐᒥᒃ 
ᐅᖃᓕᒫᓚᐅᕐᓗᒍ ᐅᓂᒃᑳᓕᐊᕆᓯᒪᔭᖓ. 

 
 
 

ᐃᖅᑲᖅᑐᐃᕕᒃᑯᑦ ᐱᔨᑦᓯᕈᑎᑦ 

ᐃᓚᖓ 4 
 

ᑐᑭᓯᓇᓱᐊᕐᓂᖅ ᐅᕝᕙᓗ ᖃᐅᔨᓴᕐᓂᖅ – ᐊᕕᒃᓯᒪᓂᖓ 2 
ᐃᓕᖅᑯᓯᖓ – ᐃᓚᕈᓯᖓ B 

 
 
 ᑐᑭᓕᐅᕈᑎᖓ: ᑐᖁᖓᔪᓕᕆᔨ ᐱᓕᕆᐊᒃᓴᖃᖅᐳᖅ ᓈᒪᔪᒥᒃ, ᐊᑕᖐᔪᒥᒃ, 

ᓈᒪᔪᒥᒃ ᐊᒻᒪᓗ ᑭᖑᕙᓯᓐᖏᑦᑐᒥᒃ ᖃᐅᔨᓴᕐᓗᓂ. ᐱᔭᕇᖁᓂ 
ᖃᐅᔨᓴᕐᓂᕐᒥᓂᒃ, ᑐᖁᖓᔪᓕᕆᔨ ᑎᑎᕋᕐᓂᐊᖅᑐᖅ 
ᑐᖁᖓᔪᓕᕆᔨᐅᑉ ᐅᓂᒃᑳᖓᓂᒃ (ᑐᑭᓯᓇᓱᐊᕐᓂᕐᒥᓂᒃ) ᑕᓐᓇᓗ 
ᓇᓗᓇᐃᖅᓯᓂᐊᖅᑐᖅ ᑭᓇᐅᓂᖓᓂᒃ ᑐᖁᔪᒥᓂᐅᑉ, 
ᑐᖁᔾᔪᑎᒋᓚᐅᖅᑕᖓᓂᒃ, ᐊᒻᒪᓗ ᖃᓄᖅ, ᖃᖓ, ᐊᒻᒪᓗ ᓇᒥ 
ᑐᖁᓚᐅᕐᒪᖔᑦ. ᑐᖁᖓᔪᓕᕆᔨ ᐊᑲᐅᒃᓴᖏᒃᑯᓂ ᑲᔪᓯᑎᑦᓯᓂᕐᒥᒃ 
ᑐᑭᓯᓇᓱᐊᕐᓂᕐᒥᒃ ᐊᒻᒪᓗ ᐅᖃᐅᓯᖃᕈᒪᒍᓂ ᐱᔾᔪᑕᐅᔪᓂᒃ, 
ᐊᖏᔪᖅᑳᖓᑦ ᑐᖁᖓᔪᓕᕆᔨᑦ ᐅᖃᖃᑎᒃᓴᐅᕗᖅ. 
ᑐᖁᖓᔪᓕᕆᔨ ᑐᑭᓯᒃᑲᓐᓂᕈᓂ ᐃᓘᓐᓇᖏᓐᓂᒃ ᐱᔾᔪᑕᐅᔪᓂᒃ 
ᑐᖁᔪᒧᑦ, ᑎᑎᕋᖅᓯᒪᔪᖅ ᑐᖁᖓᔪᓕᕆᔨᐅᑉ ᐅᓂᒃᑳᖓ 
ᐋᖅᑭᓱᖅᑕᐅᓯᓂᐊᖅᑐᖅ . 

 

 ᐱᔪᓐᓇᐅᑎᖓ: ᑐᖁᖓᔪᓕᕆᓂᕐᒧᑦ ᒪᓕᒐᖅ, ᐊᕕᒃᓯᒪᓂᖓ 19 
 

 ᐱᐅᓯᖓ:   
 B.1   ᓈᒪᒃᑲᓐᓂᖁᓪᓗᒍ, ᑐᖁᖓᔪᓕᕆᔨ ᑕᑎᖃᕐᓂᐊᖅᑐᖅ 

ᐸᓖᓯᒃᑯᓐᓂᒃ, ᐱᓚᒃᑐᐃᔨᒥᒃ ᖃᐅᔨᓴᖅᑎᒥᒃ ᐊᒻᒪᓗ/ᐅᕝᕙᓗ 
ᐊᓯᖏᓐᓂᒃ ᑭᒡᒐᖅᑐᐃᔨᐅᔪᓂᒃ ᖃᐅᔨᓴᕐᓂᖏᓐᓄᑦ ᐊᒻᒪᓗ 
ᑭᖑᓂᐊᒍᑦ ᐅᓂᒃᑳᓕᐊᖏᓐᓂᒃ. ᑐᖁᖓᔪᓕᕆᔨ 
ᐅᖃᓕᒫᕐᓂᐊᖅᑐᖅ ᐃᓘᓐᓇᖏᓐᓂᒃ ᑎᑎᕋᖅᓯᒪᔪᓂᒃ ᓯᓚᑖᓂᑦ 
ᐱᔪᓂᒃ ᑲᒪᔨᐅᔪᓂᑦ ᐃᓚᖃᕐᓗᑎᒃ ᐅᖃᐅᓯᕆᔭᐅᔪᒥᓂᕐᓂᒃ, 
ᐊᔾᔨᓂᒃ, ᓘᒃᑖᓄᑦ ᑎᑎᕋᖅᑕᐅᓯᒪᔪᓂᒃ, ᐊᓯᖏᓐᓂᒃᓗ. 

 

 B.2   ᑐᖁᖓᔪᓕᕆᔨ ᐱᔪᒪᒍᓂ ᐃᑲᔪᖅᑕᐅᔪᒪᔪᓐᓇᖅᑐᖅ 
ᑎᓕᔭᐅᓯᒪᔪᒥᒃ ᖃᐅᔨᓴᖁᔭᐅᓗᑎᒃ, ᑖᒃᑯᐊᓗ ᑐᒃᓯᕌᖑᔪᓐᓇᖅᑐᑦ 
ᐊᖅᑯᑕᐅᓗᓂ ᐊᖏᔪᖅᑳᖓᑦ ᑐᖁᖓᔪᓕᕆᔨᑦ. 

 

 B.3   ᓘᒃᑖᓄᑦ ᐅᖃᐅᓯᐅᓯᒪᔪᑦ ᑲᔪᓯᑎᑕᐅᔪᓐᓇᖅᑐᑦ ᐅᖃᐅᓯᒃᑯᑦ 
ᐅᕝᕙᓗ ᑎᑎᕋᖅᓯᒪᔪᑎᒍᑦ, ᓴᖅᑭᔮᖅᑎᑦᓯᓗᑎᒃ ᓘᒃᑖᑉ 

ᖃᐅᔨᒪᔭᖏᓐᓂᒃ ᑐᖁᔪᒥᓂᐅᑉ ᖃᓄᐃᓯᒪᓂᖓᓂᒃ, 
ᐄᔭᒐᖃᑦᑕᖅᓯᒪᔭᖏᓐᓂᒃ, ᐊᒻᒪᓗ ᖃᐃᔨᔭᐅᓯᒪᔪᓂᒃ 
ᐋᓐᓂᐊᖏᓐᓂᒃ, ᐃᒻᒪᓗ ᐃᓱᒪᒋᔭᖏᓐᓂᒃ ᐋᓐᓂᐊᒧᑦ 
ᐱᔾᔪᑕᐅᔪᓂᒃ ᑐᕌᖓᔪᓂᒃ ᑐᖁᔾᔪᑕᐅᔪᒧᑦ. 

 

 B.4   ᓇᓗᓇᐃᕈᑎᒃᓴᑦ ᓴᖅᑭᑕᐅᔪᑦ ᓱᓕᓂᕋᐅᑎᓂᒃ 
ᐸᑎᒻᒥᑎᑕᐅᓯᒪᐃᓐᓇᕆᐊᖃᓐᖏᑦᑐᑦ. ᓴᖅᑭᒃᑲᔪᒃᑐᑦ 
ᐅᖃᐅᓯᒥᓂᖅᑎᒍᑦ ᐱᔭᐅᔪᒥᓃᑦ ᐸᓖᓯᓂᑦ ᐅᕝᕙᓗ ᐊᓯᐊᓂᑦ 
ᖃᐅᔨᓴᖅᑐᒥᑦ. ᑐᖁᖓᔪᓕᕆᔨ ᓇᖕᒥᓂᖅ ᐅᖃᐅᓯᕐᓂᒃ 
ᓄᐊᑦᓯᔪᓐᓇᕐᒥᔪᖅ. 

 

 B.5   ᑐᖁᖓᔪᓕᕆᔨᑦ ᐅᐸᒃᓯᔪᓐᓇᖅᑐᖅ ᖃᓂᒋᔭᖏᓐᓂᒃ 
ᐃᓚᒋᔭᐅᖏᓐᓂᒃ ᐅᕝᕙᓗ ᖃᓂᓛᒥᒃ ᕿᒪᒃᑕᖓᓂᒃ 
ᐱᓇᓱᐊᕐᓗᓂ ᐃᓱᒪᒋᔭᖏᓐᓂᒃ ᖃᓄᐃᔾᔪᑕᐅᓚᐅᖅᑐᑦ. 

 

 B.6   ᐃᖅᑲᑐᖅᑕᐅᔾᔪᑎᒃᓴᓂᒃ ᓴᖅᑮᔪᖃᖅᑎᓪᓗᒍ ᐃᓗᐊᒍᑦ 
ᐱᕋᔭᑦᑕᐃᓕᔾᔪᑎᑦ ᒪᓕᒐᕐᒥ ᐊᒃᑐᐊᔪᑦ ᑐᖁᔪᒥᓂᕐᒧᑦ, ᓲᕐᓗ 
ᓄᓇᓯᐅᑎᒃᑯᑦ ᐱᕐᕈᓗᐊᕿᓂᒃᑯᑦ, ᐅᑕᖅᑭᔭᕆᐊᑐᓐᖏᑦᑐᖅ 
ᐱᔭᕇᖅᑕᐅᓂᖏᓐᓂᒃ ᐃᖅᑲᑐᖅᑕᐅᔾᔪᑎᒃᓴᑦ. ᐃᒫᖔᖅ, 
ᑐᖁᖓᔪᓕᕆᔨᐅᑉ ᐅᓂᒃᑳᖓ ᐱᔭᕇᖅᑕᐅᔪᓐᓇᖅᑐᖅ ᐅᖃᕐᓗᓂ 
ᐱᕋᔭᖕᓂᒃᑰᖓᔪᑦ ᐃᖅᑲᑐᖅᑕᐅᔾᔪᑎᒃᓴᑦ ᓴᖅᑭᑎᑕᐅᓯᒪᓂᕋᕐᓗᒋᑦ. 
ᑭᓯᐊᓂᓕ, ᖃᓄᐃᓐᓂᐅᓯᒪᔪᑦ ᑐᖁᕕᐅᔪᒥ ᑐᖁᖓᔪᓕᕆᔨᐅᑉ 
ᑲᔪᓯᑎᒋᐊᕈᒪᔭᖏᓐᓂᒃ, ᑐᓴᖅᑎᑦᓯᔪᒃᓴᐅᕗᖅ ᐊᖏᔪᖅᑳᖓᓐᓄᑦ 
ᑐᖁᖓᔪᓕᕆᔨᑦ ᑐᒃᓯᕋᕐᓂᐊᕐᒪᑦ ᐸᓯᒃᓯᔨᒥᑦ ᓴᖅᑭᑕᐅᖁᓗᒍ 
ᑲᒪᒋᔭᐅᔾᔪᑎᒃᓴᖅ ᐃᖅᑲᖅᑐᐃᕕᒃᑯᑦ ᓱᒃᑲᓂᖅᓴᒃᑯᑦ 
ᐊᔪᕐᓇᖏᑉᐸᑦ. ᑐᖁᖓᔪᓕᕆᔨ ᑐᑭᓯᓇᓱᐊᕈᒪᓕᑐᐃᓐᓇᕆᐊᓕᒃ 
ᑐᖁᔪᒥᓂᕐᒧᑦ ᐅᕝᕙᓗ ᖃᒃᑯᓂᖓᑐᐃᓐᓇᖅ ᑲᑎᒪᑎᑦᓯᓗᓂ 
ᐅᖃᐅᓯᖃᕐᓂᐊᕐᓗᓂ ᑲᒪᒋᔭᒥᓂᒃ ᐅᕝᕙᓗ ᐊᑐᓕᖁᔭᒥᓂᒃ 
ᐅᖃᐅᓯᖃᕐᓗᓂ ᐅᓂᒃᑳᓕᐊᒥᓂ. ᑕᒪᒃᑯᐊ ᑲᔪᓯᔪᓐᓇᖏᑦᑐᑦ 
ᐱᕋᔭᖕᓂᒃᑯᑦ ᐃᖅᑲᑐᖅᑕᐅᔾᔪᑎᒃᓴᑦ ᐱᔭᕇᓚᐅᖅᑎᓐᓇᒋᑦ. 

 

 B.7   ᓯᕗᓂᐊᒍᑦ ᐱᔭᕇᖅᓯᓂᖓᑕ ᑐᖁᖓᔪᓕᕆᔨᐅᑉ ᐅᓂᒃᑳᖓᑕ 
ᑲᒪᒋᔭᖃᖅᑎᓪᓗᒍ ᐃᖅᑲᑐᖅᑕᐅᔾᔪᑎᒃᓴᒥᒃ ᓴᖅᑮᔾᔪᑕᐅᓗᓂ 
ᐱᔪᒥᒃ ᐃᓄᐊᖅᓯᓂᒃᑯᑦ, ᑐᖁᖓᔪᓕᕆᔨ ᐅᖃᖃᑎᖃᕆᐊᓕᒃ 
ᖃᐅᔨᓴᖅᑎᐅᔪᒥᒃ ᐸᓖᓯᒥᒃ ᖃᐅᔨᓇᓱᐊᕐᓗᓂ ᑭᓲᖕᒪᖔᑕ 
ᓇᓗᓇᐃᕈᑎᒃᓴᑦ ᑕᑯᒃᓴᐅᔪᑦ ᐃᓚᒋᔭᐅᔭᕆᐊᖃᕐᓂᐊᖅᑐᑦ 
ᐅᓂᒃᑳᓕᐊᖓᓂ. ᐱᒻᒪᕆᐅᓂᖓ ᓱᕐᕋᒃᑕᐅᔭᕆᐊᖃᓐᖏᓐᓂᖏᑕ 

ᐊᒻᒪᓗ ᑲᔪᓯᑎᑕᐅᔭᕆᐊᖃᕐᓂᖏᑕ ᓇᓗᓇᐃᕈᑎᒃᓴᑦ ᐃᔾᔪᑎᓗᒋᑦ 
ᐸᓖᓯᑦ ᐃᓕᑕᕆᔭᐅᓯᒪᔭᕆᐊᖃᖅᐳᑦ. ᑐᖁᖓᔪᓕᕆᔨ ᑕᒪᑐᒥᖓ 
ᐊᒡᕕᐊᕆᐊᖃᓐᖏᑦᑐᖅ ᖃᓄᑐᐃᓐᓇᑦᓯᐊᖅ. ᐅᓂᒃᑳᖅ 
ᓇᐃᑑᔭᕆᐊᓕᒃ ᐊᒻᒪᓗ ᓄᖅᑲᖅᓯᒪᓗᓂ ᐅᖃᖅᓯᒪᓗᓂ 
ᐱᕋᔭᖕᓂᒃᑯᑦ ᐃᖅᑲᑐᖅᑕᐅᔾᔪᑎᒃᓴᑦ ᓴᖅᑎᑕᐅᓯᒪᔭᕆᐊᖏᑕ. 

 

 B.8   ᑐᖁᖓᔪᓕᕆᔨ ᐊᑐᓕᖁᔨᔪᓐᓇᖅᑐᖅ 
ᓄᖅᑲᖓᑎᑦᓯᔪᓐᓇᕋᔭᖅᑐᓂᒃ ᑐᖁᒃᑯᓐᓂᖁᔨᓐᖏᓪᓗᓂ 
ᑕᐃᒫᑦᓴᐃᓐᓇᖅ ᓯᕗᓂᒃᓴᒥ, ᑖᒃᑯᐊᓗ ᓴᖅᑭᑕᐅᔪᒃᓴᐅᕗᑦ 
ᑐᖁᖓᔪᓕᕆᔨᐅᑉ ᐅᓂᒃᑳᖏᓐᓂ. ᐊᑐᓕᖁᔭᐅᔪᑦ ᑐᕌᖅᑐᒃᓴᐅᕗᑦ 
ᑕᐃᔭᐅᓯᒪᔪᒧᑦ ᐃᓄᖕᒧᑦ ᐅᕝᕙᓗ ᐱᓕᕆᕕᐅᔪᒧᑦ ᐊᒻᒪᓗ 
ᓇᐃᑑᓗᑎᒃ ᐊᒻᒪᓗ ᐊᔪᕐᓇᕋᓱᐊᓐᖏᓪᓗᑎᒃ. 

 

 B.9   ᐱᔭᕇᖅᑎᓪᓗᒍ ᑐᖁᖓᔪᓕᕆᔨᐅᑉ ᐅᓂᒃᑳᖓ 
(ᑐᑭᓯᓇᓱᐊᕐᓂᖓ), ᑐᖁᖓᔪᓕᕆᔨ ᐊᐅᓪᓚᑎᑦᓯᓂᐊᖅᑐᖅ 
ᐃᓘᓐᓇᖏᓐᓂᒃ ᑎᑎᖅᑲᓂᒃ ᐊᖏᔪᖅᑳᖓᓐᓄᑦ ᑐᖁᖓᔪᓕᕆᔨᑦ. 
ᑐᒃᓯᕋᐅᑕᐅᔪᑦ ᐊᔾᔨᖏᓐᓄᑦ ᑎᑎᕋᖅᓯᒪᔪᑦ ᑐᕌᕐᓂᐊᖅᑐᑦ 
ᐊᖏᔪᖅᑳᖓᓐᓄᑦ ᑐᖁᖓᔪᓕᕆᔨᑦ ᐊᒻᒪᓗ ᓇᓗᓇᐃᕈᑕᐅᓗᑎᒃ 
ᑎᑎᖅᑲᖁᑎᖏᓐᓂ. ᐊᖏᔪᖅᑳᖓᑦ ᑐᖁᖓᔪᓕᕆᔨᑦ 
ᐃᓱᒪᓕᐅᕐᓂᐊᖅᑐᖅ ᑭᓱᑦ ᑎᑎᕋᖅᓯᒪᔪᑦ 
ᓴᖅᑭᑕᐅᔪᓐᓇᓂᐊᕐᒪᖔᑕ. 

 
 
 
 
 
 
 
 
 

ᐃᖅᑲᖅᑐᐃᕕᒃᑯᑦ ᐱᔨᑦᓯᕈᑎᑦ 
ᐃᓚᖓ 4 

 
ᑐᑭᓯᓇᓱᐊᕐᓂᖅ – ᐊᕕᒃᓯᒪᓂᖓ 3 
ᑭᓱᑐᐃᓐᓇᐃᑦ – ᐃᓚᕈᓯᖓ A 

 ᑐᑭᓕᐅᕈᑎᖓ: ᑐᑭᓯᓇᓱᐊᕐᓂᖅ ᖃᒃᑯᓄᖓᑐᐃᓐᓇᖅ ᒪᑐᐃᖓᕗᖅ, 
ᐋᖅᑭᒃᓯᒪᓂᖃᖅᐳᖅ, ᒪᓕᒐᖅᑎᒍᑦ ᐃᓕᖅᑯᓯᖃᖅᑐᓂ ᑖᓐᓇ 
ᑐᖁᖓᔪᓕᕆᔨᒧᑦ ᑐᑭᒧᐊᒃᑎᑕᐅᓪᓗᓂ. ᓇᓗᓇᐃᕈᑎᒃᓴᑦ 
ᐅᖃᐅᓯᐅᕙᒃᐳᑦ ᐸᑎᒻᒥᑎᑕᐅᓯᒪᔪᓄᑦ ᓱᓕᓂᕋᐅᑎᓂᒃ ᓵᖓᓐᓂ 
ᓈᓚᒃᑎᑦ ᑖᒃᑯᐊᓗ ᑎᓕᔭᐅᓯᒪᓂᐊᖅᑐᑎᒃ 
ᓇᓗᓇᐃᖅᓯᖁᔭᐅᓗᑎᒃ, ᐊᔪᕐᓇᖏᑉᐸᑦ, ᓴᖅᑭᑕᐅᔪᓂᑦ 
ᓇᓗᓇᐃᕈᑎᒃᓴᐅᓗᑎᒃ: 

 

    1. ᑭᓇᐅᓚᐅᕐᒪᖔᑦ ᑐᖁᔪᒥᓂᖅ; 
 

    2. ᓇᒥ ᑐᖁᓚᐅᕐᒪᖔᑦ; 
 

    3. ᑲᖓ ᑐᖁᓚᐅᕐᒪᖔᑦ; 
 

    4. ᖃᓄᖅ ᑐᖁᓚᐅᕐᒪᖔᑦ (ᑐᖁᔾᔪᑎᒥᓂᖓ); ᐊᒻᒪ 
 

    5. ᑭᓱᒧᑦ ᑐᖁᓚᐅᕐᒪᖔᑦ (ᖃᓄᖅ ᐊᒻᒪᓗ ᑭᓱᒥᒃ 
ᑐᖁᔾᔪᑎᖃᕐᓗᓂ). 

 
    ᑐᑭᓯᓇᓱᐊᕐᓂᖅ ᓴᖅᑭᔮᖅᑐᓂᒃ ᕿᓂᕐᕕᐅᕗᖅ ᒪᑐᐃᖓᔪᒃᑯᑦ 

ᐅᖃᕈᓐᓇᓂᒃᑯᑦ, ᐊᒻᒪᓗ ᐸᓯᔭᒃᓴᓯᐅᓐᖏᓚᑦ ᐅᕝᕙᓗ 
ᐸᓯᒃᓯᔾᔪᑎᒃᓴᕐᓂᐊᕋᑎᒃ ᓈᓚᒃᑎᑦ ᐅᕝᕙᓗ 
ᑐᖁᖓᔪᓕᕆᔨ. 

 

 ᐱᔪᓐᓇᐅᑎᖓ: ᑐᖁᖓᔪᓕᕆᓂᕐᒧᑦ ᒪᓕᒐᖅ, ᐊᕕᒃᓯᒪᓂᖏᑦ 8(1)(g)(h), 
21(1),  

    22, 24(1), 26,27(1), 6, 53, 54, 55(2), 56,  
    57(1) 
 
 

 ᐱᐅᓯᖓ:   
 A.1   ᓈᓚᒃᑎᑦ ᓇᓖᕌᕈᓐᓇᖅᑐᑦ ᐊᑐᓕᖁᔭᓕᐅᕐᓗᑎᒃ ᐱᔾᔪᑎᖃᕐᓗᑎᒃ 

ᑭᓱᑐᐃᓐᓇᕐᒥᒃ ᓴᖅᑭᓯᒪᔪᒥᒃ ᑐᑭᓯᓇᓱᐊᖅᑎᓪᓗᒋᑦ. 
 

 A.2   ᓈᓚᒃᑎᑦ ᐃᓱᒪᓕᐊᖓᑦ ᐅᑎᖅᑎᑕᐅᔭᕆᐊᓕᒃ ᑎᑎᖅᑲᑎᒍᑦ, 
ᐊᒻᒪᓗ ᓈᒻᒪᒋᔭᐅᔪᓐᓇᖅᑐᓂ ᐃᓗᐊᒍᑦ 
ᑐᖁᖓᔪᓕᕆᓂᕐᒧᑦ ᒪᓕᒐᖅ ᑖᑦᓱᒧᖓ ᑲᔪᓯᑎᑦᓯᔪᒧᑦ 
ᑐᖁᖓᔪᓕᕆᔨᒧᑦ. 



 82   
  

 

ᐃᖅᑲᖅᑐᐃᕕᒃᑯᑦ ᐱᔨᑦᓯᕈᑎᑦ 
ᐃᓚᖓ 4 

 
ᑐᑭᓯᓇᓱᐊᕐᓂᖅ – ᐊᕕᒃᓯᒪᓂᖓ 3 

ᑐᒃᓯᕋᕐᓂᖅ ᑲᔪᓯᑎᑦᓯᔪᒪᓗᓂ ᑐᑭᓯᓇᓱᐊᕐᓂᕐᒥᒃ – ᐃᓚᕈᓯᖓ B 
 

 
 ᑐᑭᓕᐅᕈᑎᖓ: ᐊᐅᓚᓂᒃᑯᑦ ᖃᖓᐅᓂᖓᓂᒃ ᐋᖅᑭᒃᓯᔪᒪᓗᓂ 

ᑐᑭᓯᓇᓱᐊᕐᓂᕐᓂᒃ, ᐃᓘᓐᓇᑎᒃ ᑐᖁᖓᔪᓕᕆᔨᑦ 
ᐃᓱᒪᓯᐅᕆᔭᕆᐊᓖᑦ ᐊᖏᔪᖅᑳᖓᓐᓂᒃ ᑐᖁᖓᔪᓕᕆᔨᑦ 
ᓯᕗᓂᐊᒍᑦ ᖃᒃᑯᐊᑐᐃᓐᓇᐃᑦ ᑐᓴᖅᑎᑕᐅᓂᖏᑕ 
ᑐᑭᓯᓇᓱᐊᕐᓂᖃᕐᓂᐊᕐᓂᕋᐃᓗᑎᒃ. 

 

 ᐱᐅᓯᖓ: ᑐᖁᖓᔪᓕᕆᔨ ᐃᒪᐃᑦᓴᕆᐊᓕᒃ: 
 

 B.1   ᐅᖃᖃᑎᒋᓗᒍ ᐊᖏᔪᖅᑳᖓᑦ ᑐᖁᖓᔪᓕᕆᔨᑦ ᐊᒻᒪᓗ 
ᐋᔩᖃᑎᒌᒃᓗᑎᒃ ᐱᔪᒥᓇᕐᒪᖔᑦ ᑐᑭᓯᓇᓱᐊᕐᓂᖅ ᐋᖅᑭᒃᓯᒪᔪᒃᑯᑦ. 
ᐅᖃᖃᑎᒋᓚᐅᕐᓗᒍ ᐊᖏᔪᖅᑳᖓᑦ ᑐᖁᖓᔪᓕᕆᔨᑦ, 
ᖃᐅᔨᑐᐃᓐᓇᕆᐊᓖᑦ ᐊᓯᐊᒍᑦ ᐊᑑᑎᖃᒃᓂᖅᓴᐅᔪᒥᒃ. ᑕᒪᓐᓇᓕ 
ᑲᑎᒪᓂᐅᔪᓐᓇᖅᑐᓂ ᓴᖅᑭᑕᐅᓂᐊᖅᑎᓪᓗᒋᑦ ᓇᓗᓇᐃᕈᑎᒃᓴᑦ 
ᑲᑎᒪᓂᐅᔪᒥ. ᐱᑕᖃᑐᐃᓐᓇᕆᐊᖃᕐᒥᖕᒪᑦ 
ᐃᖅᑲᑐᖅᑕᐅᔾᔪᑎᒃᓴᓂᒃ ᓴᖅᑮᔪᖃᕐᓂᐊᑎᓪᓗᒍ ᐊᒻᒪᓗ 
ᐊᖏᔪᖅᑳᖓᑦ ᑐᖁᖓᔪᓕᕆᔨᑦ ᓇᓗᓇᐃᖅᓯᔪᓐᓇᓂᐊᕐᒪᑦ 
ᑕᒪᑐᒥᖓ. 

 

 B.2   ᐅᖃᐅᑎᓗᒍ ᐊᖏᔪᖅᑳᖓᑦ ᑐᖁᖓᔪᓕᕆᔨᑦ ᐊᓯᖃᕐᒪᖔᑦ 
ᑐᒃᓯᕋᑐᐃᓐᓇᕆᐊᓕᒥᓂᕐᓂᒃ ᑐᑭᓯᓇᓱᐊᕐᓂᖃᖁᔨᓗᑎᒃ, ᐊᒻᒪᓗ 
ᐱᔾᔪᑎᖏᓐᓂᒃ ᑕᐃᒪᐃᑦᓱᒪᓗᑎᒃ. 

 

 B.3   ᑐᓂᓯᓗᓂ ᑎᑎᕋᖅᓯᒪᔪᓂᒃ ᐊᐱᖅᓱᖅᑕᐅᒐᔭᖅᑐᓂᒃ ᐊᒻᒪᓗ 
ᐅᖃᐅᔾᔨᓗᓂ ᐊᐱᖅᓱᖅᑕᐅᔪᖃᕆᐊᖃᕐᒪᖔᑦ ᖃᐅᔨᒪᔪᒻᒪᕆᖕᓂᒃ. 
ᐃᓘᓐᓇᑎᒃ ᐅᐸᖁᔨᔾᔪᑎᑦ ᑐᓂᔭᐅᓂᐊᖅᑐᑦ ᐊᖏᔪᖅᑳᖓᓐᓂᑦ 
ᑐᖁᖓᔪᓕᕆᔨᑦ. 

 B.4   ᐅᖃᐅᑎᓗᒍ ᐊᖏᔪᖅᑳᖓᑦ ᑐᖁᖓᔪᓕᕆᔨᑦ ᐊᑎᖏᓐᓂᒃ 
ᐅᖃᕈᓐᓇᕈᒪᓯᒪᔪᑦ. 

 

 B.5   ᓂᕆᐅᒃᓗᓂ ᑖᓐᓇ ᐊᖏᔪᖅᑳᖓᑦ ᑐᖁᖓᔪᓕᕆᔨᑦ 
ᑐᓴᐅᒪᑎᑦᓯᓂᐊᕐᒪᑦ ᐱᕙᓪᓕᐊᓂᕆᔭᖏᓐᓂᒃ ᐊᒡᓚᒃᕕᓕᕆᔨᑦ. 

ᐃᖅᑲᖅᑐᐃᕕᒃᑯᑦ ᐱᔨᑦᓯᕈᑎᑦ 
ᐃᓚᖓ 4 

 
ᑐᑭᓯᓇᓱᐊᕐᓂᖅ – ᐊᕕᒃᓯᒪᓂᖓ 3 
ᖃᐅᔨᒃᑲᐃᓂᖅ – ᐃᓚᕈᓯᖓ C 

 
 
 ᑐᑭᓕᐅᕈᑎᖓ: ᐱᐅᓯᐅᒃᑲᔪᒃᑐᓂ ᖃᑦᓯᑲᓪᓚᐅᕙᖕᒪᑕ ᐃᓄᐃᑦ ᒪᓕᒐᒃᑯᑦ 

ᖃᐅᔨᒃᑲᖅᑕᐅᔭᕆᐊᓖᑦ ᑐᑭᓯᓇᓱᐊᖅᑐᖃᕐᓂᐊᕆᐊᖓ. 
ᐅᑯᐊᖑᕗᓪᓗ ᖃᓂᓛᖅ ᐃᓚᒋᔭᐅᔪᖅ, ᑭᓇᑐᐃᓐᓇᖅ 
ᑐᒃᓯᕋᖅᓯᒪᔪᖅ ᑎᑎᖅᑲᑎᒍᑦ, ᐃᓄᐃᑦ ᐅᖃᕈᓐᓇᖅᑎᑕᐅᔪᒪᓯᒪᔪᑦ, 
ᐊᒻᒪᓗ ᐃᓄᐃᑦ ᖃᓄᐃᓕᔾᔪᑕᐅᔪᓐᓇᖅᑐᑦ ᐊᖏᔪᒃᑯᑦ 
ᑐᑭᓯᓇᓱᐊᕐᓂᐅᔪᒥᑦ. 

 

 ᐱᔪᓐᓇᐅᑎᖓ: ᑐᖁᖓᔪᓕᕆᓂᕐᒧᑦ ᒪᓕᒐᖅ, ᐊᕕᒃᓯᒪᓂᖓ 35(2) 
 

 ᐱᐅᓯᖓ:   
 
 C.1   ᐃᓘᓐᓇᑎᒃ ᐃᓄᐃᑦ ᖃᐅᔨᒃᑲᖅᑕᐅᔭᕆᐊᓖᑦ ᑎᑎᖅᑲᑎᒍᑦ 

ᐊᒻᒪᓗ ᑕᒪᒋᔭᐅᓂᐊᖅᑐᓂ ᐊᖏᒧᖅᑳᖓᓐᓄᑦ ᑐᖁᖓᔪᓕᕆᔨᑦ. 
 

    ᐅᑯᐊᖑᓂᐊᖅᑐᑦ ᖃᐅᔨᒃᑲᖅᑕᐅᔭᕆᐊᓖᑦ: 
 

     ᖃᓂᓛᖅ ᐃᓚᖓ, ᐸᓖᓯᒃᑯᑦ, ᐃᖅᑲᖅᑐᐃᕕᖕᒥ 
ᐅᖃᖅᑕᓂᒃ ᑎᑎᕋᖅᑎ, ᓄᓇᓕᖕᒥ ᐱᕙᓪᓕᐊᔪᓕᕆᔨᑦ, 
ᐃᖅᑲᓇᐃᔭᕐᕕᒋᔭᐅᔪᖅ, ᐃᖅᑲᓇᐃᔭᖅᑎᑦ 
ᑲᑐᔾᔨᖃᑎᒌᖏᑦ, ᑐᓵᔨ, ᐊᑑᑎᓖᑦ ᐱᓕᕆᕖᑦ 
(ᐃᑭᑦᑐᓕᕆᔨᑦ ᐊᖏᔪᖅᑳᖓᑦ, ᐅᔭᕋᖕᓂᐊᕕᖕᒥ 
ᖃᐅᔨᓴᖅᑎᑦ, ᐊᓯᖏᓪᓗ). 

ᐃᖅᑲᖅᑐᐃᕕᒃᑯᑦ ᐱᔨᑦᓯᕈᑎᑦ 
ᐃᓚᖓ 4 

 
ᑐᑭᓯᓇᓱᐊᕐᓂᖅ – ᐊᕕᒃᓯᒪᓂᖓ 3 

ᖃᓄᐃᓕᐅᕆᐊᖃᕐᓂᖅ ᑲᔪᓯᑎᑦᓯᓗᓂ ᑐᑭᓯᓇᓱᐊᕐᓂᕐᒥᒃ – ᐃᓚᕈᓯᖓ D 
 

 
ᑐᑭᓕᐅᕈᑎᖓ: ᑐᖁᖓᔪᓕᕆᓂᕐᒧᑦ ᒪᓕᒐᖅ ᐱᔪᓐᓇᑎᑦᓯᖕᒪᑦ ᒪᓕᒐᒃᑯᑦ ᐱᔭᕆᐊᓕᖕᓂᒃ 

ᑲᔪᓯᑎᑕᐅᓂᐊᖅᑎᓪᓗᒋᑦ ᑐᑭᓯᓇᓱᐊᕐᓃᑦ. ᑖᒃᑯᐊᓗ ᐃᓚᖃᖅᐳᑦ 
ᓇᓕᐊᖕᓂᑐᐃᓐᓇᖅ ᑐᖁᔾᔪᑕᐅᔪᒥᒃ ᑎᒍᔭᐅᖅᑲᔪᒥᓂᐅᑎᓪᓗᒍ 
ᒪᓕᒃᓗᒍ ᒪᓕᒐᖅ ᐊᓄᓪᓚᒃᓰᕕᖕᒥ, ᑎᒍᔭᐅᓯᒪᕕᖕᒥ, 
ᐃᑲᔪᖅᑕᐅᕕᖕᒥ, ᐃᓱᒪᐃᕈᓯᒪᕕᖕᒥ ᐅᕝᕙᓗ ᐊᓯᐊᓂ 
ᐃᓂᒋᔭᐅᓲᒥ ᐅᕝᕙᓗ ᑎᒍᔭᐅᓯᒪᓗᓂ ᐅᕝᕙᓗ ᐱᓯᒪᔭᐅᓗᓂ 
ᐸᓖᓯᒧᑦ. 

 

 ᐱᔪᓐᓇᐅᑎᖓ: ᑐᖁᖓᔪᓕᕆᓂᕐᒧᑦ ᒪᓕᒐᖅ, ᐊᕕᒃᓯᒪᓂᖓ 8(1)(g)(h), 

ᐊᕕᒃᓯᒪᓂᖓ 21 
 

 ᐱᐅᓯᖓ: 
 D.1   ᖃᓄᐃᓕᐅᕈᓯᕆᔭᐅᔭᕆᐊᓕᒃ ᑐᑭᓯᓇᓱᐊᖅᑎᓪᓗᒋᑦ 

ᐱᔭᕆᐊᖃᕐᒪᖔᑦ ᑐᑭᓯᓇᓱᐊᕐᓂᖅ ᑲᒪᒋᓗᐊᖅᐸᐅᒃ 
ᑐᖁᖓᔪᓕᕆᔨᐅᑉ ᐃᔪᓐᓇᕐᓂᖃᕐᕕᖓᓂ, ᐃᓱᒪᓯᐅᕆᓗᓂ 
ᐊᖏᔪᖅᑳᖓᓐᓂᒃ ᑐᖁᖓᔪᓕᕆᔨᑦ. ᓯᕗᓪᓕᐅᔾᔭᐅᔪᑦ 
ᐃᓱᒪᒋᔭᐅᖅᑳᕆᐊᓖᑦ ᐃᓚᖃᖅᑐᒃᓴᐅᑕᐅᕗᑦ ᐅᑯᓂᖓ: 

 

    1.   ᒪᓕᒐᖅᑎᒍᑦ ᐱᔭᕆᐊᖃᖅᑎᑕᐅᔪᑦ; 
 

    2.   ᖃᓄᐃᓕᐅᖅᑐᓂ ᑐᖁᓚᐅᕐᓂᖓ; 
 

   3.   ᐃᑲᔪᖅᑎᐅᓂᖅ ᖃᒃᑯᓂᖓᑐᐃᓐᓇᖅ ᓲᕐᓗ 
ᐊᑦᑕᓇᖅᑐᑎᒍᑦ ᐱᐅᓯᖃᖅᐸᒃᑐᑦ ᐅᕝᕙᓗ ᐊᑦᑕᓇᖅᑐᓂ 
ᐱᓕᕆᑎᑦᓯᔪᑦ; 

 

    4.   ᐊᑐᓕᖁᔭᐅᔪᑦ ᑕᐃᒫᑦᓴᐃᓐᓇ ᑐᖁᖁᔨᓐᖏᓪᓗᓂ. 

ᐃᖅᑲᖅᑐᐃᕕᒃᑯᑦ ᐱᔨᑦᓯᕈᑎᑦ 
ᐃᓚᖓ 4 

 
ᑐᑭᓯᓇᓱᐊᕐᓂᖅ – ᐊᕕᒃᓯᒪᓂᖓ 3 

ᓈᓚᒃᑎᒃᓴᓂᒃ ᓂᕈᐊᖅᓯᓂᖅ ᐊᒻᒪ ᐊᐅᓚᑦᓯᓂᖅ – ᐃᓚᕈᓯᖓ E 
 

 ᑐᑭᓕᐅᕈᑎᖓ: ᐃᓱᒪᓕᐅᖅᑐᖃᑐᐊᖅᐸᑦ ᑲᔪᓯᓂᐊᕆᐊᖓ ᑐᑭᓯᓇᓱᐊᕐᓂᖅ, 
ᐃᖅᑲᖅᑐᐃᕕᐅᑉ ᐸᓖᓯᖓ ᑲᒪᔨᐅᔭᕆᐊᖃᖅᐳᖅ 
ᐊᐅᓚᑎᑕᐅᓂᖏᓐᓂᒃ ᓈᓚᒃᑎᓄᑦ ᒪᓕᒐᐅᑉ. ᐊᖏᔪᖅᑳᖓᑦ 
ᑐᖁᖓᔪᓕᕆᔨᑦ ᐅᖃᐅᔾᔨᓂᐊᖅᑐᖅ ᐃᖅᑲᖅᑐᐃᕕᐅᑉ 
ᐸᓖᓯᖓᓐᓂᒃ ᓂᕆᐊᖁᔨᓗᓂ ᓈᓚᒃᑎᒃᓴᐅᓂᐊᖅᑐᓂᒃ. 

 

 ᐱᔪᓐᓇᐅᑎᖓ: ᑐᖁᖓᔪᓕᕿᓂᕐᒧᑦ ᒪᓕᒐᖅ, ᐊᕕᒃᓯᒪᓂᖓ 30, 31, 32, 

33, 34, 44, 46, 51(2), 55, 57(1).  ᓈᓚᒃᑎᓄᑦ 
ᒪᓕᒐᖅ 

 

 ᐱᐅᓯᖓ:  

 E.1   ᐃᖅᑲᖅᑐᐃᕕᐅᑉ ᐸᓖᓯᖓ ᐱᔪᓐᓇᕐᓂᖃᖅᐳᖅ 
ᑲᔪᓯᑎᑦᓯᔪᓐᓇᕐᓗᓂ ᐱᖓᓲᔪᖅᑐᓂᒃ (6) ᓈᓚᒃᑎᓂᒃ ᐃᓗᐊᒍᑦ 
ᑐᖁᖓᔪᓕᕆᓂᕐᒧᑦ ᒪᓕᒐᖅ, ᐊᕕᒃᓯᒪᓂᖓ 32(2). 

 

 E.2   ᑭᖑᓂᐊᒍᑦ ᓂᕈᐊᖅᑕᐅᓂᖏᑕ ᓈᓚᒃᑎᒃᓴᑦ, ᐃᖅᑲᖅᑐᐃᕕᐅᑉ 
ᐸᓖᓯᖓ ᑐᓂᓯᓂᐊᖅᑐᖅ ᐊᑎᕐᓂᒃ ᑎᑎᖅᑲᑎᒍᑦ 
ᐊᖏᔪᖅᑳᖓᓐᓄᑦ ᑐᖁᖓᔪᓕᕆᔨᑦ. 

 

 E.3   ᐊᖏᔪᖅᑳᖓᑦ ᑐᖁᖓᔪᓕᕆᔨᑦ ᓴᖅᑮᓂᐊᖅᑐᖅ ᐱᔪᓐᓇᐅᒻᒥᒃ 
ᐊᑐᕐᓗᓂ ᐊᑐᕆᐊᖃᖅᑕᒥᓂᒃ ᑐᓂᔭᐅᓂᐊᖅᑎᓪᓗᒋᑦ 
ᓇᓕᐊᖕᓄᑐᐃᓐᓇᖅ ᐃᖅᑲᖅᑐᐃᕕᐅᑉ ᐸᓖᓯᖓᓐᓄᑦ ᐅᕝᕙᓗ 
ᐸᓖᓯᓂᑦ ᖃᐃᖁᔭᐅᔾᔪᑎᖏᓐᓂᒃ ᐃᓄᐃᑦ ᓂᕈᐊᖅᑕᐅᓯᒪᔪᑦ 
ᓈᓚᒃᑎᒃᓴᓃᖁᔭᐅᓗᑎᒃ. 

 

 E.4   ᑭᖑᓂᐊᒍᑦ ᑐᓂᔭᐅᓚᐅᖅᑎᓪᓗᒋᑦ ᐃᓘᓐᓇᑎᒃ ᓈᓚᒃᑎᒃᓴᒫᑦ, 
ᓇᓗᓇᐃᕈᑦ ᑐᓂᔭᐅᓚᐅᕐᓂᖓᓄᑦ ᖃᐃᖁᔭᐅᔾᔪᑎᖓᓄᑦ 
ᑐᓂᔭᐅᓂᐊᖅᑐᑦ ᐊᖏᔪᖅᑳᖓᓐᓄᑦ ᑐᖁᖓᔪᓕᕆᔨᑦ. 

 E.5   ᓈᓚᒃᑎᓄᑦ ᒪᓕᒐᖅ ᐊᒻᒪᓗ ᑐᖁᖓᔪᓕᕆᓂᕐᒧᑦ ᒪᓕᒐᖅ 
ᐱᔪᓐᓇᑎᑦᓯᕘᒃ ᓇᓗᓇᐃᖅᑕᐅᔪᑎᒍᑦ ᐃᓚᖏᔭᐅᔪᓐᓇᖏᑦᑐᓂᒃ 
ᐊᒻᒪᓗ ᐱᔾᔪᑕᐅᔪᓂᒃ ᐱᓐᖏᔾᔪᑎᒃᓴᓄᑦ ᐊᑐᖅᑕᐅᔪᓐᓇᖅᑐᑎᒃ 
ᐃᓱᒪᖅᓲᑎᒋᔭᐅᓗᑎᒃ ᐃᖅᑲᖅᑐᐃᕕᐅᑉ ᐸᓖᓯᖓᓐᓄᑦ ᐅᕝᕙᓗ 
ᐸᓃᓯᒧᑦ. ᐃᖅᑲᖅᑐᐃᕕᐅᑉ ᐸᓖᓯᖓ ᐅᕝᕙᓗ ᐸᓖᓯ 
ᐃᓚᐅᓐᖏᑦᓱᒪᔪᒥᒃ ᕿᐱᓗᒍᓐᓇᖅᑑᒃ, ᓈᓚᒃᑎᒃᓴᖅ 
ᑐᒃᓯᕋᕈᓐᓇᖅᑐᖅ ᑐᖁᖓᔪᓕᕆᔨᒧᑦ ᐅᕝᕙᓗ ᐊᖏᔪᖅᑳᖓᓐᓄᑦ 
ᑐᖁᖓᔪᓕᕆᔨᑦ ᐃᓚᐅᖁᔨᓐᖏᓪᓗᑎᒃ.  

 

 E.6   ᓈᓚᒃᑎᑦ ᐸᑎᒻᒥᑎᑕᐅᔭᕆᐊᓖᑦ ᓯᕗᓂᐊᒍᑦ ᓇᓗᓇᐃᕈᑎᒃᓴᓂᒃ 
ᐅᖃᕆᐊᓚᐅᓐᖏᓐᓂᖏᓐᓂ, ᐊᒻᒪᓗ ᐸᑎᒻᒥᑎᑕᐅᓗᑎᒃ 
ᑭᖑᓂᑦᓯᐊᖓᒍᑦ ᐱᒋᐊᓚᐅᖅᑎᓪᓗᒍ ᑐᑭᓯᓇᓱᐊᕐᓂᖅ. 

 

 E.7   ᑲᔪᓯᕙᓪᓕᐊᑎᓪᓗᖑ ᑐᑭᓯᓇᐊᓱᕐᓂᖅ, ᓈᓚᒃᑎ ᖃᓂᒻᒪᓂᖅᑲᑦ 
ᐅᕝᕙᓗ ᐅᐸᓐᖏᑉᐸᑦ ᑭᓱᑐᐃᓐᓇᕐᒥᒃ ᐃᔾᔪᑎᖃᕐᓗᓂ, 
ᑐᑭᓯᓇᓱᐊᕐᓂᖅ ᑲᔪᓯᑐᐃᓐᓇᕈᓐᓇᖅᑐᖅ ᑐᖔᓂᐅᓐᖏᑦᑐᖅ 
ᑕᓪᓕᒪᑦ (5) ᓈᓚᒃᑎᑦ ᐅᐸᒃᓯᒪᑐᐊᖅᐸᑕ. ᐱᖓᓲᔪᖅᑑᖏᑉᐸᑕ 
(6) ᓈᓚᒃᑎᑦ ᑐᑭᓯᓇᓱᐊᕐᓂᐅᔪᒥ, ᑐᖁᖓᔪᓕᕆᔨ 
ᖃᐃᖁᔨᒃᑲᓐᓂᖁᓐᓇᖅᑐᖅ  ᓇᓚᒃᑎᒃᓴᒥᒃ/ᓈᓚᒃᑎᒃᓴᓂᒃ 
ᑐᐊᕕᐊᕆᓗᓂᒋᑦ. ᑕᒪᓐᓇᓕ ᑲᔪᓯᑎᑕᐅᔪᓐᓇᖅᑐᖅ 
ᐃᖅᑲᖅᑐᐃᕕᐅᑉ ᐸᓖᓯᖓᑦ ᐅᕝᕙᓗ ᐸᓖᓯᒃᑯᑦ ᑐᓂᓯᒃᑲᓂᕐᓗᑎᒃ 
ᐅᐸᖁᔨᔾᔪᑎᓂᒃ ᖃᒃᑯᓇᓐᖓᑐᐃᓐᓇᖅ ᓄᓇᓕᐅᔪᒥ. 

 

 E.8   ᓈᓚᒃᑎᑦ ᐊᑑᑎᓕᒻᒪᕆᐅᕗᑦ ᐃᓗᐊᓂ ᑐᑭᓯᓇᓱᐊᕐᓂᐅᑉ ᐊᒻᒪᓗ 
ᑎᓕᐅᕆᐊᕋᒃᓴᐅᕗᑦ ᐃᓚᖁᔭᐅᓗᑎᒃ ᐊᐱᖅᓱᐸᒃᓗᑎᒃ 
ᐊᑑᑎᖃᑦᓯᐊᖅᑐᓂᒃ ᐊᐱᖅᑯᑎᓂᒃ ᑕᑯᓐᓇᖅᑐᒥᓂᕐᓂᕐ. 

 

 E.9   ᑐᖁᖓᔪᓕᕆᔨᑦ ᑐᑭᓯᓇᓱᐊᕐᓂᕿᒥ ᓈᓚᒃᑎᑦ 
ᐊᕕᑎᑕᐅᑦᑕᐃᓕᓲᖑᓐᖏᑦᑐᑦ, ᑭᓯᐊᓂᓕ 
ᐃᓂᖅᑎᖅᑕᐅᔪᓐᓇᖅᑐᑦ ᐅᖃᐅᓯᖃᖁᔭᐅᓐᖏᓪᓗᑎᒃ 
ᑲᒪᒋᔭᐅᕙᓪᓕᐊᔪᒥᒃ ᑭᓇᑐᐃᓐᓇᕐᒧᑦ ᐃᓚᒋᔭᐅᓐᖏᑦᑐᒧᑦ. 
ᒪᓕᒐᓕᕆᔨᑦ, ᐱᕙᓪᓕᐊᔪᓕᕆᔨᑦ, ᐊᒻᒪᓗ ᐃᓄᐃᑦ 
ᐅᖃᕈᓐᓇᖅᑎᑕᐅᔪᑦ ᐃᓂᖅᑎᖅᑕᐅᔭᕆᐊᓖᑦ 
ᐅᖃᖃᑎᖃᕋᓱᐊᖁᔭᐅᓐᖏᓪᓗᑎᒃ ᓈᓚᒃᑎᐅᖃᑕᐅᔪᓂᒃ. 
ᐃᓗᐊᓂ ᐊᒻᒪᓗ ᖃᓂᒋᔭᖓᓂ ᐃᖅᑲᖅᑐᐃᕕᐅᑉ, ᓈᓚᒃᑎᑦ 
ᐅᐊᑦᓯᔭᐅᓂᐊᖅᑐᑦ ᑲᒪᒋᔭᐅᓗᑎᒃ ᐃᖅᑲᖅᑐᐃᕕᐅᑉ 
ᐸᓖᓯᖓᓐᓄᑦ/ᐸᓖᓯᒃᑯᓐᓄᑦ ᐅᕝᕙᓗ ᑭᓇᑐᐃᓐᓇᕐᒧᑦ 

ᐃᖅᑲᓇᐃᔭᖅᑎᑖᖑᓯᒪᔪᒧᑦ ᐅᐊᑦᓯᐅᓂᐊᖅᑎᓪᓗᒍ. ᑖᒃᑯᐊᓕ 
ᓈᓚᒃᑎᑦ ᑐᓴᖅᓯᒪᓕᖅᑎᓪᓗᒋᑦ ᐃᓘᓐᓇᖏᓐᓂᒃ 
ᓴᖅᑭᑕᐅᓂᐊᖅᑐᓂᒃ ᐊᒻᒪᓗ ᑎᓕᔭᐅᓯᒪᓕᖅᑎᓪᓗᒋᑦ 
ᐅᑎᖁᔭᐅᓗᑎᒃ ᐃᓱᒪᓕᐅᕐᓗᑎᒃ, ᑲᑎᓐᖓᔪᒃᓴᐅᕗᑦ 
ᐱᓯᒪᔭᐅᓗᑎᒃ ᐱᓯᒪᒃᓯᒋᔭᖓᓐᓄᑦ. ᓈᓚᒃᑎᑦ ᑲᑎᒪᐃᓐᓇᓂᐊᖅᑐᑦ 
ᐱᓯᒪᔭᐅᓗᑎᒃ ᓄᖅᑲᓚᐅᓐᖏᓐᓂᖏᓐᓂ ᐅᕝᕙᓗ 
ᓴᒃᑯᑕᐅᓚᐅᓐᖏᓂᕐᒥᖕᓂ. 

 

 E.10   ᓈᓚᒃᑎᑦ ᐃᓱᒪᓕᐊᖓᑦ ᑎᑎᕋᖅᓯᒪᔭᕆᐊᓕᒃ, 
ᐊᑎᓕᐅᖅᑕᐅᓯᒪᓗᓂ ᐃᓘᓐᓇᖏᓐᓄᑦ ᓈᓚᒃᑎᐅᔪᑦ ᐊᒻᒪᓗ 
ᑲᔪᓯᑎᑦᓯᔪᒧᑦ ᑐᖁᖓᔪᓕᕆᔨᒧᑦ. ᓯᕗᓂᐊᓂ ᐃᓱᒪᓕᐅᕐᓂᐅᑉ 
ᐊᑎᓕᐅᖅᑕᐅᓂᖓᑕ, ᖃᐅᔨᓴᖅᑕᐅᔭᕆᐊᓕᒃ ᑲᔪᓯᑎᑦᓯᔪᒧᑦ 
ᑐᖁᖓᔪᓕᕆᔨᒧᑦ ᓇᓗᓇᐃᖅᓯᒪᖁᓪᓗᒍ 
ᓇᓗᓇᐃᖅᓯᖏᒃᑲᓗᐊᕐᒪᖔᑕ ᐊᑭᓖᔭᕆᐊᖃᖅᑐᓂᒃ, 
ᐊᕕᒃᓯᒪᓂᖓ 55(4). 

ᐃᖅᑲᖅᑐᐃᕕᒃᑯᑦ ᐱᔨᑦᓯᕈᑎᑦ 
ᐃᓚᖓ 4 

 
ᑐᑭᓯᓇᓱᐊᕐᓂᖅ – ᐊᕕᒃᓯᒪᓂᖓ 3 

ᑐᖁᖓᔪᓕᕆᔨᐅᑉ ᓴᐳᓐᓂᐊᖅᑎᖓ – ᐃᓚᕈᓯᖓ F 
 

 
 ᑐᑭᓕᐅᕈᑎᖓ: ᐊᖏᔪᖅᑳᖓᑦ ᑐᖁᖓᔪᓕᕆᔨᑦ ᐱᔪᓐᓇᐅᑎᖃᖅᐳᕈᖅ 

ᑎᓕᓯᒥᔪᓐᓇᖅᑐᓂ ᓴᐳᓐᓂᐊᖅᑎᒥᒃ ᐱᓕᕆᔨᖏᓂᐊᖅᑕᖓᓂᒃ 
ᑐᖁᖓᔪᓕᕆᔨᐅᑉ ᑐᑭᓯᓇᓱᐊᖅᑎᓪᓗᒋᑦ. 

 

 ᐱᔪᓐᓇᐅᑎᖓ: ᑐᖁᖓᔪᓕᕆᓂᕐᒧᑦ ᒪᓕᒐᖅ, ᐊᕕᒃᓯᒪᓂᖓ 38 
 

 ᐱᐅᓯᖓ:  

 F.1   ᐃᒻᒪᕆᐅᕗᖅ ᓴᐅᓐᓂᐊᖅᑎ ᑐᖁᖓᔪᓕᕆᔨᑦᒧ ᑎᓕᔭᐅᒃᐸᑦ 
ᐱᔪᓐᓇᖅᓯᑐᐊᕈᑎᒃ. ᑕᒪᓐᓇᓗ ᐃᔪᓐᓇᖅᓯᑎᑦᓯᓂᐊᖅᑐᖅ 
ᓴᐳᓐᓂᐊᖅᑎ ᕿᒥᕐᕈᔪᓐᓇᓂᐊᖅᑐᓂ ᐃᓘᓐᓇᖏᓐᓂᒃ 
ᓴᖅᑭᑕᐅᓯᒪᔪᓂᒃ ᐊᒻᒪᓗ ᑲᑎᖃᑎᖃᕐᓗᓂ ᑐᖁᖓᔪᓕᕆᔨᒥᒃ 
ᑐᑭᓯᑦᓯᐊᑲᓐᓂᖁᓐᓇᖅᓯᓂᐊᕐᒪᑦ ᓇᓗᓇᐃᕈᑕᐅᓯᒪᔪᓂᒃ 
ᐃᔾᔪᑕᐅᔪᓂᒃ ᑐᖁᔪᒥᓂᕐᒧᑦ ᐊᒻᒪᓗ ᐱᔾᔪᑕᐅᔪᑦ 
ᓴᖅᑭᑕᐅᔭᕆᐊᖃᕐᓂᐊᖅᑐᑦ. 

 

 F.2   ᐊᖏᔪᖅᑳᖓᑦ ᑐᖁᖓᔪᓕᕆᔨᑦ ᐋᖅᑭᒃᓱᐃᓂᐊᖅᑐᖅ 
ᐃᓘᓐᓇᖏᓐᓂᒃ ᓇᓗᓇᐃᔭᐅᑎᓂᒃ ᑎᑎᖅᑲᓂᒃ 
ᓴᐳᓐᓂᐊᖅᑎᒥᓄᑦ ᐊᒻᒪᓗ ᑐᖁᖓᔪᓕᕆᔨᒧᑦ 
ᐊᑐᖅᑕᐅᓂᐊᖅᑐᓂᒃ. 

 

 F.3   ᑐᖁᖓᔪᓕᕆᔨᐅᑉ ᓴᐳᓐᓂᐊᖅᑎᖓ ᓈᒻᒪᑐᒃᑯᑦ 
ᐸᕐᓇᑕᐅᔭᕆᐊᓕᒃ ᐊᒻᒪᓗ ᓈᒪᑦᓯᐊᕐᓗᓂ ᐊᐱᖅᓱᕈᓐᓇᓂᐊᕐᒪᑦ 
ᖃᑦᓰᓇᐅᓈᕐᓗᒋᑦ ᐊᐱᖅᑯᑎᓂ ᑭᐅᔭᐃᓐᓇᐅᓂᐊᕐᓗᑎᒃᓗ. 
ᐱᓕᕆᐊᒃᓴᕆᓪᓗᐊᑕᖅᑕᖓ ᑐᖁᖓᔪᓕᕆᔨᐅᑉ 
ᓴᐅᓐᓂᐊᖅᑎᖓᑕ ᓴᖅᑮᔪᓐᓇᖁᓪᓗᒍ ᐃᓘᓐᓇᖏᓐᓂᒃ 
ᓴᖅᑭᓯᒪᔪᓂᒃ ᐊᒻᒪᓗ ᐅᖃᐅᔾᔨᒋᐊᕈᓐᓇᕐᓗᓂ ᑐᖁᖓᔪᓕᕆᔨᒥᒃ 
ᖃᓄᖅ ᐊᐅᓚᑦᓴᕆᐊᖃᕐᒪᖔᑦ. 

ᐃᖅᑲᖅᑐᐃᕕᒃᑯᑦ ᐱᔨᑦᓯᕈᑎᑦ 

ᐃᓚᖓ 4 
 

ᑐᑭᓯᓇᓱᐊᕐᓂᖅ – ᐊᕕᒃᓯᒪᓂᖓ 3 
ᐃᓄᐃᑦ ᐅᖃᕈᓐᓇᖅᑎᑕᐅᔪᑦ – ᐃᓚᕈᓯᖓ G 

 
 
 ᑐᑭᓕᐅᕈᑎᖓ: ᑐᑭᓯᓇᓱᐊᕐᓂᖅ ᐃᑲᔪᖅᑕᐅᕙᒃᐳᖅ ᐃᓚᖏᔭᐅᔪᓄᑦ ᐃᓄᖕᓄᑦ 

ᐅᕝᕙᓗ ᐱᓕᕆᕕᐅᔪᓄᑦ ᐊᒃᑐᐊᔭᐅᔪᓄᑦ ᑐᖁᔪᒥᓂᕐᒧᑦ. 
ᑕᒪᓐᓇᓗ ᐃᓚᖃᖅᐳᖅ ᖃᓂᓛᒥᒃ ᐃᓚᒋᔭᐅᔪᒥᒃ ᐅᕝᕙᓗ 
ᐃᓚᒋᔭᐅᔪᒥᒃ, ᐊᒻᒪᓗ ᐱᓕᕆᕕᖕᒥᒃ ᐱᔾᔪᑎᖃᖃᑕᐅᔪᒥᒃ 
ᑐᐆᒃᑑᑎᒃᓴᖅ ᐅᔭᕋᖕᓂᐊᕕᖕᓂ ᐊᑦᑕᓇᑦᑕᐃᓕᑎᑦᓯᔨᑦ 
ᐱᓕᕆᕕᖓᑦ), ᐃᖅᑲᓇᐃᔭᕐᕕᖓᓂᒃ, ᑲᑐᔾᔨᖃᑎᒌᑦ 
ᐃᖅᑲᓇᐃᔭᖅᑎᓄᑦ ᑭᒡᒐᖅᑐᐃᔨᖓᓐᓂᒃ, ᐸᓖᓯᒃᑯᓐᓂᒃ, 
ᐊᓯᖏᓐᓂᒃᓗ. ᑕᒪᒃᑯᐊᓗ ᐃᓄᐃᑦ ᐅᕝᕙᓗ 
ᓴᐅᓐᓂᐊᖅᑎᖏᑦ/ᑭᒡᒐᖅᑐᐃᔨᖏᑦ ᑐᒃᓯᕋᕆᐊᖃᖅᐳᑦ 
ᐅᖃᕈᓐᓇᖅᑎᑕᐅᔪᒪᓗᑎᒃ ᑎᑎᖅᑲᑎᒍᑦ ᓇᓕᐊᖕᓄᑐᐃᓐᓇᖅ 
ᑐᖁᖓᔪᓕᕆᔨᑦᒧ ᐅᕝᕙᓗ ᐊᖏᔪᖅᑳᖓᒍᑦ ᑐᖁᖓᔪᓕᕆᔨᑦ. 
ᑐᒃᓯᕋᐅᑕᐅᔪᖅ ᖃᐅᔨᔭᐅᒃᐸᑦ ᓈᒻᒪᒋᐊᖓ, ᑐᓴᖅᑎᑕᐅᓂᐊᖅᑐᑦ 
ᑎᑎᖅᑲᑎᒍᑦ ᑐᓂᔭᐅᓯᒪᓂᕋᖅᑕᐅᓗᑎᒃ ᐅᖃᕈᓐᓇᓂᕐᒥᒃ. 

 

 ᐱᔪᓐᓇᐅᑎᖓ: ᑐᖁᖓᔪᓕᕆᓂᕐᒧᑦ ᒪᓕᒐᖅ, ᐊᕕᒃᓯᒪᓂᖏᑦ 37, 40 
 

 ᐱᐅᓯᖓ: 
 G.1   ᑐᒃᓯᕋᐅᑕᐅᔪᖅ ᐅᖃᕈᓐᓇᕈᒪᓗᓂ ᐱᔭᐅᔭᕆᐊᓕᒃ 

ᑭᖑᓕᑦᓯᐊᖓᒍᑦ ᖃᐅᔨᒃᑲᐃᔪᖃᓚᐅᖅᑎᓪᓗᒍ 
ᑐᑭᓯᓇᓱᐊᕐᓂᖅᑕᖃᕐᓂᐊᕆᐊᖓ. 

 

 G.2   ᐊᑲᐅᒐᔭᖅᑐᖅ ᑲᑎᒪᑕᐅᔪᓐᓇᖅᐸᑕ ᑭᒡᒐᖅᑐᐃᔪᑦ/ᓴᐅᓐᓂᐊᖅᑎᑦ 
ᓯᕗᓂᐊᒍᑦ ᑐᑭᓯᓇᓱᐊᕐᓂᐅᑉ ᐋᖅᑭᒃᓱᐃᖃᑎᒌᖑᓐᓇᖁᓪᓗᒋᑦ 
ᐱᐅᓯᕿᔭᐅᓂᐊᖅᑐᒥᒃ ᐊᒻᒪᓗ ᑐᑭᓯᒋᐊᕐᓗᑎᒃ ᑭᓱᑦ 
ᓴᖅᑭᑕᐅᔪᒪᓂᐊᕐᒪᖔᑕ. ᐃᓘᓐᓇᑎᒃ ᑭᒡᒐᖅᑐᐃᔪᑦ, 
ᑐᖁᖓᔪᓕᕆᔨᐅᑉ ᓴᐳᓐᓂᐊᖅᑎᖓ, ᑐᖁᖓᔪᓕᕆᔨ, ᐊᒻᒪᓗ 
ᐊᖏᔪᖅᑳᖓᑦ ᑐᖁᖓᔪᓕᕆᔨᑦ, ᑐᒃᓯᕋᖅᑕᐅᒍᑎᒃ, ᐅᐸᒋᐊᓖᑦ 

ᑲᑎᒪᓂᐅᔪᒧᑦ. ᑕᐃᑲᓂᓗ ᑲᑎᒪᓂᐅᔪᒥ 
ᓇᓗᓇᐃᖅᑕᐅᑦᓯᐊᕆᐊᓕᒃ ᕿᓂᔾᔮᖏᒻᒪᑕ ᐸᓯᔭᒃᓴᒥᒃ ᐊᒻᒪᓗ 
ᐊᐱᖅᓲᑕᐅᔪᑦ ᑐᕌᖅᑐᑦ ᑕᒪᑐᒧᖓ ᓄᖅᑲᖅᑎᑕᐅᖃᑦᑕᓂᐊᕐᒪᑕ. 
ᓇᓗᓇᐃᖃᑎᒌᒋᐊᓖᑦᑕᐅᖅ ᑕᐃᑲᓂ ᑲᑎᒪᓂᕐᒥ ᑕᒪᒃᑯᐊ 
ᐅᖃᕈᓐᓇᖅᑎᑕᐅᔪᑦ ᓴᖅᑮᓂᐊᕐᒪᖔᑕ ᑕᑯᓐᓇᖅᑐᒥᓂᕐᓂᒃ 
ᐊᓯᖏᑦ ᖃᐃᖁᔭᐅᓯᒪᔪᑦ ᑐᖁᖓᔪᓕᕆᔨᒧᑦ ᐅᕝᕙᓗ 
ᐊᖏᔪᖅᑳᖓᓐᓄᑦ ᑐᖁᖓᔪᓕᕆᔨᑦ. 
  

 G.3   ᐃᓄᐃᑦ ᐅᖃᕈᓐᓇᖅᑎᑕᐅᔪᑦ ᐅᑯᓄᖓ ᐱᔪᓐᓇᐅᑎᖃᖅᐳᑦ 
ᑐᑭᓯᓇᓱᐊᕐᓂᕐᒥ: 

 

   a) ᐅᐸᒍᓐᓇᖅᑐᑦ ᓇᖕᒥᓂᖅ, ᐅᕝᕙᓗ ᑭᒡᒐᑐᖅᑎᖃᕈᓐᓇᖅᑐᑎᒃ 
ᒪᓕᒐᓕᕆᔨᒥᒃ ᐅᕝᕙᓗ ᑭᒡᒐᖅᑐᐃᔨᒥᒃ, 

 

    b) ᓴᖅᑮᔪᓐᓇᖅᑐᑦ ᓇᓗᓇᐃᕈᑎᒃᓴᓂᒃ ᐊᒻᒪᓗ 
ᖃᐃᖁᔨᔪᓐᓇᖅᑐᑎᒃ ᑕᑯᓐᓇᖅᑐᒥᓂᕐᓂᒃ, 

 

    c) ᐊᐱᖅᓱᕆᐊᓐᖓᕈᓐᓇᖅᑐᑦ ᐊᒻᒪᓗ 
ᐊᐱᖅᓱᕆᐊᓪᓚᒃᑕᐅᔪᓐᓇᖅᑐᑎᒃ ᖃᐅᔨᔪᒥᓂᕐᓂᒃ, 

 

    d) ᐱᔪᓐᓇᖅᑐᑦ ᑐᖁᖓᔪᓕᕆᔨᒥᑦ, ᖃᐃᖁᔨᔾᔪᑕᐅᓯᒪᔪᒥᒃ 
ᓇᓕᐊᖕᓄᑐᐃᓐᓇᖅ ᖃᐅᔨᔪᒥᓂᕐᒧᑦ ᐅᐸᒃᓯᒪᖁᔭᒥᖕᓄᑦ. 
(ᑐᖁᖓᔪᓕᕆᔨ ᑲᒪᔨᐅᓐᖏᓚᖅ ᐃᖏᒃᕋᔾᔪᑕᐅᓂᐊᖅᑐᓂᒃ, 
ᑐᔪᕐᒥᔾᔪᑎᓂᒃ ᐊᒻᒪᓗ ᐊᑭᓕᐅᑕᐅᔭᕆᐊᖃᖅᑐᓂᒃ ᑖᒃᑯᓄᖓ 
ᖃᐅᔨᔪᒥᓂᕐᓄᑦ.) 

 

    e) ᓴᖅᑮᓂᐊᖅᑐᑦ ᐊᐃᕙᐅᑎᒥᖕᓂᒃ ᐊᒻᒪᓗ 
ᐅᖃᐅᓯᕆᔪᒪᔭᒥᖕᓂᒃ ᐱᔭᕇᖅᑎᓪᓗᒋᑦ ᓴᖅᑭᑕᐅᔪᒪᔪᑦ. 
(ᑲᔪᓯᑎᑦᓯᔪᖅ ᑐᖁᖓᔪᓕᕆᔨ ᓇᓗᓇᐃᖅᓯᔭᕆᐊᓕᒃ ᑕᒪᒃᑯᐊ 
ᐅᖃᕈᓐᓇᖅᑎᑕᐅᔪᑦ ᐊᑐᕐᓂᓗᓐᖏᒃᑲᓗᐊᕐᒪᖔᑕ 
ᐱᔪᓐᓇᐅᑎᒥᖕᓂᒃ ᐱᓗᐊᖅᑎᑦᓯᓇᓱᐊᕐᓗᑎᒃ. ᐃᓛᓐᓂᒃᑯᑦ 
ᐱᔾᔪᑎᖓ ᑐᑭᓯᓇᓱᐊᕐᓂᐅᑉ ᓇᓗᓇᐃᖅᑕᐅᒋᐊᖃᑦᑕᕆᐊᓕᒃ, 
ᑕᒪᓐᓇ ᑐᑭᓯᓇᓱᐊᕐᓂᐅᖕᒪᑦ ᓴᖅᑭᕈᑎᒃᓴᓂᒃ, 
ᐸᓯᔭᒃᓴᓯᐅᕐᓂᐅᖏᒻᒪᑦ.) 

 
ᐃᖅᑲᖅᑐᐃᕕᒃᑯᑦ ᐱᔨᑦᓯᕈᑎᑦ 

ᐃᓚᖓ 4 

ᑐᑭᓯᓇᓱᐊᕐᓂᖅ – ᐊᕕᒃᓯᒪᓂᖓ 3 

ᐃᖅᑲᖅᑐᐃᕕᖕᒥ ᑎᑎᕋᖅᐸᓪᓕᐊᔨ/ᓂᐱᓕᐅᕆᔨ, ᐊᒡᓚᒃᑎ – ᐃᓚᕈᓯᖓ H 
 

 
 ᑐᑭᓕᐅᕈᑎᖓ: ᐱᔭᕆᐊᖃᖅᐳᖅ ᓇᓗᓇᐃᖅᓯᒪᓗᒍ ᑎᑎᕋᖅᑕᐅᒐᓗᐊᕐᒪᖔᑕ 

ᑲᔪᓯᔾᔪᑎᖏᑦ ᑐᑭᓯᓇᓱᐊᕐᓂᐅᑉ ᑕᒪᒃᑯᐊ ᐃᓚᐅᔪᑦ 
ᐱᔪᓐᓇᓂᐊᕐᒪᑕ ᑎᑎᕋᖅᓯᒪᔪᓂᒃ ᖃᓄᐃᓕᐅᕐᓂᐅᔪᓂᒃ 
ᐱᔭᕆᐊᖃᖅᐸᑕ ᑲᔪᓯᑎᒋᐊᕐᓂᐊᖅᑕᒥᖕᓄᑦ. 

 

 ᐱᔪᓐᓇᐅᑎᖓ: ᑐᖁᖓᔪᓕᕆᓂᕐᒧᑦ ᒪᓕᒐᖅ, ᐊᕕᒃᓯᒪᓂᖓ 53 
 

 ᐱᐅᓯᖏᑦ: 
 H.1   ᐃᖅᑲᖅᑐᐃᕕᖕᒥ ᐅᖃᖅᑕᓂᒃ ᑎᑎᕋᖅᑎ/ᓂᐱᓕᐅᕆᔨ 

ᐅᐸᒃᓯᒪᓂᐊᖅᑐᖅ ᐊᒡᓚᐸᓪᓕᐊᓂᐊᕐᒪᑦ ᑲᔪᓯᕙᓪᓕᐊᔪᓂᒃ. 
ᓂᐱᓕᐅᕈᒻᒥᒃ ᐊᑐᕐᓂᐊᖅᑲᑕ, ᐊᒡᓚᒃᑎ ᐊᐅᓚᑦᓯᔨᐅᓂᐊᖅᑐᖅ 
ᓂᐱᓕᐅᕈᑕᐅᔪᒥᒃ. 

 

 H.2   ᐊᖏᔪᖅᑳᖓᑦ ᑐᖁᖓᔪᓕᕆᔨᑦ ᐋᖅᑭᒃᓱᐃᓂᐊᖅᑐᖅ 
ᐊᒡᓚᒃᑎᖃᕈᒪᓗᓂ ᐃᖅᑲᖅᑐᐃᕕᖕᒥ. ᐊᒡᓚᒃᑎ ᑲᒪᔨᐅᓂᐊᖅᑐᖅ 
ᒪᑐᐃᖅᓯᔾᔪᑎᓂᒃ ᐊᒻᒪᓗ ᒪᑐᔭᐅᓂᖏᓐᓂᒃ ᐃᖅᑲᖅᑐᐃᕕᐅᑉ, 
ᑎᑎᕋᖅᓗᒋᑦ ᐊᒻᒪᓗ ᑲᒪᒋᓗᒋᑦ ᓴᖅᑭᑕᐅᔪᑦ ᓇᓗᓇᐃᕈᑎᒃᓴᑦ, 
ᑎᑎᕋᖅᐸᒃᓗᓂᒋᑦ ᐊᑎᖏᑦ ᖃᐅᔨᔪᒥᓃᑦ ᐊᒻᒪᓗ ᖃᖓᒃᑯᑦ 
ᐊᐱᖅᓱᑕᐅᖕᒪᖔᑕ ᐊᒻᒪᓗ ᑎᑎᕋᕐᓗᓂᒋᑦ ᐱᕙᓪᓕᐊᓂᐅᔪᑦ 
ᐃᖅᑲᖅᑐᐃᕕᖕᒥ ᐅᖃᖅᑕᓂᒃ ᑎᑎᕋᖅᑎ ᐅᐸᒃᓯᒪᑎᓐᓇᒍ. 

 
 
 
 
 
 
 
 
 

ᐃᖅᑲᖅᑐᐃᕕᒃᑯᑦ ᐱᔨᑦᓯᕈᑎᑦ 
ᐃᓚᖓ 4 

ᐊᑭᓕᐅᑕᐅᔭᕆᐊᓖᑦ ᐊᑭᓕᕋᒃᓴᓪᓗ – ᐃᓚᕈᓯᖓ I 

 
 

 

 1.1   ᐱᓕᕆᐊᒃᓴᕆᕙᐅᒃ ᐊᒡᓚᒃᑎᐅᑉ ᐊᐅᓪᓚᑎᑦᓯᔭᕆᐊᖃᖅᑐᓂ 
ᐊᒡᓚᒃᕕᖓᓄᑦ ᐊᖏᔪᖅᑳᖓᑕ ᑐᖁᖓᔪᓕᕆᔨᑦ, ᐊᑎᖏᑦ 
ᐊᒻᒪᓗ ᑐᕌᕈᑎᖏᑦ ᓈᓚᒃᑎᐅᓚᐅᖅᑐᑦ, ᖃᐅᔨᔪᒥᓃᑦ ᐊᒻᒪᓗ 
ᖃᐅᔨᒪᔪᒻᒪᕇᑦ ᐅᖃᕆᐊᖅᑐᖅᓯᒪᔪᑦ ᖃᖓᒃᑯᓪᓗ 
ᐅᐸᒃᓯᒪᓚᐅᕐᒪᖔᑕ. 

 

 1.2   ᐃᓘᓐᓇᑎᒃ ᖃᐃᖁᔭᐅᓯᒪᔪᑦ ᑐᑭᓯᓇᓱᐊᕐᓂᕐᒥ 
ᐅᖃᐅᔾᔭᐅᓂᐊᖅᑐᑦ, ᑐᓂᔭᐅᓕᕈᑎᒃ ᐅᐸᖁᔭᐅᔾᔪᑎᓂᒃ, 
ᖃᑦᓯᐅᖕᒪᖔᑕ ᐊᑭᓕᖅᑕᐅᔪᓐᓇᖅᑐᑦ ᐊᒻᒪᓗ 
ᐊᑭᓕᐅᑕᐅᓂᐊᖅᑐᑦ, ᐊᒡᓚᒃᕕᖓᓂᑦ ᐊᖏᔪᖅᑳᖓᑕ 
ᑐᖁᖓᔪᓕᕆᔨᑦ. 

 

 1.3   ᐊᑭᓕᐅᑎᒃᓴᑦ ᐊᒻᒪᓗ ᐊᑭᓕᕆᐊᓖᑦ ᑲᒪᒋᔭᐅᓂᐊᖅᑐᑦ ᐊᒻᒪᓗ 
ᐊᑭᓕᖅᑕᐅᓗᑎᒃ ᐊᒡᓚᒃᕕᖓᒍᑦ ᐊᖏᔪᖅᑳᖓᑕ 
ᑐᖁᖓᔪᓕᕆᔨᑦ. 

 

 1.4   ᐊᒡᓚᒃᕕᖓ ᐊᖏᔪᖅᑳᖓᑕ ᑐᖁᖓᔪᓕᕆᔨᑦ ᑲᒪᔨᐅᓂᐊᓐᖏᓚᖅ 
ᐃᖏᕐᕋᔾᔪᑎᓂᒃ, ᑐᔪᕐᒥᔾᔪᑎᓂᒃ, ᐊᒻᒪᓗ ᐊᑭᓕᖅᑕᐅᓂᖏᓐᓂᒃ 
ᖃᐅᔨᔪᒥᓃᑦ ᖃᐃᖁᔭᐅᔾᔪᑎᖏᑕ ᐃᓄᖕᓄᑦ 
ᐅᖃᕈᓐᓇᖅᑎᑕᐅᔪᓄᑦ. 

 
 
 
 
 
 
 
 
 
 

ᐃᖅᑲᖅᑐᐃᕕᒃᑯᑦ ᐱᔨᑦᓯᕈᑎᑦ 
ᐃᓚᖓ 4 

 



 94   
  

ᑐᑭᓯᓇᓱᐊᕐᓂᖅ – ᐊᕕᒃᓯᒪᓂᖓ 3 
ᓂᐱᓕᐅᕆᔾᔪᑎᑦ ᐊᒻᒪ ᐊᔾᔨᓕᐅᕈᑎᑦ ᑐᑭᓯᓇᓱᐊᕐᓂᕐᒥ – ᐃᓚᕈᓯᖓ J 

 
 

 ᑐᑭᓕᐅᕈᑎᖓ: ᑐᑭᓯᓇᐊᓱᕐᓂᖅ ᖃᒃᑯᓄᖓᑐᐃᓐᓇᖅ ᒪᑐᐃᖓᕗᖅ ᐊᒻᒪᓗ 
ᐅᐸᒃᑕᐅᓯᒪᒐᔪᒃᑐᓂ ᐱᕙᓪᓕᐊᔪᓕᕆᔨᐅᔪᓄᑦ. 

 

 ᐱᔪᓐᓇᐅᑎᖓ: ᑐᖁᖓᔪᓕᕆᓂᕐᒧᑦ ᒪᓕᒐᖅ, ᐊᕕᒃᓯᒪᓂᖓ 47(1) 
 

 ᐱᐅᓯᖓ: 
 K.1   ᑕᓚᕖᓴᒃᑯᑦ ᐊᔾᔨᓕᐅᕈᑎᑦ ᐊᒻᒪᓗ ᓂᐃᓕᐅᕈᑎᑦ (ᐊᓯᖏᑦ 

ᐊᑐᖅᑕᐅᔪᑦ ᐃᖅᑲᖅᑐᐃᕕᖕᒥ ᑎᑎᕋᖅᑎᑦ/ᓂᐱᓕᐅᕆᔨᑦ) 
ᐃᓯᖅᓯᒪᔭᕆᐊᖃᓐᖏᓚᑦ ᑐᑭᓯᓇᓱᐊᕐᓂᐅᔪᓂ. 

 

 K.2   ᓯᕗᓂᐊᒍᑦ ᐊᔾᔨᓕᐅᕆᓃᑦ ᐃᖅᑲᖅᑐᐃᕕᖕᒥ ᖃᓄᐃᒋᔭᐅᓐᖏᓚᑦ 
ᐃᓱᒪᖅᓱᑎᓪᓗᒍ ᑲᔪᓯᑎᑦᓯᔪᖅ ᑐᖁᖓᔪᓕᕆᔨ ᑭᓯᐊᓂᓕ 
ᒪᓕᒐᐅᕗᖅ ᐅᓇ “ᑐᖁᖓᔪᓕᕆᔨ ᐃᓯᖅᐸᑦ……..ᐊᔾᔨᓕᐅᕈᑎᑦ 
ᐊᓂᓂᐊᖅᑐᑦ”. 

 
 
 
 
 
 
 
 
 
 
 
 
 
 
 
 
 
 

ᐃᖅᑲᖅᑐᐃᕕᒃᑯᑦ ᐱᔨᑦᓯᕈᑎᑦ 

ᐊᑐᓕᖁᔭᐅᔪᑦ – ᐃᓚᕈᓯᖓ K 

 
 
 ᑐᑭᓕᐅᕈᑎᖓ: ᑐᖁᖓᔪᓕᕆᔨ ᖃᐅᔨᓴᓕᕈᓂ ᑐᖁᔪᒥᓂᕐᒥᒃ, ᐅᕝᕙᓗ ᓈᓚᒃᑎᑦ 

ᓈᓚᒃᑎᓪᓗᒋᑦ ᓇᓗᓇᐃᕈᑎᒃᓴᓂᒃ ᐱᔾᔪᑎᖃᖅᑐᓂᒃ 
ᑐᖁᔪᒥᓂᕐᒥᒃ, ᐊᑐᓕᖁᔭᐅᔪᑦ ᓴᖅᑭᑕᐅᔪᓐᓇᖅᐳᑦ, 
ᑕᐃᒪᐃᒃᑲᓐᓂᖁᔨᓐᖏᓪᓗᑎᒃ. 

 

 ᐱᔪᓐᓇᐅᑎᖓ: ᑐᖁᖓᔪᓕᕆᓂᕐᒧᑦ ᒪᓕᒐᖅ, ᐊᕕᒃᓯᒪᓂᖏᑦ 41(2), 
21(1), 55(1) 

 ᐱᐅᓯᖓ: 
 A.1   ᓈᓚᒃᑎᑦ ᒪᓕᒐᖏᑦ ᑐᖁᔪᖃᖅᑐᒥᓂᐅᑎᓪᓗᒍ 

ᑐᑭᓯᓇᓱᐊᕐᓂᐅᔪᒥ, ᐊᑐᓕᖁᔭᐅᔪᑦ ᓴᖅᑭᑕᐅᓂᐊᖅᐳᑦ 
ᐃᓱᒪᓕᐊᖑᔪᒥ ᑐᖁᖓᔪᓕᕆᔨᑦ ᓈᓚᒃᑎᖏᓐᓂᑦ. 

 
    ᐱᔾᔪᑎᖃᖅᑎᓪᓗᒋᓪᓕ ᑐᖁᖓᔪᓕᕆᔨ ᐊᑐᐊᒐᓕᐅᖅᐸᑦ 

ᑐᖁᔾᔪᑎᒥᓂᕐᒥᒃ, ᐊᑐᓕᖁᔭᐅᔪᑦ ᓴᖅᑭᑕᐅᓂᐊᖅᑐᑦ 
ᑐᖁᖓᔪᓕᕆᔨᐅᑉ ᐅᓂᒃᑳᖓᒍᑦ (ᑐᑭᓯᓇᓱᐊᕐᓂᖅ). 

 

 A.2   ᐱᒍᓂ ᑐᑭᓯᓇᓱᐊᕐᓂᐅᑉ ᐅᕝᕙᓗ ᐅᓂᒃᑳᖓᒍᑦ 
ᑐᖁᖓᔪᓕᕆᔨᐅᑉ ᐅᕝᕙᓗ ᑐᖁᖓᔪᓕᕆᔨᐅᑉ ᓈᓚᒃᑎᖏᑎᒍᑦ, 
ᐊᖏᔪᖅᑳᖓᑦ ᑐᖁᖓᔪᓕᕆᔨᑦ ᖃᐅᔨᓴᕐᓂᐊᖅᑐᖅ 
ᐊᑐᓕᖁᔭᐅᔪᓂᒃ. ᑎᑎᖅᑲᑦ ᐊᐅᓪᓚᖅᑎᑕᐅᓕᕐᓂᐊᖅᑐᑦ 
ᐱᔭᕆᐊᓕᖕᓄᑦ ᐃᓄᖕᓄᑦ, ᐱᓕᕆᕕᖕᓄᑦ, ᓴᓇᔨᓄᑦ ᐅᕝᕙᓗ 
ᒥᓂᔅᑕᖃᕐᕕᖓᓄᑦ ᒐᕙᒪᒃᑯᑦ ᐅᕝᕙᓗ ᑭᓇᑐᐃᓐᓇᕐᒧᑦ 
ᐃᓗᓕᖏᓐᓂᒃ ᐅᓂᒃᑳᑉ ᑕᑯᔪᒪᒐᔭᖅᑐᓄᑦ. 

 

 A.3   ᑭᐅᔭᐅᒍᑎᒃ ᐱᓕᕆᕕᖕᒥᑦ ᐱᔪᒥᓂᕐᒥᑦ ᐊᑐᓕᖁᔭᓂᒃ, ᐊᔾᔨᖓ 
ᑭᐅᔾᔪᑎᐅᑉ ᐊᐅᓪᓚᖅᑎᑕᐅᓂᐊᖅᑐᖅ ᑐᖁᖓᔪᓕᕆᔨᒧᑦ 
ᑲᒪᔨᐅᓚᐅᖅᑐᒧᑦ. 

